
“K O ‘ZINGIZNI OCHIB, M ENGA BO OING!..”

Ozarbayjon yozma adabiyotining qariyb ming yillik tarixi bor. 
U adabiyotga Xoqoniy, Nizomiy, Nasimiy, Fuzuliy, Xatoiy, Vo- 
qif, Mirza Fathali Oxundov, Sobir kabi buyuk mumtoz siymolarni 
bergan. Ularning safida Jalil Mammadqulizoda ham o'ziga xos 
o'rin tutadi. Uning ijodiy faoliyati orqali ko‘hna tarixli Ozarbayjon 
adabiyotining, Ozarbayjon realizmining yangi bir davri, yangi va 
tamoman original bir sahifasi ochildi.

Jalil Mammadqulizoda Ozarbayjon tanqidiy realizmini butun- 
lay yangi maqomga ko'tardi, unga qudratli satirik yo'nalish baxsh 
etdi; ijtimoiy ma’no e ’tibori bilan o ‘ta jo'shqin hayotning hamma 
tomonlarini qamrab olgan, ko‘pgina janrlarni o ‘z ichiga oluvchi 
porloq bir maktab yaratdi.

Jalil Mammadqulizoda XIX asrning oxiri — XX asrning bi- 
rinchi choragida yashab o'tgan jahon miqyosidagi gumanist va 
demokrat san’atkorlardan biridir. U o ‘z ijodining va ijtimoiy fao- 
liyatining mutaraqqiy ma’nosi bilan ham, teran gumanistik mohi- 
yati va yuksak badiiy ruhiyati bilan ham faqat ona xalqigagina 
emas, butun bashariyatga xizmat qilgan yozuvchi edi.

Jalil Mammadqulizoda 1866-yilda mo'min-musulmon bir oila- 
da dunyoga keldi. XIX asrning o'rtalarida Sharq feodal hayoti va 
tafakkur tarzini, shafqatsiz chor zulmi va talonchilik ostida qolgan 
bir o'lkaning iqtisodiy, madaniy hayot darajasini tasawur etish 
qiyin emas. Xalq ikkiyoqlama zulm ostida qolgan edi: ijtimoiy 
va milliy zulm keng xalq ommasini va uning manfaatlarini ifoda 
etuvchi ilg‘or ziyolilarni, ularning yaratuvchilik imkoniyatlarini 
yuzaga chiqarishga yo‘l bermas edi. Xalqqa yo‘l ko‘rsatadigan, 
uning ko'zini ochib, o ‘z ahvolidan ogoh etishga qaratilgan har bir 
narsa beshikligidayoq bo‘g ‘ib o'ldirilardi. Xalqni jaholat va zulmat 
ichida saqlash, yuz yil, ming yillardan beri qanday yashab kelgan

bo'lsa, bundan keyin ham shunday yashashga majburlash, milliy 
ong taraqqiyotiga to‘sqinlik qilish, eski, chirik, mavhum aqida va 
e ’tiqodlar iskanjasidan chiqib ketishga yo‘l qo'ymaslik mahalliy 
xonlar, boylar va chorizmning mustabidlik manfaatlariga har taraf- 
lama mos kelar edi.

Jalil Mammadqulizoda islom dinining asoslarini, turli diniy 
aqidalarni, islomiy ibodat turi bo'lmish namoz qoidalarini, shariat 
ahkomlarini, mazhabiy o'zgachaliklarni juda teran o'rgangan 
bo‘lib, bu borada nainki oddiy savodli mulla, balki mujtahid 
namoyandalar ham unga bas kela olmas edi. Bu tasodifiy emas, 
chunki uning tarbiyasi, bosib o'tgan hayot yo'li ana shular bilan 
aloqador edi.

Otasi uni yetti-sakkiz yoshlarida maktabga beradi. Bu yerda 
u Our’on va uning juzlaridan saboq oldi. Keyinchalik o ‘z tug'ma 
qishlog'i Nehramdan Naxchivon shahriga borib, rus-ozarbayjon 
maktabida o'qiydi. Lekin u 1883-yilda kirib, 1887-yilda bitirgan 
Gori seminariyasi uning hayoti va ijodida yangi sahifa ochdi. Bu 
seminariya bo'lajak yozuvchini nafaqat sharq adabiyoti va sharq 
manbalari bilan, ayni paytda rus va jahon madaniyati bilan oshno 
etdi. Ma’lumki, Gori seminariyasi Oofqoz xalqlarining ma’rifatli, 
taraqqiyparvar madaniyat xodimlarini yetkazib berishda katta rol 
o ‘ynagan edi. Bu seminariyaning maqsadi shundan iborat ediki, uni 
bitirib chiqqanlar yerli xalq orasiga borib, bu joylarda chor huku- 
matining zulmkor va mustamlakachilik siyosatini amalga oshirishda 
hokimiyat idoralariga yordam berishlari lozim edi. Uning dasturlari 
idealistik, monarxistik va reaksion qarashlar asosida tuzilgan edi.

Hatto Ozarbayjon sho'basida ham, Jalil Mammadqulizodaning 
o ‘z ifodasi bilan aytganda, “sallali mudarrislar shariat darslarini 
ham о‘tar edilar”. Boshqa sho'balarda ham har bir o'quvchining 
diniy mansubligiga qarab ilohiyot darslari o'tilar, ibodat soatlari 
bor edi. Lekin bu sho'balarda diniy ilmlar bilan birgalikda jo'g'rofi- 
ya, tabiat, tarix kabi dunyoviy ilmlar ham o ‘tilishining, turli tillar 
o'rgatilishining o ‘zi o ‘sha davr uchun mutaraqqiy hodisa edi. Bu 
seminariyada siyosatga, chorizmga sadoqat bilan xizmat qiluvchi 
muallimlar bilan bir qatorda chorizmdan norozi bo'lgan demokra-

tik fikrli muallimlar ham bor ediki, ular o ‘z talabalarining fikrini 
dunyoning ilg'or yozuvchilari, faylasuflari, rus realistik adabiyoti, 
fransuz ma’rifatchilari, Volter, Didro, Pushkin, Lermontov, Gogol, 
Tolstoy kabi istibdod, zulm va jaholat dushmanlarining asarlari 
tomon yo'naltirar edilar.

Jalil Mammadqulizoda ushbu seminariyani tugatgach, Iravon 
viloyatidagi Uluxonli qishlog'ida ikki yilcha muallim bo‘lib ish- 
ladi. Ayni paytda, muttasil o ‘qib-o‘rganish bilan mashg‘ul bo'ldi, 
qishloq ahli bilan yaqin aloqa o'rnatib, ularning hayotini, orzu- 
istaklarini o'rgandi, ularni har qanday zulmga bosh egib chidashga 
majbur etgan sabablarni izladi.

Hayot va inson haqidagi mushohadalar Jalil Mammadquli- 
zodani yozishga undadi. U qo‘liga qalam tutib, 1889-yilda ilk asari 
bo'lmish allegorik ruhdagi “Choy dastgohi” asarini yozdi. She’riy 
yo‘lda yozilgan bu asarda Fuzuliyning “Mevalar bahsi” dostonidan 
boshlangan an’analar davom ettirildi.

Uluxonda ikki yil ishlagandan so‘ng u 1890-yilning boshida 
o ‘z tug£ilgan joyi — Naxchivondagi Nehram qishlog'iga qay- 
tib kelib, bu yerda yangi ochilgan qishloq maktabida muallimlik 
faoliyatini davom ettirdi. Garchi dastlabki asari hech yerda chop 
etilgan bo‘lmasa-da, yozishga bo‘lgan havas uni tinch qo‘ymas edi. 
1894-yilda hozirgi kunda ham Ozarbayjon nasrining eng go‘zal 
asarlari qatorida turadigan “Donobosh qishlog'i ahvolotlari” nomli 
ijtimoiy ma’no bilan to'lib-toshgan, yuksak badiiy ruhdagi qissasini 
yozib tugatdi.

Kerakli hayot tajribasini to'plashga ulgurgan, yoshi qirqlarga 
yaqinlashgan Jalil Mammadqulizoda 1903-yilning oxirlarida 
yozuvchi va jurnalist sifatida maydonga kirib keldi. Bunga qadar 
esa u, muallimlikdan so‘ng, 1898-yilda Naxchivondan Iravonga 
ко‘chib keldi. Biroz nachalnik devonxonasida tarjimon, hatto bir 
muddat politsiya ma’muri ham bo‘lib ishladi.

Albatta, Jalil Mammadqulizoda xoh Naxchivonda bo‘lsin, xoh 
Iravonda bo'lsin, adabiyot muhibi, xalqning og‘ir ahvolini ко‘rib 
turgan, uning kelajagi haqida qayg'urgan ziyoli bir zot sifatida 
yolg'iz emas edi. Bunday ziyolilar har bir shaharda ham bo‘lib, ular

bir-birlari bilan tezda tanishib olar, bir-birlariga hurmat va mehr 
ko'rsatar, do'stlashib ketishar, yuraklaridagi eng teran orzular, 
eng yashirin fikrlarini bir-birlari bilan o'rtoqlashar edilar. Shun- 
day odamlarning, ana shunday “ziyolilar muhiti’ ning mavjudligi 
borasida u o'zining “Tarjimayi holim”ida bunday deb yozadi: “Men 
dorilmualliminni tugatganimdan so‘ng Naxchivonda o'zimdan 
ham hushyorroq do'stlarimga rost keldim va ular bilan yaqinlash- 
dim. Mening ovozimga o ‘z ovozi bilan javob bergan safdoshlarim- 
dan aw alo azizim Eynali Sulton bo‘ldi. 0 ‘sha paytlarda xotin-qiz- 
larimizning asoratda qolganligi haqidagi suhbatlar yangidan yangi 
qirralari bilan tilga olinardi va men ilk daf’a xotin-qizlarni himoya 
qiluvchi so'zlarni Eynali do'stimiz vositasida xotin-qizlar ozodli- 
gining mashhur tarafdori Jon Styuart Milning kitobida uchratdim .

1903-yilning dekabrida Jalil Mammadqulizoda xasta xotinini 
davolatish uchun Iravondan Tiflisga olib keladi. Tiflisdagi osh- 
xonalardan birida u o'sha paytdagi yagona ozarbayjoncha gazeta- 
ning bosh muharriri, o ‘z hamshahari Muhammad og‘a Shohtaxtlini 
uchratib qoladi. Muhammad og‘a undan: “Yozuv-chizuvdan ga- 
zetada chop etgulik nimang bor?” — deb so'raydi. Jalil Mammad
qulizoda “Pochta qutisi” hikoyasini chiqarib unga tutqazadi. Shoh- 
taxtli shu yerning o ‘zida, dasturxon ustida hikoyani о qib chiqib, 
qahqaha otib kulib yuboradi.

О ‘z davrining yetakchi ziyolilaridan bo'lgan, Sharq va Yevropa 
madaniyatini yaxshi bilgan Muhammad og a Shohtaxtli Pochta 
qutisi” hikoyasining yuksak ijtimoiy va badiiy qimmatini anglab 
yetgan, uning muallifi siymosida Ozarbayjon adabiyotiga buyuk 
bir iste’dod kirib kelganini darhol his etgan edi.

Shu zahotiyoq Shohtaxtli Jalil Mammadqulizodaga Tiflisda 
qolib, “Sharqi Rus” (Rus Sharqi) gazetasida ishlashni taklif etadi. 
Jalil Mammadqulizoda rozilik bildirib, Tiflisda qoladi va ana shu 
kundan uning hayoti va ijodining yangi davri boshlanadi.

“Sharqi Rus” gazetasi Jalil Mammadqulizoda uchun profes
sional yozuvchilik yo‘lini belgilab berdi. To g ri, Jalil Mam
madqulizoda Tiflisdan ko‘chib kelib tahririyatda bir yilcha ish- 
kingandan so'ng — 1905-yilning yanvarida Sharqi Rus gazetasi

yopib qo'yildi. Lekin uning jurnalist sifatida shakllanishi va o ‘z 
hayotini badiiy ijod bilan bog'lashida bu gazetning ahamiyati katta 
bo ldi. “Pochta qutisi”, “Kishmish oy in i” hikoyalari ilk bor ana 
shu gazetada chop etildi.

1905-yilgi rus inqilobidan so ‘ng imperiyaning ezilgan xalqlari 
ham harakatga keldilar. Chorizm milliy qirg'inlar bilan, har xil 
fitna-fasodlar bilan xalqlarning ozodlik uchun kurashini bo‘g ‘a 
olmasligiga ko'zi yetib, ma’lum bir murosaga borishga majbur 
bo'ldi.

Albatta, ilg'or ziyolilar bu imkoniyatdan foydalanishga harakat 
qiladilar. Jalil Mammadqulizoda ham ko'pdan beri o'ylab yurgan 
orzusini amalga oshirdi. U satirik jurnal chop etish uchun ruxsat- 
noma oldi va jurnalni “Mulla Nasriddin” deb atadi.

1906-yilning 7-aprelida jurnakiing birinchi soni chop etil
di. “Mulla Nasriddin” jurnali rangli bo‘lib, ko‘plab suratlar bilan 
chiqardi, chunki katta qismi savodsiz bo'lgan xalq o'qish-yozishni 
bilmas, Jalil Mammadqulizoda esa o ‘z fikr-mulohazalarini, maq- 
sadini har qanday yo‘l bilan bo‘lsa ham xalqqa yetkazishni istardi. 
Yozuvchini burjua-mulkdor ziyolilardan, soxta millatparastlardan 
farqlab turgan narsa uning haqiqatni bor bo‘yi bilan xalqning yuzi- 
ga aytishida edi. 1907-yilda u bunday deb yozadi: “Hali mullalarni 
u yoqqa qo ya turaylik, hatto yozuvchilardan ham bir porasi jamoat- 
ga tilyog'lamalik qilib shunaqangi shirin so'zlar aytadiki, marsi- 
yaxonlar ham buni eplay olishmaydi. “Ey mening ajoyib millatim! 
Dardingni olay, hoy mening millatim! To tirik ekanman, senga jon 
fido qilishga tayyorman, ey mening go‘zal millatim! Ey millatlar- 
ning podshohi bo'lgan millatim!” Lekin, Xudo haqi, “Mulla Nas
riddin” yolg'on so'zlay olmaydi”.1

Jurnalning faoliyati ba’zi bir uzilishlar bilan 25 yil davom 
etdi. Jalil Mammadqulizoda jurnal atrofiga XX  asrning boshlarida 
yashab ijod etgan eng ilg'or ziyolilarni to'play oldi. Jurnalda dra- 
maturg A. Haqberdiyev, bastakor Uzeyir Hojibekov, jurnalist Umar 
F°iq, rassom A. Azimzoda, shoir Mirza Aliakbar Sobir emak- 
doshlik qilishdi.

1 “Mulla Nasriddin”, 1907-y., 46-son (m uallif izohi).



Jurnalda keyinchalik Ozarbayjon adabiyotining “Mulla Nas- 
riddin maktabi” nomi bilan shuhrat topgan butun bir jarayoni o ‘z 
aksini topdi. Oisqa muddatda jurnal aholining butun qatlamlari 
orasida keng tarqaldi. Uning shuhrati Oofqoz hududlaridan ham 
oshib о tdi. Hindistondan Marokashga qadar Sharqning ko'pgina 
о lkalarida uning faol o'quvchilari, obunachilari, ko'ngilli mux- 
birlari bor edi. Turkiya, Eron, o'zbek, tatar, turkman, Dog‘iston 
adabiyotlarida demokratik tamoyillarning shakllanishida jurnalning
о ziga xos ta siri bo'ldi. Ko'tarilgan masalalarning milliy doirada 
mahdudlashib qolishi jurnal uchun begona edi.

U butun musulmon dunyosining jarohatlarini ochib tashlar, bu
tun islom Sharqiga xos bo'lgan yaramasliklarni tanqid ostiga olar, 
faqat Sharq bilangina kifoyalanib qolmay, G ‘arb mustamlakachilik 
siyosatini ham ayovsiz fosh etardi.

Chor senzurasi jurnalni qattiq tazyiq ostiga olgan edi. “Mulla 
Nasriddin’ mng kopgina sahifalari yo bo‘m-bo‘sh, yoki qizil si- 
yoh bilan chizib tashlangan holda chiqardi. Ijozat berilgan bosh- 
qa keskin materiallar yonidagi bu buzilgan, chizib tashlangan 
sahifalarning ommaga yanada kuchliroq ta’sir qilishi senzorlar- 
ning xayoliga ham kelmasdi.

Jalil Mammadqulizoda o ‘z jurnalida o'quvchining faqat qal- 
biga, hislarigagina emas, balki fikriga, shuuriga ham murojaat 
etardi. Mulla Nasriddin bilan johil mullalar o'rtasidagi farqni izoh 
etar ekan, Jalil Mammadqulizoda bunday deb yozar edi: “Men ham 
mullaman, siz ham mullasiz. Biroq men musulmon birodarlarimga, 
ey musulmonlar, ко zingizni ochib menga boqing, deyman; siz 
mullalar esa, ey musulmonlar, ко‘zingizni yumib menga boqing, 
deysiz”.

1920-yilda muayyan ijtimoiy-siyosiy sabablar tufayli Jalil 
Mammadqulizoda oilasi bilan Eronga ко "chib bordi. Janubiy Ozar- 
bayjonning markazi bo'lmish Tabrizda joylashib, darhol “Mulla 
Nasriddin” jurnalining nashrini tashkil etdi. 1991-yil mobaynida 
jurnalning beshta soni chop etildi.

1921-yilda taqdirning galati hukmiga ko‘ra ayni bir paytda 
ikki hukumat — Ozarbayjon Sovet hukumati va Eron shahan- 
shoh hukumati Mirza Jalilga maorif vaziri lavozimini taklif etadi.

-  9 -



Yozuvchining xotini Hamida xonim o ‘z xotiralarida bunday deb 
yozadi: “Mirza Jalil (Mammadqulizoda) menga bunday degan edi: 
“Meni Bokuga maorif vaziri lavozimiga taklif etishyapti, lekin men 
bunaqangi xizmat iqtidoriga ega emasman.

U yerga borgach, awalgi kabi yana “Mulla Nasriddin” jurnalini 
nashr etishimni iltimos qilaman. Mening vazifam kulgili narsalar 
ustidan kulish, ularni tanqid qilishdir. Menimcha, hozir u yerda ha- 
qiqiy matbuot erkinligi bor, meni o'ziga eng ko‘p jalb etayotgan 
narsa ham xuddi ana shudir” .

1921-yilning 24-mayida Jalil Mammadqulizoda butun ko‘ch- 
ko'ronini ko'tarib Bokuga yo‘l oladi. Bokuda o'qitish uchun o ‘zi 
bilan birga tabrizlik o ‘n nafar bolani ham olib keladi.

Sovet hukumati Jalil Mammadqulizodaning sermahsul faoli- 
yati va “Mulla Nasriddin” jurnalining sifatli chop etilishi uchun 
barcha sharoitni yaratib berdi. Ozarbayjon Kommunistik Partiyasi 
Markaziy Oo‘mitasining qarori bilan jurnalga katta miqdorda pul 
ajratildi.

1922-yilning 2-noyabrida jurnalning ilk sovet nusxasi nashrdan 
chiqadi. “Mulla Nasriddin” nomli samolyot yasash uchun pul 
yig'ishga ham qaror qilingan edi.

Jalil Mammadqulizoda Ozarbayjon Markaziy Ijroiya Oo'mitasi 
a ’zoligiga nomzod qilib saylangan edi. U yangi alifbo qo‘mitasi- 
ning ham a ’zosi bo'lib, Ozarbayjon hukumat vakillari va hay’ati 
tarkibida Orim va Tataristonga, 0 ‘rta Osiyo respublikalariga safar 
qilgan, maqsad — yangi lotin alifbosini targ'ib etish edi.

Bu imkoniyatlarga, bu e’tiborga qaramasdan, umrining so ‘ng- 
gi yillarida Jalil Mammadqulizoda ta’qiblar, anglashilmovchiliklar 
sharoitda yashab ijod etdi. Uningdek so ‘z zargarini chalamulla 
yozuvchilar tilni buzishda ayblar edilar. Uningdek sochidan tirno- 
g'igacha vatanparvar bo'lgan bir san’atkorni kamchiliklarni bo‘r- 
tirib ko'rsatishda gunohkor qilar edilar. “Inqilob va madaniyat” 
jurnalida N. Dubinskiy degan kimsa g'alati bir “fakt”ni qayd etgan 
edi: “Sovet Ozarbayjonida liberal va erkin “Mulla Nasriddin” jurnali 
chop etiladi. Jurnal nashri uchun yetarli darajada mablag‘ ajratiladi. 
Aslida esa bu jurnal yolg'iz uning redaktorining organidir. Bunga 
chek qo'yiladi, degan umiddamiz”.

1926-yildan boshlab jurnal Jalil Mammadqulizodaning muhar- 
rirlik imzosi qoyilmasdan, “redaksiya hay’ati” imzosi bilan chiqa 
boshlaydi.

1923-yilda “Mulla Nasriddin” kechasi o'tkaziladi. Hamida xo- 
nim ushbu kechani bunday xotirlaydi: “Hammamiz o ‘sha yerda, lo- 
jada, ikkinchi yarusda o'tirar edik. Mirza Jalil hayajonda, qandaydir 
ishkal chiqqan, nuqul musiqa chalinardi. Kechani tashkil etganlar 
qaydadir kayf-safo qilishayotgan bo‘lib, musiqa ham ular uchun 
chalinayotgan ekan. Ikkinchi qismdan so ‘ng parda ko'tarilmadi, 
jamoat taajjubda qolgan edi. Artistlar o'ynashdan bosh tortibdilar, 
chunki kecha tashkilotchilari ularga ikkinchi qismdan so‘ng pul 
berishni o ‘z zimmalariga olishgan ekan, lekin va’dalarining ustidan 
chiqmabdilar... Bu borib turgan sharmandalik edi. Mirza Jalil qattiq 
g'azabda edi, “hoziroq chiqib uyga ketamiz”, dedi u bizlarga. Biz 
chiqib ketdik. Mirza Jalil yo‘lda: “Bundan keyin hech qachon yu- 
bileyimning o ‘tkazilishiga rozilik bermayman”, dedi.

1931-yilda “Mulla Nasriddin”ning nashr etila boshlanganiga 
25 yil to'ladi. Hamida xonim, nima sababdan bu yubiley nishon- 
lanmayapti, deb so'raganida, Mirza Jalil unga shunday deb javob 
beradi:

“25 yillikni nishonlash ertalik qiladi, Xudo xohlasa, 75 yillikni 
nishonlashadi”. Bu bir kinoya edi. U 1923-yildagi “Mulla Nasrid
din” kechasida sodir bo'lgan o'sha sharmandalikni unutmagan edi.

1931-yil 7-yanvarda “Mulla Nasriddin” jurnalining so'nggi 
soni bosilib chiqadi. Jalil Mammadqulizoda shundan so ‘ng bor- 
yo‘g ‘i bir yil yashadi. 1932-yilning 4-yanvarida vafot etdi.

Oxirgi yillarda xastaliklar, moddiy qiyinchiliklar, oilaviy 
muammolar uni og‘ir ahvolga solib qo‘ygan edi. Yozuvchining 
sog'ligi juda yomonlashgan edi. “Mulla Nasriddin” jurnalining 
kotibi Ozarbayjon Xalq Komissarlari Sho‘rosining raisiga, Jalil 
Mammadqulizoda og'ir kasallikka uchragan, kurortda davolanish 
ehtiyoji bor, lekin buning uchun uning moddiy imkoniyati yo‘q, 
deb yozgan edi. Hukumat Jalil Mammadqulizodaga 200 manat pul 
va Kislovodskka putyovka ajratadi. Hamida xonim o ‘z xotiralarida 
bunday yozadi: “1930-yil dekabrning oxirida Mirza Jalil Kis-

lovodskdan uyga qaytarkan, uni davolagan hakim Mirza Jalilga bir 
mahkamlangan konvertberib, uni Bokudagi hakimga berib qo'yish- 
ni iltimos qiladi. Keyinroq Mirza Jalilning o ‘zi Bokuga yetguncha 
chiday olmay, konvertni ochib o'qiganini menga e’tirof etgan edi. 
Xatda, bemorning kuni bitgan, ikki oydan oitiq yashamaydi, deb 
yozilgan ekan. 1931-yilning dekabrida u menga, hakim yanglishib- 
di. U aytgan muddatdan o ‘n oycha ko'proq yashayman, dedi”.

Umrining so'nggi oylarida u tez-tez o'lim haqida o ‘ylaydigan 
bo'lib qolgan edi. 1931-yil dekabrining so'nggi kunlarida u Hamida 
xonimga: “Men qo‘qqisdan o'laman va hech kimga azob-aziyat 
bermayman”, — deydi. Uchinchi yanvarda u Hamida xonimga: 
“Bugun yomon bir dafn marosimini tush ko'rdim. Juda ko‘p odam 
yig'ilgan emish”, — deydi. Hamida xonim xotirlaydi:

“ ...Kechqurun bolalarning hech biri uyda yo‘q edi. Mirza Jalil 
karavotida tinchgina yotar, men oshxonada tikish tikib o'tirar 
edim. U turib yuz-qo‘llarini yuvdi, o'g'lining xonasiga kirib, ka- 
monchani ko'targanicha o ‘z o'rniga qaytdi va chala boshladi. 
Shunday ajoyib chalardiki, men tikishimni bir chekkaga qo'yib, 
unga quloq sola boshladim; u oxirgi akkordni juda ta’sirli tugat- 
di, yuragim siqilib, ko'zlarimga yosh keldi. U chalib bo'lgach, 
sekin kamonchani o ‘z o'rniga eltib qo'ydi. Bu uning so'nggi bor 
kamoncha chalishi edi” .

To'rtinchi yanvarda Jalil Mammadqulizodaning ahvoli qo'q- 
qisdan og'irlashib qoladi. Ukol uradilar, massaj qiladilar, do'xtir 
chaqiradilar. Jalil Mammadqulizoda bilan birgalikda “Mulla Nas- 
riddin” jurnalini ta’sis etgan Umar Foiq yetib keladi.

Jalil Mammadqulizoda, hakim chaqirib o'tirmanglar, Midhat- 
ga telefon qilinglar, tez yetib kelsin, deydi va o'g'lining xizmat 
telefonini o'zi aytadi. O 'g'li yetib kelganida u hushidan ajrab bo'l- 
gan edi. Uning so'nggi so'zlari: “Midhat keldimi?” — deb so'rash 
bo'ladi. Hamida xonimning “Xotiralar”i quyidagi so'zlar bilan 
tugaydi: “Birdan yuzidan qon qochdi, ko'ksidan so'nggi nafasi chi- 
qib, abadiy uyquga ketdi. To'rtinchi yanvar, kunduz soat uch edi” .

Jalil Mammadqulizoda Ozarbayjon adabiyoti tarixida ajoyib 
jurnalist va publitsist, iste’dodli yozuvchi bo'lishi bilan birga-

likda buyuk bir dramaturg sifatida ham tanilgan. U yirik hajmli 
“0 ‘liklar”, “Onamning kitobi”, “Donobosh qishloq maktabi”, “Jin- 
nilar yig'ini” va kichik hajmli “Choy dastgohi”, “Kishmish o ‘yini”, 
“Kamoncha”, “Soqov” va “Yig'ilish” nomli dramatik asarlar ham 
yozib qoldirdi. Jalil Mammadqulizodaning adabiy merosi juda boy 
va rang-barangdir. Uning realistik-demokratik ijodi o ‘z mazmuni 
va g ‘oyaviy-badiiy yuksakligi bilan xalqiga, vataniga, butun in- 
soniyatga xizmat qilaveradi.

Usmon Oo'chqor,
0 ‘zbekiston Yozuvchilar uyushmasi a ’zosi



DONOBOSH OISHLOG‘1 
AHVOLOTLARI

Oalbimdan chiqqan ovoz inenga ко ‘p narsalarni 
o'rgatadi. Bu ovoz toza, pokiza vijdonimning ovozi- 
dirki, ushbu vijdon hammada bor. Har bir kishi uning 
buyurganiga astoydil quloq solib, amriga amal qilsa, 
ko‘p narsalardan ogoh bo'lib, ko‘p narsalarni bilib 
oladi.

Suqrot

YENGILGINA BIR  MUOADDIMA

Mening otim Xalil, o ‘rtog‘imning oti esa Sodiq. Har ikkalamiz 
ham Donobosh qishlog'ida tug'ilganmiz. Men bundan rosa o'ttiz 
yil ilgari dunyoga kelganman; ya’ni o'ttiz yoshdaman. 0 ‘rtog‘im 
Sodiq ham, taxminimcha, menga tengdosh. Biroq men undan biroz 
yoshroq ko‘rinaman. Uningbo‘yi baland, men pakana, ammo undan 
semizman. U qoramag'iz va ko‘sa, men oqmag‘iz va sersoqolman. 
Bir tafovutimiz shundaki, men ko‘zoynak taqaman, ko‘zim ancha 
xira; lekin o ‘rtog‘imning ko'zlari juda o ‘tkir. Buning sababi — men 
savod ahlidanman, yozuv-chizuv ko'zimni xiralashtirib qo‘ygan.

Oisqasi, har ikkalamiz Donobosh qishlog'ida yashaymiz. Me
ning kasbim bazzozlik, ya’ni to‘rt-besh to‘p gazlamani qo‘lti- 
g ‘imga qistiraman-da, o ‘z qishlog'imiz yoki qo‘shni qishloqlarga 
chit-mit sotib, baharnav ro‘zg‘orimni tebrataman. 0 ‘rtog‘imning 
kasbi baqqollik, ya’ni o ‘z do'konchasida uch-to‘rt pud tuz, bir qop 
kishmish va to‘rt-besh pachka tamaki sotadi va u ham ana shu ta- 
riqa o ‘z ro‘zg‘orini tebratadi.

Bor gap shu, har ikkimiz ham Olloh taoloning kambag'al 
bandalari bo'lamiz.

Xullas, jinday bosh og‘rig‘i bo‘lsa ham, baribir, aytib o ‘tmog‘im 
kerak, chunki bilamanki, bu hikoyatni o ‘qigan birodarlar, gazetchi 
Xalil bilan laqqi Sodiq kim bo'ldi ekan, deb xiyla taajjubga tu- 
shishlari aniq. Bu birodarlarni intizor etmaslik uchun, garchi bosh 
og‘rig‘i bo‘lsa ham, yana ba’zi bir gaplarni arz etib o ‘tishim lozim.

Men butun Oofqoziya viloyatida bizning Donobosh qishlog'i 
kabi alomat qishloq yo‘q deb dangal ayta olaman. Uni yomon 
demoqchi emasman, Xudo saqlasin. Men hech qachon haq gap- 
dan qaytmayman. To‘g ‘ri, qishlog'imizdan mening biroz ranjigan 
joyim bor, lekin bu qishlog‘imizning yomonligiga dalil bo'lolmay- 
di-ku! Oishlog'imizdan men kabi ikki yuzta chuvrindi ranjiganida 
ham, bu bilan bizning qishloqni yomon qishloq deyish haqdan 
yiroq bo'lgan bir narsadir.

Y o‘q, Xudo haqi, bizning qishloq judayam ajoyib qishloq. In- 
shaalloh, mening arzimni oxirigacha sabr bilan eshitsang, bizning 
qishloq yomon qishloq emasligiga o'zing ham amin bo'lasan. 
Hozircha uning yaxshi-yu yomonligi bir chetda tura tursin. Gap 
unda emas; gap shundaki, bizning qishloqda birorta ham ayyoma- 
siz kimsa yo‘q.

Bizlarda ayyoma deydi. Bilmadim, tushundingizmi yoki yo‘q? 
Ayyoma degani — laqab degani.

Shu o'rinda endi biroz chetga chiqaylik.
Men laqab so'zini bulturga qadar bilmasdim; chunki savodim 

maqtagudek emas. “Jomeyi АЬЬоз’^ап1 boshqa birorta ham kitob 
o'qimaganman. Bultur bizning qishloqqa narigi tomondan2 kelgan 
bir mulla marsiya o ‘qib yurardi. Afsuski, oti esimdan chiqqan. Bir 
kuni mullaning guzari Sodiqning do'koniga tushdi. Ayon bo‘ldiki, 
Sodiqni Sodiq laqqi deyishlarini mulla ilgaridan bilar ekan. 
Do'konda mendan boshqa yana bir necha qishloqdoshlar ham bor 
edi. Mulla Sodiqdan ikki quti tamaki olib, ulardan birini ochdi-da, 
chubug‘ini3 to'ldirib, tutatmoqchi bo'ldi. Sodiq gugurt chaqdi. 
Mulla chubug'ini yondirib, Sodiqqa:

— Olloh otangni rahmat qilsin, — dedi.
So'ngra chubug‘ini bir necha marta so ‘rib-so‘rib tortgach, 

Sodiqqa yuzlandi:
— Axavizoda4, bu na illatki, janobingiz ismi shariflariga laqqi 

laqabini izofa orttiradilar?

1 Jomeyi Abbos — Shayx Bahoning shariat kitobi.
2 Narigi tomon — Janubiy Ozarbayjon nazarda tutilmoqda (tarj.).
3 Chubug' — tamaki chekiladigan trubka, mundshtuk (tarj.).
4 Axavizoda — jiyan (muall.).

Oxundning bu so'zlarini nainki qishloqdoshlar, hatto mening 
o ‘zim ham tushunolmadim. Vaholanki, men bularning oldida olim 
maqomida edim. Ammo, gap yo q, hammamiz anglab yetdikki, 
oxund Sodiqning nega laqqi deb atashlarini so'ramoqda edi. Sodiq 
biroz sukut saqlagach, laqqi mening ayyomam, deb javob berdi. 
Oxund ikkinchi bora taajjub bilan so'radi:

— Sizlar judayam avom-da, o'lon1, ayyoma nima degani, axir? 
Sodiq buning ma’nosini aytgach, oxund “laqqi” Sodiqning ay-

yomasi emas, laqabi, deya bizga tushuntira ketdi. Ayyoma deb 
avomlar aytadi, arabchasiga bu laqab bo'ladi, dedi u. Oxirida 
oxund, ayyoma degan so'zni zinhor tilingizga olmang, laqab deb 
ayting, deya qattiq tayinladi. Biz hammamiz rozi bo'ldik va “albat- 
ta” deb javob berdik. So'ngra Sodiq oxundga yuzlanib so ‘rab qoldi:

— Oxund, janobingizning arabchadan savodlari judazo rbo Isa
kerak-a?

Mulla javob berdi:
— Nima deyapsan, nodon? Mulla bo'lish, marsiya aytish oson 

ish deb o'ylaysanmi? Arabchadan savodi bo'lmagan kishini min- 
barga qo'yar ekanlarmi?

Oo‘qqisdan Sodiq:
— Oxund, arabchada nonni nima deydilar? — deya so'rab 

qoldi.
Oxund chubug'ini so ‘rib, yerga boqib oldi-da, tomoq qirganicha 

javob berdi:
— Barodarim2, Arabistondanonbormidiki, unganom qo'ysalar. 

U yerda guruchdan boshqa narsa yemaydilar.
Sodiq yana oxunddan so'radi:
— X o ‘sh, unda guruchni arabchada nima deydi?
Oxund chubug'ini so‘rib yo'taldi va birozdan so‘ng dedi:^
— Senhaqiqatdanham laqqi ekansan, jiyan. Oishloqilar o'rmda

senga laqqi der ekanlar.
Shunday deya oxund abosini ’ tuzatganicha do kondan chi- 

qib ketdi. Biz barchamiz o ‘sha lcuni oqshomgacha o'zimizni kul-

1 0 ‘lon — o ‘g ‘lon, yigit (muall.).
2 Barodar — uka, ini (muall.).
3 Abo — chakmon (tarj.).

-  16 -



gidan tiya olmadik. Masalan, mening asli otim Xalil, lekin hamma 
meni gazetchi Xalil deb ataydi. Men, Xudo haqi, gazet nimaligini 
bilmayman. Gazetchi degani qiziq voqeotlar, yaxshi xabarlarni 
chop etib, u yoq-bu yoqqa tarqatadigan aqlli, komil bir inson. Biroq 
men qayerdan gazetchi bo'lib qolganimni o'zim ham bilmayman. 
Inshaalloh, nima uchun meni gazetchi deydilar, mening o ‘rtog‘imni 
nima sababdan laqqi, ya’ni ezma deb ataydilar — hammasini aytib 
beraman.

Haliyam bu bizni hurmat qilganlari, bizning laqabimiz uncha- 
lik kulgili emas. Bizning Donobosh qishlog'ida shunaqangi la- 
qablar borki, aytsam kulaverib ichaging uziladi. Masalan, Hasan 
tarasha, Haydar tuya, Sabzali yolg'onchi, Muxtor eshshak, Oosim 
tovushqon. Bunday ayyomalar bizning Donobosh qishlog'ida ti- 
qilib yotibdi. Agar hammasini bir boshdan aytaversam, butun Ru- 
siyyat1 korxonalarida qog'oz qolmaydi. Mening o ‘rtog‘im Sodiqni 
laqqi deb ataydilar. Yaratganning nomiga ont ichaman, bu laqab 
unga sirayam yopishmaydi. To‘g ‘ri, Sodiq ko‘p gapiradi. Oayerda 
bo‘Isa gapiraverdi. Gapiraveradi, gapiraveradi, sirayam charchash- 
ni bilmaydi. Ammo na iloj, aniq aytamanki, unday shirinso'z kishi 
dunyoda yo‘q.

Bizning Donobosh qishlog‘ida, har qanday ko‘p gapirgan kishini 
laqqi deb atasa bo'ladi, deb o'ylaydilar. Axir, ko‘p gapiradigandan 
ko‘p gapiradiganning farqi bor. Men shunday kishilarni ko'rgan- 
manki, ular sahardan oqshomgacha gapirsa ham suhbatlaridan 
to‘ymaganman. Agar har bir ko‘p gapiradigan kishini laqqi desak, 
barcha voizlarni laqqi deyishimiz kerak edi, chunki ular bir min- 
barga chiqib olsalar, pastga tushishni bilmaydilar.

Y o‘q, har qanday ko‘p gapirgan kishini laqqi deb bo'lmaydi. 
Bittasi Olloh taolo borasida gapga tushib ketadi, boshqasi o'zining 
Karbaloga yoki Makkaga borganidan hikoyat qiladi, nahotki shun
day kishilarni laqqi deb bo‘lsa? Yo‘q, bo'lmaydi; bunday deyish 
gunoh va haqiqatdan uzoq sanaladi.

Mayli, kim nima desa desin. Mayli, Sodiqni laqqi desinlar; lekin 
u to o ‘la-o‘lguncha mening do'stim, suhbatdoshim va hamdardim 
bo‘ lib qoladi! Birovga issiq yoqadi, birovga sovuq.

1 Rusiyyat — Rossiya (tarj.).

Ehtimol, Sodiq rostdan ham laqqidir. Ammo u gapirayot- 
ganda chindan ham men turib borib uning lablaridan о pib olgim 
keladi.

X o ‘sh, meni nega gazetchi deydilar? Buning sababini ham ay- 
tib beraman. Sodiq bilan hamsuhbat bo‘lgan kunlarimdanoq meni 
gazetchi deb atay boshladilar. Haqiqatan ham mening gazetchi deb 
atashlariga shu o ‘rtog‘im Sodiq sababchi bo‘ldi.

Shu o ‘rinda gapni olisroqdan boshlashga to‘g ‘ri keladi.
Biz, aytish mumkinki, ikki yilcha oldin topishib qoldik. Voqea 

bunday bo'ldi: kunlarning birida qo‘ltig‘imga bir necha to‘p chit 
qistirib, Sodiqning do'koniga yo‘l oldim. U paytlar hali o'rtamizda 
do'stlik paydo bo'lmagan edi. Birpas o'tirib qoldim. Sodiq menga 
bitta chubuq to'ldirib berdi, men chekishga tushdim. Sodiq ham, 
tabiiyki, suhbatini boshlab yubordi. Faqir yuqorida aytib о tganim 
kabi, uning suhbati menga juda yoqib tushardi; bu gal esa men unga 
shay do bo‘lib qoldim. Bu safar do'stim shunday bir shirin hikoyat 
boshladiki, yigirma-o‘ttiz kishi do'konga kirib, bo‘m-bo‘sh qaytib 
chiqdi, desam xato bo‘lmas. Har bir kirgan xaridorga, sen so'ragan 
narsa bu do'konda yo‘q, deb javob berardik. U gapira-gapira oxiri 
bir joyga yetganda to'xtadi. Yuzimga diqqat bilan tikilganicha bir 
oh tortdi va:

— Xalil do'stim, mening bir orzuyim bor, — deb qoldi.
— Oanaqa orzuying bor, o'rtoq? — deb so'radim men.
— Do'stim, men shunisiga qattiq afsus chekamanki, — dedi 

u, — biz o'lib ketamiz, shunday ajoyib hikoyatlar unutiladi.
— Hech yuraging siqilmasin, o ‘rtoq, men bu hikoyatlarni yozib 

chiqaman va bir kitob qilib, nomini “Donobosh...” deb q o ‘ y a m a n .  

Men vasiyat qoldiramanki, o'lgandan lceyin meni na Karbaloga 
eltsinlar, na menga xayr-u ehson bersinlar; chunki men Olloh 
taoloning saodatli bandalaridan bo‘lsam, ehsonsiz ham oxiratda 
yuzim yorug' bo‘ladi, agar gunohkor banda bo lsam, na xayr-u 
ehson foyda beradi, na boshqasi. Men vasiyat qilamanki, bor- 
yo‘g ‘imni sotib pul qilsinlar, yozgan hikoyatlarimni chop etsinlar 
va bu kitoblarni unga-bunga tekin tarqatsinlar.

Bu so'zlarni aytib bo'lganim zahoti Sodiq shart o'rnidan turib 
keldi-da, meni qattiq quchoqlab oldi, u yuzim-bu yuzimdan o‘par 
ekan, yig‘lab yuborganicha:

— Do'stim, mening orzuyim ham xuddi ana shu edi. Buni sen 
amalga oshirar bo'lding, ikki dunyoda kam bo'lmagin, — dedi.

Xullas, azizlarim, bizning do'stligimiz ana shunday boshlandi. 
Shu-shu Sodiqning yodiga bir narsa tushib qolsa, biror qiziq xabar, 
hikoyat eshitsa yoki boshqa voqeani eslab qolsa, darhol kelib meni 
topardi. Men daftarni chiqarib, qalamni olgancha yoza boshlardim. 
Chunki bu daftar hamisha mening qo'ltiq chontagimda yurar, kas- 
bim qishloqma-qishloq kezib yurish bo‘lgani uchun ham, har bir 
qulay vaqtda daftarni chiqarib o'qishga tushardim.

Buning oxiri juda maza bo‘ldi. Meni qayerda ko‘rib qolsalar, 
darhol mehmonga chaqirardilar. Yangi hikoyatlardan o'qib bermo- 
g ‘im uchun. A w al mening otimni ertakchi deb qo'ydilar; ammo 
keyin ko'rsalar, bu ot menga yopishmayapti. Xullasi kalom, shun- 
dan so ‘ng mening otim gazetchi bo‘lib qoldi.

Shubha yo‘qki, o'zingiz ham ko‘rib turganingiz kabi, mening 
gazetchi deb nom olishimga o'rtog'im sababchi bo'ldi va shubha 
yo‘qki, ota-onam qo‘ygan otimning yoniga yana bitta ot yopish- 
tirish menga unchalik yoqmaydi; lekin bunga siqilib о tirmayman. 
Mayli, avom nima desa deyaversin. Aksar hollarda avom yaxshi- 
ni yomon, yomonni yaxshi deydi. Hozir avom bizning ustimizdan 
kulsa ham, bundan faxr etishimiz kerak. Dunyoda ko'plab insonlar 
avomdan norozi bo‘lib o'tganlar. Biz ham katta qoplar qatoriga о z 
xaltachamizni qo‘yamiz-cla endi.

Iravon guberniyasi Donobosh qishlog'ida 
1894-sanada yozildi.

Laqqi Sodiq va gazetchi Xalil.



YO 'OO LGAN ESH AK

I

Milodiy tarixning ming sakkiz yuz to'qson to'rtinchi yili av- 
gust oyining boshlarida Donobosh qishlog ida qiziq bir voqea 
sodir bo'ldi. Gap shundaki, Muhammadhasan amakining esha- 
gini o ‘g ‘irlab ketishdi. Bu voqeadan xabari yo q kishi, shubhasiz, 
mening gapimga ishonmaydi; chunki chindan ham eshakning yo - 
qolishi unchalik taajjubli bir narsa-emaski, bu voqeaning biror qiziq 
joyi bo‘Isa. Har bir qishloq, har bir shaharda eshak yo'qolmaydigan 
kunning o ‘zi yo‘q. Ammo, shoshmang, Muhammadhasan amaki 
eshagining yo‘qolishi boshqa eshaklarning yo'qolishiga zig'ircha 
ham o‘xshamaydi. Xudo haqi, Muhammadhasan amakining esha
gining yo‘qolishi bag‘oyat qiziq bir voqeaki, men aytay, siz eshitib, 
maza qiling.

A w alo Muhammadhasan amakining o ‘zi kimligini bilib olay- 
lik. Donobosh qishlog'ini bilgan odam Muhammadhasan ama- 
kini ham tanisa kerak; chunki Muhammadhasan amaki qishloq- 
ning taniqli shaxslaridan biri. Uning yoshi ellik to‘rt-ellik beshlar 
atrofida. Shundan katta emas. Garchi soqoliga oq tushgan bo'lsa 
ham, o ‘zi, agar meni kambag'allik ezib qoymasaydi, hech kim 
qirqdan oshgan deb o ‘ylamasdi, deb ont ichadi. Muhammadhasan 
amakining bu gapi yolg‘on emas; chunki u shu yoshga kirgan 
bo‘lsa-da, ikki yuzidan qon tomadi.

Muhammadhasan amakining boshiga ko‘p savdolar tushgan. 
Agar hammasini bir boshdan aytadigan bo‘lsak, hikoyamiz cho - 
zilib ketadi. X o ‘sh, Muhammadhasan amakining boshiga qanday 
savdolar tushdi, u nimalarga duch keldi ekan?

Oisqasi, bu kishining uy-ro‘zg‘ordan omadi chopmagan. Ota- 
si Hoji Rizo vafot etganida Muhammadhasan o ‘n-o‘n ikki yashar 
bola edi. Ikki yil o ‘tmasdan onasi ham o‘ldi. Yaxshigina davlat

qolgan edi marhum otasidan: anchagina yer, bir necha ot, palos- 
gilam, kattagina mablag‘ . Ammo ming afsus! Hoji Rizo va xo- 
tini o ‘lishi bilan Muhammadhasan amakiga bosh-qosh bo'ladigan 
odam topilmadi. Amakilari bir yilning ichida hamma narsani so- 
vurdilar va oxirida Muhammadhasan amakiga shashmaloq ko'rsat- 
dilar. Muhammadhasan amaki o'zini tanib, ko'zini ochganida shir 
yalang'och bo'lib qolganini ko'rdi. So'ngra bir qiz bilan sevishdi, 
unga uylandi va to‘rt-besh tanga sarmoya qilish uchun bir necha 
yil Iravon tomonlarda g ‘urbatlik dardini chekib yurdi. Lekin ishi 
yurishmadi, bo‘m-bo‘sh qo‘l bilan qishlog‘iga qaytdi-da, uch-to‘rt- 
ta eshak olib, chorvadorlikni boshlab yubordi. Ammo bu ishi ham 
orqa tortsa tortdiki, olg‘a bosmadi. Oxir-oqibat tabla’sini ikkiga 
bo‘lib, ko'cha tomondan bir eshik ochdi, bu yerga bir-ikki pud un, 
bug'doy, tutmayiz, jiyda qo‘yib, savdo-sotiqni boshlab yubordi va 
hozirgacha shu ish bilan shug'ullanib kelmoqda edi; tashvishi ham, 
shubhasiz, tobora ortgandan ortib borardi.

Xullas, Muhammadhasan amaki endilikda bir amallab ro‘zg‘or 
tebratib turibdi. Ammo u kambag'al bo‘lsa-da, juda yaxshi odam 
edi. Chindan ham u faqat o'zining g'amini yemasdi. Birov kelib: 
“Muhammadhasan amaki, menga uch-to‘rt manat2 kerak bo‘lib 
qoldi” , desa, agar o'zida bo'lsa, darhol chiqarib berar, bo‘lmasa, 
har qanday yo‘l bilan boshqa birovdan topib berib, bu ishni bit- 
kazish payida bo‘lardi. Chindan ham juda ajoyib kishi edi u. Mu
hammadhasan amakining dunyo moliga aslo rag bati yo q, lekin 
birgina orzusi bor. Uch-to rt yildan beri Muhammadhasan amaki 
Karbalo ziyoratiga borish niyatida yurardi. U o ‘ta dindor odam edi. 
Agar ro‘zg‘ori but bo'lganida, u allaqachon chahordah ma’sum3 
ziyoratini o ‘tagan bo‘lur edi. Lekin na iloj, kambag allik hamma 
ishning beliga tepar ekan.

Oisqasi, Muhammadhasan amaki ko'pdan beri Karbalo ziyorati
ni qasd qilib yurardi. Muhammadhasan amakining bunday qutlug‘ 
fikrni boshidan kechirmagan yili yo‘q edi. Ziyoratchilarning zi-

1 Tabla — ot-ulov, eshaklar saqlanadigan joy (tarj.).
2 Manat — pul (tarj.).
3 Chahordah m a’sum — musulmonlar ziyoratga boradigan shaharlar 

(muali).

yoratga ketayotgan yoki qaytayotgandagi shovqin-suronini eshit- 
ganda Muhammadhasan amakining ko‘z yoshlari chashma kabi 
oqa boshlardi.

Ammo na iloj, kambag'allikning uyi kuysin. Kambag'allik u 
sho'rlikning qo‘l-oyog‘ini bog'lab olgan, qimir etgani qo'ymasdi.

Bu uch-to‘rt oy oldingi gap. Muhammadhasan amaki bir tush 
ko‘rdi, uyqudan uyg'onib yoniga xotinini chaqirdi va unga, xo- 
tin, bu yil, inshoolloh, nima qilib bo‘Isa ham Karbaloga borishim 
kerak, dedi. Ko‘rgan tushini hozirgacha hech kimga aytib bergani 
yo‘q. Biroq nuqul, bir xosiyatli tush ko'rdim, qanday qilib bo‘lsa 
ham Karbaloga borib, olti go‘shali maqbarani1 ziyorat qilishim 
kerak, derdi.

Xullas, uch-to‘rt oydan beri Muhammadhasan amaki safar 
tadorigida edi... Ziyorat shavqi Muhammadhasan amakini dunyo 
ishlaridan butunlay sovutgan edi. Bunday fikrga kelgandan beri 
do'konini bo'shatib, jinday arpa yo tariq uni va boshqa ro‘zg‘or 
uchun zarur bo'lgan ba’zi bir narsalarni g'amlab qo‘yib, zi- 
yoratchilarning yo‘lga chiqishini kutmoqda edi.

Aw aliga Muhammadhasan amaki piyoda ketmoqchi bo‘ldi, 
chunki, ma’lumki, ulovda borgandan ko‘ra piyoda borganning 
savobi kattaroq. Keyin o ‘ylab qarasa, ikki oylik yo‘lga piyoda 
borib keladigan yoshdan o ‘tib qolgan. Nima qilish kerak? Oxiri 
noiloj undan-bundan picha pul qarz ko'tarib, o'zining yig'ganiga 
qo'shib bir eshak oldi. Ulovga gap yo‘q, otdan avlo edi. Aw alo 
shuning uchunki, eshak otdan arzon edi. Muhammadhasan amaki
ning ot olish uchun o‘ttiz-qirq manat topishi gumon edi. Oolaversa, 
kimdir ziyoratga eshakda boradi, kimdir otda, albatta, Olloh taolo 
huzurida eshakda borganning ziyorati tez qabul bo‘ladi.

Xullas, Muhammadhasan amaki bir eshak oldi. Ammo bu eshak 
eshak emas, kasofatning o'zginasi ekan.

Kunlardan bir kuni Muhammadhasan amaki tong sahar uyg‘o- 
nib, tahorat qildi, namozini o ‘qidi, hovliga chiqib birpas aylandi. 
Tovuq-jo‘jalarini chaqirib, don sepdi, tablaga kirib, eshagining 
oxuriga bir-ikki hovuch arpa tashladi, so'ng ko'chaga chiqib, darvo-

1 Olti go'shali maqbara — Karbalodagi imom Husayn dafn etilgan maq- 
bara nazarda tutilmoqda (muall.).

zasi oldida cho'nqayib o'tirganicha chubug'i va tamaki xaltasini 
chiqardi, chubug'ini tamakiga to‘ldirib, cheka boshladi. Oradan 
biroz vaqt o'tgach Muhammadhasan tengi bir necha hamqishlog'i 
uning yoniga kelib salomlashdi-da, saf bo‘lib o'tirgancha chubuq- 
larini chiqarib, chekishga tushdilar. Bu kishilarning hammasi Mu
hammadhasan amakining qo'shnilari edi.

Hamqishloqlar biroz chubuq tortgach, yo‘tala-yo‘tala suhbatni 
boshlab yubordilar. Suhbat karbaloyilarning yo‘lga chiqishi haqida 
edi. Chunki o'tirganlarning barchasi Muhammadhasan amakining 
ziyoratga borish niyatidan xabardor edilar, shubhasiz, bu suhbat- 
da Muhammadhasan amakining nomi ham tilga olinmoqda edi. 
Suhbat ancha cho'zildi. A w al ziyoratga borishning savobidan gap 
boshladilar, so'ng ziyorat shartlariga ko'chdilar. Muhammadha
san amakining so‘l tomonida o ‘tirgan kishi bir muammoni o'rtaga 
tashladi:

— Mana, kimdir ziyoratga ketdi, deylik, u ziyoratini qilib, o ‘z 
yurtiga qaytib keladi, biz yig'ilib, to‘p-to‘p bo‘lib uni ко rgani 
boramiz, qo'lni qo'lga urib, “Ziyorating qabul bo'lsin”, deymiz, 
mana, bizning gapimiz bilan uning ziyorati qabul bo'ladimi yoki 
yo‘q? Mana, biz aytgan so ‘zlarning u kishiga biror foydasi bormi 
yoki yo‘q? Masalan, Muhammadhasan amaki, sening ziyorat qilish 
niyating bor. Olloh salomatlikni bersin, eson-omon borib, eson- 
omon o ‘z xonadoningga qaytib kel. Key in, shubhasizki, Xudo 
xohlasa, sen qaytib kelganingdan so‘ng hammamiz seni ко‘rgani 
boramiz, bizlar senga: “Ziyorating qabul bo‘lsin”, deymiz, bu 
so‘zning, bu niyatning senga biror xayri tegadimi yoki yo‘q? Men, 
yo‘q, deyman. Shuning uchunki, sen bundan bir oy, bir yarim oy 
aw al ziyorat qilgansan. Agar sening ziyorating Olloh dargohida 
qabulga o'tgan bo‘lsa, tag‘in biz seni duo qilishimizning nima foy
dasi bor? Y o‘q, agar qabulga o'tmagan bo‘Isa, tag‘in foydasi yo‘q. 
Biz aytgan bilan qabul tushmaydi-ku, axir!

Bu kishi so'zini tugatgach, Muhammadhasan amakining yuziga 
savol nazari bilan boqdi. Boshqalar ham ko'zlarini yerga tikkancha 
chuqur xayolga cho'mgan edilar; chunki, aslida, bu masala teran 
bir masala edi. Muhammadhasan amaki yangidan tamaki xaltasini

cho'ntagidan olib, chubug'ini to'ldirish bilan mashg'ul bo'ldi, 
so ‘ng so ‘l tomondan o'tirgan qo'shnisiga javob qila ketdi:

— To‘g ‘ri aytasan, Mashadi 0 ‘ruj og£ayni. Lekin sen aytgan- 
chalik bo'lsa, unda yaxshi ish bo'lmaydi, o ‘rtadan mehr-oqibat 
ko‘tariladi. Birov ziyoratga borib, uyiga qaytib kelsa-yu, uni ko‘r- 
gani hech kim bormasa, bu musulmonchilikdan emas-da, axir! 
Masalan, men borib ziyorat qilgach, uyimga qaytib kelsam, qani 
ayt-chi, sen meni ko'rgani kelmaysanmi? Keyin men sening 
yuzingga qaramay q o ‘ y a m a n - k u . . .

Mashadi 0 ‘ruj darhol Muhammadhasan amakiga qo'lini paxsa 
qilib, o ‘tirgan o'rnidan biroz tikkayganicha javray ketdi:

— Y o‘q, Xudo haqi, Muhammadhasan amaki, sen mening ga- 
pimni tushunmading. Sening bu gaping men aytgan masalaning 
javobi emas. Men, gap yo‘q, seni ko'rgani kelaman, albatta. Gap 
shundaki, mana, mening shu kelishimning senga biror foydasi 
bormi yoki yo‘q? Men ana shuni so ‘rayapman.

Muhammadhasan amaki qayta javob berib aytdiki, har holda, 
bunday ko‘rishuvning foydasi bor, chunki ana shunday ko'rishuv- 
lar bo'lmasa, o'rtadan mehr-oqibat ko'tariladi. 0 ‘tirgan ham- 
qishloqlarning hammasi bu xususda Muhammadhasan amakining 
tarafida edilar; chunki Mashadi 0 ‘rujning masalasi jo'yali masala 
bo‘lsa-da, biroq aqlga to‘g ‘ri kelmasdi. Birov ziyoratdan qaytib 
kelsa-yu, qanday qilib uni ko'rgani bormaysan?!

Bu bahs kamida bir soat davom etdi. Chubuqlar qayta-qayta 
to‘lib, qayta-qayta bo'shardi. Har bir kishining oldida durustgina 
kul tepachasi paydo bo‘ldi.

Suhbat rosa lazzatli joyiga yetganda so ‘l tomondan, muyulish- 
dan bir kishi eran-qaran hamqishloqlar oldiga kelib, salom berdi va 
Muhammadhasan amakiga yuzlanib:

— Muhammadhasan amaki, tez o ‘g ‘lingga ayt, og'ildan 
eshakni olib chiqsin, shaharga minib boraman, nacharnik1 chaqi- 
ribdi, — dedi. Hamqishloqlar shart oyoqqa qalqib salomga javob 
qaytardilar.

— Bosh ustiga, bosh ustiga, sizga sadqa bo'lsin bitta eshak. Ho- 
zir borib o ‘zim olib chiqaman.

1 Nacharnik — ruscha nachalnik (boshliq) so'zining buzilgan shakli (tarj.).

Muhammadhasan amaki shunday deya darhol o ‘zini hovliga 
urdi. Muhammadhasan amaki eshakni olib chiqaversin, endi ko‘- 
raylik-chi, bu kelgan odam kim va nima ish qiladi ekan?

Bu kishi mayda odam emasligini bilish qiyin emasdi. Aw alo 
shuning uchunki, suhbatning shirin bir asnosida buni ko'rgan 
hamqishloqlar darhol oyoqqa qalqdilar, hatto bosh ham egdilar. 
Oolaversa, ma’lumki, Muhammadhasan amakining ko‘z nuri — 
faqat shu bitta eshagi; chunki uni Karbaloga minib borish uchun 
olgan. Yarim yo'lda sudralib qolmasin deya kecha-yu kunduz bu 
eshakka ko‘z-quloq edi. Shundan gumon qilish mumkin ediki, Mu
hammadhasan amaki eshakni toliqtirib qo'ymasin deya hech kimga 
bermas edi. Ammo bu kishi so'ragan zahoti Muhammadhasan 
amaki darhol eshakni olib chiqqani kirib ketdi.

X o ‘sh, ko‘raylik-chi, bu kishi kim ekan va nima ish qilar ekan?
Ha, kichkina odam emas edi bu eshakni so'ragan kishi. Bu 

Donobosh qishlog'ining kattasi Xudoyorbek edi. Men Xudoyor- 
bekning o'tmishidan gapirmoqchi emasman; chunki uning o ‘zi 
bunga zinhor rozi bo‘lmaydi. Hozir dunyoning taomili shunaqaki, 
birov yuqoridan pastga tushsa, boyligidan ayrilib, kambag'allashib 
qolsa, suhbatni hamisha o ‘tmish kunlariga ulaydi; mening otam 
undoq o'tgan, onam bundoq o'tgan, buncha davlatimiz bor edi, 
bunaqangi imoratlarimiz bor edi, hurmatimiz mana bundoq edi, 
deydi. Ammo birov pastdan yuqoriga ko'tarilsa, kambag‘allik- 
dan boylikka erishsa, e ’tiborsizlikdan hurmat-izzatga sazovor 
bo‘lib qolsa, zinhor ota-bobosidan gap ochilishini xush ko'rmaydi. 
Masalan, Muhammadhasan amaki yetti kecha-yetti kunduz otasi- 
ning mol-davlatidan, hurmat-izzatidan gapirsa ham to'ymaydi. 
Ammo Xudoyor katta hech kimsaga otasining nomini ham ayt- 
maydi. Oachonki bu borada so‘z ochilib qolsa, Xudoyor kattaning 
aytadigan gapi shu bo'ladi: “Og'ayni, ota-ona bilan nima ishing 
bor. Ular o ‘lib ketishgan, Olloh rahmat qilsin ularni. Kel, o'zing- 
dan, o'zimdan gaplashaylik”. Xullas, Xudoyorbek o'tmishdan 
gapirishni yoqtirmaydi, men ham uning ko'ngliga tegib ketishni 
aslo istamayman. Uning o'tmishi bilan mening ham ishim yo‘q.

Xudoyorbek nari borsa o'ttiz yetti-o'ttiz sakkiz yoshlarda; 
bundan kichik bo'lsa kichikdir, ammo katta emas. Bo‘yi baland,

judayam novcha. Novchaligi uchun awallari Xudoyorbekka bir 
ayyoma taqqan edilar. Biroq men uning о tmishidan gap ochmaslik 
ka so‘z berib qoydim. Yolg'onchi bo'lib qolmayin deb qo'rqaman. 
Ha, bo'yi novcha, soqoli, qoshlari qop-qora. Yuzi ham qora, o ‘ta 
qora. Ko'zlari ham qop-qora, zig'ircha oqi yo‘q. Ayniqsa, papog'im 
qoshigacha bostirib yurganini ko'rsang: papoq qop-qora, ko'zlar 
qop-qora, yuzlar qop-qora. Papog‘ining ostidan ко zlari shunday 
yonib turadiki, odam vahimaga tushadi. Go‘yo chim ostidan qur-
baqa baqrayib turibdi deysan.

Bularning hammasi octaversin. Xudoyorbekning bir katta qu 
suri bor. Burni egri, egri bo'lganda ham juda egri. Egridan egrining 
farqi bor. Men burni egri xushro'ylann ko‘p ko‘rganman, ammo 
Xudoyorbekning burni judayam yomon egri. Burnining tepasida 
bir suyak tikrayib turadi. Bu suyak to g ri, ammo uning quyisidagi 
et xo'rozning toji kabi so‘l tomonga shalpayib tushgan. Bilma- 
dim, onadan tug‘ma shunaqami yo keyinchalik bo'lganmi. Xullasi 
kalom, judayam xunuk bir burun. Ha, Xudoyorbekning andomini
xushsurat deb bo'lmaydi.

Mana, ikki yildirki, Xudoyorbek Donoboshda kattalik qiladi. 
Uning katta bo‘lishining ham uzun hikoyati bor. Xudoyorbek bosh- 
qa kattalar kabi katta bo'lgani yo‘q. Odatda kattani jamoat saylaydi. 
Lekin Xudoyorbekning kattaligi boshqacha bo'lgan, ya’ni bunga
osongina erishgan.

A w al, ya’ni bundan ikki yil burun Xudoyorbek glavaning1 cho- 
vushi2 edi. Ish shundoq bo'ldiki, glava Xudoyorbekning onasmi 
siyg'a3 qilib oldi. Tabiiyki, glava o ‘z odami qolib, begonani kat
ta qilib qo'ymaydi. Bir hafta ichida kattani siqishtirib, xizmatdan 
chetlashtirdi. Bir necha muddat qishloq kattasiz qoldi. Xullasi 
kalom, bir kuni jamoat ko‘z ochib qarasa, Xudoyorbek qishloqnmg 
kattasi bo‘libti-turipti-da. Xudoyorbek katta bo lgandan keyin 
juda o'zgarib ketdi. A w al ishni libosidan boshladi. Engil-boshmi 
tozalab, qo'liga bir zarang kaltak tutib oldi-da, endi mening otim

1 Glava — boshliq (tarj.).
2 Chovush — navkar (tarj.).
3 Siyg'a — muvaqqat nikoh (tarj.).



Xudoyor emas, Xudoyorbek deb e’lon etdi. Senga beklik qaydan 
tega qoldi deb so'rashga kimning haddi bor?! Ammo glava onasini 
siyg‘a qilib olgandan keyin Xudoyor Xudoyorbek bo‘lib qolganini 
xalq yaxshi biladi. Yigirma-o‘ttiz chog'li kishini Xudoyor katta 
og‘ilxonaga qamatib qo‘yganiga ham sabab shuki, ular adashib, 
Xudoyorbek deyish o'rniga Xudoyor katta deb yuborishgan.

“Xix-xix” deya Muhammadhasan amaki eshakni ko'chaga olib 
chiqdi. Eshak ko'chaga chiqishi bilan sakkiz yoshlardagi, ishton- 
siz, boshyalang, qo'tir, kal bir bola yig'laganicha ko‘chaga otilib 
chiqdi va chinqirib yugurib kelib eshakning dumiga yopishib oldi. 
Bu bola Muhammadhasan amakining kenja o ‘g ‘li edi.

— Eshagimni qayoqqa olib ketishadi? Hecham bermayman,
uv-u-v...

Bola ana shunday yig'lab-siqtaganicha eshakning dumiga qat- 
tiq yopishib olgan, uni qimir etgani qo'ymasdi.

Darvoqe, Muhammadhasan amaki juda mehribon ota bo lib, 
u o ‘z farzandiga ozor yetishini zinhor xohlamas edi. Shuning 
uchun ham uning yoniga borib, halimlik bilan unga taskin bera 
boshladi:

— Jim bo‘l, o ‘g ‘lim. Eshaging kechqurun yana uyga qaytib ke- 
ladi. Unga nima ham bo'lardi? Axir, men eshakni sotayotganim 
yo‘q-ku. Xudoyorbek amaking uni shaharga minib boradi, u yerda
unga ko‘p arpa beradi.

— Y o‘q, hecham bermayman... Hech qayoqqa ketmaydi... Sira- 
yam qo'ymayman... Bir martagayam bermayman!..

Shunday deganicha bola eshakning boshini chiviq bilan burib, 
hovliga hayday boshladi. Shu payt Xudoyor katta bolaning orqa 
tomonidan kelib, kuragiga boplab...

— Itvachcha! Oayerga opketyapsan eshakni? Ko'zing ko‘rmi, 
mening shu yerda turganimni ko'rmayapsanmi? Teringni shilib 
olaman hozir!

Bola “voy-dod” deganicha o'zini hovliga urdi. Xudoyorbek 
eshakni minib shaharga ravona bo'ldi. Oishloqdoshlar ham bir-bir 
tarqadilar. Muhammadhasan amaki kattani kuzatib qo‘yit>, ta bi tir- 
riq bo‘lganicha o ‘g ‘lining ortidan hovliga kirib ketdi.

II

Peshindan yarim soatlar o'tganda Xudoyorbek shaharga ki- 
rib bordi. Xudoyorbek Muhammadhasan amakidan eshakni so ‘- 
raganida, meni nacharnik chaqirib qoldi, degan edi. Biroq u yol- 
g ‘on aytgan, uni nacharnik chaqirmagan, boshqa bir maqsadi bor 
edi. Agar Xudoyor katta nacharnik chaqirgani uchun shaharga 
tushadigan bo‘lsa, ancha erta kelishi lozim edi. Nacharnik devon- 
xonada faqat peshingacha bo'lishini, peshin bo'lishi bilanoq devon- 
xona bekilishini Xudoyorbekning o ‘zi yaxshi bilardi. Y o‘q, uning 
o ‘zga maqsadi bor edi.

Xudoyorbek eshakni karvonsaroyga qo‘yib, o ‘zi bozorga yo‘l 
oldi. Yetti girvonka’lik kallaqandlardan birini olib, chakmonining 
ichiga bekitdi va bozordan chiqib, Bo'zxona mahallasiga yo‘l 
oldi. Biroz yurgach, so ‘l ko'chaga kirdi. Bu ko'chaning boshiga 
chiqqach, yana so ‘l tomon burildi. Bir tor ko'chadan yurib borib, 
ariqchadan hatlab o ‘tdi-da, choqqina bir darvoza oldida to'xtab, 
qandni yerga qo‘ydi va ust-boshining changini qoqa boshladi. So‘l 
oyog'ini ko'targancha o ‘ng qo‘li bilan, o ‘ng oyog'ini ko‘targancha 
so ‘l qo‘li bilan sholvorining poychalarini qoqdi, papog'ini boshidan 
olib, so ‘l mushtiga kiydirdi va o ‘ng qo'li bilan u taraf-bu tarafini 
qoqib, yana boshiga qo'ndirdi. Oandni qo‘ltig‘iga urib, tomoq qirib 
olganicha darvozani qoqdi.

Hovli ichidan ayol kishining ovozi eshitildi:
— Kim u?
Xudoyorbek darvozani yana taqillatdi. Birozdan so‘ng to'rt- 

besh yoshlardagi bir qizaloq darvozani ochdi va Xudoyorbekni 
ko'rgan zahoti darvozani yopib, hovli tomon qochdi. Ichkaridan 
uning chinqirgan ovozi eshitildi:

— Voy, onajon, darvozada bir katta kishi turibdi!
Xudoyorbek uning bu gaplaridan ishshayib, tashqaridan qizga

so ‘z qotdi:
— Hoy qizaloq, qozi og‘a uydami?
Oizcha Xudoyorbekdan shunchalik qo‘rqib ketgan ediki, hat- 

to javob bergani ham jur’at etolmadi. Shu payt darvoza ochildi,

1 Girvonka — 404,51 gramga teng og'irlik o'lchovi (tarj.).

bir yoshgina yigit darvozaga suyanganicha taajjub bilan Xudoyor- 
bekning ko'zlariga tikildi.

— Oozi og‘a uydami?
— Uyda, nima gapingiz bor?
— Oozi og‘ani ko'rmoqchi edim.
Yigit hech narsa demasdan darvozani yopib g'oyib bo'ldi; 

anchadan so'ng kelib darvozani ochdi va:
— Kiring, — dedi.
Xudoyorbek boshini egib darvozadan ichkari kirdi, ikki 

zinapoyadan o ‘tib hovliga chiqdi. Oozining xotini hovlida kir yu- 
vayotgan ekan, shekilli; chunki yigitcha darvozani ochishdan aw al 
ovoz berdi:

— Ona, chetga chiqing, kishi keldi.
Hovlining bir chekkasida sopol jomashov turar, uning yonida 

bir to‘da yuvilgan kirlar uyib qo'yilgan edi; mag'zava oqib kelib 
darvoza oldida ko'lmak hosil qilgan edi. Xudoyorbek kirgan joy 
hovliga o'xshamas, chunki bu yerda to'rt devordan bo‘lak hech 
narsa yo‘q edi. Hovlining eni o ‘n qadam, uzunligi o ‘n besh qadam- 
cha kelardi. So‘l tomondagi devor xom g'ishtdan edi. Bori shu. Eh- 
timol, bu qozining tashqi hovlisi bo‘Isa kerak, chunki bu shaharda 
bog'chasiz hovli yo‘q edi. Xullas, qozining bog‘-u bog'chasi shu 
bo'ladigan bo‘Isa, Xudoyorbekning bu tashqi hovlida hech narsaga 
ko‘zi tushmadi.

Yigitcha hovlining o ‘ng tomonidagi tor bir yo‘lakka kirib 
ko'zdan yo'qoldi. Oradan picha vaqt o ‘tgach, beli bukilgan bir qa- 
riya ushbu tor yo'lakdan chiqib kelib, so ‘l qo‘li cho'ntagida, o ‘ng 
qo'lini qoshlariga ayvon qilganicha biroz yaqin kelib, Xudoyor- 
bekka yuzlandi:

— Nima gaping bor, inim?
— Amaki, qozi og‘ani ko'rmoqchi edim, bir ishim bor.
— Sen qayerlik bo‘lasan, azizim?
— Men Donoboshning kattasi Xudoyorbek bo'laman, qozi 

og'ani ko'rmoqchi edim.
— Chakmoning ichidagi nima ekan, inim?
— Kallaqand, qozi og‘aga olib keldim. Bir xayrli ishimiz bor 

unda, bu shunchaki og'iz chuchitish uchun.

Oariya kelgan yo‘li bilan qaytib ketdi. Bir necha daqiqadan 
so‘ng haligi yigitcha tor yo'lakdan chiqib kelib, Xudoyorbekka 
qo‘li bilan, yuring, deya ishora qildi, Xudoyorbek tor yo'lakdan 
yigitchaga eragashib borganicha bir qahvaxonadan chiqdi, oyog'ini 
yechib, yigitcha ortidan qozi o'tirgan xonaga kirdi.

Xudoyorbek ichkari kirarkan, shu qadar hayajonlandiki, hatto 
salomni ham unutib qo‘ydi. U haligi qariya uyning to'rida yos- 
tiqqa yonboshlab yotganini ko‘rib rosa taajjubga tushdi. Albatta, 
darhol anglab yetdiki, bu qariya qozining o ‘zi bo‘ladi. Oozi kelgan 
bu odam dumbul bir kimsa ekanligini allaqachon his etgan edi. 
Shuning uchun ham Xudoyorbekning salom bermaganidan nainki 
ranjidi, balki o ‘zi o'rnidan turib salom berdi va unga to'rdan joy 
ko'rsatdi.

Xudoyorbek ham salomlashib, to‘rga o ‘tdi va kallaqandni yerga 
qo'ydi. Oozining xonasi kattakon, baland va oppoq edi. Bu xonaning 
o'ttiz yettita tokcha va toqlari bo'lib, hech biri bo‘sh emas, ularga 
ko‘plab ko‘za va son-sanoqsiz idishlar terib qo'yilgan edi. Tok- 
chalardan bir necha samovar, sandiqcha, qalyon1, to'rt-beshta rus 
kallaqandi va boshqa mayda-chuydalar joy olgan. Besh-o‘n tokcha 
bo‘xcha va kiyim-kechak bilan liq to‘la. Ikki tokcha to‘la kitob. 
Yerga qimmatbaho gilam, paloslar to'shalgan.

Xonaning to‘rida uchta yirik temir sandiq qo'yilgan. Sandiqlar- 
ning ustiga odam bo‘yi qilib gilam, palos, namatlar taxlab tash- 
langan. Bir tomonda, to‘rt-besh joyda baland qilib yonma-yon 
ko‘rpa-to‘shak taxlangan va usti choyshab bilan yopib qo‘yilgan. 
Oozi baxmal to'shak ustida bir juft yostiqqa yonboshlab yotardi. 
Xudoyorbek kallaqandni chiqarib qo'yishi bilanoq qozi kula-kula 
Xudoyorbekka yuzlanib dedi:

— I-ye, bu qand nimasi, nima keragi bor edi?
Xudoyorbek ham kula-kula javob qaytardi:
— Oozi og ‘a, bir xayrli ish chiqib qoldi. Bu qandni og‘iz chu- 

chitma uchun keltirdim.
— Umring chuchuk bo'lsin, inim. Nikoh o ‘qitmoqchisan, 

shekilli?
— Y o‘q, qozi og‘a, nikoh emas, siyg‘a.

1 Oalyon — chilim (tarj.).

— Nima qipti, siyg'a bo‘lsa, yanada yaxshi... M a’qul, ma’qul. 
Olloh muborak qilsin. Sen o'zingga siyg'a qilasanmi yoki boshqa 
birovga?

— Yo‘q, qozi og‘a, o'zimga qilaman, agar ishlar jo'nashib ketsa.
Oozi eshik tomon о ‘girilib navkarini chaqirdi va unga qandni

o'rtadan olib, qalyon to'ldirish va choy keltirishni buyurdi. So'ng 
yana Xudoyorbekka yuzlanib:

— Nima deding, ishlar jo'nashib ketsa, dedingmi?
— Ha, qozi og‘a, agar bir amallab ishimizni bitirib bersangiz, 

o'lguncha duogo'yingiz bo'lamiz.
— Buning nima mushkuloti bor ekan! Siyg'a bo'lsa siyg‘a-da, 

o'qiyman, tamom-vassalom.
— To‘g ‘ri aytasiz, qozi og‘a, lekin ayol tomonidan ham bir 

vakil bo'lishi lozim-da.
— Albatta, men vakil bo'lmasin, demadim-ku. Vakil ham kerak 

bo'ladi, guvoh ham. Vakilsiz, guvohsiz siyg'a o ‘qilmaydi-ku.
Xudoyorbek boshini quyi solganicha o'yga cho'mdi va nihoyat:
— Ha, shundoq, — deb qo'ydi.
Oozi tag‘in Xudoyorbekka yuzlanib:
— X o‘sh, qani sening vakil-u guvohlaring? — deb so'radi.
— Hozircha na vakil bor, na guvoh. Ko‘raylik-chi, bu yog'i 

qandoq bo'larkin.
Oozi qattiq taajjubga tushdi:
— Iye, sening na vakiling, na guvohing bo'lmasa, qanday qilib 

men senga siyg'a o'qiyman?
— Ha, shunaqa, qozi og'a, shunaqa.
— Xudo haqi, men sening gapingga tushunolmay qoldim. Agar 

sen siyg'a o'qitmoqchi ekansan, ayol tomonidan vakil bo‘lishi 
kerak, ana undan key in men siyg'a o'qiyman. Agar vakil-u guvoh- 
lar bu yerda bo'lmasa, siyg'ani keyinga qoldiramiz. 0 ‘shalar kel- 
gandan keyin siyg'a o'qiyman. Agar bu yerda boshqa bir monelik 
bo'lsa, unisini o'zing bilasan.

Xudoyorbek qozining bu so'zlaridan so'ng xiyla xomush tor- 
tib qoldi, so'ng tikkayib o'tirganicha eshik tomon boqib, baland 
ovozda dedi:

— Gapning rosti, qozi og‘a, mening bir maqsadim bor. Ollohga 
ayon bo'lganidan keyin, nega sizdan yashiray.

— Shundan gapir-da, axir. Albatta, nega mendan yashirar ekan-

san?! .
Eshik ochildi, yigitcha patnisda ikki stakan choy olib kirib, bit-

tasini qozining, ikkinchisini Xudoyorbekning oldiga qo‘ydi. Qozi
yigitchaga chiqib ketish ishorasini qildi. Yigitcha chiqib ketgandan
so‘ng Xudoyorbek past ohangda gap boshladi:

— Oozi og‘a, gapning rosti shuki, bizning Donobosh qishlog ida 
bir beva ayol bor. Men ko'pdan beri uni siyg'a qilish fikridaman; 
ammo ayol unamayapti. Bilmadim, qo'rqitadilarmi uni yoki bosh- 
qa sababi bormi. 0 ‘lsam o'laman, lekin tegmayman, deydi. Shurn 
deb keldim. Sizning xizmatingizga kelishdan maqsadim shuki, ar- 
zimni sizga aytsam, siz bunga nima deysiz? Balki biron chorasini
toparsiz?

Shu payt haligi qizaloq eshikdan bosh suqib so radi.
— Ota, onam shu yerdami?
Oozi bir baqirib bergan edi, qizaloq g ‘oyib bo‘ldi. So ng yigit

cha qozining yonboshiga qalyon keltirib qo'ydi. Yigitcha shu yerda 
qolmoqchi bo'lgan edi, qozi unga chiqib ketishni ishora qildi.

Oozi qalyonni labiga qistirib, mehmonga yuzlandi:
— X o ‘sh, endi nima qilamiz deysan?
— Dardingizni olay, qozi og‘a, qanday qilib bo Isa ham shu

ishni bitkazib bering.
Oozi qalyonni qattiq bir soe rib tortdi-da, boshini sarak-sarak

qilganicha:
— Iye, o ‘zi keltirganing ikki girvonka qand bo Isa, shunga 

zo‘rlab xotinni qo'ymngga solib qo'yaylikmi? Tur, yo'qol, he qu-
rumsoq! — dedi. _

Xudoyorbek qoziga javob berish uchun biroz tikkaydi va о ng
qo‘lining shahodat barmog‘ini ко kka о qtalib.

— Menga qarang, qozi og‘a, — dedi, — Olloh nomiga ont icha- 
manki, agar siz mening shu ishimni to‘g ‘rilab bersangiz, boshimni 
sizning yo'lingizga tikmasam, mal un bo layin.

— Birodarim, menga sening boshing kerak emas, boshingni 
Ollohning o ‘zi asrasin. Menga mana bu kerak, qaragin, mana bu.

Oozi bu so'zlarni aytar ekan, o ‘ng qo'lini yerdan kattakon kal- 
laqand bo‘yi qadar yuqori ko'tardi. Gapini tugatsa ham qo lini 
tushirmay turar, shu alpozda Xudoyorbekning yuziga tikilib qolgan 
edi. Xudoyorbek rozilik bildirgandan keyingina qo‘lini tushirdi. 
Xudoyorbekning javobi esa bunday bo‘ldi:

— Oozi og‘a, nega har xil xayollarga borasiz? Men so‘z berib, 
va’da qilgandan keyin, uning ustidan chiqmaydigan toifadan 
emasman. Kishi nega boshiga bo‘rk qo‘yib yuradi? Shuning uchun- 
ki, uni erkak deb aytsinlar. Birov sening yuzingga bir gap aytib, 
ko'chada boshqa gapni aytsa, unday kishining erkakligi qoladi- 
mi?! Siz bir kalla rus qandi so'rasangiz, men o ‘n bir kallasini 
olib kelaman. Nega siqilasiz? Pulim yo‘qmi mening? Sirayam- 
da, shunchalik mol-davlatim borki, hech qachon siz kabi og‘a- 
laming oldida xijolat bo'lib qolmayman. Zinhor behuda xayollarga 
bormang.

Xudoyorbek jim qoldi. Oozi so‘z boshladi:
— 0 ‘zi birligimiz hurmati, Olloh seni hech xijolatga solmasin. 

Do'stim, men insonning qanaqaligini basharasidanoq bilib olaman. 
Men ancha keksa odamman. Yoshim saksondan ham oshib ket- 
gan. 0 ‘zimga yarasha tajriba hosil qilganman. Kishining yuziga 
boqqan zahoti qanday odamligini bilib olaman. Odamning zo- 
hiri -  botinining oyinasidir. Men sening yuzingga boqqan zahoti 
qanday odamligingni bilgandim. Agar sendan badgumon bo lsam, 
noumid bo'lsam, sen bilan bunchalik suhbatlashib о tirmas edim... 
Lekin, Xudoga shukur, juda layoqatli odam ko'rinasan. Men ham 
sening oldingda xijolat bo‘lib qoladigan ish qilmayman. O n  bitta 
kallaqandning menga nima keragi bor? Sen menga ikkita kallaqand 
keltirsang, birini ushatib fuqaroga tarqataman, о zing aytganing 
kabi, og‘iz chuchitish uchun, bitta o ‘ris kallaqandi o'zimga qo- 
ladi. Vassalom. Mening sendan boshqa tama’im yo‘q. Mayli, agar 
qandga qo'shib bir girvonka choy olib kelsang, yo‘q demayman.

— Bosh ustiga, albatta, bosh ustiga, bosh ustiga...
Bu gaplarni aytar ekan, Xudoyorbek so‘l qo‘lini qayta-qayta 

boshi ustiga qo‘yardi. Oxiri u so ‘zini shunday yakunladi.
— So'raganingiz atigi shumi, qozi og‘a? Hammasi bosh ustiga. 

X o ‘sh, endi siz mening ishimni qanday qilib to‘g ‘rilaysiz?

Oozi boshini quyi solgancha bir muddat tasbeh chevirib o ‘tir- 
di, so ‘ng “yo Olloh” deya o'rnidan turdi, borib kitoblarni titkiladi, 
oxiri bir qora jildli kitobni keltirib ochdi. Ko‘zoynagini taqib, past 
ovozda o'qiy boshladi. Oozining ovozi chiqmas, lablari qimirlar 
edi, xolos. So‘l shahodat barmog'ini kitobning bir nuqtasiga nuqib, 
Xudoyorbekka yuzlandi:

— Bilasanmi, bek, bu juda mushkul masala. Bunaqa ishlar 
kamdan kam uchraydi. Shuning uchun ham kitob ko'ryapmanki, 
qani, shariat bu borada nima buyurar ekan?

Oozi shunday degach, yana kitobga sho‘ng‘idi, ancha o ‘qigani- 
dan so ‘ng sevinganicha kitobni yopib, yoniga qo'ydi.

— Xudo xohlasa, hal etaman bu masalani, hal etaman, juda oson 
yo‘l bilan hal etaman. Bek, ayt-chi, qand bilan choy qachon keladi?

— Oozi og‘a, hoziroq, agar tuxsat bersangiz, darhol borib olib 
kelaman. Menga shu ham ish bo'ptimi?

— Azizim, aw al qand bilan choyni bu yerga keltirib qo‘y, so ‘ng 
borib uch-to‘rtta hamqishlog'ingni boshlab kel mening huzurimga. 
Ammo ularning hammasi do'stlaring bo‘lsin. Ulardan biri kelib 
menga, bu ayol mening onam bo'ladi, u mana bu odamga, ya’ni 
senga erga tegmoqchi, bu xususda meni vakil qilgan, deydi. Bosh- 
qalari bunga guvohlik beradilar. Tamom-vassalom. Men ham siy- 
g'ani o ‘qiyman, shu bilan ishing tugaydi.

— Oozi og‘a, ish shu tariqa bitsa, juda oson ekan. Uch-to‘rt- 
tasi nima bo‘pti, qishlog'imizdan yuz kishini keltirib to‘kam an 
bu yerga. Nimani so‘rasangiz so ‘rang, mening aytganimdan chiq- 
maydi ular. Mening gapimdan chiqishga kimning haddi bor ekan?

Shunday deya Xudoyorbek o ‘rnidan turdi.
— Borib axtaray-chi, shaharda hamqishloqlarimdan kimni topa 

olar ekanman.
Xudoyorbek eshikdan chiqayotgan edi hamki, qozi chaqirib 

qoldi:
— Bek, bundoq yonimga kel, senga ikkita maslahatim bor. Av- 

valo shuki, qand-choy uchun, shubhasiz, pul to'laysan. Bu pullarni 
sen yerdan supurib olmagansan-ku... Albatta, peshana tering bilan 
topgansan. Modomiki shunday ekan, narsani yaxshisidan olish- 
ga harakat qil. Zamona juda buzilib ketdi, kishini kuppa-kundu-

zi laqillatib ketadilar. Karapet og‘aga judayam yaxshi yangi qand 
kelgan, otini Prodskiy deydilar. 0 ‘sha qanddan olishga harakat qil. 
Choyni endi о ‘zing bilasan, qanaqasidan bo‘Isa bo‘laversin. 

Xudoyorbek:
— Bosh ustiga, — deya chiqib ketmoqchi bo‘lgan edi, qozi

yana uni ortga qaytardi:
— Azizim, mening ikkita maslahatim bor, degan edim. Bittasini

aytdim, ikkinchisini ham aytay, keyin ozodsan.
— Marhamat, qozi og‘a.
— Ikkinchi maslahatim shuki, bizning qilayotgan bu ishimiz 

o ‘la-o‘lguncha ikkimizning o'rtamizda qolsin.
— Iye, qozi og‘a, yosh bolamisiz? Meni unchalik nodon deb

bilmang.
— Ouloq sol, so'zimni tugatay. Xullas, bu ish maxfiy qolishi

kerak.
— Nega endi?
— Yashirin qolishi kerak, hech bir kimsa bu ishdan xabar top- 

masligi lozim. Sening bu yerga boshlab keladigan odamlaring 
ham shunaqangi do'stlaring bo'lsinki, birovlarga og'zidan gullab 
qo‘ymasin. Shuning uchunki, albatta, bu yerda shariatga kufr bir 
ish yo‘q, lekin bunday ishlar juda oz uchraydi, har bir eshitgan ki- 
shi, bu yerda bir xilof amal bor, deb oylashi mumkin. Bas, shu 
bois ham bu ish faqat va faqat sen, men va guvohlarning o'rtasida 
qolishi kerak. Vassalom. Endi ketishing mumkin.

— Bosh ustiga, qozi og‘a, bosh ustiga. Albatta shunday bo'ladi. 
Shunday deya Xudoyorbek qozining uyidan chiqib, yo'lga

tushdi.

Ill

Xudoyorbek sevinganicha darhol bozor masjidi yoniga borib, 
bozor anhorida tahorat oldi, masjidga kirib namozini о qigach, 
bozorga kirdi. Chorsudan qozi nishon bergan armanini surishtira- 
surishtira kattakon bir do'kondan chiqib qoldi. Peshtaxta ortida 
o ‘tirgan meshqorin bir armani yozuv-chizuv bilan mashg'ul edi. 
Xudoyorbek do'konning u yoq-bu yog'iga nazar tasblab, chubug'ini

chiqarib tamaki to'ldira boshladi. Karapet og‘a qalamini yerga 
qo'yib, Xudoyorbekkataajjublanib qaradi. Xudoyorbek chubug'ini 
to'ldirib Karapet og'aning yoniga bordi va qo‘ltiq cho'ntagidan bit- 
ta qiviq1 chiqarib, Karapet og‘a tomon cho'zdi:

— Xizmat bo‘lmasa, bitta gugurt chaqib yubor, shu qiviqni 
yondirib olay.

Karapet og‘a jahl bilan:
— Senga bu yer qahvaxona emas! Yo'qol jahannamga, befa- 

rosat! Yo‘qol! — dedi.
Karapet og‘a tik turganicha bu so'zlarni aytar ekan, go‘yo 

peshtaxta ustidan sakrab o ‘tib, Xudoyorbekni uloqtirib yuborguday 
bir vajohatda edi.

Xudoyorbekning shashti qaytib, ortga chekindi. Armanining 
bu muomalasidan juda taajjubga tushdi. Xudoyorbek chubug'ini 
yoqib olishi uchun Karapet og'aning o ‘t tutmasligi uning tushi- 
ga kiribdimi? Donobosh qishlog‘ida hech kim unga bunaqangi 
beodoblik qila olmasdi. Xudoyorbek chubug'ini cho'ntagidan 
chiqargan zahoti qiviq yoqib unga tutmaslikka kimning haddi 
sig‘ar ekan? Lekin na iloj? Donobosh qishlog'i Donobosh qish- 
log'ida qolgan. Bu yerni shahar deydilar. Shahar Donobosh qish- 
log'ining o'rnini bosa olmaydi.

Xudoyorbek basharasini burishtirib, qosh-qovog‘ini solganicha 
Karapet og‘aga bunday dedi:

— Xozeyin, sen bekorga baqiryapsan. Men sening do'koningni 
talon-toroj qilish uchun kelganim yo‘q. Sen bilan savdo qilgani kel- 
dim. Sening menga baqirib berishing ortiqcha. Men sendan qand 
olgani keldim.

— Ha, sening oladiganing yarim girvonka qand bo‘ladi-yu, bu- 
ning uchun men sening qo'llaringni o'pishim kerak ekan-da!

Xudoyorbek chubug'ining tamakisini tamaki xaltaga bo'shatib, 
chubug'ini beliga osar ekan, dedi:

— Xozeyin, aw al sen mening kimligimni bilib ol, keyin ba- 
qir-chaqir qil. Men sen aytgan kishilardan emasmanki, yarim 
girvonka qand uchun kelib boshingni og'ritsam. Men Donobosh

1 Oiviq — g'arov, ingichka cho‘p (tarj.).

qishlog'ining kattasi Xudoyorbek bo'laman. Men yarim girvonka 
emas, bir bosh kallaqand olaman, katta kallalardan.

Karapet og‘a biroz yumshadi:
— Bosh ustiga. Men nima dedim! Men, nega mendan kallaqand 

olmaysan, deganim yo‘q-ku. Men shuni aytmoqchi edimki, yozuv 
yozib o ‘tirganimda mening tumshug'imga qivig'ingni o'qtalding. 
Men yozuvda xato qilib qo'ydim. Ishimga ish orttirding. Endi sen 
ketgandan keyin yozganlarimni qayta ко‘chi rib chiqishim kerak.

— Mayli, bo'lganicha bo'pti. 0 ‘tgan ishga salavot. Xo'sh, 
qandni qanchadan berasan menga?

Karapet og‘a peshtaxta qopqog'ini ko'tarib tashqari chiqdi, 
terib qo'yilgan qandlar yoniga kelib, qo'lini kallaqandlardan biri- 
ning ustiga qo'yganicha:

— Mana qara, bek og'ayni, bu judayam yaxshi qand. Bu qand
ni senga yetti manat ikki shohiy'ga beraman. Bu judayam zo‘r 
qand, — dedi.

— Hoy inson, hazillashyapsanmi? Hamma joyda bunday qand
ni yetti manatga beradilar. Meni sodda ko‘rdingmi?

— Oayerda yettiga berar ekanlar? Bo'lishi mumkin emas, 
Xudo haqi. Yetti manat ikki shohidan bir tiyin ham kamiga ber- 
maydilar.

Xudoyorbek biroz jimib qolib, yana o ‘sha chubug‘ini olib 
tamaki to‘ldira boshladi. Karapet og‘a cho‘ntagidan gugurt chiqarib 
chaqdi, Xudoyorbek chubug‘ini yoqib olar ekan, dedi:

— Yaxshi-yaxshi! Sening qimmat ekaningni ko'pdan bilardim. 
Senga bas kelib bo'lmaydi. Yaxshi-yaxshi! Oani, bitta kallaqand 
qo‘y-chi, qancha kelar ekan.

Karapet og‘a kattakon kallaqandlardan birini quchog'ida kel- 
tirib taroziga qo‘ydi.

— Bu — o‘n, bu yana o ‘n — yigirma. Bu besh, bu uch, bu 
ikki, bu esa yarim. Mana, rosa o ‘ttiz yarim girvonka. 0 ‘ttiz gir- 
vonkasi — o'ttiz abbosiy2, bu olti manat bo'ladi, to‘qqiz shohiysini 
chiqarib tashlaymiz, qoladi besh manat o ‘n bir shohiysi.

Karapet og‘a kallaqandni tarozidan olib yerga qo‘ydi.

1 Shohiy — mayda pul birligi (tarj.).
2 Abbosiy — pul birligi (tarj.).

— Karapet og'a, Xudoga shukur, endi bilib oldingmi mening 
kim ekanligimni?

— Oanaqasiga bilib oldim?
— Endi bildingmi mening kimligimni, deyapman?
— Xo'sh, kimsan?
— Men Donobosh qishlog‘ ining kattasi Xudoyorbek bo‘- 

laman.
— Men esa ikkinchi gild kupets Karapet og'a bo'laman.
— Iloyo, otangni Xudo rahmat qilsin. Bu gaplarni men shu- 

ning uchun aytyapmanki, hozir dunyoda qalloblar ko'payib ketgan. 
Bittasi kelib nasiyaga savdo qiladi, Ollohni, payg'ambarni o'rtaga 
qo'yib, uch kun ichida pulini olib kelaman, deb ont ichadi. Uch 
kun o'tadi, bir oy o'tadi, uch yil o'tadi... Lekin agar men bunday 
qalloblik qilsam, Xudo ursin. Gapning rosti, bugun shunaqa bo‘lib 
qoldiki, shaharga pul olib kelmagan ekanman. Hozir men qandni 
olib ketaman, inshoolloh, ertaga ertalab senga besh manat o ‘n bir 
shohiyni shu yerga yetkazib kelaman.

Karapet og'a bu so'zlarni eshitgach, jahd bilan qandni joyiga 
eltib qo'ydi, qaytib kelib Xudoyorbekning yelkasiga o'ng qo'lini 
qo'yganicha so'l qo'li bilan eshikni ko'rsatdi:

— Oani yo'qol! Tez chiqib ket bu yerdan! Darhol chiqib ket!
Xudoyorbek indamaygina do'kondan chiqib ketdi. Shorn azo-

niga yarim soatlar qolganida Xudoyorbek eshakni qoldirgan o'sha 
karvonsaroyga yetib keldi. Xudoyorbek karvonsaroyning eshigiga 
yetgan zahoti ichkaridan kalta bo'z kamzul, bo'z papoq, oq ishton 
kiyib olgan bir kishi qosh-qovog'ini uyganicha chiqib keldi. U 
Xudoyorbekka yuzlanib:

— Hoy inson, Olloh otangni rahmat qilsin, bu g'avg'odan bizni 
xalos et! Hoy noinsof, qanday baloni keltirib solding bu og'il- 
ga, jonimizdan to'yib ketdik-ku! Xudo haqi, hozir eshakni olib 
chiqaman, olgin-u darhol jo‘nab qol, — dedi.

Shunday deya bu pakana kishi — karvonsaroy xizmatchisi 
bo‘lsa kerak — karvonsaroyning ichiga yo‘l oldi. Xudoyorbek uni 
to'xtatib:

— Og'ir bo'l, og'ayni, qayoqqa ketyapsan? — dedi. — Oanaqa 
baloni keltirib solibman sening tablangga? Eshak boshqa eshaklar

bilan chiqishmay qolganga o'xshaydi. Axir, mening eshagim yu- 
vosh edi-ku. Sen nega bunday deyapsan?

Xizmatchi qo‘lini paxsa qilganicha baland ovozda:
— Hoy inson, Xudo haqi, men bilan hazillashma! — dedi. — 

Hazilni ko'taradigan holim yo‘q. Eshagingni olib chiqaman, ol-u 
jo‘na!

Xudoyorbek ham ovozini balandlatib:
— Hoy og'ayni, mundoq tushuntiribroq ayt-chi, nima bo'ldi 

o ‘zi? — dedi.
Tag'in nima bo‘lsin? Kap-katta kishi! Birovning eshagini 

o ‘g ‘irlab kelib, mening karvonsaroyimga qamab qo'yibsan. Nega? 
Menda biror qasding bormidi?

— Hoy, jinni bo'ldingmi? Yoki kayfing bormi? Men nega birov
ning eshagini o ‘g ‘irlar ekanman? Xudo haqi, past-baland gaplarni 
aytaverma, keyin pushaymon bo'lasan!

— Mayli, baraka topkur, boshqa eshak topa olmagan ekansan, 
Muhammadhasan amakining eshagini olib kelib, mening boshimni 
janjalga solasanmi?

— Oanaqa janjalga solibman men seni?
— Oanaqa janjal bo'lardi? Sen eshakni tablaga qo‘yib ketishing 

bilanoq, Muhammadhasan amakining kenja o ‘g ‘li karvonsaroyga 
o‘qday otilib kirib, eshakni olib ketaman, deb turib oldi. Men 
unga qanday qilib beraman? Tag‘in nimasini aytay, og‘ayni! 
Bolakay o'zini yerdan olib, yerga otadi, yo o'zimni o'ldiraman, yo 
hoziroq eshakni olib ketaman, deydi. Oxiri noiloj qolib, borib bir 
gorodovoyni chaqirib keldim, u yigitchani ura-ura tashqariga hay- 
dab chiqardi.

— Afsus, afsus, afsuski, o ‘zim shu yerda bo‘lmabman-da! 
Xudo haqi, naq o'ligini qoldirardim bu yerda uning! Uni men qish- 
loqqa sog‘ jo'natmasdim! X o ‘sh, nega sen menga darhol xabar 
qilmading?.. Mayli, bo'lari bo‘pti. Oorong‘i ham tushib qoldi, endi 
qishloqqa qayta olmayman. 0 ‘zim ham qolishim kerak, eshak ham. 
Bu kecha sening mehmoningman endi, Karbaloyi Ja ’far amaki.

— Mehmon bo'lsang, bosh ustiga. Albatta, endi ketib bo‘lmay- 
di. Hamma yoq qop-qorong‘i. Darvoqe, nega bu yerda turibmiz? 
Ketdik biznikiga.

Oldinda Karbaloyi Ja ’far amaki, uning ortida Xudoyor, torgina 
bir qorong'i hujraga kirib keldilar. Karbaloyi Ja’far amaki kirgan 
zahoti gugurt chaqib, so ‘l tomondagi devorga qoqilgan kichkina 
chiroqni yoqdi va mehmonga joy ko‘rsatdi. Hujraga bir palos 
to'shalgan, to'rda bir ko‘rpa-to‘shak yig'ib qo'yilgan, burchak- 
da bir ko‘za, bir oftoba va bir supurgi bor edi. Oorayib ketgan 
devorlarning na toqi bor edi, na tokchasi. Xudoyorbek devorga 
orqa berganicha palosga o'tirib, chubug‘ini cho'ntagidan chiqar- 
di-da, tamaki to'ldira boshladi. So'ng Karbaloyi Ja ’far amakiga 
yuzlanib dedi:

— Oani, o ‘tir-chi, Karbaloyi Ja ’far amaki. Malol kelmasa, av- 
val menga bir olov ber. Kel, o'tir, biroz suhbatlashaylik.

Karbaloyi Ja ’far amaki ham boshmoqlarini yechib, uning yoni- 
ga cho'kdi va gugurt chaqib, Xudoyorbekning chubug‘iga o ‘t tutdi. 
Xudoyorbek chubug'ini tutatib oldi.

— Karbaloyi Ja ’far amaki, sen menga bu ahvolotni ayt- 
maganing yaxshi edi. Yuragimga o ‘q sanchgandek bo'lding. Mu
hammadhasan amakining padariga la’nat! U meni xalq ichida rasvo 
qildi. Shu yoshga kirib, bu qadar badnom bo'lmagan edim.

Xudoyorbek shu so'zlarni aytgach, tikkayib chubug'ini Kar
baloyi Ja ’far amakiga uzatdi. U “yo Olloh” deya chubuqni olib, bir 
so'rgach dedi:

— To‘g ‘ri aytasan, Xudoyorbek. Lekin Muhammadhasan amaki 
ham nima qilsin? Uning nima gunohi bor? Sen eshakni olganingni 
unga aytganingda, bu gaplar bo'lmasdi. U eshakni sen olganingni 
bilganida, ortingdan o ‘g ‘lini ham jo'natmasdi.

— Hoy inson, Xudo haqi, eshakni menga Muhammadhasan 
amakining o ‘zi berdi. Eshakni menga u dayusning, u qurumsoq- 
ning o ‘zi berdi, u ablahning o ‘zi berdi. Hoy inson, nega ishon- 
maysan?

— Nega ishonmas ekanman? Ishonaman.
— Our’oni munzal haqi, uning o ‘zi berdi. Nahotki men, uch 

yuz xonadonning kattasi, atigi bitta eshak topa olmay, birovlarning 
eshagini o ‘g ‘irlasam?

Karbaloyi Ja ’far qomatini tiklab, chubuqni Xudoyorbekka qay- 
tardi. Xudoyorbek bir-ikki so'rib olgach, gapida davom etdi:

— Mana endi ko'rasan, Karbaloyi Ja ’far amaki, agar Muham
madhasan amakidan qasdimni olmasam, mana shu soqolimni kesib 
tashlayman!

Karbaloyi Ja ’far amaki jilmayib qo'ycli va cho'nqayib o'tirga- 
nicha so'rab qoldi:

— Xo'sh, sen uni nima qila olasan?
— Men uning ko‘zini o'yib olaman! Nima qilar edim uni? Men 

uning kattasi emasmanmi, axir? Uning menga ishi tushmaydigan 
kuni yo‘q. Nima qilardim? Balchiqqa qorib, ustiga chiqib toptab 
tashlayman.

Shu payt o ‘n-o‘n ikki yoshlardagi bir bola qo‘lida bir dekcha 
osiltirib kirdi, dekchani yerga qo‘yit>, Karbaloyi Ja ’farga yuzlandi:

— Dadajon, bugun onam go'shtni biroz kuydirib yuboribdi, 
yeya olasizmi yo yo'qmi? Bir ko'ring.

Karbaloyi Ja ’far g'azablanib dedi:
— He onangning otasini go'riga... Astag‘firulloh! Shaytonga 

ming la’nat. Shunchalik ham badbaxtbo‘lamanmi men? Itning qizi 
go'shtni kuydirmagan, mushukka oldirmagan kuni yo‘q!

Bola boshini quyi solib dedi:
— Y o‘q, dadajon, onamning hech gunohi yo‘q. U bugun ham- 

momga ketgan edi. Har zamon go'shtga qarab tur deb G'unchaga 
tayinlagan edi. G'uncha alaxsib ketib, go'shtni kuydirib qo'yibdi.

— He, onangning boshiga hammom qulab tushsin! Kelib-kelib 
onang bugun boradimi hammomga?

Bola hayron bo‘lib so'radi:
— Unda qachon borishi kerak?
Xudoyorbekning ochlikdan sillasi qurib qolgan edi; sahardan 

beri, qishloqdan chiqqanidan buyon, qozining bir stakan choyini 
aytmaganda, tuz ham totmagan edi. Bola dekchani ichkari olib 
kirgan zahoti bo'zboshning1 hididan Xudoyorbekning boshi aylanib 
ketdi, ichida Karbaloyi Ja ’farning xotinini rosa so'kdi. Xudoyor
bek qarasa ota-bolaning hangomasi cho'zilib ketadigan, uning esa 
ochlikdan ichi quldirab yotibdi; shu bois bu suhbatga chek qoyish 
uchun o'rtaga gap soldi. U dekchani chertganicha:

1 Bo'zbosh — no‘xatsho‘rva (tarj.).

— Karbaloyi Ja ’far amaki, nima desang deyaver, aytmoq- 
chimanki, balki bolaningxabariyo'qdir. Go'sht sirayam kuymagan, 
faqat yaxshi qovrulgan. Oara, go'shtning ajoyib hidi chiqyapti, — 
dedi.

Karbaloyi Ja ’far o'rnidan turib, bir burchakdan yog'och qoshiq 
topib keldi-da, dekcha yoniga cho‘nqaydi. Dekchaning qopqog'ini 
ochib, sho'rvadan bir qoshiq ichib ko'rdi, og'zini chapillatganicha, 
qovog'ini uyib Xudoyorbekka yuzlandi:

— Y o‘q, bu go'shtni yeb bo'lmaydi.
Xullas, Karbaloyi Ja ’far biroz xotinidan shikoyat qildi, uni 

so'kdi, la’natladi. Oxiri noiloj qolib, o'rtaga dasturxon yozdi, 
laganga qotgan non to‘g ‘rab, o ‘ng qo‘li bilan dekchani uning ustiga 
ag ‘dardi, so‘ng go'sht bo‘laklarini.bir-bir sanab dekchaga qaytarib 
soldi. Ikki qo'lini panshaxa qilgancha nonni aralashtirgach, 
Xudoyorbekka manzirat qildi:

— Bismilloh, Xudoyorbek, qani, yaqinroq o ‘tir-chi. Go‘sht 
kuygan bo‘lsa, baxtingdan ko‘r, xo-xo-xo...

Xudoyorbek yaqin o ‘tirib taomga qo‘l cho‘zdi. Bir necha bo‘lak 
olgach dedi:

— Karbaloyi Ja ’far amaki, Xudo haqi, sen juda noinsof odam 
ekansan. Hoy inson, kim aytadi bu etni kuygan deb? Sirayam 
kuygan emas. Bundan yaxshi pishgan et bo'lmaydi.

Xudoyorbek yolg‘on aytdi. Aw allo shuning uchunki, u juda 
ochiqqan edi. Och odamga kuygan go'sht ham lazzatli tuyuladi. 
Ikkinchidan, bu yer shahar edi, har nima bo'lganda ham, shahar 
bo‘zboshi bilan qishloq bo‘zboshi bir xil bo'lmaydi. Shahar 
bo'zboshining kuyib ketgani ham qishloq bo'zboshining eng 
mazalisidan mazaliroq bo'ladi.

Xullas, Karbaloyi Ja’far va Xudoyorbek tanovul bilan mashg‘ul 
bo'ldilar. Bola biroz o ‘tirdi-da, so n g  chiqib ketdi. Xudoyorbek 
so‘l oyog‘ini oldinga uzatib, o ‘ng oyog‘ini tikka bukib o'tirar, shu 
oyog'i dasturxonning ustiga chiqib qolgan edi. Karbaloyi Ja ’far esa 
cho'k tushganicha taomning ustiga enkayib olgan, burni laganga 
tegay-tegay deb turardi.

Ovqatni yeb tugatishdi. Karbaloyi Ja ’far dasturxonni, idish- 
tovoqlarni yig'ishtirib bir chekkaga qo‘ydi. Har ikkisi qo'llarini

artishib, orqaga surilib o'tirishdi. Xudoyorbek bir uh tortib, chu 
bug'ini chiqardi, unga tamaki to‘ldirib, o ‘t tutashtirdi, bir-ikki so -
rib, Karbaloyi Ja ’farga uzatdi.

— Karbaloyi Ja ’far amaki, menga yetti manat pul kerak bo'lib 
qoldi. Oanday yo‘l bilan bo‘Isa ham topib, ishimni bitirib berishing 
kerak.

Karbaloyi Ja ’far o ‘ y l a b  ham o'tirmasdan javob qildi:
— Xudoyorbek, Xudo haqi, menda pul yo‘q. Bo‘lsa agar, qaysi

qurumsoq sendan ayar edi?
— 0 ‘zingda bo'lmasa, boshqadan top. Xullas, men hech narsani 

bilmayman, qanday yo'l bilan bo Isa ham topib berishing kerak.
Karbaloyi J a ’far biroz oylanib turib, dedi:
— Gaping-ku to‘g ‘ri-ya. Lelcin hozir zamon buzilib ketdi. 

Oani endi, senga qo'lini cho‘zadigan bir banda topilsa. Hozir men 
birovga borib, menga, yetti manat zarur bo‘lib qoldi, desam, aw al 
o ‘n yetti manatlik biror narsangni keltirib zalog1 qo‘y, deydi.

— Hechqisi yo‘q, nima qipti? Sen shunday bir odam topki, 
menga yetti manat bersin, men unga o ‘n yetti manatlik narsani 
garovga qo'yaman. X o ‘sh, nima deysan?

Karbaloyi Ja ’far yana bir muddat o'yga cho'mib, so'radi:
— Hozir yoningda nima narsang borki, zalog qo'ysang?
— U sening ishing emas. Sen pulni top, men garov qo yamanmi 

yoki yo‘q — o‘shanda ко rasan.
— Axir, sen qanday narsani garovga q o 'y i s h i n g n i  men qaydan 

bilay?! Balki pulning egasi sen qoyadigan narsani qabul qilmas?
Xudoyorbek boshini quyi soldi. Chubug‘ni olib tamaki to ldira 

boshladi. So'ng Karbaloyi Ja ’farga yuzlanib past ovozda dedi:
— Karbaloyi Ja ’far amaki, sen kimdan bo'lsa ham menga yetti 

manat topib ber, minib kelgan eshagim zalog bo‘lsin. Oachon men 
sening pulingni qaytarib kelsam, sen ham eshakni o ‘zimga qaytarib 
berasan.

— Ха-ха-ха! Ха-ха-ха!.. Xudoyorbek, sening katta boyli- 
ging bor ekan... xa-xa-xa! Hoy inson, sen hazillashyapsanmi... 
Xa-xa-xa!

— Nega kulasan, og‘ayni? Oaysi ahmoq hazillashadi?!

1 Zalog — garov (rus — tarj.).

— Ха-ха-ха!.. Hoy inson, eshak seniki emaski, garovga qo'y- 
sang! Ertaga eshakni egasi kelib olib ketadi-ku!.. Xa-xa-xa...

— Sekin, hoy og'ayni, sekinroq kul, men gapimni aytib 
tugatay. Xudo haqi, men hazil qilayotganim yo‘q. Oani, ayt- 
chi, eshakning egasi sendan nima deb eshakni so'raydi? Xo'sh, 
kelib: “Mening eshagim shu yerda, eshakni ber”, deydimi? Sen: 
“Kimning guvohligida sen mening karvonsaroyimga eshak olib 
kelgansan?” deysan. Yoki u: “Eshagim nima bo'ldi” , desa, sen 
“Eshakni bu yerga kim minib kelgan bo'lsa, o'sha kishi olib 
ketdi”, deysan. Oolganini men bilaman, eshakning egasi biladi. 
Senga nima daxli bor?..

Xudoyorbek shunday deya chubug'ini Karbaloyi Ja ’farga 
uzatdi. U ham chubuqni olib chekishga tushdi. Ularning suhbati 
cho'zilgandan cho'zildi. Unisi undoq dedi, bunisi bundoq. Oxiri 
shunday shartga keldilar: Ja ’far Xudoyorbekka yetti manat beradi, 
eshak esa uning ixtiyorida qoladi. Sotadimi, yashirib qo'yadimi yo 
boshqami — nima qilsa, o'zi biladi. Xudoyorbek qishloqqa qayt- 
gach, eshak karvonsaroydan o'g'irlanipti, deb e’lon qiladi. Mobodo 
Muhammadhasan amaki uchib-qo‘nadigan bo'lsa, janjal ko'tarsa, 
Xudoyorbek, mirovoy sudga ariza berdim, karvonsaroychidan 
eshakni talab qiladigan bo'ldi, deb ont ichadi. Agar Muhammad
hasan amaki shaharga kelib, Karbaloyi Ja’fardan voqeani surishti- 
radigan bo'lsa, Karbaloyi Ja ’far, haqiqatan ham eshak o'g'irlab 
ketildi, Xudoyorbekning bu ishda hech bir aybi yo'q, deb ont ichsin, 
uni ishontirsin. Ana shu hiyla o'ylab topilgandan so'ng Karbaloyi 
Ja ’far tashqari chiqdi, ancha hayallab ketganidan so'ng, qaytib 
kelib joyiga o'tirdi va cho'ntagidan bitta besh manatlik, ikkita bir 
manatlik chiqarib, Xudoyorbekning oldiga qo'ydi. Xudoyorbek 
pulni olib cho'ntagiga tiqdi, qaddini kerib, o'ng qo'lini Karbaloyi 
Hasanga uzatdi:

— Oo'lni ber.
Karbaloyi Ja ’far ham Xudoyorbekka o'ng qo'lini cho'zdi.
— Karbaloyi Ja ’far amaki, Olloh sening o'g'lingni o'z panohida 

asrasin, o'zingga ham sihat-salomatlik ato etsin. O'z birligimiz 
haqi, sening ushbu savdongga baraka bersin.

IV

Xudoyorbek, ovqatdan qorni to'yib, yetti manatni cho‘ntagiga 
urib, rohatlanganicha bemalol cho'zilib yotdi. Aftidan, ko'pdan 
beri uning uyqusi ushbu kechadagi kabi shirin bo'lmagan edi.

Biroq dunyoda ba’zan-ba’zan, balki ko‘p hollarda juda taajjubli 
ishlar uchrab turadi. Masalan, hozir bu yerda Xudoyor katta maza 
qilib uxlab yotardi. Lekin ayni shu paytda Donobosh qishlog‘ining 
uch joyida motam, bunga esa Xudoyorbekning o ‘zi sababchi edi. 
Chindan ham bu kulgili va ajoyib bir hoi edi. Shuning uchun ham 
ajoyib bir hoi ediki, bundan odam kuladi, kulib yuragi yoziladi. 
Yo‘qsa, g ‘am-g‘ussa tug'diradigan hikoyatning kimga keragi bor?!

Darvoqe, hozir, ayni daqiqalarda, ushbu kecha tongga qadar 
Donobosh qishlog'ining uch xonadonida motam edi. Biri Muham
madhasan amakining xonadonida bo'lib, buning sababi ma’lum, ik- 
kinchisi Xudoyorbekning o ‘z xonadonida va uchinchisi Xudoyor
bek uylanmoqchi bo'lgan ayol, ya’ni Zaynabning xonadonida. 
Hozircha Xudoyorbek shaharda qola tursin, biz Donobosh qish- 
log'iga qaytib, Zaynabning motamidan boshlaylik va boshqalariga 
ко‘chib o'taylik.

Zaynab qirq-qirq ikki yoshlardagi to'lagina qoramag'iz ayol 
edi. Bundan ikki yil aw al uning eri Karbaloyi Haydar vafot etgan, 
Zaynab Valiquli degan o ‘n yetti yashar bir o ‘g ‘li, yetti yashar Fizza 
va to‘rt yashar Zebo degan ikki qizi bilan beva qolgan edi. Zaynab 
qanaqangi Zaynab edi!

Oani endi awalgi Zaynab? Uni bundan ikki yil ilgari ko'rgan 
kishi endilikda hech taniyolmay qoladi. Uni eri Karbaloyi Hay- 
darning tirikligida ko'rsangiz edi. Zaynab go'zallikda Donobosh 
qishlog'ining yaktosi edi.

Zaynab bir yetimcha qiz edi. Ammo juda chiroyli bo'lgani 
uchun bibisi uni o ‘z o ‘g ‘liga olib berish uchun uyiga olib kelib 
asradi. Lekin bibisining o ‘g ‘li vafot etdi, Zaynabning nomi esa 
shunchalik shuhrat topdiki, sovchi ustiga sovchi yog'ilib kela bosh- 
ladi. Bir yilning ichida Zaynabga o ‘n to‘rtta xaridor chiqdi, deb ont 
ichadilar. Hammasi ham es-hushli, tag-tubli joylardan. Oxiri taqdir 
shu bo'ldiki, Zaynabni Haydarga nikohlab berdilar va bu juda yax-

shi bo'ldi. Chunki Haydarning otasi Karbaloyi Ismoyil qishloqning 
mo'tabar zotlaridan biri bo'lib, uning boshqa talabgorlardan na 
mol-davlatda kamlik joyi bor edi, na izzat-hurmatda.

Zaynab Haydarga tekkanidan uch yil keyin Karbaloyi Ismoyil 
vafot etdi va u o ‘zidan to'qqiz eshak, to‘rt-beshta bosh qoramol, 
yettita echki, ikki tanob yer qoldirib ketdi. Albattaki, bu merosning 
yarmisi Haydarga, qolgan yarmi akasi Rizoga tegdi.

Bir yildan so ‘ng Rizo vafot etdi. Haydar otasining mol-dav- 
latining yagona egasi bo‘lib qoldi va ishi kundan kun rivoj topa 
boshladi. Lekin shu bilan birga xarajati ham oz emasdi, albatta. 
Awalo, otasi va akasining xayri Xudoyisi hamda ularning mayitini 
Karbaloga jo'natish xarajati; keyin esa o ‘zi ham Karbaloga borib 
keldi va ishi ancha orqa ketdi. Nega ham orqa ketmasin? Uning 
hisob-kitobiga ko‘ra otasi va akasining mayitlarini Karbaloga 
jo'natish va o'zining Karbaloga borib kelishi uchun naq ikki yuz 
manat xarj bo'lgan edi. Ammo Olloh taoloning karami keng ekan. 
Chunki bu pullarni Karbaloyi Haydar xayrli ishlarga sarflagan edi, 
oxir-oqibatda Olloh taolo o ‘z qudrati ila yana Karbaloyi Haydar
ning ishni o'nglab qo‘ydi. Shu qadar o'ngladiki, u o'lgandan so ‘ng 
motam xarajatlariga yetmish manat sarflandi, bundan tashqari, xo- 
tini Zaynabga ikki yuz ellik manat, o ‘g ‘liga bir yuz qirq va har bir 
qiziga yuz manatdan mablag‘ meros qoldi. Oolgan yerlarni xotini 
va qiziga vasiyat qildi. Hovli esa o ‘g ‘li Valiquliga qoldi.

Karbaloyi Haydarning o ‘limi xotini Zaynab uchun og‘ir mu- 
sibat bo‘ldi. Erining o'limiga qattiq qayg'urdi sho'rlik ayol. Hozir 
ham har juma oqshomi erining qabriga borib, kattagina ma’raka 
qilib keladi. Shunga qaramay, Zaynab zig'ircha noshukurlik qil- 
maydi. G ‘am-g‘ussa og'ushida bo‘Isa ham, yetkazgan bir parcha 
noni uchun, o'zgalarga muhtoj qilib qo'ymagani uchun hamisha 
Ollohga shukrona va hamd-u sanolar aytadi. Voyaga yetgan o ‘g ‘li 
va ikki qizi borligiga shukur qiladi... Yana Olloh barakat bersin, 
bularning hammasiga shukrona aytish kerak-da, axir.

Zaynab o ‘g ‘lidan mingdan ming rozi. Shuning uchunki, Vali- 
quli otasiga ko'rsatmagan xoksorlikni onasiga ko'rsatib kelyapti. 
Valiquli nainki onasining, balki boshqalarning ham gapini ikki 
qilmaydigan yigit edi. Onasi o ‘l desa o'lar, tiril desa tirilardi. Ota-

si o ‘lgan kundan to hozirgacha Valiqulining o ‘z ishini bir chetga 
qo'yib, teng-to‘shlari bilan daydib yoki kayf-safo qilib yurganini 
hech kim ko'rgan emas. Insofan aytganda, Valiquli juda yuvosh 
yigit edi. Hozirga qadar Zaynab Valiqulidan bir bora bo‘ Isa ham 
ranjigani yo‘q edi. Ammo keyingi paytlarda Valiquli bilan onasi- 
ning orasidan ola mushuk o ‘tib qoldi.

Voqea mana bunday bo'ldi.
Hikoyatni boshidan boshlay qolaylik. Marhum Karbaloyi Hay- 

dar bilan Xudoyor katta qalin do‘st edilar. Yoshlik chog'laridan to 
Karbaloyi Haydar o ‘lgan kunga qadar ularning orasidan qil ham 
o'tmasdi. Biri ikkinchisi uchun jon berib, jon olardi. Kecha-yu 
kunduz yurish-turishlari bir, yeb-ichishlari bir, borish-kelishlari 
bir edi. Ularning do'stligi shu darajaga yetdiki, el ulardan bad- 
gumon bo‘la boshladi. Chunki ularning do‘stligini har kim har 
xil tushunardi. Birovlar hatto, ular yashirincha narigi tomondan 
kandrobat1 mol keltirib sotadi, degan gapni ham aytar edilar. 
Y o ‘q, bu bekor gap, shunchaki uydirma edi. Shuning uchunki, 
Xudoyorbekni bilmayman, lekin Haydar mundoq otga minishni 
ham eplay olmasdi.

B a ’zi kimsalar, ular qalbaki pul yasaydi, der edilar.
Bu juda taajjubli narsa. Donobosh qishlog‘i qayda-yu, qal

baki pul yasash qayda?! Darvoqe, Donobosh qishlog‘ida haqiqiy 
pul bilan qalbaki pulning farqiga boradilarmi o ‘zi? Haqiqiy pul 
bilan qalbaki pulni ajrata oladigan kimsa topiladimi o ‘zi? Y o ‘q, 
bu bekor gap.

Xullas, har kim o ‘zicha har narsani gumon qilar edi.
Oisqasi, xalq nima deb gumon qilsa qilaversin, lekin zohiran 

Karbaloyi Haydar bilan Xudoyorbekning do'stligi mustahkam 
do'stlikka o'xshardi.

0 ‘tgan kunlardan biri, qish fasli edi. Kecha yarimlab qolgan 
edi. Har ikki o'rtoq, ya’ni Karbaloyi Haydar bilan Xudoyorbek va 
ulardan tashqari Karbaloyi Hay darning qo‘shnilaridan bir necha 
kishi Karbaloyi Haydarning tablasida suhbatlashib o ‘tirar edilar. 
Ma’lumki, uzun qish kechalarida uxlab tong ottira olmaysan. Shu-

1 Kandrobat — ruscha kontrabanda (davlat chegarasidan o ‘g ‘rincha o ‘tka- 
xilgan mol) so ‘zining buzilgan shakli (tarj.).

ning uchun Donobosh qishlog'ida ota-bobolardan qolib kelayotgan 
bir odat bor edi: har bir mahalla ahli bir tablaga yig'ilib olib, yarim 
kechagacha hangoma, suhbat, o ‘yin-kulgi bilan mashg ul bo lar- 
dilar, chunki qishda qiladigan tayin bir ish yo‘q edi. Aksariyat 
hollarda o'tirganlardan biri qiziqroq bir voqea, hikoyatm so'zlab 
berar, boshqalar uni tinglab o'tirar edi.

Binobarin, Xudoyorbek bir tomonda, Karbaloyi Haydar ik- 
kinchi tomonga o tirib olib, bu hikoyatlarga quloq solar edilar.

Donobosh qishlog'ining mullasi Mulla Pirquli “Baxtiyornoma”1 
kitobidan bir voqeani o ‘qib bermoqda edi. Hammaning diqqat-e ti- 
bori mullada edi. Ittifoqo, bu ikki o'rtoqning xotinlari homilador 
edi. Ushbu kechada ikkala ayolni ham dard tutib qoldi. Hikoya 
eng shirin joyiga yetgan ham ediki, tabla eshigi g irchillab ochildi. 
Tablaga ikki o ‘g ‘il bola, bir qizaloq kirib, mahalla ahliga yaqin ke- 
lishdi. Chunki tabla nim qorong'i bo‘lib, bolalar izlagan kishilarini 
kirgan zahoti taniy olmadilar. Nihoyat, davra ichidan Karbaloyi 
Haydarni topib olib, suyunchi so ragancha uning boshiga yop 
rildilar:

— Amaki, suyunchi bering, o ‘g ‘il ко rdingiz. Bering endi 
suyunchisini.

Karbaloyi Haydar qo'lini chontagiga tiqib, jiyda chiqardi-da, 
bolalarga bir hovuchdan berib jo'natib yubordi. Mulla Pirquli va 
boshqalar Karbaloyi Haydarni muborakbod etdilar. Mulla hikoyat- 
ni о ‘qishda davom etdi. Xudoyorbek ham o ‘rtog‘ini qutlab, 
fikrga cho'mdi. So‘ng Karbaloyi Haydar tomon yuzlanib, qo'lim 
cho'zganicha uni chaqirib qoldi. Mulla, Xudoyorbek nima der
ekan, deb jim bo‘ldi.

-  Karbaloyi Haydar og‘ayni, qo'lingni ber menga.
Karbaloyi Haydar Xudoyorbekka qo'lini uzatdi. Zero, har ikki

o ‘rtoq bir-biridan uzoqroq o'tirishgan edi, shuning uchun ham 
bir-biriga qo l berishayotganda har ikkisi ham enkayibroq о rnidan 
turdi. Oo‘l tashlashlari bilanoq Xudoyorbek gap boshladi:

1 “Baxtiyornoma” — pahlaviy tilida yaratilgan qadimiy dostonlardan biri. 
Ko'pgina tillarga tarjima qilingan. Yozma adabiyotda bir necha asarning maz- 
muni “В axtiyornoma”dan olingan. Bu doston va uning asosida yaratilgan dos- 
tonlar Tabrizda bir necha marta toshbosma usulida chop etilgan (muallif izohi).

— Karbaloyi Haydar og'ayni, azizim, nuri diydam! Sen o ‘g ‘il 
ko'rding, o ‘z birligimiz haqqi, Olloh uni senga ko‘p ko'rmasin. 
Og'ayni, hozir mening xotinim ham og‘iroyoq bo‘lib turibdi. Buni 
о ‘zing ham bilsang kerak. Og'ayni, kel, shu davra oldida ahd qilay- 
lik. Agar hozir mening ham o ‘g ‘il ko'rganim haqida xabar kelsa, 
unda har ikkisi og‘a-ini bo'lishiga fotiha o'qiylik. Ular ham ik- 
kimiz kabi og‘a-ini bo‘lsinlar. Yo agar men qiz ko'rsam, sening 
o ‘g ‘lingga unashtiraylik.

Hammadan aw al mulla o ‘z roziligini izhor etdi va Xudoyor- 
bekning bu taklifini juda alqab dedi:

— Zi har taraf ki shavad gushta sudi islom ast. Juda yaxshi, 
juda ajoyib. Har taraf dan, ya’ni har qanaqasiga olib qaralsa ham, bu 
islomga muvofiq keladi. Juda go'zal, juda go'zal.

Mulla Pirquli bilardiki, aytgan fardining mazmunini hech kim 
tushunmaydi; tushunsalar ham, yaxshi ma’noda tushunadilar. 
Y a’ni, bu savdoning hamma jihati islomga muvofiq keladi.

Mulla islom deganda o'zini nazarda tutgan edi; chunki u undoq 
fotiha o ‘qisa ham, bundoq fotiha o ‘qisa ham, o ‘ziga bir shirinkoma 
tushishini yaxshi bilar edi. Shubhasiz, har qanaqasiga bo‘lsa ham, 
bu oxundning foydasiga edi. Xullas, ahd bog‘landi va xuddi shu 
payt Xudoyorbekning qiz ko'rganligi haqida xabar keldi. Kar
baloyi Haydar o'g'lining ismini Valiquli, Xudoyorbek qizining oti- 
ni Gulsum qoydi. Ushbu kecha Mulla Pirquli Valiqulini Gulsumga 
unashtirish fotihasini o ‘qidi.

Shu voqeadan so‘ng Karbaloyi Haydar bilan Xudoyorbek о r- 
tasidagi mehribonchilik yanada ortdi. Chunki endilikda ular ham 
sadoqatli do‘st, ham yaqin qarindoshbo‘lib qolgan edilar. U buning 
uyidan, bu uning uyidan chiqmas edi. Ehtimol, tug'ishgan og a- 
inilar ham bir-biriga bu ikkalasi kabi mehribon bo‘la olmas edi. 
To Karbaloyi Haydar o'lgan kunga qadar bu ikki o'rtoqning o ‘zaro 
muhabbati va do'stligiga zarracha raxna tushmadi.

Bularning bunaqangi do'stligini ko'rgan jamoat Karbaloyi 
Haydarning vafoti Xudoyorbekka juda qattiq ta’sir qiladi, deb o ‘y- 
lagan edi. Biroq Xudoyorbek og'aynimiz o ‘zini shunday tutdiki, 
xaloyiqning hayratdan og‘zi ochilib qoldi. Karbaloyi Haydarning 
joni og'zidan puf etib chiqqan zahoti Xudoyorbek Zaynabning

oldiga, zinhor-bazinhor boshqa birovga va’da bermasin va bosh
qa birovga tegishni xayoliga ham keltirmasin, deya odam jo natdi. 
Nega? Shuning uchunki, Karbaloyi Haydar unga, ya’ni Xudoyor- 
bekka, Zaynabni uning o ‘zi olsin, boshqa bir nomardga erga tek- 
kani qo'ymasin, deb vasiyat qilgan emish.

Xullas, bu gap qishloq orasida shuhrat qozondi. Hamma tushu- 
nib etdiki, marhum Karbaloyi Haydar bilan Xudoyorbek na qal- 
baki pul yasar ekanlar, na u tomondan bu tomonga kandrobant mol 
keltirib sotar ekanlar. Hamma tushunib yetdiki, bu ikki o'rtoqning 
muhabbati nainki bir-biriga nisbatan, balki bir-birlarining xotin- 
lariga nisbatan ham ekan. Kim bilsin, balki Xudoyorbek o'lganida, 
Karbaloyi Haydar ham uning xotinini so ‘rarmidi?

Zaynab Xudoyorbekning sovchisiga, Xudoyorbek hangrab- 
hangrab o ‘z tengini topsin, u meriing tengim emas, uni eshigimga 
qorovul qilib ham olmayman, deb javob berdi. Zaynab Xudoyor- 
bekka shuning uchun ham bunaqangi javob qildiki, awalo, eri- 
ning tuprog'i hali sovigani ham yo‘q edi. Erining azasi chiqmay 
turib, er topishga tushish unga ravo keladimi, axir? Ikkinchidan, 
yana shuning uchun bunaqangi javob qildiki, Karbaloyi Haydar 
o'lgan zahoti Zaynabga ikki munosib joydan xaridor chiqqan edi. 
Biri Donobosh qishlog'ining mo'tabar va hurmatli zotlaridan bo‘l- 
mish Hoji Hamza, ikkinchisi Charchibo‘g ‘on qishlog'ining glavasi 
Xoliqberdiboy edi. Ularning har ikkisiga ham Zaynab, erga tegish 
xohishim yo‘q, deb javob berdi. Uchinchidan, Zaynab Xudoyor- 
bekka shuning uchun ham bunaqangi javob qildiki, o ‘zi qanday 
kunga tushmasin — kambag'almi yo boy, yoshmi yo keksa, chi- 
roylimi yo xunuk — yuz yil ersiz qolsa qoladiki, lekin Xudoyor
bekning odamga o ‘xshamaydigan basharasiga va shalpayib tush- 
gan burniga yuzini surtmaydi. Xudoyorbekning sovchisiga Zaynab 
aynan shunday deb javob bergan edi.

Lekin Xudoyorbek Zaynabdan hamon umidini uzmas, balki 
bora-bora taqdiriga tan berib yumshalar, epaqaga kelib qolar deb 
o ‘ylar edi- Va hammadan ko‘proq Valiquliga umid bog'lagan edi.

U Valuquli anchadan beri Gulsumning olovida kuyib yurgan- 
ligini bilar edi; hatto oxirgi vaqtlar u to у fikriga ham tushib qolgan 
edi. Modomiki shunday ekan, hali umid bor, ya’ni Xudoyorbekning

umidi shu ediki, Valiquli onasini biror chora, biror tadbir bilan 
yo'lga soladi. Zaynabning er qilish tashvishi aw allan Valiqulming 
parvosiga ham kelmasdi. Unga nima daxli bor? Onasi kimga tegsa 
tegaversin, faqat o ‘z yori Gulsum omon bo‘lsa, bas. ^

Darvoqe, Valiquli o'z nishonlisiga qattiq oshiq bo lib qolgan, 
uni haddan ziyod yaxshi ko'rardi. Ammo ishlar shunaqasiga ketdi- 
ki, Zaynab Xudoyorbekka rad javobini bergan zahoti Xudoyorbek, 
avvalo, endi qizini Valiquliga bermasligini ma’lum qildi qolaversa, 
marhum Karbaloyi Haydarning undan, ya’ni Xudoyorbekdan hujja 
bilan tasdiqlangan ikki yuz manat qarzi bor, shikoyat-mikoyat qi 1 
yurmasdan shu qarzni zudlik bilan to‘lab qo'ysmlar, deb Zaynab 
bilan Valiquliga o'z talabini qo'ydi. Zaynab Xudoyorbekka, modo- 
miki u qizini Valiquliga bermoqchi emas ekan, u qizga mening ham 
ko'zim uchib turgani yo'q, deb javob qildi. Va agar Karbaloyi Hay- 
darning undan ikki yuz manat qarzi bo'lsa, qog'ozmi devonga eltib
topshirsin-da, pulni ham devondan olsin.  ̂ (

Valuqulining bu voqealardan sira xabari yo q, chun 1 о s a 
kuni Valiquli dalada, yerga urug' sochib yurgan edi. U daladan qay
tib, mollarni og'ilga soldi, uyga kirib qarasa, onasi xafa о tinbdi, 
u hayron bo‘lib, buning sababini so'radi. Zaynab bir burchakda 
tizzalab o'tirganicha paypoq to'qirdi. Chehrasi juda g amgin e 1. 
Zaynabning so'l tomonida Fizza qizi yonboshlagamcha onasinmg 
yuziga sinchkovlik bilan tikilib turardi. Chekkadagi taqir bir yerda 
Zebo qizi o'z-o'zicha nimadir o'ynamoqda edi. Valiquli ichkari 
kirgan zahoti Zaynab o'g'liga bir qarab qo'ydi-da, o'ng qo h bilan 
ko'zlarini ro'moliga yashirdi, Valiquli onasi yig'layotgamm sez- 
di. U bir chekkaga kelib o ‘tirdi-da, oyoqlarini uzatib, horigan kishi
kabi devorga suyandi.

— Ona, nima qilib o'tiribsiz, nega yig'layapsiz.
Zaynab bosh ko'tarib o'g'liga qaradi. Ko'z yoshlan tonggi

shabnam kabi kipriklarini namlagan edi.
— Yo'q, o'g'lim, yig'lamayapman. Nimasiga yig layman. 
Zaynab o ‘g ‘lining yuragini siqmaslik uchun yig'laganim bildir-

maslikka zo'r berib urinayotganligi shundoqqina bilimb turardi. 
Ammo ovozidan uning rosa yig‘laganini darhol sezib olish mum-

kin edi.

Fizza qaddini tiklab o'tirganicha akasiga to'liqib gapira ketdi:
— Akajon, onam yolg'on aytyapti. Onam halidan beri yig'lab 

o'tiribdi. Hammamiz ham yig'ladik. Hali...
Oizchaning yana nimadir aytadigan gapi bor edi, biroq onasi 

uning gapini kesdi:
— Bo'ldi, bo‘ldi. Bas qil. Yolg'on gapirma. Yo‘q, Valiquli, hech 

gap bo'lgani yo‘q. Yolg'izlikdan biroz yuragim siqildi, yig'lagim 
keldi; hech narsa bo'lgani yo‘q.

— Ona, sizning azangiz qiyomatgacha tugamaydiganga o ‘x- 
shaydi. Nimasiga buncha yig'laysiz? Axir, otamning o'lganiga 
necha yillar bo'lgan bo'lsa...

— Aka, bir xotin kelib, Gulsumni senga sirayam bermayman, 
dedi, onam shunga yig'ladi.

Zaynabning jahli chiqib, Fizzaga baqirib berdi:
— Y o‘q bo‘l jahannamga, yaramas! Tur, yo'qol!
Fizza o'rnidan turib, tag‘in o'tirib oldi.
Valiquli hayron bo‘lib onasiga yuzlandi:
— Ona, sizda bir gap bor, lekin, bilmayman, nega aytmaysiz. 

Fizza nimani aytyapti? Bu yerga qanaqa ayol keldi?
— Sakina xola kelgan edi; uni Xudoyorbek jo'natibdi. Uning 

aytishicha, Xudoyorbek, aw alo qizimni Valiquliga bermayman, 
ikkinchidan, Karbaloyi Haydarning mendan ikki yuz manat qarzi 
bor edi, shikoyat-mikoyat qilib yurmasimdan darhol shuni bersin- 
lar, debdi.

Ona va o ‘g ‘il o ‘n daqiqacha jim qoldilar. Fizza ham ilgarigi 
alpozda yonboshlab yotganicha goh onasiga, goh akasiga jovdirab 
boqar edi. Zebo bir burchakda o ‘z-o‘zicha qo'shiq aytganicha 
nimadir o ' y n a b  o'tirardi. Valiquliga Zeboning qo‘shig‘i juda 
yomon ta’sir qildi, chunki shundoq ham uning qosh-qovog‘idan 
qor yog'moqda edi. Lekin jahlini oshkor etgani bahona izlardi. 
Valiquli g'azab bilan Zeboga baqirib qoldi:

— Sen ham qo'shiq aytgani vaqt topdingmi, itvachcha! Biz 
qanday ahvolda-yu, u qanday ahvolda. Bor, eshikka chiq, daf bo‘l 
jahannamga!

Zebo akasining bu gaplarini eshitib, o'rnidan turdi, onasiga 
qarab, ikki qo‘li bilan ko'zlarini ishqagancha yig'lab yubordi. Bu

yig'isi bilan u onasidan yordam kutardi. Onasi uning yonini oli- 
shini yaxshi bilardi.

— Yig'lama, qizalog'im, yig'lama, kel, o'zimning yonimga 
Icela qol. Otang o ‘lib, chirog'imiz o'chdi. Kel, kel, qizalog'im, kel, 
o ‘tir yonimga.

Valiquli boshini quyi solganicha g ‘ing demasdan qo‘lidagi bir 
cho'pni o ‘ynab o'tirardi. Fizza ham singlisi Zebo kabi ko'zini ikki 
qo‘llab ishqagancha yig'lashga tushdi. Valiquli onasiga yuzlanib 
so'radi:

— Xo'sh, ona, siz Sakina xolaga nima deb javob berdingiz?
Onasi hech narsa demadi... Oizchalar yig‘idan to'xtab, onalari-

ning qoshiga kelishdi. Zebo onasining quchog'iga kirib oldi. Fizza 
ham o ‘ng tomondan onasini quchoqlagancha akasining yuziga 
tikilib turar edi. Zaynab hech narsa deb javob bermadi; ammo 
Valiquli ovozini balandlatib qayta so'radi:

— Axir, men sizdan so'rayapman. Nima, qulog'ingiz tom bitib 
qolganmi, eshitmaysiz?

— Nima ham derdim?! Karbaloyi Haydarning undan qarzi 
bo'lsa, qog'ozini devonga eltib topshirsin, dedim.

Zaynab jim bo'ldi, Valiquli esa tag‘in so‘rab qoldi:
— Bori shumi?
— Yana nima?
— Sizdan nima so ‘rayotganimni bilmayapsizmi, ona?
— Bolam, sen so'rading, men javob berdim. Yana mendan 

nima istaysan?
— Gulsum haqida nima javob qildingiz?
— Nima ham deb javob qilardim?! Men Gulsumning vakili 

emasman-ku! Otasi bermagandan so'ng men nima deyman? Agar 
u qizini o ‘g ‘limga berishni xohlamasa, men ham uni olmayman, 
dedim. Boshqa nima ham derdim?

Valiqulining g'azabdan vajohati o'zgarib ketdi va onasiga:
— Xo'sh, Gulsumga vakillik qila olmasligingizni bilar ekansiz, 

menga qanday vakillik qilasiz? — dedi.
Zaynab taajjub bilan javob berdi:
— Axir, sen mening o'g'lim san. Gulsum mening qizim 

emas-ku.

— Bu gapingiz to‘g ‘ri, ona. Lekin onaning oldida o ‘g ‘ilning 
qadri qiz-kelinnikidan baland turadi. Siz nohaq bu gaplarni aytyap- 
siz.

Valiquli so ‘z nishabini shunday oldiki, Zaynab javob topa ol- 
may qoldi. Valiquli gapida davom etdi:

— Modomiki shunday ekan, men uydan chiqib ketaman. Ko‘ri- 
nib turibdiki, siz bilan yo'limiz rost kelmayapti. Xudo xayringizni 
bersin. Mening ruxsatimni bering. Boshqa yerdan joy topay.

Zaynab yig'laganicha Valiquliga yuzlandi:
— 0 ‘g ‘lim Valiquli, esingdami, otang o'lganida sen menga, 

qo‘y, ona, yig'lama, sening siqilishingga zinhor yo‘l qo'ymayman. 
deb taskin bergan eding. X o ‘sh, nega endi o ‘sha so'zingning us- 
tidan chiqmaysan?

— Axir, siz mening yuragimni siqmasangiz, men ham siznikini 
siqmayman-da.

— 0 ‘g ‘lim, dardingni olay o ‘zim, nega sening yuragingni siqar 
ekanman? Xudoyorbek Gulsumni bermasa, men senga Gulsumdan 
ham yaxshi qiz topib beraman. Shuning nimasiga siqilasan?

— Xudo haqi, ona, men hech narsani bilmayman; siz uning qar- 
zini bering, men hoziroq unga eltib beraman. Uning gapi to‘g ‘ri. 
Otamning undan qarz olgani mening esimda.

— Esingda ko‘p narsa bor, bolam. Xudoyorbekka bergani qani 
mening ikki yuz manatim?

Valiquli jahlga minib, o ‘ng qo‘lini paxsa qilganicha baqira ketdi:
— Y o‘q, bunaqasi ketmaydi, berishingiz kerak. Hoziroq beri- 

shingiz kerak!..
Valiquli shunday der ekan, javobini ham kutmasdan o'rnidan 

turdi-da, zarang kaltagini olib, eshik tabaqalarini bir-biriga urga- 
nicha chiqdi-ketdi.

Fizza va Zebo basma-basiga yig'lashga tushdilar; chunki ona 
yig‘laganda, farzandlar qarab turarmidi. Albatta, Zaynab ham 
yig'lardi; faqat o ‘g ‘li bilan aytishib qolgani uchun emas, o ‘tgan 
kunlari, ajoyib kunlari, baxtiyor kunlari uning yodiga tushib ketgan 
edi. Darvoqe, Karbaloyi Haydar biror marta ham unga bunaqan- 
gi o'dag'aylamagan edi. Agar urib-so‘kkan bo'lsa, o'rnida urib- 
so'kkan edi.

Zaynab mushkul ahvolga tushib qoldi. Uy qop-qorong‘i, bolalar 
och, pishirgan bir kosa ovqati ham qozonda sovib yotibdi. Mollar 
och, suvsiz qoldi. Valiquli ham hammasini tashlab chiqdi-ketdi. 
Kim bilsin, ovqatlanish uchun endi qachon qaytadi?!

Insofan aytganda, chindan ham Zaynab juda mushkul ahvolda 
qolgan edi; chunki bu ishning osonlik bilan tugamasligini bilar edi 
u. Xudoyor katta u yoqdan amr qilib tursa, Valiquli ham bu yoq- 
dan janjal-nizoni boshlab yuborsa. Zaynab qaydan ham ikki yuz 
manatni topib beradi? Istasa, topib bera oladi, albatta. Garchi hozir 
yonida buncha puli bo‘lmasa-da, lekin xohlasa bir amallab topib 
beradi. Go‘ri nurga to'lsin Karbaloyi Haydarning, ozmi-ko‘pmi 
yig'ib ketgani bor. Biroq gap shundaki, Zaynabning terisini shilsa 
ham, Xudoyorbekka sariq chaqa bergisi yo‘q; chunki u juda yaxshi 
taniydi Xudoyorbekni. Y o‘q, bermaydi. Bir tiyin ham bermasdan 
uning ko'zini o ‘ynatadi.

Zaynab qop-qorong‘i xonada o'tirganicha ana shunday xayol- 
larga g ‘arq bo'lgan edi. Oizlari ham yig'idan biroz tinib, onalari- 
ning tizzasiga yuz bosib yotardilar. Rosa ikki soatcha ona va qizlar 
shu ahvolda o ‘tirishdi. Nihoyat, eshik ochildi. Zaynab Valiquli kel- 
di deb o ‘ylab, biroz ko‘ngli yorishdi.

Oh, onaizor, naqadar ajoyib zotsan!
Oizlar ham akalari kelganini tusmollab, har ikkalasi ham bo- 

shini ko'tarib eshik tomon boqishdi. Ammo uyga kirgan kishi- 
ning papog‘i Valiqulining papog‘idan katta ko'rinardi. Zaynab ki- 
rib kelgan bu kishi o ‘g £li emasligini sezdi. Shuning uchun biroz 
xavotirga tushib so'radi:

— Hoy, kim u?
Uyga kirib kelgan kishi glavaning yasovuli Oosimali edi. 

Oosimali o ‘zini tanitib o'tirmay, hayron bo‘lib so ‘radi:
— Bu qanaqasi? Uy nega bundoq qop-qorong‘i? Gugurtingiz 

yo‘q, shekilli?
Zaynab yana gap qotdi:
— Hoy inson, uyning qorong‘iligi bilan sening nima ishing 

bor? Gaping bo'lsa aytgin-da, darrov jo'nab qol!
Oosimali bunday javob qildi:

— Xola, glava Xudoyorbekning shikoyatiga ko'ra o ‘g ‘ling 
Valiqulini qamab qo‘ydi. Meni senga xabar bergani jo'natdi. Siz 
Xudoyorbekni rozi qilmaguningizcha, o ‘g ‘lingizni qamoqdan 
chiqarmas ekan. Bor gap shu.

Oosim gapini aytib tugatganicha yo‘q ediki, Fizza bilan Zebo 
yig'lab yuborishdi. Yasovul aytar so'zini aytib, birpas turdi-da, 
so'ng chiqib ketdi.

Bas, endi Zaynab boshini qaysi devorga ursin? Bas, endi 
Zaynab boshini qaysi toshlarga ursin? Sho'rlik ayol butun kechani 
yig'i bilan o'tkazdi.

Ertalab Sakina xola Xudoyor katta shaharga, nacharnik- 
ka qarzidan shikoyat qilgani ketdi, degan xabarni olib keldi. 
Bu voqea huv o'sha kuni, Xudoyorbek tong saharlab Muham
madhasan amakining eshagini olib, shaharga minib ketgan kuni 
sodir bo'ldi.

V

Hozir, shubha yo'qki, tashqaridan kuzatib turgan kishi Xudoyor
bekni mazammat qiladi. Ammo buning aslo, mutlaqo mazam- 
mat qiladigan joyi yo‘q. Agar insofi bilan aytsak, haqqa xiyonat 
qilmasak, Xudoyorbekni gunohkor qilmasligimiz kerak.

To‘g ‘ri, bu gap-so‘zlarning hammasiga Xudoyorbek sababchi 
edi; lekin Xudoyorbekning maqsadi el boshiga g ‘avg‘o solish emas 
edi. Xudoyorbekning faqat birgina maqsadi bor edi. Uning maq
sadi Zaynabni olish edi; yo‘qsa, bu odam na Zebo bilan Fizzaning 
yig‘lashiga rozi bo‘lar, na Zaynabning yuragi siqilishini istardi. 
Xudoyorbek Muhammadhasan amaki Karbalo ziyoratiga bora 
olmasin deb uning eshagini qasddan sotgani yo‘q. Y o‘g ‘-e, bun
dan Xudo saqlasin. Xudoyorbekning Muhammadhasan amakiga 
hech qanday dushmanligi yo‘q-ku! Y o‘q-yo‘q, zinhor, bundoq 
emas! Xudoyorbek eshakni shuning uchun sotdiki, unga besh-olti 
manat pul zurur bo‘lib qoldi. Pul ham shuning uchun zarur bo‘lib 
qoldiki, u bitta kallaqand va bir girvonka choy olishi kerak edi. 
Oand va choyni ham shuning uchun olishi kerak ediki, uni qoziga 
bermoqchi edi.

Bas, ana shularning hammasidan ma’lum bo'ladiki, Xudoyor- 
bekning faqat bitta maqsadi bor. Uning maqsadi faqat uylanish, 
ya’ni Zaynabni olish. Shunday ekan, Xudoyorbekning ushbu xat- 
ti-harakatlarini zinhor yomon deb bo'lmaydi; chunki bu yerda 
hech bir ixtilofli amal yo‘q. Shariat uylanishga hech qachon mone 
bo'lmagan.

Xudoyorbekka ham uylanish juda vojibdir. Aw alo, vojibligi 
shundaki, uylanish savob amallardan biri hisoblanadi. Ikkinchidan, 
vojibligi shundaki, Xudoyorbekning xotini shu qadar chirkinki, 
birov uning qo'lidan suv olib ichishga ham rag‘bat qilmaydi. 
Xudoyorbekning xotini Zaynabning qo'liga suv quyishga ham ar- 
zimaydi. Uchinchidan, Xudoyorbekka uylanish va aynan Zaynabni 
olish shuning uchun vojibki, Xudoyorbek juda kambag'al, qash- 
shoqning qashshog'i. Agar Zaynabni olsa, yetim-yesirning molini 
yoppatalash qiladi. Shundoq ekan, bunday foydali savdodan qaysi 
ahmoq chekinadi?

Ana shunaqa.
Hali siz Xudoyorbekni yaxshi tanimaysiz. Xudoyorbek juda 

aqlli kishi edi.
Xudoyorbek Zaynabni olish uchun o‘lib-tirilar, bu fikrga kel- 

gandan beri bir lahza ham oromi yo‘q edi. Bu borada ishlatmagan 
hiylasi qolmadi. Ammo hozirga qadar qancha tadbir qo‘llab, qan- 
cha hiyla ishlatmasin, hech bir natijaga erisha olmagan edi. Oxir- 
gi hiylasi shu bo'ldiki, Valiqulini yashirib qo'yib, Zaynabga glava 
Valiqulini qamab qo‘ydi, degan xabar jo'natdi; balki sho'rlik 
ayolning o ‘z farzandiga rahmi kelib, rozilik javobini berib yuborar.

Valiquli onasi bilan aytishib qolgan o'sha oqshomda uydan chi
qib, to‘g ‘ri “qaynatasi” Xudoyorbeknikiga yo‘l oldi.

Valiquli ichkari kirib salom berdi va bir chekkada uyning 
devoriga suyanganicha turaverdi. Valiquli shuning uchun o'tirma- 
diki, u hamisha bu uyga kirib kelganida darhol qaynata yoki qay- 
nanasi unga o'tirgani joy ko'rsatib, xush kelibsan, der edilar, ammo 
bu gal bunaqa manzirat bo‘lmadi.

Xudoyorbek namoz o'qimoqda edi. Xudoyorbekning ikki o ‘g ‘- 
li — olti yasharli Haydarquli va to'qqiz yasharli Murodquli tap-ta- 
qir yerda chalqancha yotganlaricha ikki qo‘llarini ustma-ust qo'yib,

oyoqlarini yuqoriga ko'tarib olishgan, biri ikkinchisining oyog'iga 
tepar edi. Gulsum, ya’ni Valiqulining nishonlisi Valiqulini ko‘r- 
gan zahoti choyshabga o'ranib, qop-qorong‘i bir burchakda pax- 
ta bo'xchasi kabi g'ujanak bo‘lib oldi. Xudoyorbekning xotini 
bolalarning so ‘l tomonida o ‘ng tizzasiga yuz bosganicha o ‘tirar 
edi. Valiquli ichkari kirib kelganida ham ayol shu alpozda bosh 
ko‘tarmayo‘tiraverdi. Shubhasiz,bu — iltifotsizlikning ilk nishona- 
si edi. Faqat Murodquli boshini ko‘tarib, qiqir-qiqir kulganicha:

“Voy, amakim keldi”, dedi.
Garchand Xudoyorbek namoz o'qiyotganga o'xshasa ham, 

unga sinchiklab tikilgan har qanday kimsa Xudoyorbek hozir fikr 
daryosiga, nainki fikr, balki g ‘am daryosiga g ‘arq bo‘lib o'tirganini 
darhol payqar edi. U namozini tugatib, Valiquliga yuzlandi, lekin 
yuzida hech qanday o'zgarish sodir bo'lmadi.

— Valiquli, bolam, nega tik oyoqda turibsan? Kelib o'tir- 
sang-chi.

Valiquli bir chekkaga cho'nqayib o ‘tirib, chorig'larini yechish- 
ga tutindi. Xudoyorbek joynamoz ustidan tasbehini olib chevira 
boshladi va bolalariga qarab, odobsizlik qilmanglar, ya’ni, turib 
o'tiringlar, deb tanbeh berdi. Biroq bolalarga Xudoyorbekning 
tanbehi zarracha kor qilmadi va Xudoyorbekning tasbeh cheviri- 
shi ham bekorga emas edi. Buning o ‘zi ham bir ish edi, xususan, 
mo‘min-musulmonlar uchun. Xudoyorbek ham, shak-shubhasiz, 
mo‘min-musulmon edi.

Xudoyorbek ushbu daqiqada tizzasining ustiga o ‘ng qo‘li
ning tirsagini so ‘l qo'lining kaftiga tirab, o ‘ng qo‘lida tasbeh 
ushlaganicha boshini ko'kka qadab o ‘tirar, go‘yo og'ziga suv 
olib, g ‘arg‘ara qilayotganga, ko'zini shiftga qadab, vassajuftlarni 
sanayotganga o ‘xshardi. Ammo, tabiiyki, vassajuftlarni sanamas, 
“qulhuvalloh” deb o'tirardi.

Xudoyorbek tasbehning har bir muhrasiga bir bora “qulhu
valloh” deb zikr aytardi. Besh daqiqacha tasbeh chevirib, past 
ovozda tezgina ketma-ket “qulhuvalloh, qulhuvalloh, qulhuvalloh” 
dedi-da, nihoyat, tasbehni yerga qo‘yib, Valiquliga yuzlandi:

— Valiquli, bugun biroz kayfiyating yo'qqa o'xshaydi?
Valiquli hech narsa demadi. Xudoyorbek gapida davom etdi:

— Na iloj, yuraging siqilmasin. Dunyoning ishlari shunaqa, 
goh undoq bo‘ladi, goh bundoq. Nega kayfiyating yo'qligini men 
bilaman. Lekin nima ham qilardik, onangning padariga la’nat! U 
bizning hammamizni xafa qildi. Evoh, Valiquli! Olloh Karbaloyi 
Haydarni o ‘z rahmatiga olsin! Valiquli, otangning qadrini mana 
endi bilasan. Ona otaning о ‘mini bosa oladi deb o'ylaysanmi? 
Y o‘q, hech qachon. Onang bir ayol, otang esa haqiqiy erkak edi. 
Ayolning piriga la’nat! Ayolning din-u imoni, mazhabi bo lmay- 
di. Ayol mazhab nimaligini qayerdan bilsin? Jiyan, mening bu 
jon kuydirishdan maqsadim shuki, seni va yetim singillaringni bir 
amallab onangdan qutqarib olmoqchiman. Bilasanmi, Valiquli, 
men chindan ham vijdonini yo‘qotgan nomard odam emasman. 
Karbaloyi Haydar bilan men og‘a-ini edik. Mening gardanimda 
uning ko‘p haqi qolgan... Juda ko‘p. Zero, sen о zing ham bu gap 
behuda emasligini bilsang kerak. Nega endi men bu yaxshiliklarni 
unutishim kerak? Ollohning mendan g'azabi keladi-ku, axir. Y o‘q- 
yo‘q, Olloh saqlasin, Olloh asrasin! Men etagimni bir chetga tortib, 
nima bo‘lsa bo'lsin deb turadigan nomardlar toifasidan emasman. 
Y o‘q, bunaqasi ketmaydi. Valiquli, jiyan, mana, о ‘zing ham ко‘rib 
turibsanki, sizning mendan boshqa bir ulug'ingiz, jonkuyaringiz 
yo‘q. Shunday ekan, onangning Xoliqberdiga tegib ketaverishiga 
men qanday qilib chekkadan qarab tura olaman, axir o ‘shanday 
ajoyib otangning, rahmatli otangning, ikki ko‘zimning nuri bo'lgan 
otangning...

Bu so ‘zlarni Xudoyorbek shunday ohangda aytdiki, go ‘yo 
o ‘rtanib ketayotganga o ‘xshardi. So ‘l qo‘li bilan yaktagining 
barini ko'tarib, go ‘yo ko‘z yoshlarini artgandek ham bo‘ldi. 
Ammo jinday hushyor odam bo‘lganida edi, Xudoyorbekning 
ko'ziga bir tomchi ham yosh kelmaganini darhol payqagan 
bo‘lur edi.

— Onang u rahmatlining mol-davlatini eltib firibgarlar bilan 
yeb tugatsin, xo‘sh, yetimlarning holi ne kechadi? Sening ahvoling 
nima bo'ladi? Ey Xudoyim, o ‘zing dodimizga yet! Rahming kelsin 
bizga!

Valiquli qo‘llarini cho'ntagiga suqqanicha Xudoyorbekning 
gaplarini tinglab o ‘tirardi. Xudoyorbek so‘zini tugatib, chubug ini

to'ldirish bilan mashgul bo'ldi. Valiquli bir yo'talib olib gap 
boshladi:

— Xudo haqi, amaki, Yaratganga qasamki, mening onam bilan 
urishmagan kunim yo‘q. Hozir ham katta bir janjaldan chiqib 
kelyapman.

Xudoyorbek chubug'iga o ‘t tutashtirib, tutunni puflaganicha 
dedi:

Yo q, Valiquli, endi men sening gapingga ishonmayman. 
Hamon sening onang bilan tiling birligidan gumonim bor. Agar 
sen yigit bo'lsang, zinhor uni ona demaysan. Sen yigit bo'lsang, 
na uning yoniga qaytasan, na u bilan bir uyda yashaysan. Nima, 
Xudoga shukur, sening yotadigan joying yo'qmi? Mana, ushbu uy 
ham sening o'z uying. Turganingcha tur, ye, ich; o ‘la-o‘lguncha 
mening uyimda qol... Yo‘q, gaplaringning hammasi bekor. Vali
quli, men gapni nishabidan darhol payqayman. Sen istasang edi, 
onang allaqachon rozi bo'lgan bo'lardi. To‘g ‘rimi?

Amakijon, axir men tag'in nima qilay? Siz nima desangiz, 
hammasiga roziman. Bir o'zimning qo'limdan nima ham kelardi?

— Demak, mening aytganimdan chiqmaysan-a? Juda yaxshi, 
shu yerda qol, onangning qoshiga borma.

— Bosh ustiga. Ketma desangiz, ketmayman. Nima ham 
derdim?

— Albatta ketmagin-da! Nega ketar ekansan? U-ku seni o ‘g ‘il 
о rnida ко rmas ekan, sen nega endi uni ona deb, yonida turishing 
kerak? Ketma, shu yerda qol. Men endi u uyga qadam bosmayman, 
deb xabar jo ‘nat. Tamom-vassalom.

Bosh ustiga, amaki. Nima ham derdim? Men hozir orani 
ochiq qilib keldim. Uyimga qaytadigan bo'lsam, bu yerga kelar- 
midim?

Xudoyorbek Murodquliga qarab dedi:
— Murodquli, hozir darhol Mashadi Ahmad tog'angga borib 

ayt, tezda Oosimalini bu yerga jo ‘natsin, zarur ish chiqib qoldi.
Murodquli o'rnidan turib borib, tashqariga chiqish uchun eshik- 

ni ochdi, lekin eshikni qars etib qayta yopib o ‘z joyiga qaytdi va 
otasiga qarab:

— Dada, Xudo haqi, men bora olmayman. Tashqari shunday 
ciop-qorong‘iki, odam odamni ko'rmaydi, — dedi.

Bu so'zlarni eshitgan Xudoyorbek chubug'ini otib yubordi va 
sakrab turganicha Murodqulining yoniga borib, uning ikki qu- 
log'idan ushlab olib, o'zining bo‘yi barobar yuqori ko'tardi. Shu 
payt g'alati bir voqea yuz berdi. Xudoyorbekning xotini erining 
ustiga otilib, ikki qo ‘li bilan uning soqolini yula boshladi. Murodquli 
otasining qo‘lidan qutulib chiqib, opasi Gulsum o'tirgan burchak- 
ka qochib bordi-da, uning ortiga yashirindi. Er-u xotin yumdalasha 
ketdilar. Murodquli va Haydarqulining qichqirig'i, onalarining 
chinqirig'i, Xudoyorbekning bo'kirishidan uyda shunaqangi qi- 
yomat qo'pdiki, dunyo qulab tushgudek bo‘ldi.

Gulsum jonsiz bir ashyo kabi o ‘z yerida mixlanib o'tirar edi. 
Valiquli ham bundoq o'rnidan turib nima qilishini, kimga yordam 
berishini bilmas edi.

Xudoyorbek xotinining sochlarini o ‘ng bilagiga o‘rab olganicha 
uyning goh u tomoniga goh bu tomoniga sudrar edi. Shu payt 
Oosimalini Xudoning o ‘zi yetkazdi. Oosimali yugurib borib ayolni 
Xudoyorbekning changalidan xalos etdi va unga, ya’ni ayolga ta’na 
<|ila boshladi:

— 0 ‘zingni-ku chumchuqcha joning bor, bilib ish qil-da, opa. 
Axir eringning ishlariga nega aralashasan, boshingga shuncha balo 
orttirib? Mana endi nasibangni olding, shu kunga qolding!..

Ayol boshini sarak-sarak qilganicha tashqariga qochib chiqdi. 
Xudoyorbek xotinining ortidan bo'ralatib so'kkanicha o ‘z o'rniga 
kelib o'tirdi va Oosimaliga qarab:

— Oosimali o ‘g ‘lim, bu janjal sening ustingda bo'ldi. Men 
Murodquliga seni chaqirib kelishni buyurgan edim, u esa bormadi. 
Men turib uni urgan edim, shu ma’raka boshlandi, — dedi.

Oosimali Xudoyorbekning shundoq yonginasiga kelib o'tirdi. 
Kir qo'lida zarang kaltak, ikkinchi qo'lida dumaloqlab olgan noni, 
Xudoyorbekka dedi:

— Nega bunday qildingiz, amaki, awalo, mening bu yerga 
krlishimni o'zingiz ham bilar edingiz. Kunduzi aytmaganmidim 
;;i/.ga, kechqurun boraman, suhbatlashamiz deb? Ikkinchidan, 
Murodqulining egasi sizmisiz yoki onasimi? Bolani otasi ura-

di, so ‘kadi. Ota-bolaning o'rtasiga tushishga onaning nima haqqi 
bor? Y o‘q, xotiningiz yaxshi ish qilmabdi. Men uning dardi nima 
ekanini bilaman-ku, axir (bu so‘zni aytar ekan, u Valiquliga bir 
qarab qo‘ydi). Men bilaman uning dardi nima ekanini.

Xudoyorbek yuzi bir necha joydan qonaganini endi bildi. Xo- 
tinining tirnoqlari juda o ‘tkir ekan. Dastro‘moli bilan yuzini arta- 
arta:

— Oosimali, ayni paytida kelding, — dedi. — Hozir Valiqulilar- 
nikigaborib, onasiga, Valiqulini glava qamab qoydi, deysan. Balki 
u nega deb so ‘rar, balki so'ramas, xullas, yo'lini topib tushuntir, 
glava Xudoyorbekning shikoyatiga ko'ra Valiqulini qamab qo ydi, 
Xudoyorbek rozi bo'lmaguncha uni qo'yib yubormayman deyapti, 
deb ayt.

Oosimali darhol eshik tomon yurar ekan, yo‘l-yo‘lakay dedi:
— Bosh ustiga, albatta shundoq. Juda yaxshi, hoziroq borib 

aytaman.
Oosimali chiqib ketdi, Xudoyorbek chubug'ini qo‘liga olib, 

Valiquliga — u hamon oyoq ustida turardi — o ‘tirgani izn berdi. 
Valiquli o'tirdi. Xudoyorbek chubuqqa o ‘t tutashtirib, chekishga 
tushdi. Eshik sekin ochildi va sho'rlik ayol jimgina kirib kelib, bir 
chekkaga, qizining yoniga borib o ‘tirdi. Xudoyorbek unga qarab:

— Oalay bo‘ldi, azizim? Yana mening jig'imga tegasanmi? Ta- 
g ‘in haddingdan oshasanmi? — dedi.

Xotini indamadi. Xudoyorbek o ‘ng qo‘lini ко kka о qtalib dedi.
— Olloh nomiga qasam ichamanki, sen yana mening ish- 

larimga aralashadigan bo‘lsang, mening gapimga gap qaytarsang, 
joningdan umidingni uz! Xudo haqi, qovirg alaringni sindirib 
tashlayman. Imonsizning qizi, mening uylanishimning senga
nima daxli bor?

Ayol miq etmay o ‘tiraverdi. Xudoyorbek tag in davom etdi.
— Otangning uyidan mol-davlat olib kelganmiding, mening 

ustimga tashlanasan? Nima deysan, nima gaping bor? Men agar 
uylanadigan bo‘lsam, sababini o ‘zim bilaman. Mening fikrim bosh- 
qa ekanini hamma biladi. Nima, men ko'nglim xotin tusab qolganli- 
gi uchun uylanyapmanmi? Y o‘q, aslo! Xo'sh, nega shuncha yildan 
beri shu fikrda yuribman? Agar uylanmoqchi bo'lsam, hozirgacha

shartta uylanardim-qo‘yardim-da! Sendan qo rqarmidim yo sening 
qarindosh-urug‘laringdan, qirchang‘i? Uff, o ‘z dardim o ‘zimgayet- 
maganday, sen ham dardimga dard qo shasan, mal undan to ragan 
mal’un!

Ayol shunga qadar bir so ‘z demay, jimgina mute bo‘lib quloq 
solib turar edi. Lekin, ma’lum bo'ldiki, Xudoyorbekning “mal’un- 
dan to'ragan” degan gapi unga alam qilib ketdi, o ‘ng qo'lini ol- 
dinga cho'zib barmoqlarining uchini yerga qadab javob qildi:

— Mal’undan to‘ragan sen o ‘zingsan! Itdan to'ragan sen 
o'zingsan. Itvachcha sening o'zingsan! Oo'shmachidan bo‘lgan 
sen o'zingsan! Nega menga baqirasan?! Og‘zingga it yozilib ketib- 
di. Dahaningni poklab ol! Zo‘ring yapaloqqa yetdimi? Uylansang 
uylanaver, undan nariga! Ammo mening javobimni ber. Shu yosh- 
ga yetganimda kundosh dardini tortmayman! Yo q, mening javo
bimni ber! Endi senikida bir kun ham turmayman!

— Bosh ustiga, ko‘z ustiga, nima ham derdim. Ma’qul gap. Er- 
tagayoq javobingni beraman. Hech yuragingni siqma. Tong otsin, 
sening javobingni beraman. Bosh ustiga, bosh ustiga.

Xudoyorbek gapini aytib bo'ldi, ammo xotini g'ing deyolmay 
qoldi, na ha dedi, na yo‘q. Ayolning bu jimligidan bilsa bo‘lardi- 
ki, u aytgan gapiga pushaymon edi. Haqiqatan ham ayol Xudoyor- 
bekka, javobimni ber, deb qo'yganidan qattiq pushaymon bo ldi; 
chunki hozirga qadar, ya’ni Xudoyorbek uylanish fikriga tush- 
gandan beri xotini unga, javobimni ber, deb balki yuz bora ayt- 
gandir. Lekin hozirgacha Xudoyorbek xotiniga bunaqangi javob 
qilmagan edi. Hamisha ajralish kalimasi о rtaga tushganda, 
Xudoyorbek xotinini nima qilsa qilardi — yo urar, yo so kar edi — 
biroq hech qachon, javobingni beraman, demagan edi. Nuqul, 
“0 ‘lsang ham ajramayman sendan. Javobingni bersam, bolalar- 
ning holi nima kechadi?” der edi. Bas, endi Xudoyorbek bunaqangi 
javob qilib turgan ekan, ayolning yuragiga: “Ey g'ofil banda, balki 
chindan ham ertaga bu odam mening javobimni berib yuborar, 
unda boshimga ne kunlar keladi”, degan g ‘ulg‘ula tushdi.

Xudoyorbekning xotini erlariga jur’at bilan, “Mening javobimni 
ber”, deb ayta oladigan xushbaxt ayollardan emas edi. Bu gapni yo 
otasidan umidi bo‘lgan, yo onasiga orqa qilgan, yo og‘a-imlarim

nazarda tutgan, yoki o ‘z davlati, boyligiga ishongan ayolgina 
ayta oladi. Xudoyorbekning xotini bu ne matlarning barchasidan 
benasib edi.

Bu xotinning oti Sharaf edi. Sharaf о rta bo yli, qoramag i z , 

ozg'in ayol bo‘lib, chiroyli degulik joyi yo‘q edi. Yoshi qirqlardan 
biroz oshgan, ehtimol, Xudoyorbekdan katta ham bo'lsa kerak. 
Sharaf Xudoyorbekka tekkan paytlarida otasining Xudoyorbekning 
otasidan kamlik joyi yo‘q edi. Lekin taqdiri shunaqa bo ldiki, otasi 
o'ldi, songra onasi o ‘ldi, ikki akasi o ‘ldi, ayolning yolg'iz umidi 
faqat Xudoyorbek bo‘lib qoldi. Xudoyorbek ham keyinchalik kat
ta degan mansabga mindi, hurmati ortdi va endilikda u og a, xo 
tini qorabosh bo'lib qoldi. Shunga qaramasdan, u Xudoyorbekning 
gapiga indamay ketadigan yoki erining kaltagiga g'ing demay 
chidaydigan ojiza ayollardan emas edi. Xudoyorbek bir kaltak 
urganda, Sharaf ham bir kaltak urar, Xudoyorbek ikki musht tushir- 
ganda, ayol ham bir musht bilan javob qaytarardi. Biroq, shunga 
qaramay, baribir Xudoyorbekdan qo'rqar, chunki u har holda erkak 
kishi edi. Erkak kishi esa, ma’lumki, xotindan kuchli bo'ladi. Va 
buning ustiga, xotinining javobini berish Xudoyorbek uchun mush-
kul ish emas edi!

Xudoyorbek hozirga qadar xotinining chirkinligiga, urushqoq- 
ligiga shuning uchun ham chidab kelmoqda ediki, kambag alligi 
tufayli xarajat qilib boshqa xotin olishga kuchi yetmasdi. Sharaf 
buni juda yaxshi bilardi. Shuning uchun ham awallari eri uylamsh- 
dan gap ochganda Sharaf zinhor bezovta bo‘lib, yig‘i-sig‘i qilib 
o'tirmasdi; chunki erining saqich olib chaynagani ham sariq 
chaqasi yo‘qligini u yaxshi bilardi. Lekin endi vaziyat о zgargan, 
Xudoyorbek Zaynabga uylanish qasdiga tushgan edi. Agar Zaynab 
Xudoyorbekka rozilik bersa, unda Xudoyorbekka sep pulining 
keragi bo'lmasdi. Hozir Zaynabning to‘rt-besh sidra yap-yangi 
libosi bo'xchada tayyor, yana buning ustiga o ‘ziga yarasha puli, 
mol-holi bor edi. Sharaf shunisidan cho‘chirdiki, agar Zaynab 
istasa unga, ya’ni Sharafga juda zo‘r raqib bo‘la olar edi. Shub- 
ha yo‘qki, Xudoyorbek Zaynabga uylangudek bo'lsa, Zaynab ma- 
likaga aylanardi, Sharaf esa uning cho'risiga. Bu Sharaf uchun 
o'limdan ham battar edi.

Ana shu barcha sabablarga ko‘ra ham Xudoyorbek xotiniga, 
ertaga sening javobingni beraman, dedi. Sharaf ajralishdan gap 
ochganiga qattiq pushaymon bo‘ldi. Shuning uchun ham eriga qar- 
shi botinib biror gap ayta olmadi. Xudoyorbek o'rnidan turdi. Bir 
kerishib oldi, esnadi va Gulsumga joy to'shashni buyurdi, so ‘ng 
Valiqulining yoniga kelib, past ovozda unga nasihat qila boshladi. 
Valiquli darhol o'rnidan sapchib turdi. Xudoyorbek og'zini uning 
qulog‘iga tutib dedi:

— Ouloq sol, Valiquli. Es-hushingni yig‘ib ol, men nima desam, 
shuni qil. Agar meni sendan rozi bo'lsin desang, seni qarindosh- 
likdan mahrum qilishimni istamasang, men senga nimaiki desam, 
hammasini birma-bir yodda saqla va hammasiga amal qil. Hozir tu- 
rib Oosimalinikiga borasan. Bu kecha o ‘sha yerda yotasan. Ammo 
hech bir kimsa sening u yerda qolganingni bilmasin. Oosimaliga 
mening o ‘zim ham ertaga shipshitib qo'yaman, kimki seni su- 
rishtirsa, glava qamatib qo‘ydi, desin. Sen hech qayoqqa chiqmay 
o ‘sha yerda turib turasan, qachon kerak bo‘lib qolsang, o'zim seni 
chaqirtiraman, gaplashib olamiz. Balki bir amallab anavi yo ldan 
ozganni yo'lga solib olarmiz. Oani, endi bora qol.

Valiquli choriqlarni kiyish uchun cho'nqayib o'tirdi. Gulsum 
ham bir burchakka eski to'shak to‘shab, bir-ikkita juldur ko‘rpa 
soldi va eski yostiqlarni keltirib qo'yib, bir chekkaga chekindi. 
Valiquli choriqlarini kiyib chiqib ketdi. Xudoyorbek yechinib, 
chiroq yorug'ida bitlarini tera boshladi. Bir-ikkkita bitni tirnoqlari 
orasida ezib, to'shakka cho‘zildi-da, ko'rpani ustiga tortdi. Bosh- 
qalar ham chekka-chekkaga uzala tushishdi.

Na Xudoyorbekning uyqusi kelardi, na Sharafning. Xudo
yorbek bir soatlarcha ko‘z yummay ertangi kunning tadbirini 
chamalab olib, so'ng uyquga ketdi. Uning o'ylagan tadbiri quyi- 
dagicha edi.

Xudoyorbek Zaynabning fe ’lini yaxshi bilardi. Bu alpozda ish 
bitishi gumon edi. U yoqqa ag ‘darildi, bu yoqqa ag'darildi va oxiri 
bir qarorga kelib to'xtadi. Xudoyorbekning yodiga bir voqea tushib 
qoldi. Bu voqea shu yaqin kunlarda sodir bo'lgan edi.

Gap shunda ediki, bundan bir-ikki oy oldin bir kimsa qozining 
yoniga kelib deydi:

— Oozi og ‘a, agar falon ayolni mega nikohlab q o ‘y s a n g i z ,  

sizga ikkita kallaqand keltirib beraman.
Oozi biroz fikrga cho'mib:
— Axir u ayol birovning nikohida-ku. Oanday qilib birovning 

nikohidagi ayolni boshqa birovga nikohlab bo‘ladi?!
Haligi kimsa qoziga qarab:
— Oozi og ‘a, buni mening o ‘zim ham bilaman, — deydi. — 

X o‘sh, men sizga nega ikkita kallaqand beraman? Shuning uchun- 
ki, nikohdagi ayolni menga olib berishingiz kerak! Yo‘qsa, beva 
ayolning nikohini mening onaginam ham o ‘qiy oladi. Shunisi bor- 
ki, qozi og‘a, u ayolning eri Karbalo ziyoratiga ketgan. Kim bilsin, 
qaytib keladimi yoki yo'qmi. Kelganida ham, yana bir hiyla topish 
qiyin ish emas.

Bu voqea Xudoyorbekning yodiga tushgan zahoti o ‘z-o‘ziga: 
“Juda yaxshi, u ayol nikohda bo‘la turib, qozi ikkita kallaqand 
evaziga anavi kimsaning ishini to‘g ‘rilab berdi. Zaynab esa, 
Xudoga shukur, beva ayol. Nikohi ham yo‘q. Shundoq ekan, nega 
endi men qoziga borib arzimni aytmayman? Ha, boshqacha yo‘l 
bilan bu ishni bitkazib bo'lmaydi.

Oozi samimiy, yaxshi odamga o'xshaydi. Olloh uning otasini 
rahmat qilsin. Dardimga o ‘sha davo topa oladi. Bas, ertagayoq 
uning oldiga borganim bo'lsin”, deb o'yladi.

Ana shunday fikrga kelgan Xudoyor katta yana bir masalada 
to'xtalib qolib, o ‘yga cho'mdi. Uning oldida bir g ‘ov bor edi. Hozir 
Xudoyorbekning cho‘ntagida yetti abbosi puli bor edi. Uni ham 
glavaga soliq sifatida eltib bersin deb hamqishloqlar yig'ib bergan 
edilar. Xudoyorbek bu yetti abbosini hozircha shaharga eltib xarj- 
lasa ham unchalik zarari yo‘q; glavaga keyinchalik to‘g ‘rilab beri- 
shi mumkin edi. Glava nima ham derdi? U o'zining o'gay otasi 
emasmi, axir!

Juda yaxshi, shundoq ham bo‘la qolsin. Ammo yetti abbosi bilan 
ish bitmaydi. Xullas, u ancha o ‘ylagach, buning ham chorasini top- 
diki, bu bizga yuqoridan ma’lum.

Xudoyorbek saharlab o'rnidan turdi, bo'xchadagi liboslarini 
olib kiyib, yangi bo'rkini boshiga qo'ndirib, eshikka yo‘l oldi.

— 66 —



Xudoyorbekning bunaqangi yasanib ketishidan xotin-bolalari 
uning shaharga otlanganini anglashdi. Gulsum Xudoyorbekning 
yoniga kelib so‘radi:

— Dada, qayoqqa ketyapsiz?
Xudoyorbek qovog'ini uyganicha javob qildi:
— Shaharga, qozining yoniga ketyapman. Onangning javob ini 

bermoqchiman.
Xudoyorbek tashqari chiqqan zahoti ona va bolalar shunaqangi 

uvvos solib yig'lashga tushdilarki, go'yo Xudoyorbekka motam 
lutmoqda edilar.

Narigi mahallada benavo Zaynab va bolalarining motami, bu 
mahallada sho‘rlik Sharaf va bolalarining motami. Xudoyorbek 
Muhammadhasan amakining eshagini olib shaharga minib ketish 
uchun uning hovlisi tomon yurdi. Bu mahallada ham faqir Muham
madhasan amakining motami boshlanib ketdi.

VI

Muhammadhasan amaki Xudoyorbekni kuzatib qo‘yib, uyiga 
kirdi. Muhammadhasan amakining uyi kattakon qishlik bir uy. 
Chunki qishda bu uyda tandir yonadi, shuning uchun ham uning 
to'sinlari is bosib, qorayib ketgan. Devorlarning ham yuqori qis- 
mi qoraygan. Uy ancha eski uyga o'xshaydi, chunki to'sinlarning 
ko‘pchiligi mayishib qolgan. Shiftning o'rtasidan to'sinlarni tutib 
turish uchun ko‘ndalangiga bir xari berilgan bo'lib, bu xarini ikki 
ustun ko'tarib turadi. Har ikki ustunning ostiga ularni mahkam 
tutib turish uchun kattakon tosh qo‘yilgan. Uyning bir tomonidagi 
tandirning usti to‘silgan bo‘lib, bir tomonidagi kursi ustiga besh-ol- 
lita non turardi.

Nimqorong‘i burchaklarda tokchaga o ‘xshash teshiklar o'yil- 
gan va ularning ichiga sopol idish-tovoq, bir-ikkita mis ko‘za 
terilgan. Kursining ostiga bir qozon to'ntarib qo'yilgan, qipchada 
qatiq, yonida qop-qora bir chovgum. Uyning bir tomoniga palos 
lo'shalgan bo‘lib, ustiga bir-ikki rax ko‘rpa-to‘shak taxlangan. 
Bir-ikki tokchada bo'xchalar, eski papoq, bir nechta quti bor. 
Uyning bor-yo‘q jihozi shu bo‘lib, Muhammadhasan amakining

uyiga kirib kelgan kishi uning kambag'al bir kimsa ekanligini 
darhol payqab oladi.

Muhammadhasan amaki uyga kirgan zahoti o ‘g ‘li Ahmad- 
ning yuztuban holda yig‘lay-yig‘lay goh u yonga, goh bu yonga 
dumalab yotganini ko'rdi. Sho‘rlik o ‘g ‘lini go‘yo zaharli ilon cha- 
qib olgandek edi. U dod solib yig‘lagancha goh o'zini mushtlar, 
goh boshini yerlarga urar edi.

Biroz narida qirq besh-ellik yoshlardagi bir ayol kursiga su- 
yanganicha iyagini ikki kaftiga tirab cho'nqayib o'tirar, qosh- 
qovog'idan qor yog‘ib, Ahmadning yig'lashini tomosha qilar edi. 
Uning boshida uniqib ketgan ro‘mol, eski oq chit kamzul, eskirib 
ketgan bo‘z tizlik1 — ayolning bor-yo‘q libosi shundan iborat 
edi. Agarda ayolning oyoqlarida hatto boshmog'i ham yo'qligini 
nazarda tutsak, bu ayol kambag'al bir kimsaning xotini ekanligi 
ma’lum bo'ladi.

Ha, bu ayol Muhammadhasan amakining xotini Izzat edi.
Ichkari kirib kelgan Muhammadhasan amaki o ‘g ‘lini bu ah- 

volda ko‘rib, uning yoniga bordi. Biroz egilib, uni turg'azib ovutish 
uchun qo'lidan tortdi. Bola battar avj oldi. Muhammadhasan amaki 
shirin so ‘zlar bilan o ‘g ‘liga harchand taskin berishga urinmasin, 
o ‘g ‘li zinhor ovunadiganga o'xshamasdi.

— Tur, o ‘g ‘lim, tur. Yig'lama, axir, nega yig'laysan, jinnivoy? 
Kechqurun katta eshakni yana qaytarib olib keladi-ku! Eshakni yeb 
qo‘ymaydi-ku, axir! Tur, o ‘g ‘lim, tur. Y ig£lama.

Muhammadhasan amaki o'g'liga yolvorgan sari u battar avj 
olardi. Oo'qqisdan Ahmad indamay-netmay eshik tomon yugurib 
qoldi. Muhammadhasan amaki o ‘g ‘lining qayoqqa ketayotganini 
bilish uchun ortidan chaqirishga tushdi. Bola javob bermadi. Mu
hammadhasan amaki xotiniga yuzlanib:

— Hoy xotin, bu pastkash qaydan ham shaytonday pay do bo‘lib, 
eshagimizni oldi-yu boshimizni shuncha g ‘avg‘oga qo'ydi?! Shu- 
naqayam dod-voy bo'ladimi? Na bo'lsaki, bu Ahmad ovunsa?! Yo 
tavba, shunaqasi ham bo'ladimi? — dedi.

Xotini javob qildi:

1 Tizlik — yubka (tarj.).



— Bo‘pti-bo‘pti. Bo'lgani bo'ldi. Buni nega mendan so'raysiz, 
men nima qilay! Eshakni berishdan aw al mendan so'rasangiz bo‘l- 
masmidi? Berishga berib qo‘yib, endi menga maslahat solasizmi?

— Hoy xotin, men axir nima qilay? Yuz yuzdan uyaladi. Kelib 
so'rab tursa, bermayman deyishga yuzim qandoq chidaydi? Oola- 
versa, bu bir o'lib-yitadigan narsa emas-ku. Nari borsa, bir eshak- 
da! Minib boradi, yana o'zimizga qaytarib olib keladi. Eshakni 
pishirib yemaydi-ku, axir!

Bu gaplarni aytar ekan, xotinining oldida Muhammadhasan 
amakining qo'llari ikki yonga shalvirab tushgan, go‘yo xotiniga 
emas, devonbegiga javob berayotgandek edi. “Devonbegi” qo'lla- 
rini paxsa qilganicha bor ovozda javray ketdi:

— Hoy inson, Xudo haqi, sizda zig'ircha ham aql yo‘q ekan. 
Erta emas, indin kuni zuworlar1 yo'lga chiqishlarini bilasiz-ku 
o'zingiz. Oo'ying, u sho'rlik jonivor bir kun tinchgina dam olsin, 
sizni bu yerdan olti oylik yo'lga olib borib-olib kelish uchun biroz 
kuch yig'sin. Kap-katta odam bo‘la turib, eshakni o'tgan kuni Uzun 
Og'ochga berib yubordingiz, kecha tegirmonga eltib-keltirdingiz, 
bugun endi shaharga ketdi. X o ‘sh, u jonivor qachon mundoq 
og'ilda yotib et yig'adiki, siz uni ziyoratga minib borsangiz?! He 
basharangizni yel yesin!

— Xotin, Xudo haqi, mening yoqamni qo'yib yubor! 0 ‘z aqlim 
o'zimga yetadi. Endi nima ilojimiz bor? Xudoyorbek eshakni olib 
ketganiga yarim soatcha bo'ldi. Men endi uning ortidan yugurib 
borib, eshakni tortib olib, uni yarim yo‘lda qoldirib kelolmayman- 
ku! Har nima bo'lganda ham, oqsoqol degan oti bor. Unga yana 
odamning ishi tushadi. Bir eshak uchun hokimni ranjitish insof- 
danmi, axir? Minib ketgan bo‘Isa, kechqurun yana minib qaytib 
keladi-da!

— Unda men nima qilay? Ana, boring, Ahmadni ovuting, ko‘- 
raylik-chi, qandoq ovutar ekansiz. Endi men o'rtaga tushib uning 
yuragini siqaymi? Nima uchun, axir? Xudoyorbek bilan sizning 
qanaqangi oldi-berdingiz bor? Katta bo‘lsa, o ‘ziga! Uning katta- 
ligidan sizga nima foyda?

1 Zuwor — ziyoratchi (tarj.).

Tashqarida Ahmadning yig'layotganini eshitib, Izzat jim qoldi. 
Ahmad yig'laganicha ichkari kirdi-da, o'zini taqir yerga otib, bat- 
tarroq dod-voy sola boshladi:

— Voydod! Mening eshagim! Mening eshagim! Onajon, Xudo
yorbek eshagimni shaharga minib boradi, u yerda eshagimni ustiga 
qayroq ortib, ko‘prik qurishga olib ketadilar. Voydod! Voydod! 
Onajon, mening eshagim!

Bolakay yana biroz dod-voy qilgach, awalgi kabi sakrab turib 
eshik tomon yugurib qoldi.

Muhammadhasan amaki o ‘g ‘lining qayoqqa yugurib ketayot- 
ganini bilish uchun uning ortidan hovliga chiqdi; ammo Ahmad 
allaqachon g ‘oyib bo'lgan edi. Muhammadhasan amaki tag‘in uyga 
qaytib kirib, xotiniga o ‘g ‘lining g ‘oyib bo'lganini aytdi. Bu hodisa 
Izzatning oloviga battar moy quydi:

— Hoy inson, iloyo uyingiz boshingizga qulab tushsin! Axir, 
ortidan mundoq axtarib boring-chi, bolapaqir qayoqqa ketdi ekan? 
Siz Ahmadni jinni qilib qo'ydingiz. Yo Xudo, endi men nima 
qilaman? Borib o ‘zini bir quduq-puduqqa tashlasa-ya!

— Hoy xotin, men axir boshimni qaysi toshga uray? Uning qa
yoqqa qochib ketganini men qaydan bilaman?

Izzat oyoqqa turdi-da, boshiga eski ko‘k chodirshabini solib uy- 
dan chiqar ekan, bunday dedi:

— Padaringga la’nat, Xudoyorbek! Onangning padariga la’nat, 
Xudoyorbek! Otangning go'ri kuysin, Xudoyorbek. Yetti pushting- 
ga qiron kelsin, Xudoyorbek!

Izzatning ovozi uzoqlasha-uzoqlasha eshitilmay qoldi. Mu
hammadhasan amaki bir oh chekkanicha kelib palosning ustiga de- 
vorga orqa berib o'tirdi. G'azabdan uning peshonasidan chak-chak 
ter oqardi. Muhammadhasan amaki papog'ini boshidan yerga olib 
qo'yib, o ‘z-o‘zidan shikoyat qila ketdi:

— Yo Olloh, bergan kuningga shukur! Hech kimning boshiga 
tushmagan ish mening boshimga tushadimi? Bu shaytondan to'
ragan shayton kelib-kelib mening eshagimni oladimi, boshimni 
shuncha g ‘avg‘oga qo'yib? Oishloqda ikki mingta eshak bor. 
01 bittasini, minib ketaver-da! Faqat meni ко‘zing ko'radimi? 
Yo tavba! Xotin ham bekorga aytmaydi! To‘g ‘ri aytadi! Jonivor

mundoq epaqaga kelishi uchun bir kun ham orom olgani yo‘q... 
Livoh, men sariq chaqaga ham arzimaydigan odamman. Chindan 
ham erkak degulik joyim yo‘q. Xotin ham mendan yaxshi. Ha
lm, xotin ham mendan yaxshi. Agar Xudoyorbek Izzatdan eshak 
so‘rasa, Izzat eshakni berarmidi? Holbuki, Izzat bir ayol. Yo tavba, 
boshi berk ko‘chaga kirib qoldim-ku. E Xudoyim, kambag'allik 
dardini tortaymi, xotin, bola-chaqa dardini tortaymi yoki eshak 
dardini! Eshakni ham bermasambo‘lmasdi-da. Albatta, qanday qilib 
bermay bo'ladi? Eshakni bermasang, qishloqda bosh ko'tarib yurib 
bo'ladimi? Buning ustiga, hokim bo'lsa, katta bo'lsa! Ertagayoq 
kelib, nohaq yerdan, mana muncha ishtrafing1 bor, to'lab qo'ygin 
desa, unda holim nima kechadi? Y o‘q, bermasam bo‘lmasdi. Hali, 
Xudo haqi, bilmaymanki, xotin bilan o ‘g ‘il qanday gap chiqaradi. 
Bu kuchuk nega endi o ‘zini yerdan olib yerga uradi? Axir, mening 
qavatimga kirib, peshana teri bilan to‘rt tanga pul topdilaringmi? 
Berdim, berib ajab qildim. 0 ‘z eshagimni beribman-da! Sizga 
nima daxli bor? Mundoq olganda, insofan aytganda, ularning ham 
gunohi yo‘q. Ular ham men uchun qayg‘uradilar-da. Izzatning gapi 
ham to‘g ‘ri. Eshak mundoq et olishi uchun bir kun ham og'ilda 
yotgani yo‘q. Yo‘q, ularning ham gunohi yo‘q.

Muhammadhasan amaki ana shunday xayollarga g ‘arq bo‘lib 
o ‘tirgan edi, Izzatning javrashi uning fikriarini to‘zg‘itib yubordi:

— 01, olib ket! Bu ko'ppakning eshagini ham eltib o ‘ldira qol! 
Balli senga, Xudoyorbek, eltib o'ldira qol! Xudoyimdan aylanay. 
Yaxshi bo‘ldi, ajab bo‘ldi... — shunday deya Izzat uyga o'qdek 
otilib kirdi va Muhammadhasan amakiga tezlanib, kelgan joyidan 
davom ettirdi:

— X o ‘sh, qalay? Ko'nglingiz joyiga tushdimi endi? Yuragin- 
giz taskin topdimi endi? He, basharangiz buzilsin! Xudoyorbek 
eshakni qayerga olib ketganini bilasizmi? Shaharga qayroq ortib 
tashish uchun olib ketibdi. Haydarxon ko'prigini quryaptilar emish. 
Har qishloqdan bittadan eshak so'ratishibdi. Butun Donobosh qish- 
log'ida bitta sizning eshagingiz mashhur ekan-da? Sizning esha- 
gingizdan boshqa eshak qurib qolgan ekan-da? Endi ko'nglingiz 
taskin topdimi?

1 Ishtraf — ruscha shtraf (jarima) so'zining buzilgan shakli (tarj.).

-  71 -



Shunday deya Izzat chodirshabini boshidan kursi ustiga otib 
urdi va aw algi o'rniga borib o'tirdi. Muhammadhasan amaki jahd 
bilan bo'rkini boshiga bostrib, xotinining yoniga keldi.

— Xotin, qanaqasiga eshakni tosh tashishga olib ketishadi? 
Buni senga kim aytdi?

— Kim aytardi? Xudoyorbekning xotini aytdi. Men o'shanikiga 
borgan edim. Agar Xudoyorbek hali shaharga ketmagan bo‘Isa, 
eshakni qaytarib olib kelmoqchi edim. Xudoyorbek allaqachon ke- 
tib qolgan ekan. Xotinning o ‘zi shunday dedi. Men hali Xudoyor
bek eshakni shaharga nima uchun olib ketganini so'raganimcha 
ham yo‘q edi. Hoy inson, u xotin meni shunaqangi masxara qildiki! 
Menga, nima, ko‘chada qolgan molingiz bormi, deydi. Xudoyor
bek shaharga eshakni nima uchun olib ketganini bilmasmidingiz? 
Haydarxon ko‘prigiga qayroq tashish uchun olib ketdi, dedi. Menga 
u ayol, Ahmadni darhol jo'natinglar, eshakni qaytarib olib kelsin, 
deb qattiq tayinladi.

Muhammadhasan amaki bu so'zlami eshitgach eshik sari yurdi.
— Ahmadni hoziroq jo'nataman. Oani, qaray-chi, Ahmadning 

o ‘zi qayda ekan?
Shu payt Ahmadning yig'lagan ovozi eshitildi. Birozdan so ‘ng 

Ahmad ham, Muhammadhasan amaki ichkari kerib keldilar. Mu
hammadhasan amaki eshak borasida o ‘g ‘liga yana jinday taskin 
berib, unga Xudoyorbekdan eshakni qaytarib olib kelishni buyurdi. 
Bola, Xudoyorbek shaharga yetib qolgandir, dedi. Muhammad
hasan amaki yana qayta: hechqisi yo‘q, shaharga kirgan bo‘lsa 
ham, eshakni olib kel, dedi.

Ahmad yig'idan to'xtab, bir onasiga, bir o ‘ng-u so'liga qarab 
oldi-da, shaharga borishga rozi bo‘lib, uydan chiqdi.

m *  >:«

Oqshomga yaqin Muhammadhasan amaki qishloqning bir 
chekkasida, katta yo‘l yoqasida g ‘am-g‘ussaga botib o'tirganicha 
shahar yo'liga ko‘z tikkan edi. Bu yo'ldan boshiga oq qalpoq, 
egniga kaltagina ko‘k kamzul, oq ishton kiyib olgan yetti yoshlar 
chamasidagi oyoqyalang bir bolakay qo'lidagi xivichinini silkitga- 
nicha bir to‘da qo‘y~q°<zi haydab kelmoqda edi. U ushbu suruvni

o'tlatib qaytayotgan edi. Bolakay Muhammadhasan amakining 
qarshisiga yetib kelgach, uning yuziga qiziqsinib boqqanicha turib 
qoldi. So'ng u tomon bir-ikki odim yurib so'radi:

— I-ye, Muhammadhasan amaki, bundoq bir mahalda bu yerda
nima qilib o ‘tiribsiz?

Muhammadhasan amaki bolakayga juda yumshoqlik bilan ja
vob berdi:

— Shahardan keladigan odamim bor edi, bolam, o'shani kutib 
o'tiribman.

Bolakay qarasa, qo‘y -q °‘zilar* ancha olislab ketibdi, u bosh- 
qa hech narsa demay suruv ortidan yugurdi. Bu bolakay ketgach, 
yana bir juldur libos kiyib olgan o ‘n-o‘n ikki yoshlardagi bola Mu
hammadhasan amakining oldiga kelib, bu mahalda uning bu yerda 
nima qilib o'tirganini so'radi. Muhammadhasan amaki bunga ham 
oldingi javobini qildi. Bu bola ham ко zdan g oyib bo lgach, Mu
hammadhasan amaki ortdan yana bir to‘da qoramol kelayotganini 
ko'rdi. Mollar uning yoniga yetib keldi, uning ortidan qora chak- 
mon, oq ishton kiyib olgan o ‘ttiz-o‘ttiz besh yoshlardagi oyoq-
yalang bir kishi paydo bo'ldi.

— I-ye, Muhammadhasan amaki, bundoq bir mahalda bu yerda
nima qilib o'tiribsiz?

— Og'ayni, shahardan keladigan odamim bor edi, o'shani kutib
o'tiribman. Hali zamon kelib qolsa kerak.

— Ha-a, keladigan bo‘Isa, keladi-da. Aftidan, juda e ’tiborli
odamga o'xshaydi.

— Y o‘q, Xudoyorbek bugun eshakni shaharga minib ketgan edi. 
Eshakni tegirmonga jo'natmoqchi edim. Shuning uchun o ‘g ‘limni 
jo'natdim. Hozirgacha na eshak qaytdi, na o ‘g ‘lim.

Muhammadhasan amaki, tabiiyki, bu odamga qisqagina javob 
qilmoqchi, o'rtaga eshak mojarosini solib gapni cho'zmoqchi emas 
edi. Biroq Muhammadhasan amaki atayin ana shunday javob qildi. 
Muhammadhasan amaki, qani bu kishi nima der ekan, deb, atayin 
eshakdan gap ochdi. Oani, Xudoyor katta eshakni ishlatish uchun 
olib ketganmi yoki yo‘q, bu odam bilarmikan degan xayolda shun
day javob berdi. Bu kishining javobi Muhammadhasan amakining 
ko'nglidagi javob bo‘ldi. Bu kishi:

— Juda yaxshi. Xudoyor katta eshakni yeb qo'ymaydiki, eshak 
uchun yana shaharga odam ketsa, — dedi.

Muhammadhasan amaki gapning tub-tubigacha yetish uchun 
batafsil so'zlay ketdi:

— Rostini aytsam, bugun Xudoyorbek eshakni shaharga mi- 
nib ketgan edi, keyinchalik eshitsam, bu endi xotinning gapi, hech 
ishonib ham bo'lmaydi, ya’ni men keyinchalik eshitsam, shaharga 
olib borib, undan so'ng Haydarxon ko'prigiga qayroq tashitish 
uchun Donobosh qishlog'idan bitta eshak so'ratibdilar. Shundan 
biroz xavotirga tushdim. Chunki eshak tegirmonga borishi kerak 
edi, shu sababli men, eshakni albatta olib kel, deb Ahmadni jo'nat- 
dim. Shuni kutib o ‘tiribman...

Haligi odam bu voqeani juda taajjub bilan eshitib turdi. Mu
hammadhasan amaki so'zini tugatlshi bilanoq u jilmayib dedi:

— Hoy amaki, bu qanday gap? Oanaqasiga Haydarxon ko'p- 
rigiga qayroq tashir ekanlar? Xa-xa-xa... Gapingiz to'g'ri, Haydar
xon ko'prigini qurayotganlari rost, lekin unga sirayam eshak 
so ‘ratganlari yo‘q. Haydarxon ko'prigiga Donobosh qishlog'idan 
yuz manat xarj so'ratganlar. Bu gaplarni sizga kim aytgan bo'lsa 
ham, yolg'on aytibdi. Jinni ekan u! Turing, ketdik, behudaga bu 
yerda mahtal bo'lib o'tirmang. Hash-pash demay Xudoyorbek 
ham keladi, eshagingizni ham olib keladi. Oani, turing, ketdik.

Muhammadhasan amaki yo'lga yana bir bor qarab olib, “yo 
Olloh” deganicha o'rnidan turdi. Va haligi odam bilan yo'lga tu- 
shib, qishloqqa kirib bordilar.

Ko'cha qoramol podasi va qo'y-qo'zi suruviga to'lib ketgan, 
asta-sekin qosh qoraya boshlagan edi.

— Muhammadhasan amaki, Xudo haqi, sizga haligi gapni kim 
aytdi o'zi?

— Oo'yaver, bu bekor gap. Mening o'zim ham bilardim uning 
yolg'onligini. Nima, men ahmoq bo'libmanmi? Bitta eshak bilan 
ko'prik qurib bo'larkanmi? Bu gapni boshqa birov emas, aynan 
Xudoyorbekning xotini aytibdi. Yo'q, bu bo'lmagan gap. Mening 
o'zim ham bilardim yolg'onligini...

— Shunaqa demaysizmi, amaki! Xa-xa-xa... Boyadan beri shu 
gapni aytmaysizmi, otaginam! Men maqsadni endi tushunib yet-

dim. Gap nimadaligini bilasizmi, Muhammadhasan amaki? Men, 
axir, o'zingizga ham ma’lumki, Xudoyorbekka qo shni bo laman. 
Xudoyorbekning bugun nega shaharga ketganini men bilaman.
U ikki maqsad uchun ketgan. Bilmadim, siz eshitdingizmi yoki 
yo‘q? Xudoyorbek Zaynabni olmoqchi-ku, axir.

— Oaysi Zaynabni?
— Nahotki tanimasangiz? Karbaloyi Haydarning xotinini-da! 

Ha, o'shani olmoqchi! Siz bilmaysiz, u ko'pdan beri shu harakatda 
yuribdi! Karbaloyi Haydar o'lgan kundan beri. Shunaqa, Xudoyor
bek Zaynabga uylanmoqchi. Ammo bunga na Zaynab rozi, na 
Xudoyorbekning xotini. Bu kecha baqir-chaqirlari ко kka yetdi. 
Shuning uchun Xudoyorbek ertalab turib, borib sendan ajralib 
kelaman, depti. Endilikda Xudoyorbek yo Zaynabni olish uchun 
ketgan, yo xotinidan ajralish uchun. Y o‘q, gap unda emas... Shuni 
aytmoqchi edimki, Xudoyorbekning xotini shaytonning o'zgina- 
si. U, Xudoyorbek eshakni Haydarxon ko'prigiga qayroq tashish 
uchun olib ketdi, deb qasddan aytgan. Sizni eshakni bermasin 
deb shunday degan. Siz eshakni bermasligingiz uchun achchig i 
dan shunday degan. Ha, achchig'idan shunday degan. Menimcha, 
shunday.

Muhammadhasan amaki ikkovlari ко chaning boshiga yetib 
keldilar. Sherigi o ‘ng tomonga burilib ketdi, Muhammadhasan 
amaki u bilan xayrlashib, ich-ichidan uning otasiga rahmatlar aytib
o ‘ z  u y i g a  y o ‘ l  o l d i . . .

Muhammadhasan amaki uyga kirmoqchi bo‘lib eshikni och- 
di. Oarasa, uy qop-qorong‘i. Xotinini chaqirdi, lekin hech javob 
bo‘lmadi. Yana chaqirib ko‘rdi, yana javob yo‘q. Eshikni bekitib, 
hovliga qaytdi, xotinim balki suhbatlashib, biroz yuragini yozgam 
birorta qo'shninikiga chiqib ketgandir, deb o'yladi. Muhammad
hasan amaki hovlini biroz aylangach, ко cha eshikning og ziga 
chiqdi, tablasining eshigi ko‘cha eshigiga yaqin edi. Mundoq quloq 
solsa, tabladan bir yig‘i ovozi kelyapti. Bu yig‘i ovozi qayerdan 
kelyapti ekan deb, tablaning eshigini ochdi. Eshikni ochgan zahoti 
xotinining ovozini darhol tanidi. Boshini ichkari suqib chaqirdi.

— Izad!1
1 Izad — izzat so'zining buzilgan shakli (muallif).

Yig'i ovozi tindi, ammo javob eshtilmadi. Muhammadhasan 
amaki yana chaqirib ko'rdi. Yana javob bo'lmadi. Muhammadhasan 
amaki tag‘in bir bora chaqirdi. Xotini Izzat achchiqlanganicha 
javob bedi:

— Ha, nima deysiz? Ko'zingiz ko'rmi, ko'rmayapsizmi, men- 
man?!

— Izzat, yig'layapsanmi? Mening qulog'imga yig‘i ovozi 
eshtilganday bo'ldi.

Izzat javob bermadi. A w al bir xo ‘rsindi-da, so ‘ng tabladan 
tashqariga chiqdi. Er-xotin uy tomon yurdilar. Uyga kirdilar. Izzat 
chiroqni yoqib burchakdagi tuynuk yoniga keltirib qo'ydi va o ‘zi 
qop-qorong‘i bir kunjga borib o'tirdi. Muhammadhasan amaki 
birpas oyoq ustida turgach, palosga chiqib yostiqqa orqa berganicha 
o'tirdi.

— Izzat, chindan ham boya yig'lagan senmiding?
Ayol javob bermadi.
— Izzat, boya axir men y ig ‘i ovozini eshitdim, o ‘sha sen

miding?
Izzat javob bermadi.
— Yig‘lagan sen eding, shekilli. Bekorga yig'lab, yuragingni 

siqasan; hali men yo‘l ustiga chiqib o'tirgan edim. Shahardan qay- 
tayotgan bir odamni ko'rdim. U, Xudoyorbek eshakni hali zamon 
olib kelib qoladi, deb ont ichdi. U ont ichib aytdiki, Haydarxon 
ko'prigini qurayotganlari rost ekan, biroq unga Donobosh qish- 
log'idan bitta eshak emas, yuz manat pul so'ratibdilar. Menga 
bularni gapirib bergan odam Xudoyorbek hademay eshakni qaytarib 
olib kelishini ont ichib aytdi. Uni o ‘z ko'zim bilan ko'rdim, dedi u. 
Xudo haqi, rost aytyapman.

— Kelsa go‘rga! Kelsa jahannamga! Sho'rlik o ‘g ‘limning 
oyoqlari qabarib ketgandir. Menga eshak keldi nima-yu, kelma- 
di nima? Go‘rga ketsin! Jahannamga ketsin! Ahmad tezroq kela 
qolsaydi. Men Ahmaddan xavotir olyapman, yo'qsa, eshak go‘rga 
ketsin, jahannamga ketsin!

— Xotin, Xudo haqi, haligi kishi, ular hademay kelib qoladilar, 
deb aytdi. Axir, nahotki, u kishi yolg'on gapirsa? K o‘rmasa, ayt- 
masdi-da! Ikkalasini, ya’ni Xudoyorbek bilan Ahmadni men o ‘zim

bozorda ko'rdim, deb qasam ichdi. Men ketyapman, sizlar qachon 
qaytasizlar, deb so'rabdi haligi odam. Biz ham hozir qaytamiz, 
debdi ular. Mana, men keldim, ular ham hademay kelib qolishadi, 
dedi u.

Ayol hech narsa demadi. 0 ‘rnidan turib, bir oh tortdi, chuqur 
xo‘rsindi-da, tizligining etagiga burnini artib, kursi yoniga keldi, 
bir necha qoq bo‘lib qolgan lavashni1 so ‘l qo‘liga yig'ib, eshik 
oldiga bordi-da, ularni suvga ivita boshladi.

Muhammadhasan amaki:
— Inshaalloh, hozir kelib qoladilar, — deya o'rnidan turdi-da, 

boshmoqlarini kiyib, xotinining yoniga bordi.
Izzat nonni ivitib bo'lgan zahoti Muhammadhasan amaki 

chakmonini olib tashqari chiqdi, birozdan so ‘ng eshik oldiga 
kelib, cho'nqayganicha tahorat oldi. A w al qo‘llarini yuvdi, 
so'ngra yuzi va bilaklarini yuvdi. Har gal suv olganida “Bis- 
milloh” deb qo'yardi. Tahorat olib, mash tortib bo'lgach, tok- 
chadan bir joynamoz olib, palos ustiga to'shaganicha namoz 
o ‘qiy boshladi.

Izzat yana bir burchakka chekinib, iyagini tizzalariga qoyib 
o'tirardi. Muhammadhasan azon va iqomni aytib, hamdga o ‘tdi, 
qulhuvallohni zikr etganicha rukuga egilmoqchi ham ediki, qo‘q- 
qisdan eshik ochilib, horg'in va noxush qiyofada Ahmad kirib kel
di. Muhammadhasan amaki har ikki qo‘lini ko‘kka cho'zganicha 
baland ovozda “Ollohu akbar!” deb yubordi. Izzat sevinganicha 
o'rnidan sapchib turib, qichqirib yubordi:

— Ahmad!
Ahmad uyga kirgan zahoti kasal odam kabi devorga suyanib, 

past ovozda:
— Voy, onajon! — dedi.
Muhammadhasan amaki chidab turolmay, ikkinchi sajdada 

namozini chala qoldirib, Ahmad tomon otildi. Er Ahmadning bir 
qo‘liga, xotin ikkinchi qo‘liga yopishganicha biri: “Bolam, nega 
bunday qilyapsan?” der, ikkinchisi: “Bolajonim, qayering og‘ri- 
yapti?” — deb so£rardi.

Izzat:
1 L av ash  — yupqa non.

— Aylanay bolajonim, Ahmad, nega o'tirmaysan? — deb 
so ‘rasa, Muhammadhasan:

— Bolam, eshak qani? — der edi.
Muhammadhasan amaki Ahmaddan eshakni so‘ragan zahoti 

Izzat qichqirganicha uni qarg‘ashga tushdi:
— Voy o‘sha eshak berganning go‘ri kuysin! Voy o'sha 

eshak sotganning padariga la’nat! Voy o'sha eshakni ilon chalsin! 
Bolajonimning o ‘lishiga oz qolibdi-ku, bu turib eshakni o'rtaga 
suqadi-ya!

Muhammadhasan amaki hech narsa demadi. Ahmad ham 
devorga suyanganicha oh-voh qilardi. Oxiri Izzat zo‘r berib, yali- 
nib-yolvorib, u yuzi, bu yuzidan o ‘pib, qo‘llaridan sudrab Ahmadni 
biroz orom olsin deya palos ustiga olib keldi.

Bir qadar tinchlanib qolgan Ahmad, Muhammadhasan amaki 
va Izzatning yalinib-yolvorishlaridan so ‘ng, shaharga qanday borib 
kelganini hikoya qila boshladi. A w al yo‘lda rosa horib-tolganini, 
bir necha joyda o'tirib dam olganini, shaharga qanday borganini 
va karvonsaroychi bilan qilgan janjallarini aytib berdi. Keyin yana 
Xudoyorbekni axtarib rosa sarson bo'lganini, oxiri toliqib-horib, 
yo‘l ustida o ‘n-o‘n besh martacha dam olib, Donobosh qishlog'iga 
zo‘rg‘a yetib kelganini so'zladi.

Ahmad ko'rgan-kechirganlarini hikoya qilar ekan, har so ‘zi- 
ning orasida bir ont ichardi. Bir og‘iz gapirib, bir “Xudo haqi” der; 
yana bir so‘z aytib “imom Husayn haqi” der, yana bir og‘iz aytib, 
“imom Rizo haqi”, “janob amirin Zulfiqor haqi” derdi. Hikoyasini 
tugatib, Ahmad onasiga yuzlandi:

— Ona, nima pishirdingiz?
— Bolam, uyda hech narsa yo‘q, faqat qotgan non, xolos... Agar 

istasang, qatiq bor, olib kelaman.
— Hi, hi, hi, men qatiq ichmayman. Biror ovqat pishirsangiz 

bo'lmasmidi?
— Oayerdan bilibman, bolam, bu g ‘avg‘o boshimizni garang 

qilib qo‘ydi. Nima qilishimizni ham bilmay qoldik. Na iloj, bu- 
gunchalik qatiq ichib tur, ertaga albatta senga biror ovqat pishirib 
beraman.

Izzat o'g'lining oldiga bir-ikki bo'lak non va qatiq keltirib 
q o ‘ y d i .  Bola ovqatlana boshladi. Er va xotin namozga mashg'ul 
bo'ldilar. Muhammadhasan amaki namozini xotinidan awalroq 
tugatib, o ‘g ‘lining yoniga kelib o ‘tirdi-da, undan hol-ahvol so‘ray 
boshladi. Biroq o ‘g ‘li boshini quyi solganicha ovqatlanish bilan 
mashg‘ul edi. Muhammadhasan amaki o ‘g ‘lidan hech qanday 
javob ololmay, takror so'radi:

— 0 ‘g ‘lim, shaharda nima gaplar?
Ahmad nimadir demoqchi bo‘ldi, lekin lunji to‘la bo'lgani 

uchun javob bera olmadi. Izzat ham namozini tugatib, eriga yuzlan- 
di va jahl bilan, bolani qiynamasangiz-chi, deya tanbeh bera ketdi.

Muhammadhasan amaki bu tanbehni haq bilib, bir chekkada 
o'tirganicha tasbeh chevira boshladi. Tasbeh chevira-chevira qan- 
daydir duoni zikr etardi. Izzat o ‘rnidan turib, chodirshabini sekin- 
gina kursi ustiga qo'ydi, o'rtaga bir necha suvda bo'kkan non kel
tirib qo‘yib, erini yaqinroq o'tirib non yeyishga manzirat qildi. Mu
hammadhasan amaki tag'in xotinining amriga b o 'y s u n i b ,  dasturxon 
boshiga yaqin keldi. Ahmad qatiqni ichib, tovoqni yalab qo'ygan 
edi. Muhammadhasan amaki tovoqni oldiga tortib, qatiqqa non 
botirmoqchi bo'ldi. Ahmad piqillab kula boshladi. 0 ‘g ‘liga qarab 
Muhammadhasan amakining o ‘zi ham kulishga tushdi. Ammo 
Izzat basharasini burishtirib, erini mazammat qila boshladi.

— Hoy inson, sizda or-nomus bormi o ‘zi? Men sizning o ‘rnin- 
gizda bo‘lsam kulish o'rniga yig'lar edim.

— Menga nima deysan, axir. 0 ‘g ‘lingga aytgin-da. Men kul- 
yapmanmi yoki u?

— 0 ‘g ‘limga nima deyman? Indin kuni ziyoratga siz ketyap- 
sizmi yoki o ‘g ‘lingiz? 0 ‘g ‘limning nima ishi bor?! Siz o ‘y l a b  ko‘ri- 
shingiz kerak, o'rtoqlaringiz ziyoratga borib karbaloyi bo'lishadi, 
siz esa uyda o'tiraverasiz xotinga o'xshab.

— Inshaalloh, men ham boraman. Mening ulardan kam joyim 
yo‘qki, ular ketib, men qolsam.

Izzat indamay, boshini quyi solganicha ovqatlana boshladi. 
Ahmad toliqqani uchun o'tirgan yerida yonboshga cho'zildi, ota- 
si unga, o'rtada taom turganda yotib bo‘lmaydi, deb nasihat qildi. 
Ahmad bunga parvo ham qilmadi.

Muhammadhasan amaki va xotini hamon non yemoqda edilar. 
Birdan Ahmad yuztuban yotib yig'lay boshladi.

— Bolam, nega yig'layapsan? — deb so'radi otasi.
Ahmad javob ham bermadi, ovunmadi ham. Izzat Ahmadning 

yoniga surilib, qo'lini o ‘g ‘lining yelkasiga qo'yib, uning boshi uzra 
egildi.

— Ahmad, bolam, nega yig'layapsan?
Ahmad yig'laganicha javob berdi:
— Meningeshagim... Voy-voy-voy!.. Meningeshagim! Mening 

eshagim! Mening eshagim! Mening eshagim!.. E... e... e... Mening 
eshagim!..

Izzat yanada pastroq egilib, o ‘g ‘liga taskin bera boshladi:
— Yig'lama, bolam, yig'lama, jonim... Eshakning egasining 

go‘ri kuysin! Nega eshakni beradi, haligacha dom-daragi yo‘q!
— E... e... e... Mening eshagim, mening eshagim, mening 

eshagim!
Izzat jahldan bo‘g ‘riqib, Muhammadhasan amakiga qichqira 

ketdi:
— Tursangiz-chi, axir, boring, qarang, eshakka nima bo'ldi 

ekan? Eshak kelmasa, bolam uxlay oladimi? Borib, qarasangiz-chi, 
axir, eshak nima bo‘ldi ekan? U padarla’nat eshakni nima qildi 
ekan?

— Shu topda men qayoqqa boraman?
— Jahannamga boring, go'rga boring! Oayoqqa ham borar- 

dingiz? Borib qarang, axir, u ko'ppak kelib balki uyida o'tirgandir? 
Balki eshakni olib kelgandir? Balki hovlisiga kiritib q o ' y g a n d i r ?  

Uni siz xalqning molini olishga olib, yana qo‘shqo‘llab egasiga 
qaytarib topshiradiganlar toifasidan deb o ‘ y l a y s i z m i ?

Muhammadhasan amaki “yo Olloh” deb o'rnidan turishi 
bilanoq Ahmadning yig'isi tindi. Oisqasi, Muhammadhasan 
amaki eshakni surishtirish uchun Xudoyorbeknikiga bordi. Unga, 
hali qaytmadi, deb javob berishdi. U yana shahar yo'liga chiq
di, lekin hech narsani ko'rolmadi. Afsus-nadomat bilan uyiga 
qaytdi, lekin ichkari kirib, hali eshak qaytmapti, degan gapni qay 
yo'sinda aytishni bilmasdi. Birpas ko'cha eshigi oldida turgach, 
tablaga kirdi. Tabla qop-qorong‘i edi. Oandaydir shitirlash eshi-

tildi. Muhammadhasan amaki sevinib “beh-beh” dedi, go ‘yo u
eshakni chaqirmoqda edi.

Shu paytda Izzat hovliga chiqqan edi; Muhammadhasan ama
kining “beh-beh” degan ovozini eshitib, eshak kelibdi-da, deb 
o'yladi; o'g'liga bu xushxabarni yetkazish uchun sevinganicha
qichqirdi:

— Ahmad, suyunchi ber, eshak keldi.
Ahmad uydan otilib chiqib, rosa sevinganicha hansiray-han-

siray onasining yoniga keldi.
— Ona, qani eshak? Uv-v, mening eshagim, mening eshagim,

mening eshagim! Ona, qani eshak?
— Yur, o'g'lim, borib ko'ramiz. Dadang eshakni og'ilga olib

kirdi.
Ona va o'g'il shosha-pisha og'il tomon yugurishdi. Izzat, ehti- 

mol, o'tiz yillardan beri bunaqangi tez chopmagan edi. Og'ilning 
eshigiga yetib borishgach, Ahmad ichkari kirib, aw al otasini cha
qirdi.

— Dada!
— Nima gap, o'g'lim?
— Mening eshagim! E... e... e... Mening eshagim! Dada, qani

mening eshagim?
— Bolam, hali eshak kelmadi. Bilmadim, u itdan tarqagan nega

haligacha qaytmadi ekan?
Ahmadga shu so'z kifoya edi. U voy-voylaganicha tabla eshi- 

gining oldida o'zini yerga otdi. Izzat qayg'udan, Muhammadhasan 
amaki esa g'azabdan xuddi Ahmadga о xshab yig lashga tushdilar.

To tongga qadar na Ahmad uxladi, na Izzat va na Muham
madhasan amaki.

VII

...50 manat mahr yuzasidan Zaynabni Xudoyorga doimiy xo-
tinlikka berdim. 50 manat mahr yuzasidan Xudoyorga doimiy xo-
tin bo'lishni qabul qildim.

Ollohumma! Allif baynahumo bihaqqi Muhammadin va olihi
va bihurmati suratil-“Fotiha” !

Oozi “Fotiha” surasini o'qib, “Olloh muborak qilsin”, deb qo‘- 
lidagi nikoh qog‘ozini oldiga qo‘ydi-da, o'tirganlarga yuzlandi.

— Oani, keling, qo‘l qo'ymg.
0 ‘tirganlardan biri Xudoyorbek edi. U yuqorida tiz cho'kib 

o'tirar edi. Undan keyin yigirma ikki-yigirma uch yoshlardagi bir 
yosh yigit joy olgan edi. Bu Donobosh qishlog'i glavasining ya- 
sovuli, Xudoyorbekning o ‘rtog‘i Oosimali bo‘lib, biz yuqorida u 
bilan tanishgan edik. Oosimalidan quyida yana ikki kishi joy olgan, 
biri o ‘ttiz-o‘tiz ikki yoshlarda bo'lib, ikkinchisi nari borsa qirq 
yoshlarda edi. Bular ham donoboshlik edilar. Birinchisining oti 
Karbaloyi G'affor, bunisining oti Karbaloyi Sabzali edi. Bularning 
har ikkalasi ham Xudoyorbekning sadoqatli va eski do‘stlaridan edi.

Bu og'alarning nima sababdan hozir bu yerda o ‘tirganlari bizga 
ma’lum, albatta. Ularni Xudoyorbek boshlab kelgan bo'lib, Oosim
ali Zaynab tomonidan vakil, qolganlar esa guvoh vazifasini o ‘tar- 
dilar.

Albatta, biz bularning vakil va guvohliklari soxta ekanligini 
ham bilamiz. Shu sababli Xudoyorbekning hiylasiga ko'ra bular
ning uchalasi ham qoziga o'zlarini boshqacha tanishtirib, hatto 
nomlarini ham o ‘zgacha aytgan edilar. Oosimali o'zini Zaynab- 
ning o ‘g ‘li deb taqdim etgan, ismini Valiquli deb aytgan edi. Onam 
Zaynab meni shu xususda vakil qilib jo'natdi, ya’ni Xudoyorbekka 
tegish rizoligini bildirdi, dedi u qoziga. Karbaloyi G ‘affor o ‘zini 
Karbaloyi Baxshali deb tanishtirdi. Karbaloyi Sabzali otini Ma- 
shadi 0 ‘rujali deb qo'ydi. Ularning har ikkisi Oosimalining vakil- 
ligiga guvohlik berdilar.

Darvoqe, qozi fotiha surasini o ‘qib bo'lib, “Olloh muborak 
etsin”, deya qo'lidagi nikoh qog‘ozini oldiga qo‘ydi-da, sizga ta- 
nishtirganim ushbu kimsalarga yuzlanib dedi:

— Oani, keling, qo‘l qo'ying.
Oosimali darhol javob qildi:
— Oozi og ‘a, men qo‘l qo'yishni bilmayman.
Oosimali aytgan bu javobni Karbaloyi G'affor va Karbaloyi 

Sabzali ham takrorlashdi.
Oozi, nega qo‘l qo'yishni bilmaysizlar, deb hayron bo‘ldi. 

Uchalasi ham, yozishni bilmaymiz, ya’ni savodimiz yo‘q, deb ja-

vob berishdi. Unda sizning o'rningizga qo‘l qo'ya oladigan biror 
kishi topib keling, dedi qozi ularga. Ular, bizning o'rnimizga 
o ‘zingiz qo‘l qo'ya qoling, deya qoziga yolvora boshladilar. Oozi 
biroz ikkilangan bo'lsa-da, ammo bunga rozilik bermadi. Oosimali 
bironta odam topib kelish maqsadida o'rnidan turdi. Eshikka yet- 
ganda esiga bir fikr tushib, to‘xtab qoldi, so ‘ng qoziga yuzlanib:

— Oozi og‘a, men axir bu musofir shaharda hozir kimni ham 
topa olaman? Bizning o'rnimizga sizning o'zingiz qo‘l qo'ya 
qoling, — dedi.

Oozi ularning o ‘rniga qo‘l qo'yishga aw al rozi bo‘Isa ham, 
bundan keyin zinhor rozi bo'lmasdi. Shuning uchun rozi bo'lmas- 
diki, ularning gap-so‘zlari va Oosimalining oxirgi iltimosidan 
so‘ng, bular hiyla ishlatyaptilar, shekilli, deya badgumon bo‘lib 
qoldi. Oozi tajribali kishi edi.

Shu bois Oosimaliga qat’iy qilib:
— Ortiqcha gap-so‘zning foydasi yo‘q. Hali ketganingda-ku, 

allaqachon birovni topib kelarding! — dedi.
Oradan yarim soat o ‘tar-o‘tmas nikoh masalasi hal bo'ldi. Oozi 

yana bir bora xayri duo qildi. Xudoyorbek, Oosimali va ikkala kar
baloyi ketish uchun o'rinlaridan turdilar. Xudoyorbek qoziga yuz
lanib:

— Oozi og‘a, yana bir masala bor, — deb qoldi. — Shubha 
yo‘qki, endilikda u ayol mening nikohdagi xotinim bo'ldi. Ammo 
gap shundaki, qozi og'a, u ayolning yomon bir fe’li bor. Y a’ni o'zi 
unchalik yomon emas, lekin biroz jinniligi bor. Yo'q, unaqangi 
jinni emas, ammo gohi-gohida esi og'ib turadi, jinniga o'xshab 
qoladi. Albatta, mana o'zingiz ham ko'rib turibsizki, uning menga 
tegadigan royishi bor. Valiquli, shunday emasmi? Ha, balli, mana 
buning o'zi ham onasining biroz jinni ekanligidan, ya’ni gohi- 
gohida esi og'ib turishidan tonmaydi. Mabodo endi, gap-da bu, biz 
qishloqqa qaytib borganda u ayolning, ya’ni Zaynabning jinniligi 
qo'zib qolgan bo'lsa, menga nima maslahat berasiz?

Oozi og'zini ochib nimadir demoqchi edi, Oosimali darhol 
uning oldini oldi:

— To'g'ri, qozi og'a. Xudo haqi, onamning biroz hushi boshida 
emas, rahmatlik otam Karbaloyi Haydar o'lgandan beri uning

yig'lamagan kuni yo‘q. Y ig‘lay-yig‘lay oxiri jinni bo‘lib qoldi. 
Rost, qozi og‘a, onamning bir tutqanog'i bor. Tutqanog'i tutib 
qolsa, Xudo ko'rsatmasin, hech bas kelib bo'lmaydi.

Oozi tasbehini chevira-chevira dedi:
— Iye, o ‘g ‘lon, nima, qishlog'ingizda oqsoqol yo'qmi? Oish- 

log'ingizda jinnilar, devonalar o ‘z boshiga tashlab qo'yilganmi? 
Shaharda birov jinni bo'lib qolsa, darhol uni tutib qamab qo'ya- 
dilar. Shu qadar kaltaklaydilarki, shu qadar och-nahor qoldiradi- 
larki, albatta hushi o ‘ziga keladi.

Oozi gapini tugatdi. Xudoyorbek yana qayta so‘rab qoldi:
— Endi bu ham bir gap-da, qozi og ‘a, bu ham bir gap-da endi, 

biz qaytib borganda qo'qqisdan Zaynabning tutqanog'i tutib qolsa- 
yu, men falonchiga tegmayman deb turib olsa, unda menga nima 
maslahat berasiz? Chunki u xotin shu qadar jinniki, men hech ham 
o'g'limni vakil qilmaganman, deya o ‘z gapidan tonib qolishdan 
qo'rqaman.

Karbaloyi G ‘affor Xudoyorbekning gapini yanada mustah- 
kamlash uchun bunday dedi:

— Hoy birodar, qaysi jur’at bilan, men o ‘g ‘limni vakil qilma
ganman, deb ayta oladi? X o ‘sh, biz kimmiz, axir? U shundoq biz
ning ko‘z o'ngimizda o ‘g ‘lini vakil qildi-ya. Endi uning gapiga kim 
ham quloq solardi?

Oozi o ‘ng qo'lini Xudoyorbekning yelkasiga qo‘yib, mehribon- 
lik bilan dedi:

— Azizim, bu yog'iga parvo qilma. Sen qishloqqa qaytib 
Zaynabga xabar ber, u lozimondasini yig'ishtirib kelib, senga xotin 
bo'lsin; chunki bunga o ‘zi rozi bo'lgan, o ‘g ‘lini vakil qilib jo'nat- 
gan. Agar u g ‘ing-ping deydigan bo‘Isa, yo‘q, men bormayman, 
o'g'limni ham vakil qilmaganman, deb qolsa, unda sen darhol 
menga xabar qil, yo‘q, yaxshisi, bir ariza yozdirib kel menga. Men 
ham nacharnikka, falonchining xotini uyidan qochib ketibdi, eriga 
itoat etmayapti, deb yozib beraman. Shunda uni itdek kaltaklab, 
uyingga sudrab eltib tashlaydilar. Bu yog'idan ko'nglingiz to‘q 
bo'lsin, bemalol ketaveringlar.

Xudoyorbek, Oosimali, Karbaloyi G'affor va Karbaloyi Sabzali 
so ‘zlasha-so‘zlasha Buzxona mahallasining uzun ko'chasi bo‘ylab

ko'cha boshiga yetib keldilar. Hammomga yetgach, Xudoyorbek 
to'xtadi, “uf, charchadim” deganicha hammomning supasiga o ‘ti- 
rib, chubug'ini to‘ldira boshladi. Hammomdan chiqqan ayollarning 
ba’zilari kulganlaricha, ba’zilari to‘ng‘illagancha bu qishloqilar 
yonidan o'tib ketar edilar. Oxiri qishloqilar bu yer o ‘tiradigan joy 
emasligini tushunib yetdilar. Birinchi bo‘lib Xudoyorbek o'rnidan 
turganicha dedi:

— Oani, ketdik bu yerdan. Ayolning kasri uradi, tezroq keta 
qolaylik.

Og'alar nari ketib, soy bo‘yidagi bir vayrona devor ustiga 
borib o'tirdilar. Xudoyorbek, qo'lida chubuq, tirsaklarini tizzasiga 
tiragancha boshini jimgina quyi egib cho'nqayib o'tirdi. Oolganlar 
uning yonidan joy olishdi. Xudoyorbek chubug'ini bir-ikki bora 
so ‘rib tortdi-da, hech qayoqqa qaramay gap boshladi:

— X o‘sh, nima deysiz, endi qayoqqa borsak ekan?
Oosimali javob berdi:
— Oayoqqa borardik, qishloqqa ketamiz-da.
Xudoyorbek biroz o'ylanib turgandan so‘ng bosh ko'tarmay 

dedi:
— Bo'pti, qishloqqa bo‘lsa, qishloqqa-da.
Xudoyorbek o'rnidan turmoqchi bo‘lib qo‘zg‘algan edi, Oo

simali va Karbaloyi Sabzali ham irg‘ib turishdi. Biroq Karbaloyi 
G ‘affor o'tirgan joyidan Xudoyorbekka yuzlanib dedi:

— Xudoyorbek, men bir gap aytmoqchiman. Og'ayni, menyosh 
bo£lsam ham, ancha-muncha tajribam bor. Ont ichib aytamanki, u 
ayol hech qachon o ‘z royishi bilan kelib senga xotin bo'lmaydi. 
Yo‘q, aslo. Men uni yaxshi taniyman, u bunga aslo rozi bo'lmaydi. 
Agar uni o ‘z holiga qo'yib qo‘ysang, senikiga sirayam kelmaydi. 
Balki devonni ishga solish kerakdir. Sen hozir shu yerda ekan- 
ligingda bu ishni ortga surmay, darhol, bugunning o ‘zida, hoziroq 
nacharnikka berib, xotinim menga itoat qilmayapti, uyimda turishni 
istamayapti, deb shikoyat qilishingni maslahat ko'raman. Mening 
fikrim shunday. Bilmadim, siz bunga nima deysiz.

Xudoyorbek qayta joyiga o'tirib, yana awalgidek boshini quyi 
soldi. Uning o'tirganini ко‘rib, Oosimali va Karbaloyi Sabzali ham 
yerga cho'kdilar.

Karbaloyi Sabzali bu fikrga rozi bo‘1 may, dedi:
— Yo‘q, bu yaxshi ish emas, Ollohga xush kelmaydi. Balki 

hali ayol u-bu deb o'tirmasdan rozi bo'lar. Nega endi sen nohaq 
nacharnikka kirishing kerak, axir u darrov yozib, ayolni devon- 
xonaga oldirtiradi-ku. Yo'q, sho‘rlik ayolga rahming kelsin. Bu 
Ollohga xush kelmaydi!

Ancha-muncha bahslardan keyin Xudoyorbekning hoziroq bo
rib nacharnikka shikoyat qilishi ma’qul deb topildi.

Bugun Muhammadhasan amaki ham shaharga keldi. Sho‘rlik. 
qariya piyoda va oyoq yalang, boshmoqlarini qo'liga olib, qo‘1- 
tig‘iga bir-ikkita non solib, shaharga kirib keldi va biz bilgan kar- 
vonsaroyga bordi.

Bu paytda Karbaloyi Ja ’far darvozaxona supasida non bilan 
pishloq yeb o ‘tirardi. Muhammadhasan amaki uning yoniga kelib 
salom berdi va dedi:

— Baraka topkur Karbaloyi, marhamat qilib eshakni haydab 
chiq, olib ketayin. Xudo haqi, ertaga zuwor yo'lga chiqadi, eshak- 
ka mahtal qolib turibman. Tur tez, baraka topkur...

Muhammadhasan amaki gapini tugatgach, bu karvonsaroychi 
kar bo'lsa kerak, quloqlari eshitmasa kerak, deb o'yladi. Ehtimol, 
Muhammadhasan amakining o'rniga boshqa birov bo'lganida ham 
shunday xayolga borardi. Chunki Muhammadhasan amaki o'z ga
pini aytib tugatgan bo'lsa ham, Karbaloyi Ja ’far unga nainki javob 
berdi, balki gapirayotgan kim bo'ldi ekan deb mundoq qayrilib ham 
boqmadi, pinagini buzmay o'tiraverdi. Hamon lazzatlanganicha 
non kavshanar edi. Muhammadhasan amaki uni chindan ham kar 
deb o'yladi va unga yaqin borib, boshiga egilgancha baqirdi:

— Hoy Karbaloyi, baraka topkur, marhamat qilib eshakni olib 
chiq, minib ketayin. Xudo haqi, ertaga zuwor yo'lga chiqadi, 
eshakka mahtal qolib turibman...

Shu payt Karbaloyi Ja ’far ham bir baqirib berdiki, Muhammad
hasan amaki cho'chib ketdi:

— Mahtal qolsang jahannamga! Mahtal qolsang go'rga! Sen 
mahtal qolsang men nima qilay? Ouloqni tom bitirding-ku! Sen

menga eshak topshirganmiding? Mabodo jinni-pinni emasmisan? 
Nima balo, yo kayfing bormi?

Muhammadhasan amaki ikki qo‘lini Karbaloyi Ja ’far amaki 
tomon cho'zganicha yolvorishga tushdi:

— Jon Karbaloyi, Xudo haqi, mening eshagimni ber, tezroq 
keta qolay. Xudo haqi, meni ovora qilma.

— Azizim, sen kimning yonida menga eshak topshirgansan 
o ‘zi? Awalo, shuni bir bilki, agar eshaging tablada bo'lsa ham, aslo 
senga uni bera olmayman. Chunki uni menga sen topshirganing 
yo‘q. Ikkinchidan, eshak bu yerda emas. Uni kim keltirgan bo‘lsa, 
o ‘sha kishi olib ketdi. Eshaging bu yerda nima qilsin!

— Demak, Xudoyorbek olib ketibdi-da?
— Oaysi bek olib ketganini men qaydan bilay? Oishlog'ingiz- 

ning kattasi olib ketdi.
— Oayoqqa olib ketganini bilmaysanmi?
— Qaydan bilay. Balki jahannamga olib ketgandir.
— Balki Haydarxon ko‘prigiga tosh tashigani olib ketgandir?
Karbaloyi Ja ’far hech narsa demadi. Muhammadhasan ama

kining savollaridan bezor bo‘lib o ‘rnidan turdi va bozor tomon 
keta boshladi. Muhammadhasan amaki uni to'xtatib, Xudoyorbek 
eshakni qayerga olib ketganligini qayta-qayta yolvorib so‘ray bosh
ladi. Karbaloyi Ja ’farning Muhammadhasan amakiga rahmi keldi, 
shekilli, uning yoniga qaytdi va ancha yumshoqlik bilan, to‘g ri, 
Xudoyorbek eshakni karvonsaroyga olib kelgan edi, lekin yana 
qaytarib olib ketdi, deya ont ichdi. X o ‘sh, qayoqqa olib ketdi, deya 
takror so'radi Muhammadhasan amaki. Karbaloyi Ja ’far, “ jahan
namga olib ketdi” deganicha bozor tomon yo‘l oldi.

Muhammadhasan amaki juda toliqqan edi. Donobosh qish- 
log'idan shahargacha ikki yarim yig'och yo‘l edi. 0 ‘zing bir qari- 
ya bo‘lsang, tag‘in shuncha yo‘lni piyoda bosib kelsang, albatta 
charchaysan-da. Muhammadhasan amaki darvozaxona supasiga, 
Karbaloyi Ja ’far o'tirgan yerga o'tirib, orqasini devorga berganicha 
tizza quchib xayolga cho'mdi. U g ‘am daryosiga g'arq bo'lgan edi. 
Xayol sho'rlik qariyani har tomonlarga sudrab ketdi. A w al o ‘tgan 
kunlari, ya’ni bolaligi yodiga tushdi. “Hey attang, attang, bolalik! 
Oanday ajoyib narsa ekansan! Na qorin tashvishini chekasan, na ki-

yim-kechak tashvishini, na farzand dardini tortasan, na kambag'al- 
lik dardini”. So‘ng bolalikdan o'tib, yoshlik yillarini eslay ketdi. 
A w al uning mol-dunyosini yeb, uni kambag'allikka duchor etgan 
amakilaridan gina qildi. Keyin musofirchilikka ketib, ikkala qo‘li 
bo m-bo sh qaytganlari esiga tushdi. Yana chuqur bir oh tortib, shu 
kunga ham yetkazganiga shukur qildi.

Oisqasi, umrining har bir ko'chasiga kirib chiqdi, bu ko'chaning 
har birida uning peshonasiga faqat qora kun yozilganini ko'rdi. 
Lekin hammasidan ko‘ra ko‘proq Muhammadhasan amakining 
yuragini boshqa bir narsa siqardi. Mayli, o ‘tgan-ketgan ishlarning 
hammasi Xudoning taqdiri ekan, Ollohning nazaridan kanorda 
qoladigan narsaning o ‘zi yo‘q. Uning yuragi shunga siqilardiki, bu 
eshak dardi qaydan ham kelib chiqdi o ‘zi, axir, shunisi aniqki, agar 
eshakka bir balo bo‘ladigan bo‘Isa, u Karbalo ziyoratidan qolib 
ketadi-ku. Buni qanday tushunish mumkin? Bu yo£l — muborak 
yo‘l. Bu yo‘l — Karbalo yo'li. Bu yo‘l — muqaddas yo‘l. Kimki 
shu matlabga tushsa, Karbaloga borishni niyat qilsa, Olloh taolo 
unga har jihatdan madad berishi lozim-ku. Modomiki endilikda 
uning eshagini bu yerga olib kelib yo‘q qilgan ekanlar, nega endi 
Xudovandi olam o ‘z qudrati bilan bu ishlarni o'nglab yubormay- 
di, nega gunohkorlarga, g'alamislarga o ‘z jazosini yubormaydi? 
Aftidan, Muhammadhasan amakining ziyoratga borish-bormasli- 
gidan Ollohning hech parvosi yo‘q, Olloh taoloning unga, ya’ni 
Muhammadhasan amakiga hech iltifoti yo'qqa oxshaydi.

Bu kabi xayollar Muhammadhasan amakining yuragini siqqan- 
dan siqar edi. Xayol daryosiga ancha g ‘arq bo‘lib o ‘tirgandan so ‘ng, 
balki Olloh taolo mening ziyoratga borishimdan zinhor rozi emas- 
dir, ehtimol, shu sababli ham boshimga bunday savdolar tushayot- 
gandir, degan fikrga keldi. Bu yerda Muhammadhasan amaki ikki 
soatlar chamasi ana shunday xayollarga g ‘arq bo‘lib o'tirdi. So n g  
yana shukur deya о rnidan turdi. Xudoyorbekni toparmikanman 
degan o'yda bir soatcha shaharning u boshidan bu boshigacha kezib 
chiqdi. Oxiri nacharnikning devonxonasi tomon yo‘l oldi. Muham
madhasan amaki nacharnik devonxonasiga Xudoyorbekdan yoki 
karvonsaroychidan shikoyat qilish uchun yo‘l olmagan edi. Y o‘q, 
bundan Xudo saqlasin. Muhammadhasan amaki bosiq odam edi.



Yomonliqqa, nizo-janjalga uning tobi yo‘q edi. Yana shunisi bor- 
ki, hozirgi zamonda shikoyat qilishning o ‘zi bir mushkul savdo. 
Chunki shikoyatchi shikoyatini puxta qila bilmog‘i lozim. Shikoyat 
esa guvoh bilan puxta bo'ladi. Biroq Muhammadhasan amakining 
guvohi yo‘q edi. Shuning uchun guvohi yo‘q ediki, uning puli yo‘q 
edi. To‘g ‘ri, Xudoyorbekning ham puli yo‘q edi. Gap shundaki, 
Xudoyorbekning qo‘lida yo‘g ‘on kaltak bor edi. U bu kaltakni 
istagan paytida ko'tarar, istagan paytida tushirar edi.

Donobosh qishlog'ida bunday yo‘g ‘onlikdagi zarang kaltak- 
ning mavqeyi pulning mavqeyidan kam emas. Hatto pulda yo‘q 
inon-ixtiyor ana shu kaltakda bor edi. Barcha ana shu sabablar 
uchun ham va tag'in Muhammadhasan amaki faqir bo'lganli- 
gi uchun ham hech qachon Xudoyorbekning ustidan shikoyat 
qilmasdi.

Muhammadhasan amaki devonxonaga kirib boraversin, na
charnik ham devonxonaning ayvoniga chiqib kelaversin. Na
charnik qo‘li bilan ishora qildi, Muhammadhasan amaki zina- 
poyadan chiqib nacharnikning oldiga bordi. Ayvonda uch-to‘rt 
sarboz saf tortgancha qotib turardi. Nacharnik ulardan birini yoni- 
ga chaqirib olib, Muhammadhasan amakiga yuzlanganicha rus- 
chalab nimadir dedi. Yaqin kelgan sarboz, og ‘a sening bu yerga 
kelishingning sababini so'rayapti, deb tarjima qildi. Muham
madhasan amakining tili tanglayiga yopishib qoldi, aw al nima 
deyishini bilmay turdi, so'ng qizarib-bo‘zarib, tortina-tortina, 
qaltiray-qaltiray sarbozga yuzlandi:

— Og‘a, rosti, bilmadim, mening eshagimni Haydarxon ko‘p- 
rigiga tosh tashigani olib ketganlarmi yoki karvonsaroychi meni 
aldayaptimi, bu yerda emas, deydi.

Sarboz Muhammadhasan amakining gaplaridan hech narsani 
tushunmadi. Nacharnik sarbozga baqirib berib, yonidan quvib 
yubordi va boshqa bir sarbozga ruschalab ichkaridan tilmochni 
chaqirib chiqishni buyurdi. Shu orada uzun bo'yli bir yigit ikki 
qo'lini ikki yoniga siqqanicha nacharnikning oldiga yugurib kel- 
di. Nacharnik unga ham nimadir dedi va tilmoch Muhammadhasan 
amakiga qarab:

— Xo'sh, nima gaping bor? — dedi.

— Xudo haqi, og‘a, mening eshagimni yo Haydarxon ko'pri
giga olib ketganlarmi, yoki karvonsaroychi olib qolganmi? Bilma- 
dim, nima uchun bermayapti. Ertaga zuwor yo'lga chiqadi. Men 
mahtal bo‘lib qoldim.

Bu suhbat juda uzoq cho'zildi. Muhammadhasan amakining 
gapini na tilmoch tushuna oldi, na nacharnik. Tilmoch Mu
hammadhasan amakidan harchand voqeani mundoq ochiq-oy- 
din tushuntirib berishini so ‘rasa ham, ammo bundan hech ish 
chiqmadi. Muhammadhasan amakining nuqul aytgan gapi shu 
bo'ldi: “Xudo haqi, og ‘a, bilolmay qoldim, eshagimni Haydar
xon ko'prigiga olib ketganlarmi yoki karvonsaroychi olib 
qo'yib, bermayaptimi?”

Nacharnik bu kishining xayoli joyida emas, shekilli, deb 
o'yladi.

Oxiri noiloj qolib, uni devonxonadan quvib yubordi.
Muhammadhasan amaki o'zini shu qadar yo'qotib qo'ygan 

ediki, u nacharnikka shikoyat qilib turgan ushbu daqiqalarda 
o'zining ortida Xudoyorbek, Oosimali, Karbaloyi Sabzali va 
Karbaloyi G'affor turganligini hatto payqamadi ham. Muham
madhasan amaki o'rtadan chiqqan zahoti Xudoyorbek ilgari yu- 
rib, nacharnikka o'zining Zaynab degan xotini unga itoat etmayot- 
ganidan shikoyat qildi. Tilmoch buni tarjima qilgach, nacharnik 
bunaqangi ishlar mening ixtiyorimda emas, borib qoziga shikoyat 
qil, deb javob berdi.

Xudoyorbek, Oosimali, har ikkala karbaloyi, ularning ortidan 
Muhammadhasan amaki tashqari chiqishdi. Muhammadhasan 
amaki Xudoyorbekka yuzlanib:

— Hoy Xudoyorbek, dardingni olay, axir, eshakni nima qil- 
ding? Axir ertaga zuwor yo'lga chiqadi-ku. Men mahtal bo'lib 
qoldim, — dedi.

Xudoyorbek bunday deb javob qildi:
— Bo'pti, Muhammadhasan amaki, sen bilan mening hi- 

sob-kitobimiz qishloqda bo'ladi. Men sen bilan qishloqda gap- 
lashaman. Hali qishloqqa boraylik. Mendan shikoyat qilgani 
kelibsan-da-a?

— Hoy Xudoyorbek, Our’oni munzal haqi, sening otingni tilga 
ham olganim yo‘q. Mening shikoyat qilish xayolim yo‘q edi. Seni 
uchratib qolarmikanman deb devonxonaga kelgan edim, nacharnik 
meni ко‘rib, chaqirib qoldi. Harchand qilsa ham, sening nomingni 
tilga olganim yo‘q.

Xudoyorbek yana bir-ikki o ‘dag‘aylab, Oosimali va har ikkala 
karbaloyi bilan qozinikiga yo‘l olishdi. Muhammadhasan amaki 
ularga ergashib bir ikki odim yurdi, so‘ng to‘xtab, ularning ortidan 
tikilib qoldi. Ular muyulishdan burilib, ko‘zdan yitdilar. Sho‘rlik 
Muhammadhasan amaki yig'lab yubordi. Xudo haqi, yig'lab 
yubordi. Tag‘in qanday yig'ladi deng? Xuddi bola kabi ho‘ngrab 
yig'ladi.

Endilikda Muhammadhasan amakining shaharda qiladigan 
yumushi qolmagan edi, hamma ishini tugatgan, ko‘ksiga sovuq 
suv sepib bo'lgan edi. Yana nima qilsin? Boshmoqlarini yechib 
qo'yniga tiqdi-da, “yo Olloh, o'zingga shukur”, deya Donobosh 
qishlog'iga yo‘l oldi.

Xudoyorbek hamrohlari bilan qozining huzuriga borib, o ‘zi- 
ning Zaynab degan xotini unga itoat qilmayotganini, uning uyida 
o ‘tirmasdan chiqib ketib erining uyida o'tirganligidan shikoyat 
qildi. Hamrohlarini guvoh qilib ko'rsatdi.

Oozi kulganicha dedi:
— Xa-xa-xa... Bek, sening ishing juda qashang ish ekan. Xa... 

xa...xa.. Hali bu yerdan ketganingizga bir soat bo'lgani yo‘g ‘-u, 
qanday qilib bunaqangi tez qishloqqa borib qayta qoldingiz? Xo- 
tining senga itoat etmayotganligini buncha tez bilib kela qolding? 
Xa...xa...xa... Juda qashang ekan sening ishlaring! Chindan ham 
juda o ‘jar ekan sening xotining. Juda yomon fe’li bor ekan. Xa... 
xa...xa... Yaxshi, juda yaxshi. Men uni endi shunday yumshatib 
qo'yayinki, bir gapingga o ‘n labbay deb tursin.

Shunday deya qozi to'shakchaning ostidan bir parcha qog‘oz 
chiqarib, qalamni olgancha yoza boshladi.

“Ba xizmati glava jamoati Donobosh. Az qoziyi uyezdi “N”.
Bino ba shikoyat numudan ahli garyeyi Donobosh Xudoyorbek 

Najafqulibek o ‘g ‘li ba qazovatxonayi “N” ki, zovjayi mankuhayi

man Zaynab binti Karbaloyi Zaynal az 16 mohi safar az xonayi 
man xorij shuda va maro tamkin nadoda; bino ba shikoyati shoki 
ba xizmati shumo tavaqqo' minumoyam ki, zo‘vjayi mazkurro ba 
ixtiyori mushorileyh doda ki, ba’d azin dar xonayiu mutamakkin 
shuda, az suxanu tajovuz nanumoyad.

Ooziyi uyezdi “N” hoji Mulla Safar Solib Sultonzoda”1.
U qog'ozni buklab paketga soldi va Xudoyorbekka uzatar ekan, 

dedi:
— Buni o ‘z glavangizga eltib berasan. Xatda, falonchining 

xotini eriga itoat etmayapti va kelib uning uyiga o'tirmayapti, uni 
itdek kaltaklab olib keling, deb yozdim.

VIII

Bugun safar oyining yettisi edi. Donobosh qishlog'ida go‘yo 
qiyomat qo'pgan edi. Bugun Donobosh qishlog'ining zuwori Kar- 
balo ziyoratiga otlanmoqda edilar.

Erta tongdan chovushning2 munojoti qishloqni ogoh etib, goh 
u mahallada yangrar edi, goh bu mahallada. U butun qishloqni 
aylanib chiqib, har bir ziyoratchining darvozasi oldida munojot 
o ‘qib, ehsonini olib bo'lgach, Choylox mahallasiga kirib keldi va 
aw al Karbaloyi Zaynalobiddinning darvozasi oldiga borib navbat- 
dagi munojotini boshlab yubordi. Hovlidan o ‘n besh-o‘n olti yosh- 
lardagi bir o'spirin bir qo'lida bir kosa qandob3, ikkinchi qo'lida bir 
juft paypoq ko'tarib chiqdi. Chovush qandobni ichib, paypoqni ot 
ustidagi xurjunga soldi. Zaynalobiddinning darvozasidan yiroqlab,

1 Tarjimasi: “Donobosh glavasi huzuriga. “N ” uyezdi qozisidan. Donobosh 
qishlog ining ahli Xudoyor bek Najafqulibek o ‘g ‘li “N ” qazovot xonasiga, 
mening nikohdagi xotinim Zaynab Karbaloyi Zaynal qizi safar oyining 16-si- 
da mening uyimdan chiqib ketdi va menga itoat etmayapti, deb shikoyat qildi; 
shikoyatchining shikoyatiga asosan nomi yuqorida zikr etilgan shaxsning 
xotinini uning ixtiyoriga qaytarishingizni, bundan keyin uyida o'tirishini va 
uning gapidan chiqmasligini tavaqqu qilaman.

“N ” uyezdining qozisi Hoji Mulla Safar Solib Sultonzoda” . (Muallif 
tarjimasi.)

2 C hovush — xabarchi (tarj.).
3 Oandob — shirin suv (tarj.).

Muhammadhasan amakining darvozasi oldiga kelib munojotini 
boshlab yubordi.

Chovush hali munojotini tugatmagan ham ediki, hovlidan sho'r- 
lik Muhammadhasan amaki ko‘z yoshlarini oqizganicha chiqib 
keldi va ho‘ng-ho‘ng yig‘laganicha o ‘zini otning oyoqlari ostiga 
tashladi. Ot ham yuvosh ot ekan, qilt etmay turaverdi. Muham
madhasan amaki birpas otning tuyoqlaridan o ‘pib turdi-da, so‘ng 
oyoqqa qalqib, o ‘ng qo'lini qo'ltiq cho'ntagiga tiqdi, u yerdan bir 
qog'oz chiqarib, chovushga uzatdi. Chovush taajjublanib so'radi:

— Karbaloyi, bu nima?
Bo‘g ‘ziga tiqilib kelgan yig‘i Muhammadhasan amakining 

javob qilishiga imkon bermadi. Shu payt hovlidan Muhammadhasan 
amakining xotini — boshida chodirshab — va o ‘g ‘li Ahmad — har 
ikkalasi yig‘laganicha chovushning yoniga keldilar.

Muhammadhasan amaki qog'ozni chovushga topshirgach, 
tag‘ in otning oyoqlarini quchib o ‘pa ketdi. Chovush qattiq hay- 
ratga tushib, Muhammadhasan amakining xotiniga yuzlanib 
so'radi:

— Opa, nima gap? Karbaloyining ehsoni qani?
Izzat yig'laganicha javob qildi:
— Ukajonim, Muhammadhasan amakining peshonasiga Kar

baloyi bo‘lish yozilmagan ekan. Iloyo, unga qilgan o ‘z bolasidan 
topsin!

Muhammadhasan amaki o'rnidan turib tutila-tutila dedi:
— Olib bor, inim, olib bor... Bu arizani olib bor... Hazrat Ab- 

bosga olib bor... Olib bor... Men bora olmadim... Bora olmadim. 
Oo'ymadilar. Meni qo'ymadilar... Mening eshagimni o ‘g ‘irladilar. 
Yedilar. Sotdilar. Olib bor arizani, olib bor. Men bora olmadim...

Izzat Muhammadhasan amakining so'zini kesib, yig‘lay-yig‘lay 
gapira ketdi:

— Chovush, u arizani hazrat Abbosga olib borgin. Mening 
erimni bu yo'ldan benasib etganga hazrat Abbosning o ‘zi g ‘anim 
bo'lsin. Imomning o ‘zi unga g'anim bo'lsin...

Chovush qo'ltiq cho'ntagidan bir dasta qog‘oz chiqarib, Mu
hammadhasan amakining arizasini ham ular orasiga qo'shib qo‘ydi, 
otning boshini burar ekan, mehribonlik bilan dedi:

— Amaki, opa, yuragingizni siqmang:

D ar daf’i xadangi sitami gardishi gardun 
Behtar zi kifoyati ilohi sipari nist1.

Hech g ‘am yemang, na iloj, bu yil bo‘lmasa, inshooloh, Olloh 
salomatlikni bersa, ajaldan omon saqlasa, inshooloh, keyingi 
yil borasiz. Hech g'ussa chekmang. Albatta, sizni bu muborak 
yo'ldan, bu savob yo'ldan qoldirganga Olloh taolo o ‘z g'azabini 
ko‘rsatadi. Ha-ha, ko‘rsatadi. G'azab qilmasligi mumkin emas. 
Nega ham ko'rsatmasin? Bularning hammasi hazilmi, axir? Buni 
Karbalo yo‘li deydilar. Yo‘q-yo‘q, zinhor yuragingizni siqmang. 
Inshaalloh, arizangizni ham yetkazaman. Inshaalloh, darajayi 
qabulga ham erishadi.

Chovush otiga bir qamchi urib, tag‘in munojotini boshlab 
yubordi, Muhammadhasan amaki va xotini birpas turgach, yig'lay- 
yig'lay hovliga kirib ketishdi.

Peshin payti edi. Karbaloyilarning barchasi “imomzoda”ni zi- 
yorat qilib chiqish uchun qishloq chekkasidagi qabriston yoniga, 
katta maydonga yig‘ilganlaricha, dasta-dasta bo'lib saf tortib turar 
edilar. Bu yerga juda ko‘p kishi to‘plangan, ayol erkakka, erkak 
ayolga qorishib ketgan edi. Kim piyoda, kim ot mingan. Birov 
yig'lar, birov kular edi. Yig'laganlarning aksariyati ayollar edi, 
chunki ularning yuragi nozik bo'ladi. Birovning akasi yo ukasi 
ketayotgan edi, birovning o ‘g ‘li, birovning eri.

Otlarning kishnashi, eshaklarning hangrashi, ayol va 
bola-baqralarning uw os solib yig'lashi bir-biriga qorishib arshga 
yuksalar edi.

Karbaloyilar imomzoda ziyoratini yakunlab, maydonga yig'il- 
dilar, qarindosh-urug‘ bilan quchoqlashib, o'pishib, yig'lashib 
xayrlashdilar va otlariga minib, safarga tayyor holda turdilar. Cho
vush maydonga chiqib, yo‘lga tushish ma’nosidagi oxirgi muno
jotini boshladi. Shu payt ikki ayol chovush tomon yura boshladi. 
Ikkisi ham oyoq yalang, ikkalasi ham chodra yopingan edi. Ular-

1 Tarjimasi: Falakning zulm o ‘qini d a f etmak uchun Ollohning irodasidan 
yaxshi qalqon (vosita) y o \.(M u allif izohi).

dan biri baland bo‘yli, ikkinchisi pakanaroq edi. Har ikkisi ham 
yig‘lamoqda edi. Ular chovushning yoniga yetib borib, har biri o ‘z 
chodrasining ostidan bir buklog'liq qog'oz chiqarib, unga uzatish- 
di. Chovush munojotdan to'xtab, egilib qog‘ozlarni oldi. Bu qanaqa 
qog‘oz, so'radi u. Ayollarning har ikkalasi ham, bu hazrat Abbosga 
ariza, deb javob berishdi.

Chovush qo'ltiq kissasidan bir dasta qog‘oz chiqazib, ayollar
ning arizasini ham ular ichiga qo‘shib qo‘ydi-da, qog'ozlarni yana 
qo'ltiq kissasiga solib, munojotini davom ettirdi.

Bu ayollarning ikkalasini ham biz taniymiz. Baland bo‘yli ayol 
Zaynab, narigisi Xudoyorbekning xotini edi. Y a’ni shariat bo'yicha 
olsak, ikkalasi ham Xudoyorbekning xotini, biri eski xotini edi, ik
kinchisi esa yangi xotini.

Karbaloyilar Oiroxdin yo‘liga tushdilar, jamoat esa asta-sekin 
to p-to‘p yoki yakka-yakka bo‘lib qishloqqa qayta boshladi.

Zaynab yig'lay-yig'lay uyiga keldi va qizlarini chaqirib, har 
ikkisini о z og'ushiga oldi. Chunki o ‘zi hamon yig'idan tingani 
yo'q, qizlar ham onalariga boqib yig'lamoqda edilar. Bir yig'lab, 
bir ko‘z yoshlarini artayotgan, onasiga o'qtin-o'qtin qarab qo'ya- 
yotgan Fizza oxiri so'rab qoldi:

— Onajon, nega yig‘layapsiz, axir?
Zaynab javob bermadi. Faqat chodirshabining uchiga ko‘z 

yoshlarini artib, shaytonga la’nat o'qidi. Fizza yana qayta so'radi, 
Zaynab ilojsiz qolib, oxiri javob qildi:

— Hech gap yo'q, qizim. Shunchaki, otang yodimga tushib ket
di, shunga yig'ladim.

Fizza Zaynabning gaplariga ishonmay, yana so'radi. Bu gal 
Zaynab rostini aytdi, yig'lay-yig'lay to'g'risini aytdi:

— Oizim, nega yig'lamay, axir? Meni zo'rlab erga bermoqchi 
bo'lyaptilar. Ertalab akang meni qanday do'pposlaganini ko'rding- 
ku. U zo'rlik bilan bo'lsa ham Xudoyorbeknikiga borasan, deydi. 
Men yig'lamay, kim yig'lasin, qizim! Fizza birpas o'ylanib turib 
dedi:

— Bo'pti-da, onajon, borsangiz nima qipti? Boravering-da! 
Nega bormoqchi emassiz?! Erga tegish yomon narsami?

— Bolam, men qaysi yuz bilan erga tegaman? Mening yoshim- 
dagi xotinlar erga tegmaydilar. Erga qizlar tegadilar. Men qaysi yuz 
bilan erga tegaman?

— Unda ayting-chi, ona, Zahro bibim sizdan ham katta xotin 
edi, u nega erga tegdi?

Zaynab Fizzaning bu savoliga hech bir javob topolmay qoldi. 
Shu payt uyga olti kishi kirib keldi. Ulardan to‘rti bizning tanish- 
larimiz edi: Oosimali, Sabzali, Karbaloyi G'affor va Valiquli. 
Ammo qolgan ikkitasini biz tanimaymiz. Ulardan biri qirq besh-el- 
lik yoshlardagi qizil soqolli, qora papoqli kishi edi. Bu Donobosh 
qishlog'ining glavasi Karbaloyi Ismoil bo'ladi. Ulardan ikkinchisi 
ham taxminan shu yoshlardagi qora papoq, bo‘z kamzul, oq ishton 
kiyib olgan qora soqolli bir kishi edi. Bu Donobosh qishlog'ining 
prixod mullasi1 Mulla Muhammadquli bo‘ladi.

Ulami ko‘rgan zahoti Zaynab dahol o ‘zini chetga olib, bir 
burchakka borib o'tirdi. Oizlar ham borib onalarining og'ushiga 
suqilgancha mehmonlarga taajjub bilan tikilib turdilar. Mehmon- 
lar saf chekib o'tirishdi. Mulla to‘rda, uning o ‘ng tomonida Kar
baloyi Ismoil, so‘l tomonida Karbaloyi G ‘affor. Karbaloyi Sabzali, 
Valiquli va Oosimali devorga suyangancha tik oyoqda turardilar. 
Mulla Muhammadquli, Karbaloyi Ismoil va Karbaloyi Sabzali 
chubuqlarini chiqarib tamaki to'ldira boshladilar. Mulla chubug‘iga 
o ‘t tutashtirib, Zaynab tomon yuzlandi:

— Singlim, bilasanmi nima gap? Bilasanmi bizning nima 
maqsadda kelganimizni?

Zaynab javob bermadi. Mulla Muhammadquli davom etdi:
— Biz bu yerga senga nasihat qilgani keldik...
Zaynab darhol uning gapini kesdi:
— Otangizga rahmat. Siz agar nasihat qilmoqchi bo'lsangiz, 

anavi serrayib turganga nasihat qiling, meni ranjitmasin. Bugun 
meni o'lguday do'pposladi. Hozirgacha qovurg'alarim zirqirab 
og'riyapti.

Mulla so'zida davom etdi:
— Bo'pti, singlim, axir о ‘zing nega ishni shu darajaga olib 

borasanki, o ‘g ‘ling senga qo‘l ko'tarsin?

1 Prixodmulla — mahalla mullasi (tarj.).

— Nega endi, men nima qilibman?
— Sen shariatdan chiqib ketyapsan.
— Shariatdan chiqqanga Ollohning la’nati yog'ilsin!..
— La’nat, la’nat!
— Men qanaqasiga shariatdan chiqibman?
Mulla javob qildi:
— Sen shu sababdan shariatdan chiqyapsanki, shariatning 

umuriga1 mumoniat2 keltiryapsan. Sharoiti mankuhaga3 amal qi- 
lishni xohlamayapsan. Zaynab javob bermadi, chunki u mulla nima 
deganini mutlaqo tushunmadi. Mulla davom etdi:

— Sen endi Xudoyorbekning zavjayi haloli ekaningdan maf- 
hum emassan4, shekilli. Magar bu savdo sening hush-go‘shingga 
tablig' bo'lmadimi?

Zaynab dedi:
— Y a’ni meni Xudoyorbekning xotini, demoqchisiz-da? X o‘sh, 

men Xudoyorbekka tegish roziligini kimga beribmanki, men uning 
xotini bo'lsam?

Oosimali jahd bilan ko‘kragini mushtlab dedi:
— Mana menga bergansan. Mana shu kishilarning yonida sen 

meni vakil qilmaganmiding? Vakil qilgan eding. Shunday katta 
narsadan tonib bo'ladimi?

Zaynab bir oh chekib, dedi:
— Bo'pti, nima ham derdim, siz aytgancha bo‘la qolsin.
Mulla so‘z oldi:
— Juda yaxshi. Hozir sen mening yonimda Oosimalini o'zing- 

ga vakil qilganingga iqror bo'lding. X o ‘sh, yana nima gaping 
bor?! Nima sababdan o ‘z xohishing bilan borib eringning uyida 
o ‘tirmaysan? Seni zo'ravonlik bilan olib borish kerakmi? Badnom 
qilib olib borish kerakmi? Rasvo qilib olib borish kerakmi?

Glava chubug'ining kulini yerga bo‘shatib, qayta tamaki 
to'ldirar ekan, Zaynabga qarab g'azab bilan o'shqirdi:

1 Umur — amrlar (mualL).
2 Mumoniat — monelik (mualL).
3 Sharoitimankuha — nikoh shartlari (mualL).
4 Mafhumemassan — xabardor emassan, bilmaysan (mualL).

— Menga qara, hoy xotin, ko‘zingni ochib mening ko'zimga 
qara. Kecha qozi menga qog‘oz yozib jo'natibdi. Xudoyorbek unga, 
xotinim Zaynab mening uyimni qoyib, o£z uyida o'tiribdi, menga 
itoat etmayapti, deb shikoyat qilibdi. Oozi menga qog‘oz jo‘natib- 
di. Agar sen o ‘z xohishing bilan borib eringning uyida o'tirmasang, 
seni itning o ‘ligi kabi sudratib eltaman! Shuni yaxshi bil, esingni 
yig‘ib ol!

Zaynab hech narsa demadi. Ammo qizlarning har ikkisi 
yig'lashga tushdi. Navbat mullaga tegdi. Mulla Zaynabga yuzlanib, 
nasihat qila boshladi:

— Bundoq emas-da, singlim, bu ish Xudoga ham xush kelmay- 
di. Sen behudaga o'zingni qiynab o'tiribsan, bolalaringning ham 
yuragini siqyapsan. Bunaqa bo‘lmaydi-da endi. Aql-u hushingni 
yig'ib olgin-da, jimgina narsalaringni yig‘ishtirib, eringning uyi- 
ga borib o ‘tir. Endilikda hamma ish hal bo'lgan. Endilikda sen 
Xudoyorbekning zavjasisan. Bu borada o'jarlik qilishga hech bir 
ixtiyoring yo‘q. Agar shariatga amal qilaman desang, mening 
aytganimga ko‘n. Agar menga e ’tiqoding bo‘Isa, gapimga ishon. 
E ’tiqoding bo'lmasa, ishonma. 0 ‘zing bilasan. Agar seni sudrab 
olib borishlarini istasang, shunday qila qolsinlar, mening boshqa 
gapim yo‘q.

Shunday deya Mulla Muhammadquli chubug'ini tamakixal- 
taga tiqib, to'ldirib chiqardi va Karbaloyi Ismoil tomon bir g ‘arov 
uzatib, uni yondirib oldi-da, chubug'iga o£t tutashtirib, nasihatini 
davom etdi:

— Y o‘q, singlim, es-hushingni yig'ib ol. 0 ‘zing ham ko‘rib tu- 
ribsanki, hamma ish bitib bo'lgan. Sen endi Xudoyorbekning xo- 
tinisan. Shariat hech qachon ayol kishi o £z uyida o ‘tirib, eriga itoat 
etmasligiga izn bermaydi. Mayli, sen bormaydigan bo‘lsang, men 
ham nacharnikka, falon kishining xotini qarshilik ko'rsatib, sharoi- 
ti zavjiyaga1 amal qilmayapti, deb yozib yuboraman. Unda nima 
bo'lishini bilasanmi? Unda nacharnik xatni pristavga jo'natadi, 
seni nacharnikka javob berishing uchun qo‘l-oyog‘ingni bog‘lab 
shaharga jo'natadilar. Ishni seni sharmanda qilib shaharga olib

1 Sharoiti zavjiya — uylanish shartlari (muall).



ketish darajasiga yetkazmagin-da endi, buni do‘st ko'rib qayg'ursa, 
dushman ко‘rib xursand bo'ladi.

Gapni glava ilib ketdi:
— Yana nima deysan, bizni mahtal qilma. Boradigan bo‘1.sang, 

o ‘z xohishing bilan bor; bormayman desang, men ham bilganimni 
qilaman. Xudo haqi, ko‘zingni ochib, ko‘zimga qara. Keyin 
pushaymon bo‘lib yurma.

Zaynab hech narsa demay, ilgarigidek oyoq ustida turaver- 
di. Sukut alomati rizo, degan gap bor. 0 ‘tirganlar ham shu fikrga 
borib, ketish uchun o'rinlaridan turishdi.

A w al Karbaloyi Ismoil o'rnidan turib, qamchisini Zaynabga 
qarata silkitganicha dag‘dag‘a qildi:

— Menga qara, hoy xotin, biz ketyapmiz. Senga oqshomgacha 
muhlat beraman. Oqshom sendan yo ha, yo yo‘q javobini olish 
uchun Oosimalini jo'nataman. Yaratgan nomiga ont ichib aytaman- 
ki, agar noz-firoq qiladigan bo'lsang, men seni bu qishloqda bosh 
ko'tarib yurishingga qo‘ymayman. Oxiri hech chorasi qolmasa, 
falon ayol eridan arazlab, yomon yo'lga kirib ketdi, deb nacharnik- 
ka yozib yuboraman. Xudo haqi, shunday deb yozaman!

Valiqulidan boshqa hammasi chiqib ketishdi. Valiquli shahodat 
barmog'ini onasiga o'qtalib dedi:

— Menga qarang, hoy ona, shuni aytib qo'yayki, agar 
Oosimaliga siz yo‘q deb javob bersangiz, men bugunoq bu uydan 
chiqib ketib, borib qaynatamnikida yashayman. Bir oydan keyin 
o ‘z to‘yiumi o'tkazaman va sizni ona deb og'zimga olmayman. Bor 
gap shu. Hozircha xayr.

Valiquli ham chiqib ketdi.
Zaynab boshi berk ko'chaga kirib qoldi. Hammasi bir tomon 

bo‘ldi, Valiqulining achchiq qilib uyga kelmay qo'ygani bir tomon. 
Sho'rlik ayol endi nima qilsin? Erkaksiz uy uy bo'ladimi? Tag‘in 
shunaqangi bir viloyatda. Xullas, bu musibat juda og'ir musi- 
bat edi.

Zaynab uyning burchagida tik turaverib toliqib ketdi. Oyoqlari 
lo‘q-lo‘q og'rir edi. Erkaklar chiqib ketgandan so'ng sekin o ‘tir- 
di-da, qizlarini o ‘z og'ushiga oldi. Bechora bolalar yig'layverib



bo‘g ‘riqib ketgan edilar. Oizlarning ikkalasi ham Zaynabning 
og'ushida shirin uyquga ketishdi. Zaynab anchagacha yig'lab tur- 
di-da, boshini devorga tirab xayolga cho'mdi.

Men Zaynabning hozirgi ahvolini, uning o ‘y~fikrlarini, g ‘am- 
g'ussasini, yurak dardlarini sizga bayon etmoq istayman, biroq siz 
ham yig'lab yubormasangiz deb qo'rqaman. Lekin na iloj, men o‘z 
burchimni bajarishim lozim.

Zaynab hozir go‘yo ikki devor orasida qolgan, u yondan u de- 
vor siqib kelardi, bu yondan bu devor. Bu ikki devor orasidan u bir 
amallab, bir chorasini topib qochib chiqishni istar, ammo buning 
imkoni yo‘q edi. Bu devorlardan biri Xudoyorbeknikiga borish, 
biri o ‘z uyida qolish edi.

Xudoyorbeknikiga borish fikri Zaynabni shuning uchun ham 
devor kabi siqardiki, u Xudoyorbekdan qurbaqadan jirkangan 
kabi jirkanardi. Ourbaqani ushlab olib o ‘z qo'yniga solish kishi 
uchun naqadar yoqimsiz bo'lsa, Zaynabga ham Xudoyorbekning 
shalpang burniga va badbashara turqiga qarash, uni er deb atash 
shu qadar, balki bundan ming chandon ortiqroq yoqimsiz va 
jirkanch tuyulardi.

Xudoyorbeknikiga bormasdan o ‘z uyida qolish fikri Zaynabni 
shuning uchun ham devor kabi siqmoqda ediki, Zaynab uchun, gap- 
ning rosti, juda katta xatar paydo bo'lgan edi. Bu taloto'plarning, 
bu azob-aziyatning, bu rasvogarchilikning, bu do‘q-dag‘dag‘aning, 
qozi, nacharnik, mulla, glava, guvohlar, jamoat va Valiqulining 
qarshisida tob berish, ular bilan shoxlashish uchun katta jasorat 
kerak edi! Bunday jasorat nainki Zaynabning, balki o'tgan yetti 
pushtining ham fe’lida yo‘q edi.

Xo'sh, insofan aytganda, sho'rlik Zaynab endi nima qilsin? 
Bir tomondan, Valiquli uni tashlab ketyapti. Endi ekin-tikin nima 
bo'ladi? Mol-hol nima bo'ladi? Hovli-joy, yer, oldi-sotdi nima 
bo'ladi? Ikkinchi tomondan, shaharga borib, sharmanda bo'lgancha 
nacharnik oldida javob berish qayg'usi.

Y o ‘q, glava Zaynabni shaharga sirayam jo'natmasa kerak. 
Hozircha qozi unga talabnoma jo'natgan. Endilikda Oosimali- 
ning Zaynabni o ‘z ortiga solib, Xudoyorbekning uyiga olib 
borib tashlashga bemalol haqi bor. Glava ham, shubhasiz, shun-

day qiladi. Chunki, avvalo, bu ish uning burchi hisoblanadi. Ik- 
kinchidan, bizga m a’lumki, glava Xudoyorbekning onasini siy
g 'a  qilib olgan. Demak, Xudoyorbek uning o ‘gay o ‘g ‘li bo'ladi. 
Shuning uchun ham glava bu ishga qattiq kirishgan. Har qanday 
yo ‘l bilan bo ‘lsa ham buni oxiriga yetkazadi. Zaynab unaqan- 
gi aqli kalta ayollardan emas, bularning hammasini juda yaxshi 
anglab turibdi.

Zaynab ikki soatlar chamasi ana shunday xayollar bilan 
mashg'ul ediki, birdan eshik ochilib, Oosimali kirib keldi.

— X o ‘sh, endi nima deysan, opa? Gapingni ayt. Men hozir 
glavaga borib nima javob beray? Rozimisan yoki yo‘q?

Zaynabning hozirgi ahvoli zahar shishasini o ‘z oldiga 
qo'yganicha, ichsammikan yoki yo'q, deya ikkilanib turgan kishi- 
ning ahvoliga o'xshardi. Ichmasa, dard, g ‘am-g‘ussa, alam o ‘ldira- 
di uni, ichsa — zahar. “Bas, ichganim yaxshi”, — deya oxiri ichib 
yuboradi.

Zaynabning rozilik berishi zahar ichish bilan teng edi. Oosima
li savolini yana bir bor takrorlar ekan, Zaynab bor-yo‘q kuchini 
yig‘ib, yuzlarini burishtirib javob berdi:

— Roziman.

XOTIMA

Bu voqeadan so ‘ng oradan uch yil o ‘tib, to'rtinchi yil bosh- 
langan edi. Oish fasli bo‘lib, kichik chillaning chiqishiga o ‘n kun 
qolgan edi. Peshin mahali edi. Havo yoqimli, garchi biroz izg‘irin 
bo‘lsa-da, oftobning tafti sezila boshlagan edi. Havolar ancha yum- 
shab qolgani uchun qishloq ahli devorlar tagida tizilib, yonboshlab 
olgancha suhbatga mashg‘ul edilar. Jumladan, Muhammadhasan 
amakining darvozaxonasidagi devor ostida ham uch-to‘rt kishi 
yig'ilib olib suhbatlashib o'tirardi. Shu payt ko'chadan bir begona 
qishloqlik kishi oldiga besh-o‘nta yuk ortilgan eshakni haydab o ‘ta 
boshladi. Eshaklar tobora yaqinlashib, bu o'tirgan suhbatdoshlar 
yonidan o ‘ta boshlagan ham ediki, o'tirganlar orasidan bir qariya 
irg‘ib turib, eshak to‘dasiga o'zini urdi, bir kulrang eshakning

boshidan tutib, uning u yoq-bu yog'iga sin solib qaray boshladi. 
Eshaklarning egasi, bu qariya eshak sotib olmoqchi, shekilli, degan 
o ‘yda oldinga qarab yugurdi-da, boshqa eshaklarni xix-xix 
degancha qaytarib, yo‘l o'rtasiga to'pladi va kulrang eshak yoniga 
keldi. Oariya hamon bu eshakning goh oldiga, goh orqasiga o ‘tar, 
kallasiga, oyoqlariga, dumiga razm solib qarmoqda edi.

Egasi eshakni ta’riflay ketdi:
— Xudo haqi, ont ichib aytamanki, bunaqangi eshak topilmay- 

di. Bundan zo‘r eshak yo‘q. Qarang, ustida qancha yuki bor! Yetti 
pud yuk ortilgan. Agar olar bo'lsangiz, sizga arzonga beraman.

Qariya yana eshakning jag‘larini yirib, tishiga rosa sin solgandan 
so ng boshini burib, eshak egasiga yuzlandi:

— Og'ayni, sen bu eshakni kimdan olgansan?
— Amaki, kimdan olganim bilan nima ishingiz bor? Agar 

olmoqchi bo'lsangiz, oling, olmasangiz, meni ovora qilmang, keta 
qolay.

Oariyaning suhbatdoshlari ham nimanidir sezgandek bo'lib, 
eshakka yaqin keldilar.

Qariya ulardan biriga qarata dedi:
— Mashadi 0 ‘ruj jiyanim, sen ham kelib bu eshakka bir qara. 

Bu eshak menga biroz shubhali ko'rinyapti.
Eshak egasining o ‘zi ham nimanidir sezdi, shekilli, qariyaning 

bu gapini eshitib, eshakni darhol haydab ketish uchun uning ketiga 
bir-ikki cho‘p tushirdi. Ammo qariya eshakni qo'yib yuborma- 
di. Mashadi 0 ‘ruj ham xuddi qariya kabi eshakni boshdan oyoq 
ko'zdan kechirib chiqqach, qariyaga yuzlandi:

— Muhammadhasan amaki, sizning shubhangiz nimadan 
ekanini sezib turibman. Siz bu eshakni o ‘z eshagingizga о xshat- 
yapsiz.

Eshak egasi yana eshakning ketiga bir-ikki cho'p tushirib uni 
haydab ketmoqchi bo‘lgan edi, Muhammadhasan amaki va Masha
di 0 ‘ruj bunga yo‘l qo‘ymadilar. Boshqalar ham eshakni qurshab 
olib, u tomon-bu tomoniga boqa boshladilar. Muhammadhasan 
amaki yana eshak egasiga yuzlanib so'radi:

— Og'ayni, o ‘n ikki imom haqi, rostini ayt, bu eshakni kimdan
olgansan?

— Amaki, Xudo haqi, ont ichib aytamanki, men bu eshakni 
rosa besh yil aw al bir qorabog'likdan o ‘n bir manatga sotib 
olganman.

Hash-pash demay eshakning boshiga elliktacha odam yig‘il- 
di. Yig'ilganlarning har biri, kimki Muhammadhasan amakining 
eshagini tanisa, bu eshak aniq Muhammadhasan amakining esha- 
gi ekanini tasdiqladi. Muhammadhasan amaki eshak egasining 
yoqasidan yopishib, odamlar orasidan chetga olib chiqdi va 
glavaning huzuriga eltish uchun sudray boshladi. Glava hamon 
o ‘sha Karbaloyi Ismoil edi.

Muhammadhasan amaki eshak egasining belbog'idan mah- 
kam tutgancha siltab-siltab torta boshladi. Shu payt Xudoyorbek, 
boshida mo'yna papoq, egnida movut chakmon, oq ishton, qo'lida 
zarang kaltak, muyulishda paydo bo'ldi va jamoatni ко‘rib, ular- 
ning yoniga keldi. Muhammadhasan amaki voqeani tushuntirib, 
shikoyatini bay on etgach, Xudoyorbek odamlar orasidan o ‘tib 
eshakka yaqin bordi, diqqat bilan u yon-bu yonini ко‘rib chiqdi va 
eshakni tanidi.

— Ha, bu Muhammadhasan amakining eshagi, — so‘ng eshak 
egasini so'roqqa tutdi:

— Ayt-chi, sen bu eshakni qayerdan olgansan?
Eshak egasi Xudoyorbekka ham Muhammadhasan amakiga 

bergan javobini qaytardi. Lekin baraka topkur Xudoyorbek 
kaltagini bosh uzra ko'tarib qoldi. Na iloj, o ‘zing pishirgan osh: 
aylanib ham ichasan, o'rgilib ham ichasan. Eshak egasining 
boshiga kaltak yog'ila ketdi: bir, ikki, uch... Sho'rlik eshak ega
si Xudoyorbekning oyoqlariga yiqilib, eshakni ola qoling, lekin 
meni urmang, deb yolvorishga tushmaguncha Xudoyorbek uni 
savalayverdi.

Shunday qilib, eshak topildi.
Xudoyorbek Oosimaliga, eshakning egasini qishloq che- 

garasidan chiqarib yubor deb, eshakning egasiga esa qat’iy qilib, 
ikkinchi bu yerlarda qorang ko'rinmasin, deb buyurdi.

Muhammadhasan amaki Xudoyorbekni duo qila-qila eshakni 
haydab ketib, tablaga eltib soldi. Ammo taajjublisi shundaki,

hozirgacha Muhammadhasan amakining o g 'l i  Ahmad ko'zga 
tashlanmaydi. Hozirgacha bu yerda shuncha xaloyiq yigMIib olib 
shovqin-suron solayotgan bo'lsa ham, na Ahmad chiqib keldi va 

Muhammadhasan amakining xotini, bu qanday to'polon bo'ldi 
ekan, deya darvozadan bosh chiqarib qaramadi

Ahmad ham vafot etgan, Muhammadhasan amakining xoti
ni ham. Ahmad bultur bo'g'madan o'ldi. Onasi ikki oy uning 
g amida о rtanib, oxiri bir dardga duchor bo'ldi va shu ko'yda 
dunyodan о tdi. Ammo Muhammadhasan amaki hozirgacha
Ahmadm ham, xotinimni ham eshakning dardi o'ldirdi, deb 
qasam ichadi.

Xullas, eshak topildi.

Eshakni Muhammadhasan amakiga topshirgan Xudoyorbek 
odamlar orasidan chiqib, tor ko'chadan yurib borib, hashamat- 
h darvozadan kattakon hovliga kirdi. Hovlining so ‘1 tomonida 
Valiquli, egnida ,uldur bo'z kamzul, boshida eski bo'z papoq 
go ng kuramoqda edi. Xudoyorbek Valiqulming yonidan toV ri
о tib, о ng tomondagi supa oldida turganicha qichqirdi:

Hoy qiz, Zebo, oftobani olib kel menga!
Eshik ochildi. Uydan yetti-sakkiz yoshlardagi xushro'ygina 

q.zcha oftoba ko-tarib chiqib, uni Xudoyorbekning yoniga

q i l a t s h L i  tltraganiCha ЧаУ“  ketdi' XUd° y0rbek tah0rat

Bu qizm biz tamymiz. Bu qiz Zaynabning qizi Zebo bo'ladi 
eboning ust-boshiga boqqan zahoti uning yetimligi ayon bo'la

di. A w alo shuki, kiyim-kechaklari eskirib ketganligidan tash-

6SkiSiga °<XShaydL Rangi Uniqib ketgan 4^1chit tizligi Zebonmg tovonigacha tushib turibdi. Agar oziniki 
°  lgamda kaltaroq bo'lishi kerak edi. Eski qora laskird kamzu- 

h ham shalvirab turishiga ko‘ra birovning kamzuliga oxshay-

boshmoq! ^  ^  Г° ‘т01 ’ 6rkakcha katta

Xudoyorbek tahoratini olib bo‘lib, ichkari kirdi 
Xudoyorbek^ kirgan xona oqlangan torgina bir xona edi 

To rga kursi qo yilgan. Kursining ustida kattakon bejirim ko'rpa

ko'rpaning ustida bejirim so‘zana. Xonaga ikkita kichkina 
derazadan yorug'lik tushib turibdi. Derazalar yangiga o'xshaydi. 
Oolgan uch devorning har birida ikkitadan tokcha; tokchalarga 
qutichalar, mis va chinni idish-tovoqlar, bo'xchalar terib qo'yilgan. 
Bir tokchadan qalyon joy olgan. So‘l tomondagi devorga ikki-uchta 
mis patnis suyab q o ‘ y i l g a n .  Yerga uch-to‘rtta palos va qishloqcha 
dag'al gilam to'shalgan. Bir kursining ustida talinka, talinkaning 
ustida samovar. Samovar endigina damga q o ‘ y U g a n . Xullasi kalom, 
bu uy qishloq sharoitida juda hashamdor hisoblanadi.

Xudoyorbek xonaga kirganda to'rdagi kursida yoshgina bir 
ayol o'tirar edi. Bu nari borsa o ‘n to‘rt-o‘n besh yoshlarda, shun- 
dan ortiq emas edi. Bu ayolning go'zalligi va ayni paytda chirkin- 
ligiga gap yo‘q edi. Gap shundaki, bu ayol ushbu ko'rinishida 
yuziga shu qadar ko‘p upa-elik qo'ygan, ko'zlariga shu qadar 
surma chaplab tashlagan ediki, asl basharasi bu bo'yoqlar ichida 
yo'qolib ketgan edi. Xullas, bu ayol qishloqqa xos bezanib ol
gan edi.

Xudoyorbek kursining to'riga o'tib o'tirdi. Yosh ayol ol- 
didagi kursiga ikkita stakan qo‘yit>, ularni yuvib-artish bilan 
mashg'ul edi.

Eshikning poygagida, o ‘ng tomonida Zebo tik oyoqda turar- 
di. Uning og'ushida yo'rgakka o'ralgan qiz chaqaloq bor edi. 
Chaqaloq big'illab yig'lamoqda edi. Zebo uni ovutish uchun lo‘k- 
lo ‘k sakrar, o ‘z-o‘zicha “hi-hi” , “hi-hi” qilib chaqaloqni ovut- 
moqchi bo‘lardi.

Yosh ayol bir stakan choy suzib Xudoyorbekning oldiga, 
bir stakanni o ‘z oldiga qo‘ydi; so‘ng Zeboni chaqirib, undan 
chaqaloqni olib ko'krak tutdi. Chaqaloq ovundi. Zebo bir chetga 
borib, qo'llarini ikki yonga tushirgancha devorga suyandi.

Xudoyorbek stakanni oldiga qo'yib, orqasini devordagi bolish- 
ga suyaganicha Zeboga yuzlandi:

— Hoy qiz, onang tag‘in yig'layaptimi?
— Ha, onam hadeb yig'layapti. Yig'layverib ko‘r bo'lib qoldi.
Xudoyorbek qattiq qahqaha urib yubordi:
— Xa...xa...xa... Nega yig‘laydi? Eri Karbaloyi Haydar yodiga 

tushibdimi?

Oiz:

Yo q, dadajonim uchun emas, siz uchun yiglayanti -  dedi
-  Xa...xa...xa. Meni shunchalik yaxshi k o 4 d  i J ?

Yo q, yaxshi ko'rganidan yig'lamayapti. Mening javobimni 
bersin, deyapti.

h •,HiM ,U,.gaP" i, aytgan Zahod Xud°y°rbekni ilon chaqqandek
I 'u . axt bllim 0 m,dan turib, Zebo tomon otildi. Oiz uydan 

S h ’ ay0t? “ ‘da ostona« a 4°qilib ketdi-da, yerga yuztuban 
yiqddi. Xudoyorbek Zeboga yetib olib, yuz-ko‘zi aralash bir-ikki 
musht tushirdi; qarasa, qizning bumidan qon oqyapti. Hovlidan 
Valiqulmi chaqmb, singling™ olib ket uyingga, dedi, o ‘zi ham han- 
siraganicha, rang-ro yi о ‘chib, joyiga kelib o'tirdi. 
w Yo ĥ ayol o'tirgan yerida hammasini tomosha qilib turar edi
Vdiquh Zeboning qo'liga yopishdi. Va har ikkilasi uylari tomon 
yo 1 onshdi.

Xudoyorbek bu so'zni eshitib quyushqondan chiqib ketdi: 
udoyorbek ushbu daqiqada shuning uchun ham quyushqondan 

chiqqan ediki, Zebo unga:

— Onam, mening javobimni bersin, deyapti, — degan edi. 
Voqeani batafsil hikoya qilishga to ‘g ‘ri keladi.

*  *  *

aynab Xudoyorbekning uyida olti yarim oy qolib ketdi. Va bu 
о yarimi oy lchlda Zaynabning ona suti og'zidan keldi. Zaynab- 
ш ran,1]tishdan Xudoyorbekning faqat bir maqsadi bor edi. Uning

T Y l l l l l / i m  r \ r - r r \  c 1 * l  1 * 1  г-ж ^
yo ‘g ‘iga, puliga, mol- 

ulkiga ega bo lib olib, Zaynabni ko'chaga haydash edi. Zaynab
bum ancha aw al anglab yetgan edi. Lekin Xudoyorbek ham uni
har qancha ranjitmasin, urib-so‘kib, qoniga tashna etmasin, Zaynab

ar qanday azob-aziyatga chidab kelar, Xudoyorbekning taklifiga 
zinhor rozilik bermasdi.

Oxiri ish shnnga yetib bordiki, Xudoyorbek Zaynabni yumshab 
qolarm.kan degan niyatda yechintirib, qop-qorong'i uyga qamab 
qo ydi, unga na suv berdi, na non. Bunchalik qiynasang, balki 
tosh ham yumshab ketardi. Zaynab ham oxiri yumshadi. Xudoyor- 
bekning nimaiki niyati bo‘lsa, hammasi ushaldi.

Biroq Zaynab ham bu talablarga bir shart bilan rozi bo ‘ldi. Bu 
shart shu ediki, Xudoyorbek pullarini olib bo ‘lgan zahoti Zaynab
ning javobini berishi kerak edi. Xudoyorbek bunga rozi bo'ldi. 
Zaynab ko‘ngli to‘q bo ‘lishi uchun Xudoyorbekka Our’on nomi 
bilan qasam ichirdi. Xudoyorbek qo'liga Our’onni olib qasam 
ichdi.

Zaynab pullarining bir qismini yerga ko‘mib qo'ygan, bir qis- 
mini boshqalarga bergan edi. Ularning hammasi Xudoyorbekning 
hisobiga o ‘tdi. Buning ustiga Xudoyorbek yana ancha-muncha 
narsalarni — oltin, kumush, kiyim-kechak, gilam, mis idish-tovoq 
va shu kabilarni qo'lga kiritdi.

Xullasi kalom, Zaynab eri Karbaloyi Haydar yig‘gan narsalarni 
chelaklab Xudoyorbekning uyiga keltirib to'kdi. Valiqulining 
bunga hech parvosi yo‘q, u, nima bo‘lsa-bo‘lsin, faqat mening 
yorim salomat bo‘Isa bas, degan o ‘yda edi. Valiquli nainki bunga 
qarshilik ko‘rsatar, balki bu borada Xudoyorbekka hatto yordam 
ham berar edi.

Xudoyorbek Zaynabning, sag'irlarning va Valiqulining 
mol-davlatiga ega bo‘lib olgach, Zaynab oxiri o ‘z orzusiga yetdi, 
ya’ni Xudoyorbekning uyidan chiqib, o ‘z uyiga kelib o ‘tirdi.

Biroq endi Zaynabning uyida to‘rt devordan bo‘lak hech narsa 
qolmagan edi; biroq Zaynab uchun bu maloyikalar uni jahannam- 
dan tortib olib, jannatga solgan kabi edi.

Zaynab Xudoyorbekdan ajragan zahoti xaloyiq, Xudoyorbek 
Zaynabning javobini beribdi-da, degan xayolga bordi. Nainki 
xaloyiq, balki Zaynabning o ‘zi ham, Valiquli ham, xullas, hamma 
Zaynabni nikohdan chiqdi deb o'ylardi. Ammo Xudoyorbek 
Zaynabni o ‘z nikohidan chiqarmagan, zinhor chiqarmoqchi 
ham emasdi. Buning sababini uch-to‘rt satrdan so ‘ng bayon 
qilamiz.

Gap shundaki, endilikda Zaynab nihoyatda mushkul ahvolda 
qolgan edi. Bahor kelishi bilanoq Xudoyorbek yerlarni omoch solib 
haydatdi. Ekin-tikinni u o ‘z mulki kabi о ‘rib, yanchib olar, hosil- 
ni o ‘z ota-bobosidan qolgan moli kabi keltirib o ‘z uyiga to‘kardi. 
Zaynab egasiz, och-yalang‘och qolib ketdi. Bu orada Fizza qizi 
vafot etdi.

Zaynabning bir dardiga o n  dard qo‘shildi. Kim bilsin, balki 
sho rlik qiz ochdan о lgandir?! Oxiri bekning bechora ayolga 
biroz rahmi keldi. Zaynabga jinday yordam bo'lsin deb, Valiqulini 
o ziga qo‘shchi, Zeboni xizmatkor qilib oldi. Xudoyorbek Valiquli 
bilan Zeboga shu miqdorda haq belgiladiki, u Zaynabning ochdan 
o'lmasligi uchun zo'rg'a yetardi.

Xudoyorbek ikki sababga ko‘ra Zaynabni o ‘z nikohidan 
chiqarmagan va chiqarmoqchi ham emasdi. Xudoyorbek juda 
aqlli kishi edi. Aw alo shuning uchun undan ajramagan ediki, 
ayol Xudoyorbek undan qo'lini tortadigan darajada yoshi o'tin- 
qirab qolmagan edi. Agar Zaynabning Xudoyorbekka zig'ircha 
muhabbati bo lganida edi, Xudoyorbek uni uyidan chetlatmas 
edi. Insof bilan aytganda, bu uydan chiqib ketishiga Zaynabning 
о zi sababchi bo'ldi. Shuning uchunki, Xudoyorbekning uyiga 
kelgandan beri Zaynabning chehrasi bir daqiqa, bir lahza ham 
ochilmadi. Xudoyorbekning Zaynabdan ajramasligining ikkinchi 
sababi shu ediki, Xudoyorbek Zaynabga birorta ablah uylanib ola- 
di-da, mendan sag'irlarning mol-mulkini da Vo qila boshlaydi deb 
qo'rqar edi. Ajralishning ana shu ikkinchi jihati o'rtaga tushganda 
Xudoyorbekning jinni bo'lishiga oz qolardi. Birov uning oldida 
ajralishdan gap ochib qolsa, o ‘lgudek kaltak yeyishi tayin edi.

Ha, Xudoyorbek shu sabab uchun Zeboning ustiga otildi va urib 
burnini qonatdi.

Zaynab bu uydan chiqib ketgandan song, oradan ikki oy 
o'tgach, Xudoyorbekning xotini o ‘ldi va Xudoyorbekka uylanish 
zarur bo lib qoldi. Xudoyorbek ko‘pdan beri Oosimalining sing- 
lisini ko‘z ostiga olib yurar edi. Oisqasi, Xudoyorbek o ‘z qizini 
Oosimaliga bersagina, Oosimali unga singlisini beradigan bo'ldi. 
Xudoyorbek bunga bajonidil rozi bo'ldi.

Aw aliga Valiquli uchib-qo‘ndi, yig'ladi, siqtadi, ancha qay- 
g urib yurdi. Ammo Xudoyorbekdan qo'rqqani uchun buni sez- 
dirmadi. Oradan biroz vaqt o ‘tgach, hammasi unut bo‘ldi. Keyin- 
roq Valiqulining o ‘zi ham hammasidan aw al yegani bir parcha 
non topishi lozimligini anglab yetdi.

Mana, uyning to'rida o'tirgan upa-elikli yosh xotin Oosimali
ning o'sha singlisi, Xudoyorbekning yangi xotini edi. Bundan uch

oy aw al Xudoyorbek bu xotinidan bir qiz ko'rdi. Ismini Xush- 
qadam qo'ydilar. Zeboning quchog'ida yig‘lagan chaqaloq ana shu 
qiz edi.

Valiquli bilan Zebo yig'lay-yig'lay uylariga yetib kelishdi. 
Zaynab biz aw al ko'rgan, endi to'rt devordan bo‘lak hech narsasi 
qolmagan uyda, eski palos ustida tizza quchganicha shiftga tikilib 
o'tirar, go‘y ° vassajuftlarni sanamoqda edi. Zaynabning ust-boshi 
ham ahvoliga mos, ya’ni eski-tuski, yirtiq-yamoq edi. Chehrasi 
ham biz ko'rgan chehra emas. Bu to'rt yil badalida u juda qarib 
qolgan edi.

Zebo yig'laganicha ichkari kirdi. Uning ortidan Valiquli kirdi. 
Zaynab sapchib turib qizi tomon yugurdi va nimabo'lganini so'radi. 
Valiquli voqeani aytib berdi. Zebo yig'lay-yig'lay onasining og'u- 
shiga kirdi. Uy qorong'i bo'lgani uchun Zeboning burnidagi qon 
sezilmasdi. Zebo onasining ust-boshini qonga bo'yashi Valiquli- 
ning endi yodiga tushdi; u Zaynabga qarab:

— Ona, Zeboning burni qonabdi, ust-boshingizga surtmasin, — 
dedi.

Zaynab Zeboni o'z quchog'iga olganida qizining ust-boshi nam 
ekanligini sezgan, ammo buni ko'z yoshi deb o'ylagan edi. Valiquli 
onasini yana ogoh etdi:

— Ona, axir Zebo sizning ust-boshingizni qonga bo‘yadi-ku.
Zaynab javob bermadi. Valiquli tashqari chiqdi. Chunki oqshom

tushib qolgan, borib mollarni sug'orishi kerak edi; agar hayallab 
qolsa, Xudoyorbek to'polon ko'tarar edi.

Zebo onasining quchog'ida biroz yig'lab turdi-da, so'ng uxlab 
qoldi.

POCHTA OUTISI

Noyabr oyining 12-kuni edi. Havo juda sovuq, ammo hali 
qordan darak yo'q. Hakim1 xonning betob xotinini tekshirib ko'rib, 
bemorning ahvoli yaxshi, bir haftadan so'ng safarga chiqsa bo'ladi, 
dedi. Xon Iravonga borish uchun shoshilar, chunki u yerda juda

1 Hakim — doktor, vrach.

zarur ishlari bor edi. Lekin u qor yog'ib, havo battarroq sovub 
ketsa, bemor yo'lga chiqa olmay qolishidan qo'rqardi. Xon qalam 
olib, iravonlik do‘sti Ja ’farga quyidagi mazmunda muxtasar bir 
maktub yozdi:

“Azizim! Bir hafta ichida bola-chaqa bilan Iravonga yetib 
borish umididaman. Oattiq iltimos qilamanki, bizning uyimizga 
gilamlarni to'shab, albatta pechlarni yoqib, xonalarning havosini 
yangilasinlar va isitib qo'ysinlar, toki bemor u yerda aziyat chekib 
yurmasin. Bu maktubning javobini menga telegraf orqali yetka- 
zishingni so'rayman. Sen mendan so'ragan ishlarning hammasini 
o'rinlatdim. Valixon. Fi 12-noyabr”.

Xon maktubni buklab paketga soldi, ustiga manzilni yozib, 
marka yopishtirdi, uni pochtaga tashlab kelish uchun navkarini 
chaqirmoqchi bo ‘ldi, lekin urii boshqa ishga yuborganligi yo- 
diga tushib qoldi. Shu payt darvoza taqillib qoldi. Xon borib 
ochsa, o ‘z hamqishlog'i, Itqopgan qishlog'i ahlidan bo'lmish 
Navro'zali ekan. Bu kimsa xonnikiga tez-tez kelib turar, har 
kelganda ugra, asal, yog' kabi yeguliklar olib kelar edi. Bu gal 
ham Navro'zali quruq kelmagan edi; chunki u xonni ko'rishi 
bilanoq tayog'ini darvoza burchagiga tayab, darvozaning ik- 
kinchi tavaqasini ham ocha boshladi. Darvozani ochib, bir yuk 
ortilgan eshakni “xix-xix” deya hovliga haydab kirdi, yuk- 
lar orasidan uch-to‘rtta tovuq-jo‘ jani qaqillata-qaqillata yerga 
qo'ydi, arqonni yechib, qoplarni ham yerga tushirdi va xonga 
ikki bukilganicha salom berdi.

Xon uning salomiga alik olib dedi:
— Hoy Navro'zali! Nega ovora bo‘lib yuribsan?
Navro'zali qoplarning ipini yechish asnosida javob berdi:
— Bu nima deganing, hoy xon. Men o ‘la-o‘lguncha sening qu- 

lingman...
Shunday deya u ust-boshining changini qoqa boshladi... Kun 

peshindan bir soatcha oshib qolgan, pochtadan xatlarni olish mud- 
dati o'tib ketishi mumkin edi, yozgan maktubini pochtaga Nav- 
ro'zali orqali jo ‘natish xonning esiga tushib qoldi.

Xon mehmonga yuzlanib:
— Navro‘zali, pochtaxonani bilasanmi? — deb so'radi.

Navro'zali javob qildi:
— Xon, men bir qishloqi odam bo'lsam, pochtaxona qayerdali- 

gini qaydan ham bilayin?
— Unda nacharnik devonxonasini bilasanmi?
— Ha, xon, dardingni olayin, bilaman, nega bilmas ekanman. 

0 ‘tgan hafta men nacharnikka shikoyatga kelgandim. Xon, Xudo 
haqi, katta1 bizni juda ranjitadi. Aslini olsang, bizning bu kattamiz 
sal boshqacha toifadan, bizni ko'rarga ko'zi yo‘q. 0 ‘tgan hafta 
mening ikkita buzog'im yo'qolib qoldi. Borib...

— Bu voqeani keyin aytib berasan. Gapimga quloq sol: 
nacharnik devonxonasining yonida kattakon bir bino bor. 
Darvozasining yonidagi devorga bir quti qoqib qo'yUgan. Ana 
shu quti pochta qutisi bo ‘ladi. 0 ‘sha qutining kichkinagina uzun 
qopqog'i bor. Hoziroq mana bu qog‘ozni olib borib, o ‘sha quti
ning qopqog'ini ko‘targin-da, ichiga tashla, tag'in qopqog'ini 
bekitgin-u darhol ortingga qayt.

Navro'zali kaftlarini xon tomon cho'zib, qo‘rqa-pisa qog‘ozni 
oldi, bir qog‘ozga boqdi, bir xonning yuziga, so ‘ng devor tomon 
chekinib, qog'ozni devor ostiga qo‘yish uchun yerga egildi. Xon 
baland ovozda:

— Yerga qo'yrna! Yerga qo'yma! Oog'oz kir bo'ladi, darhol 
qutiga tashlab kel! — dedi.

— Xon, dardingni olayin, manavi eshakning boshiga to'rva 
osib qo'yay, jonivor ochiqib qolmasin, yo‘ldan horib keldi.

— Yo‘q-yo‘q... Hechqisi yo‘q. Oog'ozning fursati o ‘tib ketadi. 
To'rvani keyin osasan eshakning boshiga.

— Unda oyog'ini tushovlab qo'yay, yo'qsa hovlidagi daraxt- 
larni g ‘ajib tashlaydi.

— Yo‘q-yo‘q... hechqisi yo‘q, yugur, qog'ozni tashlab kel!
Navro‘zali qog'ozni ikkilanib qo‘yniga tiqar ekan, tag‘in dedi:
— Xon, dardingni olayin, bu xo'rozlar shu holicha qolyapti, 

bularning ham joni bor, ruxsat bersang, oyoqlarini yechib, ularga 
to‘rtta don sepib ketardim. Mana, don ham olib kelganman.

Navro'zali don chiqarish uchun qo'lini cho'ntagiga suqqan edi, 
xon baland ovozda:

1 Katta — bu o'rinda: qishloq oqsoqoli ( tarj.).

— Y o‘q-yo‘q... keyin! Yugur, g'izillab borib qog'ozni pochtaga 
tashlab kel! — dedi.

Navro‘zali tayog'ini olib, bola kabi yugura ketdi. So'ngra 
nimadir yodiga tushdi, shekilli, ortiga qaytib, xonga yuzlandi:

— Xon, dardingni olayin, xurjunning ichida tuxum bor edi, 
ko‘z-quloq bo'lib tur, tag‘in eshak ag'anab, tuxumlarni sindirib 
qo'ymasin.

Xon baqirib berdi:
— Kalta qil. Tez qog'ozni tashlab kel; fursati o'tib ketyapti!
Navro'zali ketar ekan, xon uning ortidan qichqirdi.
— Navro‘zali, tag‘in qog'ozni boshqa birovga bera ko'rma!.. 

Hech kimga berma, hech kimga ko'rsatma! Darhol qutiga sol-da, 
ortingga qayt.

Navro'zali ham qichqirib javob qaytardi:
— Nima, men yosh bolamanmi, qog‘ozni birovga berib! Meni 

judayam go‘l deb o'ylayapsan, shekilli. Bu qog'ozni qo'limdan 
hatto nacharnikning o'zi ham ololmaydi.

Shunday deya Navro‘zali ko'zdan g'oyib bo'ldi... Xon xonaga 
kirib, xotiniga mehribonchilik bilan dedi:

— Hozirligingni ко‘raver, jonginam. Xonalarni hozirlab 
q o 'y s i n l a r  deb Iravonga xat yozib yubordim. Endi borsak ham 
bo‘laveradi. Xudoga shukur, ahvoling yaxshi. Hakimning ayti- 
shicha, senga havo almashtirish judayam zarur ekan.

Xon xotini bilan safar xususida suhbatlashib o'tirgan edi, 
navkari kirib kelib, xondan:

— Xon, bu eshak kimniki, bu narsalarni kim olib keldi? — deb 
so'radi. Xon:

— Darvoqe, ularni joylashtirib qo‘y- Buni bizga itqopganlik 
Navro'zali hadya qilib keltirdi, — dedi.

Navkar jo ‘ja va tuxumlarni oshxonaga eltib qo‘ydi, eshakni 
og'ilga haydadi, og‘il eshigini yopib, qaytib kelib un qoplaridan 
birining og'zini ochdi-da, ichidan bir chimdim un olib, xonning 
oldiga olib keldi:

— Xon, yaxshi oq un ekan.
Xon unga qarab qo‘ydi-da, navkariga darvozani yopib qo'yish- 

ni va ovqatni suzib keltirishni buyurdi.

Ovqatlanish ikki soatcha davom etdi. Faqat ovqatdan keyin 
Navro'zalining maktubni pochtaga olib ketganligi xonning esiga 
tushdi. U navkarini chaqirib bu xususda so'ragan edi, navkar hali 
uning qaytmaganini aytdi. Xon Navro'zalining bu qadar hayallab 
qolganiga taajjublandi, so'ng, balki Navro'zali maktubni pochtaga 
tashlab, ovqatlanib olgani yoki ul-bul xarid qilgani bozorga 
kirgandir, degan xayolga bordi. Oradan yana bir soat o'tdi hamki, 
Navro'zalidan hamon darak yo'q edi.

Xon navkarini chaqirib, borib pochtadan xabar ol-chi, Nav
ro'zali qayerlarda bu qadar hayallab qolib ketdi ekan, dedi. Ya- 
rim soatlardan so'ng navkar qaytib kelib, Navro'zalini topa 
olmaganini aytdi. Xon ayvonga chiqib, papiros tutatganicha u 
yoqdan bu yoqqa borib kela boshladi. Navro'zalining bu qadar 
hayallab qolishidan uning boshiga bir ish tushganligi xonga ayon 
edi. Xon shuni o'ylab turar ekan, politsiya yasovuli kirib keldi va 
xonga qarab:

— Xon, pristav sizning politsiyaga borib, hamqishlog'ingizga 
kafil bo'lishingizni buyurdi. Yo'qsa pristav uni avaxtaga jo'nat- 
moqchi, — dedi.

Xon bu gapdan shunchalik taajjubga tushdiki, hech so'z to- 
polmay, yasavulning yuziga angrayib qarab qoldi. Nihoyat tilga 
kirib:

— Bolam, u bir bechora qishloq odami bo'lsa, nima ish qilibdi- 
ki, pristav uni qamab qo'ysa? — dedi.

Yasovul:
— Men hech narsani bilmayman. О'zing politsiyaga borsang 

yaxshi bo'lardi; yo'qsa, u sho'rlikning holiga voy, — deb javob 
berdi:

Xon tashvishga tushmasin deb bu voqeani xotiniga bildirmadi. 
Kiyinib politsiya mahkamasiga yo'l oldi. A w al derazadan mah- 
buslar saqlanayotgan xonaga mo'raladi, ko'rsaki, Navro'zali mah- 
buslar ichida bir burchakda bola kabi yig'lab, ko'z yoshlarini chak- 
monining etagiga artib o'tiribdi...

Xon pristavdan Navro'zali bilan bo'lib o'tgan voqealarni eshit- 
gach, uni kafillikka olib, yoniga solganicha uyiga boshlab keldi. 
Navro'zali hovliga kirgan zahoti tag'in yig'isini boshlab yubor-

di, eshagining boshiga to'rvasini ilib, devor ostiga borganicha 
cho'nqayib o'tirdi. Xon uyga kirib, bir papiros tutatib ayvonga 
chiqdi va Navro'zalini yoniga chaqirib dedi:

— Oani, bo‘lib o ‘tgan vaqealarni so'zlab ber-chi, Navro'zali! 
Sening bu hikoyating juda qiziq hikoyatga o ‘xshaydi. Buni kitob 
qilib yozish kerak. Hammasini batafsil, ya’ni bir boshdan aytib ber- 
chi. Bu yerdan qog'ozni olib ketganingdan to qamoqqa tushganing- 
gacha...

Navro'zali oyoqqa turib, xonga yaqin keldi, ko‘z yoshlarini 
chakmonining etagiga artib, gap boshladi:

— Dardingni olayin, xon, iloyo, bola-chaqangning boshiga 
omon bo‘l, meni kechir! Mening hech qanday gunohim yo‘q. 
0 ‘zim bir qishloqi odam bo'lsam, qayerdan bilibman — qog‘oz 
nima, quti nima, pochta nima? Dardingni olayin, iloyo, guldek 
bola-chaqalaringning boshiga omon bo'l, meni kechir. Hechqi- 
si yo‘q, agar o'lmasam, omon qolsam, ne ish bo'lsa qilib, evazi- 
ni chiqaraman, bir bema’nilik qilib qo‘ydim-da, na iloj? Shunaqa 
bo‘lib qoldi-da. Bu hammasi Ollohning amri. Shunday bo‘li- 
shi yozilgan ekan. Meni kechir, xon. 0 ‘la-o‘lgunimcha sening 
navkaringman...

Shunday deya Navro'zali xonning oyoqlarini о ‘pish uchun 
egildi. Xon o ‘zini chetga tortib:

— Navro'zali, hech yuraging siqilmasin. Men senga nima 
ham deyman? Sen menga nima yomonlik qilibsanki, men seni 
kechirsam? — dedi.

— Ourboning bo‘lay sening, bundan ortiq yomonlik bo'ladi- 
mi? Oog'ozni men berib qo‘ydim-ku axir o ‘sha murtadga, u ham 
cho'ntagiga solib yo'liga ketaverdi.

— Kim qog'ozni cho'ntagiga solib ketdi?
— Kim bo'lardi, o'sha murtad o ‘ris-da!
— Oayerga olib ketdi?
— 0 ‘sha yerda kattakon bir bino bor-ku, devoriga quti qo- 

qilgan, o'sha yerga kirib ketdi.
Xon biroz o'ylanib qoldi.
— Nima, sen qog'ozni qutiga solmaganmiding?

— Nega solmas ekanman? Oog'ozni qutiga solganim zahoti u 
kofir kelib, bilmayman qanday ochdi, qog'ozni oldi-yu ketdi.

— Outida sen solgan qog'ozdan boshqa qog‘oz yo‘q ekanmi?
— Nega yo‘q bo'lar ekan? Juda ko‘p qog'ozlar bor ekan. Ular

ning hammasini yig'ishtirib olib ketdi.
Xon qahqaha urib kuldi.
— Y o‘q, Navro'zali, hammasini bir boshdan gapirib berishing 

kerak: qog'ozni qanday olib bording, qutiga qanday solding, o ‘ris 
bilan nega urishib qolding.

Navro'zali hikoyasini boshladi:
— Xon, dardingni olayin, men qog‘ozni bu yerdan olib, 

nacharnik devonxonasining yoniga bordim. Sen menga nishon 
bergan binoni, o ‘sha qutini topib, uning qopqog'ini ko‘tardim. 
Oog'ozni qutiga solmoqchi bo‘lib, bir qog'ozga qaradim, bir 
qutiga. Rosti, sening jahling chiqib ketadi, deb qo‘rqardim. Ros
ti, solishimni ham, solmasligimni ham bilmay qoldim, chunki 
qog‘ozni qutiga solgandan so'ng quti yonida kutib turaymi yoki 
uyga qaytaveraymi deb sendan so ‘rash yodimdan chiqib qolib- 
di. 0 ‘yladimki, agar qog'ozni solgandan so'ng quti yonida kutib 
tursam, ne vaqtgacha turishim kerak? Axir, dardingni olayin, xon, 
о ‘zing ko'rdingki, eshakni och, jo'jalarning oyog'ini yechmasdan 
qo'yib ketgan edim. Olib kelgan jinday unim ham shu yerda qolgan 
edi. Xon, dardingni olayin, fursatini o'tkazmaylik, navkar kelsin, 
bu qoplarni uyga kiritib qo'yaylik, yomg'ir-sochin yog‘ib qolsa,
unlar namiqib qoladi.

— Y o‘q, Navro'zali, bu yog'iga sening ishing bo‘lmasin...
X o‘sh, xo‘sh, ayt-chi, keyin nima bo‘ldi?

— Oog'ozni solmadim. Outining qopqog'ini bekitib, bir chek- 
kada kuzatib turdim. Bir qaytib kelib sendan so'ramoqchi ham 
bo'ldim, lekin, to‘g ‘risi, mendan jahling chiqadi, deb qo'rqdim. 
To‘g ‘risi, o ‘z ko'nglingda, Navro'zali odam emas, hayvon ekan, 
eshshak ekan, degan xayolga borasan deb qo'rqdim. Xullas, biroz 
nafasimni rostlab olay deb devor ostiga cho nqayib о tirdim. Bir 
payt qarasam, bir armani bolakay, bo‘yi mana bundoq, yoshi о n 
ikki-o‘n uchlar atrofida, to‘g ‘ri qutining yoniga keldi, qopqog'ini

ochib, sen menga bergan qog'ozga o'xshagan bir qog'ozni qutiga 
soldi-da, qopqog'ini yopib qaytib ketaverdi. U noinsofni orqasidan 
rosa chaqirdim, qog'ozni qutiga solib endi qayoqqa ketayotganini 
so'ramoqchi bo'ldim, bilmadim, la’nati tilimni tushunmadimi, 
hech narsa demadi.

Armani bola ketgandan so n g  bir о ns ayoli shoshib quti yoni- 
ga keldi-da, qandaydir bir qogozni solib ketdi. Men ham biroz 
dadillashdim, Xudo haqi, demak, qutiga solingan qog'ozlar uning 
ichida qolar ekan-da, deb o'yladim. Men ham shu qadar dadillash- 
dimki, bismilloh deb jur at bilan quti yoniga bordim, qopqog'ini 
ochib qogozni quti ichiga soldim-da, xizmatingga qaytib kelmoqchi 
bo ldim. Outidan mana shu yerdan huv anavi yergacha uzoqlash- 
gan edim hamki, o ‘sha o'ris qutining yoniga keldi. Men aw aliga 
u ham qutiga qog‘oz tashlasa kerak, deb oyladim. Y o‘q, mundoq 
qarasam, ablahning fikri boshqacha, o ‘ng qo'lini yon tomondan 
qutining ichiga tiqib qoldi. Men darhol u nokas qogozlarni 
о g irlamoqchi ekanini sezdim... Xon, shundoq ham rosa boshing- 
ni og'ritdim, meni kechir, navkarni chaqir, meni kuzatib qoysin, 
kech tushib qoldi, qishloqqa yeta olmay qolaman.

— Hoy inson, hali seni ketgani qo‘ymayman. Oolganini ham 
ayt-chi, keyin nima bo‘ldi?

-  X o ‘p bo'ladi, dardingni olayin, xon, mening yetim-ye- 
sirlarim sening yo ‘lingda qurbon bo‘lsin! Sensiz ko‘rgan 
kumm kun bo'lmasin. Ha, qarasam, u nokas uyalmay-netmay 
hamma qog ozlarni qutidan chiqarib oldi-da, dasta-dasta qilib 
qo ltig iga urdi! Outining qopqog'ini yopib, bemalol keta bosh
ladi. Men darhol yugurib borib, qochib qolmasin deya o'risning 
qo'hga yopishdim. Hoy oshna, qog'ozlarni qayoqqa olib ket- 
yapsan? Xaloyiq sen uchun qog'ozlarni bu qutiga solgani 
yo ‘q-ku, dedim. Obroyingni bir pul qilmasimdan qog'ozlarni 
jimgina qo‘y o ‘z joyiga, dedim! Navro'zali hali o'lgani yo'qki, 
sen uning og'asining qogozini olib qoysang! Bu ishing yax- 
shi emas, odam birovning moliga ko‘z tikmaydi. Nima, sizning 
shariatingizda o ‘g ‘irlik gunoh deb yozilmaganmi, dedim. Xon, 
bola-chaqang haqi, meni kechir, ruxsat ber, keta qolay, qorong'i 
tushib qolyapti.

— Hali shoshma, borasan-da... X o‘sh, keyin nima bo'ldi?
— Evoh, qanday kunlarga qoldim... Hoy, qaytar, qaytar, eshak 

toklarni sindiradi.
Navro'zali eshak tomon yugurmoqchi bo'lgan edi, xon 

qo‘ymadi.
— Navro'zali, shoshma, to‘xtab tur. Ayt-chi, keyin nima 

bo'ldi?
— Yana nima bo'lsin? Xonim meni o'ldiradi deb rosa yalin- 

dim-yolvordim, hech bo'lmasa mening xonimning qog'ozini ber, 
deb qo'llariga yopishdim, u bermayman deb turib oldi. Ko'rdim- 
ki, nokasni qo'yib yuborsam, qochib ketadi. Miyamga qon tepdi, 
kofirning yoqasiga ikki qo'llab chang soldim-da, chalqanchasiga 
shundoq ko'tarib urdimki, qo'rqqanidan og'zidan qoni keldi. Shu 
payt nacharnik devonxonasidan soldatlar ustimga yoprilib keldi- 
lar-da, ura-ura meni eltib qamab qo'ydilar. Sening qadamlaringga 
qurbon bo'layin. Agar sen bo'lmaganingda meni allaqachon Sibir 
qilib yuborar edilar, chunki qamoqxonada mendan ham boshqa 
mahbuslar bor edi, o'shalar bu o'risni xizmat odami, deb aytishdi. 
Ha... men nima qilay? Xon, dardingni olayin, gunoh kimdaligmi 
o'zing ko'rib turibsan-ku.

Xon rosa kuldi, qahqahalar otib kuldi.
Atrof qorong'ilashib qolgan edi. Navro'zali bo'sh un qoplarini 

och eshagining ustiga tashlab, oldiga soldi-da, zarang tayog'i bilan 
ura-ura qishlog'iga yo'l oldi.

Uch kundan so'ng xon Iravondan “maktubingni oldik, xonalar 
tayyorlab qo'yildi” degan telegraf oldi. U hozirlanib, Iravonga 
jo‘nab ketdi.

Yarim oydan so'ng Navro'zalini devonga olib kelib, “xizmat- 
chini behurmat qilgani uchun” uch oy avaxta qildilar; biroq 
Navro'zali gunohini bo'yniga olmadi. Uch oy o'tgach, bu xabar 
Iravonga — Valixonga yetib bordi. Xon xayol surib qoldi.

12-noyabr, 1903

OURBONALIBEK

Senga Ollohning rahmati yog'ilsin,
Gogol!

Bugun qishloqqa nachalnik1 kelar ekan degan gap tarqadi, 
keyin ma’lum bo'lsa, pristavning2 xotinining tug'ilgan kuni ekan. 
Oishloqqa g ‘avg‘o tushdi. Shu kuni qishloq ahlidan hech kim dala 
ishiga chiqmadi. Jamoatning yarmi qishloq chekkasiga chiqib, 
devor-tepalarga tirmashib, nachalnik yo'liga ko‘z tikkan edilar. 
Jamoatning qolgan yarmi pristav hovlisini qurshab olgan edi. Hatto 
xabar topgan qo'shni qishloqlardan ham odamlar sekin-asta oqib 
kelmoqda edi.

Odam dastidan pristavning hovlisiga kirib bo'lmas, faqat katta3, 
yasovul V a glava5 mirzalaridan boshqa hech kimga hovliga kirish 
uchun ruxsat yo‘q edi.

Pristavning hovlisida it egasini tanimas, baqir-chaqir, shov- 
qin-surondan quloq qomatga kelardi: bir yonda qo zilar ma rar, 
bir yonda oyog‘i bog‘lab qo‘yilgan tovuq-jo jalar chag illar, bir 
tomonda glavalarning otlari kishnar edi. Bir tomondan pristavning 
quloqlari uzun tozi itlari goh glavaning ustiga “voff” qilib tash- 
lanar, goh kattaning ustiga “voff” qilib tashlanar edi. Har zamonda 
pristavning xotini ayvonga chiqib nozik ovozda “tishe”, ya’ni 
“sekinroq” deb qo‘yardi-da, tag*in ichkari kirib ketardi.

Pristavning oshpazlari, bellarida oq peshband, ahyonda bir 
hovliga chiqib glavalardan biriga buyurib qolardi:

— Tezda yarim girvonka za’faron topib kel.
Glava “bosh ustiga” deganicha aw al boshini quyi solib qolar, 

so ng mirzasiga yuzlanib buyurar edi:
— Hoy, Mirza Hasan, darhol shaharga odam jo'nat, yarim gir

vonka za’faron olib kelsin.

1 Nachalnik — boshliq (tarj.).
2 Pristav — mahalliy politsiya boshlig ‘ i (tarj.).
3 Katta — qishloq oqsoqoli (tarj.).
4 Yasovul — mansabdorlarning qurolli soqchisi (tarj.).
3 Glava — boshliq (tarj.).

Birozdan so‘ng qo'lida qiymapichoq tutib olgan boshqa bir osh 
paz glavalardan biriga yuzlanib buyurardi:

— Glava, to‘rt-besh yuzta tuxum kerak bo'lib qoldi.
Glava xursand holda hovlidagi savatlarga qo li bilan ishora

qilib javob berardi:
— Nimalar deyapsan? Bu yerda mingdan ortiq tuxum bor.
Birdan yugur-yugur bo'lib qoldi; “nachalnik kelayotir degan

ovoza tarqadi. Glavalar darvozaga yugurishdi, xonim ayvonga 
chiqdi, tozi itlar odamlarning ustiga otilishdi, biroq birozdan so ng 
qurbaqazorga tosh otganday hamma jimib qoldi; chunki bu kelgan 
nachalnik emas, boshqa bir qishloqning pristavi ekan. Pristav otdan 
tushib hovliga kirdi, ayvonga chiqib, xonimga ruschalab nimadir 
so‘z qotib, o ‘zi ham kuldi, xonimni ham kuldirdi. So'ngra ikkalasi
ichkari kirib ketishdi.

Yana qiymapichoqlarning taq-tuqi, odamlarning vag‘ir-vug‘uri, 
otlarning kishnashi, tovuq-jo‘ jalarning chag illashi, glavalarning 
baqirib-chaqirishi, tozi itlarning vovullashi bir-biriga qorishib ket
di. Bir tomonda endigina kelgan glava va kattalar semiz xurjun 
larini hovliga sudrab kirmoqda edilar. Bir tomonda qishloq ahli 
yelkalarida qozon-o‘choq, gilam-palos tashimoqda edilar. Bir 
tomonda qishloqliklar hovli etagida qo‘y-qo‘zi va tovuq jo'jalarm 
qator qilgancha bo‘g ‘izlab, tozalamoqda edilar.

Tag‘in yugur-yugur bo'lib qoldi; nachalnik kelayotir degan 
ovoza tarqadi. Glavalar darvoza tomon yugurishdi, xonim va 
mehmon ayvonga chiqishdi, tozi itlar hovlida yugurib qolish 
di; lekin birozdan so‘ng qurbaqazor ko‘lga tosh otgandek bo‘ldi; 
chunki bu kelgan kishi ham nachalnik emas, kazaklarning boshlig i 
bo'lmish bir zobit ekan. U ham otdan tushib, chopganicha ayvonga 
chiqib bordi, xonimning qo'lini o ‘pib, hol-ahvolini so ragach, ich
kari kirib ketishdi.

Oradan biroz fursat o'tgach yana yugur-yugur bo‘lib qoldi, 
tag'in “nachalnik kelayotir” degan ovoza tarqadi. Ammo bu ham 
yolg on bo‘lib chiqdi. Odamlarni chetga surdilar, bu mehmon ham 
hovliga kirib keldi. Bu kishi Oapazli qishlog'ining begi va mulk- 
dori bo'lmish mashhur Ourbonalibek edi.

Bek hovliga kira soliboq bir o'ngga, bir so'lga nazar soldi.
ozilardan biri yugurib kelib Ourbonalibekning etiklarini yalay 

boshladi. Bek egilganicha tozining boshini silab:
— Malades sobak, — dedi va boshini ko'targach, ayvondagi 

xonimga ko‘zi tushib:
— Izdrasti! -  deb qichqirdi, so'ng o'ng qo'li bilan bo£rkini 

baland ko'tarib:
— Urra! -  deya baqirdi. So'ngra ayvonga chiqib borib, xonim 

qarshisiga borib bosh egdi. Xonim Ourbonaliga qo'lini uzatdi. Bek 
xonimning qo'lidan tutganicha ruschalab dedi:

— To tirik ekanman, men sening navkaringman, xonim.
Xonim tabassum qilganicha:

Spasibo, — deb javob berdi.
Bek bir oh chekkandan so ‘rig har ikkisi ichkari kirib ketishdi
Oradan yana biroz fursat o ‘tgach, viloyat hakimi, sud pristavi, 

ikki uchitel1 kelishdi, so'ng bir zobit va boshqa bir hakim xotinlari 
bilan kirib kelishdi.

Biroz o'tgach yana yugur-yugur boshlanib qoldi; “nachalnik 
kelayotir degan ovoza tarqadi. Glavalardan biri ot choptirib kelib 
о zini yerga otdi va hovliga suqilib kirib, xonimning yoniga yu
gurib borganicha baqirdi:

— Nachalnik idyot!
Xonim shoshib ichkari kirdi, yana shoshganicha ayvonga qaytib

chiqdi. Mehmonlar ham hovliga tushib, darvoza tomon yugurdilar.
Vag'ir-vug'ur, shovqin-suron, taraq-turuq, shoshma, jim bo‘l, chet-
ga chiq, beri kel, nari ket... nihoyat bir yo‘g ‘on chinovnik2 hovliga
kinb keldi, xonim tomon yurib, so ‘l qo‘li bilan bo‘rkini boshidan
oldi, o n g  qo'li bilan xonimning qo'lini tutib o'pdi, mehmonlar
bilan birma-bir qo 1 berib ko'rishib chiqdi va ayvonga ko'tarilib 
ichkari kirdi. ’

Mehmonlar kattakon zalga yig'ilgan edilar. O'rtaga stollar 
qo yilgan, stollarning usti turli-tuman shirin qatlamalar, suxarilar, 
pahlavalar, holvalar, konfetlar, limon-u apelsinlar, quritilgan meva- 
chevalar, pista-bodomlar bilan to'lib-toshib ketgan edi. Bir stolning

1 Uchitel — muallim (tarj.).
2 Chinovnik — davlat xizmatchisi (tarj.).

nsliga kattakon samovar qo'yilgan bo‘lib, xizmatchilar choy dam- 
lab mehmonlar oldiga eltib qo‘yar edilar.

Nachalnik yumshoq divanda o ‘tirar, pristavning xotini uning 
yonidan joy olgan, mehmonlardan ham bir nechasi shu yerga 
o'rnashgan bo'lib, nachalnik oldidagi stakanning qandini qorish- 
tirganicha pristavning xotini bilan suhbatlashmoqda edi.

Shu payt hovliga qaragan derazalardan bir ot kishnashi eshitil- 
di. So‘ngra boshqa bir ot undan ham o ‘tkazib kishnay boshladi. Bir 
necha mehmon derazaga yopirilishdi. Otlar yanada balandroq kish
nay boshlashdi. Ourbonalibek boshini derazadan tashqari chiqarib 
qichqirdi:

— Hoy, Kabla Oosim, hayvondan to'ragan hayvon, otni chetga 
tort, yo'qsa qo'lingdan chiqib ketadi.

Birozdan so'ng otlar yanada shiddatliroq kishnay boshladi. 
Ourbonalibek otlardan ham baland ovozda navkariga qichqira ket
di. Endi mehmonlarning hammasi derazalarga yopirilib borishdi.

Tashqarida, tablaning yonida bir strajnik1 bir oq otning jilovidan 
ushlaganicha tortar edi. Bu ot nachalnikning oti edi.

Ourbonalibekning navkari bir to‘riq otning jiloviga yopish- 
ganicha chekkaroqda ushlab turardi. Bir-ikkita qishloq kishilari 
ham boshqa otlarning jiloviga yopishgan edilar. Pastda yig'ilib 
olgan qishloqliklar pristavning derazalariga tikilar edilar.

Nachalnikning oti kishnaganicha oldingi oyoqlari bilan yer 
tepinar, Ourbonalibekning otiga teg‘langanicha jahl bilan jilovini 
chaynar edi. Ourbonalibekning oti ahyonda bir sayha tortib ol
dingi oyoqlari bilan ko'kka sapchir, go‘yo Karbaloyi Oosimni ham 
uchirib yuborgudek siyog'i bor edi. Karbaloyi Oosim ham jilovga 
qattiq osilib olganicha qichqirar edi:

-  Тек! Тек!
Nachalnik to‘riq ot Ourbonalibekning oti ekanligini bilib, unga 

yuzlangancha, oting necha yoshda, deb so'radi. Ourbonalibek 
papiros tutatib, nachalnikka, bu yil endi to‘rt yoshga qadam qo‘ya- 
di, dedi.

Nachalnik yana deraza oldiga borib Ourbonalibekning otini 
tomosha qila boshladi, so ‘ng Ourbonalibekka o'girilib:

1 Strajnik — qorovul, qo'riqchi (tarj.).

— Juda ajoyib ot ekan! — dedi.
Rostdan ham Ourbonalibekning oti juda ajoyib ot edi.
Ourbonalik har ikki qo'lini ko'ksiga qo'yib:
— Sizga hadya, — dedi.
Nachalnik Ourbonalibekka:
— Rahmat, — deya yana otni tomosha qila boshladi va tag‘in 

Ourbonalibekka yuzlanib:
— Chopishi qanday? Yaxshi yuguradimi? — deb so'radi.
Ourbonalibek nachalnikka:
— Hoy nachalnik, agar sening viloyatingda bundoq chopag'on 

boshqa ot topilsa, men mo'ylovlarimni qirib tashlamasam xotin- 
man, — dedi.

Yarim soatdan so‘ng mehmonlar yemakxonaga taklif etil- 
di. Xonaning o'rtasiga uzun tamaddi stoli, stolning usti to 'la  tur- 
li-tuman taom va ichimliklar.

Pristavning xotini stolning to'riga o ‘tib o'tirdi. Xonimning o'ng 
tomonidan nachalnik joy oldi, boshqa mehmonlar ham o'rinlariga 
o'tirdilar.

Nachalnik aroq shishasini olib, aw al o 'z qadahini, so'ng 
pristavning xotinining, so'ngra xonimlar va boshqa mehmonlar- 
ning qadahlarini to'ldirib o'rnidan turdi, qadahni xonimning qa- 
dahi bilan to'qishtirar ekan:

— Xonimning tug'ilgan kuni muborak bo'lsin,— dedi.
Nachalnikdan so'ng xonimlar va janoblar o'rinlaridan turib

ushbu so'zlarni takrorladilar. Nachalnik va boshqalar qadahlarini 
bir ko'tarishda bo'shatdilar.

Pristavning xotini qadahini qo'liga olib, mehmonlarga min- 
natdorchilik bildirdi, biroq qarasa Ourbonalibek hali arog'ini 
ichmagan.

Xonim bekdan so'radi:
— Nega ichmayapsiz?
Bek hech narsa demay jilmayganicha boshini quyi soldi.
Nachalnik Ourbonalibekka boqqanicha qahqaha urib dedi:
— Sen ham fanatik musulmonlardan bo'lsang kerak-da, shu- 

ning uchun ichmayapsan?

Mehmonlardan ba’zilari kulishdi, ba’zilari uni qistadi:
— 01, ich!..
Oxiri Ourbonalibek qadahini qo'liga olib:
— Hoy azizlar, bu qanday idish o ‘zi? Bizda buni angishvona 

deydilar, ayollar buni barmoqlariga kiyib tikish tikadilar, bizda 
bunaqangi idishda aroq ichmaydilar, — dedi.

Mehmonlar bu gapdan kulib yuborishdi, pristavning xotini:
— Da, da, to ‘g‘ri gap. Ayb menda. Ourbonalibek rumkada aroq 

ichmaydi, — dedi.
Shunday deya xonim bir choy ichadigan stakanni uning oldiga 

qo‘ydi-da, uni aroqqa to ‘lg‘azib bekka tutqazdi. Ourbonalibek 
stakanni olar ekan:

— Mana bu boshqa gap!.. Yo‘qsa, mening oldimga bir angish
vona qo'yibdilar, shu ham ish bo'ldimi? — dedi.

Mehmonlar tag'in kulishdi. Ourbonalibek aroqni boshiga 
ko'tarib, stakanni stolga q o ‘y d i ,  bir chimdim non ushatib, burni- 
ning tagiga etib hidladi.

Janoblar va xonimlar yeb-ichishni boshlab yubordilar, tash- 
qarida nog‘ora-surnay sadolari yangradi. Ikki soatlardan so‘ng 
mehmonlar oyoqqa turib, derazalar oldiga tizilgancha atrofni 
tomosha qila boshladilar.

Bahorning ikkinchi oyi edi. Gul-chechaklar va o ‘t-o‘lanlarning 
ifori, chashmalarning chuldirashi va qushlarning sayrashi bir-bi- 
riga qorishib ketgan edi. Har zamonda bir surnay sadosi yangrab, 
boshqa tovushlarni bosib ketradi. Surnay tinishi bilanoq odam- 
larning vag‘ir-vug‘uri avj olardi. Uyning oldiga, ariq qirg'og'iga, 
o 'tlar ustiga bir necha gilam to'shalgan edi. Bir tomonda uchta 
kattakon samovar q o 'y i l g a n  bo‘lib, uning yoniga o'ttiz-qirqta 
stakan, talinkalar, qand, murabbo, shirinkulcha, limon, po‘rtaxol, 
konfet, yong‘oqli pechenye va boshqa choy bilan yoki choysiz 
yeyiladigan noz-ne’matlar, yog‘, smetana, qaymoq, chaqiliqlar 
qator tizib q o ‘y i l g a n  edi. Gilamlar atrofiga yostig‘-u bolishlar 
yotqizilgan edi. Bir tomonda glavalar qamchi tutganlaricha qish-

loq ahlini yalliga1 tushish uchun savalay-savalay o ‘rtaga yig‘ar 
edilar.

Janoblar va xonimlar derazadan ko'ringan zahoti qishloqliklar 
“ura” deya papoqlarini osmonga otdilar va yalli tusha boshladilar. 
Pristavning xotini mehmonlarni choyga taklif etdi.

Janoblar va xonimlar pastga, hovliga tushishdi. Qishloqliklar 
yana “urra” deganlaricha bir-birlariga qorishib ketdilar. So'ng yana 
yalli tushishni davom ettirdilar.

Ourbonalibekning navkari Karbaloyi Oosim bir chekkada 
qo'llarini cho'ntagiga suqqanicha davrani tomosha qilib turardi.

U sohibini ko'rgach, ikki bukilib ta ’zim qildi. Bek labiga papiros 
qistirib Karbaloyi Oosimga ishora etdi. Karbolayi Oosim yugurib 
kelganicha cho'ntagidan gugurt chiqarib chaqdi va og'asiga tutdi. 
Bek papirosini tutatib olib:

— Hoy tentak, sen nega yalli tushmayapsan? — dedi.
Karbaloyi Oosim boshini quyi egib:
— Og‘a, men keksayib qoldim. Yalli tushish endi menga ya- 

rashmaydi, — dedi.
Bek papirosini tuflab tashlab Karbaloyi Oosimning yoqasiga 

yopishdi va uni davraga sudrab borib:
— Oani, o'yna, hayvon, yo‘qsa ura-ura o'ldiraman, — dedi.
Karbaloyi Oosim qishloq ahli safiga kirib qo‘l ushlashdi va

istar-istamas aylana boshladi. Ourbonalibekning o ‘zi ham saf- 
ning boshiga o ‘tib olib, otilib-qo'nganicha raqsga tusha ket
di. Pristavning xotini Ourbonalibekka chapak chala boshladi. 
Nachalnik ham qahqaha otib kulganicha chapakka jo‘r bo'ldi. 
Boshqa mehmonlar ham kula-kula qarsakka qo‘shildilar. Our
bonalibekning o ‘zi ham boshini baland ko'tarib qahqaha urdi-da, 
bunday deb qichqirdi:

— Hoy xonim, men sening sog'liging uchun ichmoqchiman. 
Buyur, menga sharob keltirsinlar. Urra, urra!

Navkarlar butilkalarni tashib keltira boshladilar. Ourbonalibek 
bir stakan sharob ichib olib, yana gir-gir aylanganicha o'ynay ketdi.

Biroz o'tgach, yana bir stakan ichib olib:

1 Yalli — saf bo'lgancha qo'shiq aytib raqsga tushish (tarj.).

— Xonimningsog'ligi uchun! — deya qichqirdi va yana davrani 
aylana ketdi. Nihoyat u toliqib chetga chiqdi va bir stakan sharob 
Lo‘ldirib, navkari Karbaloyi Oosimni yoniga chaqirdi:

— Ich buni!
Karbaloyi Oosim yalinib-yolvorishga tushdi:
— Jon og‘a, mening ichmasligimni о ‘zing yaxshi bilasan-ku. 

Rahm qil, meni baloga qo'yrna, icha olmayman.
Bek navkarini ancha qistab turdi, lekin u ichmasligini bilib, 

sharobning bir qismini Karbaloyi Oosimning ustiga sepdi-da, 
qolganini ichib yubordi.

Janoblar va xonimlar choy ichishga o'tdilar. Ourbonalibek ham 
bir chekkaga borib o'tirdi va nachalnikka yuzlanib:

— Mening navkarim Karbaloyi Oosim juda bo'shang odam. 
Men hozirgacha unga zo‘rlab ham bir tomchi sharob ichira olmagan- 
man. Hoy ahmoq, deyman unga, uzumni yeysan-ku, axir, xo'sh, bu 
nima? Uzumning suvi emasmi bu, deyman. Lekin harchand qilsam 
ham ichmaydi.

Nachalnik Ourbonalibekka, Karbaloyi Oosim tushunmagan, 
avom bir inson-da, dedi. Ourbonalibek qahqaha urib:

— Nega tushunmas ekan? Baloday tushunadi. Sharob uzumdan 
qilinishini bilmaydi deysizmi? Juda yaxshi biladi. Faqat g'ayrati 
yo‘q, shuning uchun ichmaydi, — dedi.

Janoblar va xonimlar yarim soatlar chamasi choy ichish 
bilan mashg'ul bo'ldilar. Oishloq ahli hamon yalli tushmoqda 
edi. Xonimlardan biri har zamonda bir qo'llari bilan qulog'ini 
bekitib, “surnayning ovozidan quloqlarim bitib qoldi”, deb shi- 
koyat qilardi.

Pristav bu xonimning ahvolini anglab etdi, cholg'uchilarga, bas 
qilinglar, deb qichqirdi. Cholg'uchilar tinchib qolishdi.

Musiqa tinganini ко‘rib Ourbonalibek cholg'uchilarga qarab 
qichqirdi:

— Oani, chaling, nomardlar!
Pristav Ourbonalibekka, xonimlarga yoqmayapti, qo‘y, chal- 

may qo ya qolsinlar, dedi. Ourbonalibek o'rnidan sakrab turib, 
pristavga:

— Yo‘q, chalsinlar, men o'yinga tushmoqchiman, — dedi va 
pristavning javobini ham kutmasdan:

— Oani, boshlang! “Uzun dara”ni chaling, — dedi.
Cholg'uchilar chalgani shaylandilar. Biroq shu payt nachalnik

o'rnidan turib, bo'rkini boshiga kiyarkan, bekka dedi:
— Bek, hali keyin o'ynaysan. Navkaringni jo‘nat, otingni olib 

kelsin, men uni bir ko'ray-chi.
Ourbonalibek o ‘ng qo'lini ko‘zining ustiga qo‘yib:
— Nachalnik, mening o‘shaotim sengaqurbonbo‘lsin! — dedi.
So‘ng navkarini chaqirib:
— Karbaloyi Oosim, tez borib otni keltir, nachalnik bir ко‘rib 

qo'ysin, — deb buyurdi.
Karbaloyi Oosim yugurib borib otni tabladan tashqariga olib 

chiqdi. Nachalnik, pristav, Ourbonalibek, yana bir pristav va 
xonimlardan biri ot tomon yurishdi. Ourbonalibek otning yoniga 
borib, peshonasini silay boshladi. Nachalnik otning aw al ortiga, 
so‘ng oldiga o ‘tib, og‘zini ochib tishlarini ko'rmoqchi bo‘ldi. Ot 
boshini tepaga silkib, o ‘zini yonga oldi.

Ourbonalibek otga qarab:
— Tektur, ahmoq! — deya o'shqirdi.
Nachalnik yana otning ortiga o ‘tdi. Ourbonalibek otning 

jag‘lariga yopishib, og'zini ochdi va nachalnikka:
— Nachalnik, mana qara. Nega ishonmaysan, o ‘zing ко‘rib 

boq, bu yil to'rtga qadam qo'yadi, — dedi.
Nachalnik yaqin kelib egilganicha otning og‘ziga tikildi. Ot 

tag‘in boshini yuqori silkidi. Ourbonalibekning jahli chiqib, otning 
jag'iga musht tushirmoqchi bo'lgan edi, u oldingi oyoqlari bilan 
ko‘kka sapchidi. Karbaloyi Oosimning qo‘llaridan jilov chiqib 
ketishiga bir baxya qoldi.

Karbaloyi Oosim jilovga osilganicha:
— Тек! Тек! — dedi.
So‘ngra nachalnik Karbaloyi Oasimga otni biroz yetaklab 

aylantirishni buyurdi. Karbaloyi Oosim otni asta-sekin yetaklay 
boshladi. Jonivor Karbaloyi Oosimga ergashib borar ekan, goh 
uning kuragiga peshanasini surtar, goh u yoq-bu yoqqa boqib kish- 
nab qo'yardi.

Nachalnik Ourbonalibekdan yana otning qanday chopishini 
surishtirdi. Ourbonalibek hech narsa demay nachalnikka qaradi-da, 
Karbaloyi Oosimni chaqirdi. Karbaloyi Oosim otni uning yoniga 
olib keldi, Ourbonalibek sakrab otga mindi-da, qorniga niqtadi. 
Ot turgan yeridan ancha joyga sakrab, yo‘l tomon chopa ketdi va 
hash-pash deguncha ko'zdan yitdi. Birozdan so'ng Ourbonalibek 
ot choptirgancha qaytib kelib, mehmonlar davrasini surib ketishiga 
oz qoldi.

Xonimlar qo'rqib ketib o'zlarini bir chetga urdilar. Our
bonalibek otning jilovini qattiq tortib, o'zini pastga otdi va nachal- 
nikning yoniga kelib turdi.

Nachalnik bekka:
— Molodets, — dedi.
Bek unga javoban:
— Nachalnik, bu nima bo'pti! Hali sen mening narigi otimni 

ko'rmabsan. Uni bir ko'rsang edi! Uning oldida bu ot nima 
bo'pti, — dedi.

Karbaloyi Oosim otni nari yetaklab ketdi.

$  »I< $

Oorong'i tusha boshlagach pristavning xonalaridagi chiroqlar 
yoqildi va mehmonlar qarta o'ynashga mashg'ul bo'ldilar. Soat 
o 'n  birda mehmonlarni yana ovqatga taklif etdilar va tag'in og'alar 
va xonimlar ovqatlanadigan xonadagi stollar atrofiga tizilib o'ti- 
rib kechki tamaddiga kirishdilar. Nachalnik bir-ikki bo'lak jo'ja 
go'shti yegandan so'ng sharob butilkasini olib aw al o 'z stakanini, 
so'ngra qo'shnilarining stakanlarini to'ldirib o'rnidan turdi, bir 
stakanni pristavning xotiniga uzatib dedi:

— Bugun bizning bu yerga yig'ilib, vaqtimizni shunday shirin 
o'tkazishimizga siz sababchi bo'ldingiz. Shuning uchun ham men 
ushbu qadahni sizning sog'ligingiz uchun ichaman.

Shunday deya u stakanini xonimning stakani bilan to 'qishti- 
rib, sharobni ichgach, o 'rniga o 'tirdi. Yaqinroqda o 'tirgan meh
monlar ham stakanlarini xonimning stakan bilan jiringlatib ich- 
dilar. Ourbonalibek ham o 'rnidan turib lim-lim to 'la  stakanini

xonimning stakani bilan to 'qishtirib, uning boshi uzra turganicha 
dedi:

— Men bugun ushbu anjumanda ishtirok etayotganimdan 
o'zimni baxtli deb hisoblayman. Olloh sening ering Mixail Pav- 
lovichni bizning viloyatga ko‘p ko'rmasin. Chunki Mixail Pav
lovich hali bizning viloyatga kelmagan paytlarda bizning qishloq 
ahli ham baxtsiz edi, men ham baxtsiz edim. Shu sababli ham, 
bilmayman nima uchundir, o'tgan pristavlarni Mixail Pavlovich- 
chalik yoqtirmas edim. Masalan, bundan besh-o‘n yil ilgari bu 
yerning bir pristavi bor edi; juda ayyor yigit edi. Menga bir tozi 
ham sovg'a qilgandi. Olloh uning ham sog'ligini bersin, sening 
ham, hammamizning ham sog‘ligimizni bersin. Hoy xonim, men 
sening sog'liging uchun ichaman, urra!

Shunday deya Ourbonalibek sharobni br ko'targanda bo'shat- 
di, ichib bo'lgach, ichida bir tomchi ham sharob qolmaganini is- 
botlash uchun stakanni to'ntarib ko'rsatdi va o ‘z o ‘rniga borib 
o'tirdi. Oradanbiroz o ‘tgach pristavning xotini sharob idishini olib, 
nachalnikning qadahini, o ‘z qadahini va o'tirgan boshqa mehmon- 
larning qadahlarini to‘ldirib, nachalnikka yuzlandi.

— Shunday uzoq yo‘lni bosib kelib meni baxtiyor etganligin- 
giz uchun sizga minnatdorchilik bildirishni о z burchim deb hi
soblayman.

Xonim qadahiga lab tegizib qoydi. Mehmonlar ham nachalnik
ning qadahiga qadah tegizdilar. Ourbonalibek qo'lida to ‘la qadahi 
bilan nachalnikning yoniga kelib dedi:

— Janob nachalnik, m enbu qadahni sizning sog'ligingiz uchun 
ko'taraman. Ollohning o ‘zi shohidki, bizning viloyatda qancha- 
dan qancha nachalnik kelib ketdi, men ularning hech birini un- 
chalik yoqtirmas edim. Nachalnik og‘a, sen bizning boshimizning 
sohibisan. Bizning viloyatda qanchaiki jamoat bo Isa, hammasi 
sening yo'lingda o*z boshlaridan kechadilar. Mening о zim ham 
sening yo'lingda o ‘tga kirishga tayyorman. Senga mening jonim 
qurbon bo'lsin. Toki boshim omon ekan, men sening navkaring- 
man. Men ushbu stakanni nachalnik og'aning sog'ligi uchun 
ko'taraman. Urra!..

Shunday deya Ourbonalibek stakanni boshiga ko'tardi, ichida 
bir tomchi ham sharob qolmaganini namoyish etish uchun stakanni 
lo'ntarib ko‘rsatdi-da, o ‘z o ‘rniga borib o ‘tirdi.

Mehmonlar tag‘in ovqatlanishda davom etdilar.
Oradan biroz fursat o'tgach xonimning eri — pristav sharob 

idishini olib, aw al o ‘z stakanini, so‘ng qo'shnilarining stakanlarini 
lo‘ldirdi-da, o‘rnidan turib dedi:

— Janoblar va xonimlar! M a’lumki, agar bizga bironta dush- 
man hujum qiladigan bo‘Isa, bizni mudofaa qiladigan qo'shinimiz 
bo‘lishi kerak. Shuning uchun men ushbu qadahni bizning qo'shin- 
larimizning ofetseri Nikolay Vasilyevich va uning xonimi Anna 
Ivanovnaning sog'ligi uchun ко‘tar man.

Shunday deya pristav stakanlarni bir zobitga va uning yonida 
o'tirgan ayolga uzatdi. Mehmonlar ham qadahlarni to'qishtirib 
ichdilar. Ourbonalibek ham o'rnidan turib limmo-lim bir stakanni 
o ‘sha zobitga uzatdi va uning xotiniga qarab dedi:

— Hoy afsar1 janob, hoy xonim, men sizning sog'ligingiz uchun 
ichaman. Olloh bizning boshimizdan sizning ko‘lkangizni kam 
qilmasin. Olloh dushman qarshisida sizning qilichingizni keskir 
qilsin. Ya’ni men bu so'zlarni dushmandan qo'rqqanim uchun 
aytayotganim yo‘q. Qaysi dushman jasorat topib mening qarshimga 
chiqa oladi?! Mana shu xanjar bilan men uning qornini yorib tash- 
layman. Mening hech qanday dushmandan qo'rqadigan joyim 
yo‘q. Sizning davlatingiz soyasida men hech qanday dushmandan 
qo'rqmayman. Boshim omon ekan, men xotiningning navkariman. 
Sog‘ bo‘lsin Anna xonim, urra!..

Bek qadahni bir ko‘tarishda bo'shatdi.
Shu zaylda har qaysi janob va xonimning sog'ligi uchun bir- 

ma-bir ichib chiqdilar. Va har gal Ourbonalibek o'rnidan turib, 
har bir kishining sha’niga bir nutq aytib, limmo-lim to ‘la stakan
ni ichgach, o'rniga borib o ‘tiraradi. Sekin-asta sharobning havosi 
bekning boshiga chiqdi va u qattiq mast bo‘lib qoldi.

Hamma mehmonlarning sog'ligiga ichib bo‘lishgach, Our- 
bonalibekning sog'ligiga qadah ko'taradigan bo‘lishdi. Xonimlar

1 Afsar — ruscha ofitser so'zining buzilgan shakli (tarj.).

stakanlarini birma-bir cho'zib, bekning stakani bilan to'qishtirdilar. 
Ourbonalibek shodligidan hushdan ketishiga oz qoldi. Mehmon- 
larning barchasi bekning sog'ligiga ichib bo'lgach, bek stakanini 
baland ko'tarib dedi:

— Janoblar va xonimlar! Mening sog'ligimga ichganligin- 
giz uchun jonim sizga qurbon bo'lsin. Men o ‘la-o‘lgunimcha bu 
kunni yoddan chiqarmayman. Lekin, janoblar, mening sizdan bir 
o'tinchim bor. Xudo haqi, so'zimni yerda qoldirmasligingizni 
so'rayman. Men sizning hammangizni o ‘z uyimga mehmonga tak- 
lif etaman. Oanday qilib bu xijolatdan chiqishni ham bilmay qol- 
dim. Shuncha xonim mening sog'ligimga ichgani uchun suvdek 
erib ketyapman. Men kim bo'libmanki, shuncha xonim mening 
sog'ligim uchun ichsin? Men bu xonimlarning oyog'i ostidagi 
tuproq ham bo‘la olmayman. Xudo haqi, ertaga menikiga mehmon 
bo‘lib kelmasangiz men o'zimni o ‘ldiraman. Men sizga bir xiz- 
mat qilmoqchiman. Men sizning bir navkaringiz bo‘lmoqchiman. 
Ertaga menikiga kelmasangiz, mana shu xanjarim bilan o ‘z 
qornimni yorib tashlayman. Janob nachalnik, sendan qattiq iltimos 
qilaman, hoy xonim, sendan ham iltimos qilaman. Afsar og‘adan 
ham iltimos qilaman. Anna Ivanovna, jonim senga qurbon bo'lsin, 
sendan ham iltimos qilaman. Janoblar, xonimlar! Hammangizdan 
iltimos qilaman. Kelmagan nomard. Rahm eting, yo'qsa o'zimni 
o'ldiraman! Qurbon bo'lsin sizga mening bu jonim. Xonimlar sog‘ 
bo'lishsin. Urra!.. Urra!..

Bek stakanni boshiga ko'tardi. Nachalnik labiga bir sigara qis- 
tirib, pristavning xotiniga yuzlanganicha dedi:

— Demak, ertaga Ourbonalibeknikiga mehmonga borar ekan- 
miz-da?

Xonim eriga qarab:
— Men bajonidil borishni xohlayman. Yaxshi bo'lur edi. 

Bekning xotinini ham ko'rar edim. Oani qanaqangi libos kiyar 
ekan?

Ofitser ham xotinidan:
— Borasanmi? — deb so'radi.
— Boraman.
Mehmonlardan yana biri:

— Agar bek bizga yaxshi bir musulmoncha palov qilib bersa, 
men ham boraman, — dedi.

Ourbonalibek palov so'zini eshitib, sapchib o'rnidan turganicha 
qichqirdi:

— Palov deysizmi? Palovmi? Xudo haqi, sizga shunaqangi 
bir palov qilib beramanki, umringizda bunday palov yemagansiz. 
Mening oshpazimdaqa palov pishiradigan oshpaz yo‘q! Ishon- 
masangiz Kabla Oosimdan so'rab ко‘ring. Oani Kabla Oosim? 
Kabla Oosim, hoy Kabla Oosim!

Ourbonalibek go‘yo Kabla Oosim shu yerda o ‘tirgandek baqirib 
uni chaqira boshladi. Pristavning navkarlaridan biri ichkari kirib, 
Kabla Oosim bu yerda yo'qligini aytdi. Bek g‘azab bilan navkarga 
o'shqirdi:

— Chaqir u ahmoqni, bu yoqqa kelsin.
Navkar chiqib darvoza tomon ketdi. Pristavning xotini bekka:
— Sen bezovta bo'lma, navkarlar chaqirib kelishadi, — dedi.
Bek palovni ta ’riflashda davom etdi:
— Men siz bilan garov о ‘ynayman. Boshqa bir joydamenikidaqa 

palov egan bo‘lsangiz, tupuring mening yuzimga.
Mehmonlar kulib yuborishdi. Nachalnik ham kula-kula:
— Hoy bek, albatta, uyingdagi maqtovli otingni ham bizga 

ko'rsatsang kerak? — dedi.
Ourbonalibek nachalnik yoniga kelib, har ikki qo'lini ko'zi 

ustiga qo'yganicha dedi:
— Ko‘z ustiga, qaysi biri yoqsa, senga hadya qilaman. Men 

dangalini aytaman, chaynalib o'tirishni yoqtirmayman. Oaysi bi- 
rini xohlasang, o'shanisini senga hadya qilaman.

Navkar qaytib kelib Karbaloyi Oosim uxlab qolganini aytdi. 
Ourbonalibek aw aliga indamay navkarga baqrayib qarab turdi, 
so‘ng xanjarining dastasiga yopishib:

— Bor, u haromzodaga ayt, hoziroq turib bu yerga kelmasa 
chavqalab tashlayman, — dedi.

Navkar tag‘in chiqib ketdi. Pristavning xotini bekka:
— Sho'rlikni nega bezovta qilasan? Nima keragi bor? — dedi.
Bek:

— Hoy xonim, qurboning bo‘lay, bu nima deganing? Bu qadar 
erta yotishga nima haqi bor? Darhol kelib, mening oshpazim pishi- 
radigan palovni boshqa yana kim pishira olishini aytib bersin! — 
dedi.

Mehmonlar tag'in kulishdi.
Karbaloyi Oosim shishib ketgan ko'zlarini ishqalaganicha kirib 

keldi. Og‘asi yana qo'lini xanjariga cho'zganicha dedi:
— Kabla Oosim, men seni o'ldiraman! — dedi.
Mehmonlar yana kulib yuborishdi.
Karbaloyi Oosim qo‘llarini ko'ksiga qo'yib yumshoqlik bilan:
— Nima uchun, og'aginam? — dedi.
Bek g'azab bilan o'shqirdi:
— Tag‘in nima uchun deb so‘raydi-ya! Manavi og'alar 

nimalar deyayotganini o'zing b'ir ko‘r. Men, bizning Ali pishirgan 
palovni hech kim pishira olmaydi deb qancha aytsam ham, bular 
ishonishmayapti.

Karbaloyi Oosim yumshoq ohangda:
— Rost, og‘a, Ali yaxshi palov qiladi,— dedi.
Ourbonalibek sevinganicha mehmonlarga yuzlanib, baland

ovozda:
— Ana, ko‘rdingizmi? K o‘rdingizmi, axir? Endi nima dey- 

siz? — dedi.
Mehmonlarning aksar qismi:
— Rost ekan, rost ekan, ishondik, — deyishdi.
Karbaloyi Oosim tashqari chiqib ketdi.
Yarim soatlardan so‘ng mehmonlar tarqala boshladilar. Our

bonalibek ham o‘z otini, Karbaloyi Oosim qirchang‘isini minib 
yo‘lga tushdilar. Bek boshini quyi solintirib mudrab borar, ahyonda 
bir hushyor tortib, otini to ‘xtatar va Karbaloyi Oosimga qarab:

— Shu xanjar bilan qorningni yorib tashlayman! — deb 
qo‘yardi.

Karbaloyi Oosim javob bermas, faqat ahyonda:
— Nima uchun, og'aginam? — deb qo‘yardi.
— Alidek palov pishiradigan tag‘in kim bor?
Ikki soatlardan so‘ng og‘a va navkari qishloqqa kirib bordilar. 

Uch-to‘rt qishloq itlari Ourbonalibekka hurib qolishdi.

Ot hurkib ketib bir chetga sapchigan edi, bekning qulab tushi- 
shiga oz qoldi. Uning bo‘rki boshidan uchib ketdi, Karbaloyi Oo
sim otdan tushib bo'rkni og‘asiga olib berdi. Ourbonalibek xan- 
jarini qinidan olib itlar ustiga tashlandi. Itlar qochib qolishdi.

Otlar kattakon bir darvoza oldiga borib to'xtadi. Karbaloyi 
Oosim yerdan bir tosh olib darvozani qoqa boshladi. Katta papoq 
kiygan bir kishi darvozani ochib, Ourbonalibek tomon chopib kelib 
otning jilovidan tutdi. Ourbonalibek otdan tushmay turib xanjarini 
haligi kishiga o'qtaldi:

— Ali, shu xanjar bilan qorningni yorib tashlayman!
Navkari:
— Ixtiyor senda, og‘a, — deb javob berdi.
So'ng bek otdan tushib hovliga kirdi, zinapoyalardan uyga 

ko‘tarildi. Bekning xizmatkori bo'lmish bir keksaroq ayol og‘asini 
qarshi olar ekan:

— Hoy og‘a, nega buncha hayallab qolding? Xonim sen uchun 
juda bezovta bo'ldi, — dedi.

Bek xanjarini ayolga o'qtalib:
— Gulpari, shu xanjar bilan sening qorningni yorib tashlay

man, — dedi.
Ayol indamay o ‘zini chetga oldi. Bek narigi xonaga o‘tib, xotini 

yechinmagan holida uxlab yotganini ko'rdi. U xotinining boshiga 
borib birpas turdi-da, so‘ng xanjarini unga o'qtalib:

— Shu xanjar bilan qorningni yorib tashlayman, — dedi.
Ayol uyg‘onmadi. Ourbonalibek boshqa hech narsa demay,

xanjarini yerga otdi. So‘ng bo'rkini bir chetga uloqtirib, yechina 
boshladi. Ust-boshi va poyabzalini yechib, har qaysisini g ‘azab 
bilan har tomonga otdi, so'ng suv ichib olib, joyiga cho'zildi.

Bek uyquga ketdi.

* *

Ourbonalibekning xotini sahar uyg‘onib qarasa, eri kelib joyiga 
yotibdi, ayol kiyinib tashqari chiqdi. Xizmatkor supurgi tutib hov- 
lini supurmoqda edi. Karbaloyi Oosim tablaning oldida g'alvir tut- 
ganicha otlar uchun arpa tozalab turardi. Oshpaz Ali oshxona eshi- 
gi oldida xokandoz tutganicha samovarga ko'm ir solmoqda edi.

Hovlining bir chekkasida tovuq-jo'jalar donlamoqda edi, bir gala 
chumchuq gur etib tushganicha tovuqlarning doniga sherik bo'lar, 
ammo shitir etgan ovozdan cho'chib ketib, gur etgancha ko‘tarilib, 
tutga borib qo'nardi.

Xizmatkor ayol xonimni ko'rgach, yugurib kelib salom berdi.
Xonim ko'zlarini ishqaganicha bekning qay mahalda kelganini 

so'radi. Xizmatkor uning yarim kechadan o'tganda kelganini ayt
di. Xonim Karbaloyi Oosimni chaqirdi. Karbaloyi Oosim tabladan 
chiqib, yugurib kelib xonimga bosh egdi.

Xonim undan:
— Nega buncha kech keldingiz? — deb so'radi.
Karbaloyi Oosim:
— Mehmondorchilik juda cho'zilib ketdi, shuning uchun kech 

qaytdik, — deb javob berdi.
Xonim:
— Pristavning mehmoni ko'p bo'ldimi? — deb so'rdi.
— Ha, xonim, ko'p bo'ldi, — dedi Karbaloyi Oosim.
Xonim:
— Kimlar kelishdi? — deb so'radi.
Oosim:
— E xonim, men qaydan bilay, hammasi katta kishilar edi. 

Xonimlar ham ko'p edi. Nachalnikning o'zi ham bor edi. Ko'p 
odam bor edi, — deb javob berdi.

Xonim yana so'radi:
— Kabla Oosim, xonimlar ham erkaklar bilan birga o'tirishdi- 

mi yoki boshqa-boshqa o'tirishdimi?
Karbaloyi Oosim:
— Yo'q, hammasi bir-biriga qorishib ketgan edi, — dedi.
Xizmatkor ayol bu so'zni eshitib:
— Yotavba! — deb yubordi.
Xonim zinapoya ustiga o'tirib olib, Karbaloyi Oosimni yanada 

yaqinroq chaqirdi-da:
— Kabla Oosim, qani, bir boshdan aytib ber-chi, mehmondor

chilik qanday o'tdi, mehmonlarga nima tortishdi, og'ang nima qil
di, kim bilan gaplashdi, nima deb gaplashdi? Hamma-hammasini 
so'zlab ber, — dedi.

Karbaloyi Oosim chakmonining etagini ko'tarib og'iz-burun- 
larini artdi. Tabladagi otlar bir-biriga qarab kishnay boshladi, Kar
baloyi Oosim tabla tomonga qarab:

— Тек! Тек! — deb qichqirdi.
Xonim yana Karbaloyi Oosimga yuzlanib:
— Oani bo‘l, Kabla Oosim, ayta qol, — dedi.
Karbaloyi Oosim:
— Yana nima deyman, xonim? Mehmonlar ко p edi. Nachalnik 

ham o‘sha yerda edi, — dedi.
Xonim:
— Kabla Oosim, o ‘ris xotinlari erkaklar bilan nimalarni 

gaplashdilar? — deb so'radi.
— Nima deb gaplashganlarini men qaydan bilay? Axir, men 

ularning tilini tushunmayman-ku, — deb javob berdi Karbaloyi 
Oosim.

Xonim yana savol berdi:
— Kabla Oosim, rostini ayt, og‘ang ham o‘ris xotinlar bilan 

gaplashdimi?
Karbaloyi Oosim tablaga qarab tag‘in bir qichqirdi-da, xonimga 

yuzlanib:
— Og‘am o'ris xotinlari bilan kam gaplashdi, lekin nachalnik 

bilan ko‘p gaplashdi, — dedi.
Oshpaz Ali zinapoya ustiga samovar keltirib qo‘ydi. Xizmat- 

kor supurgini devorga suyab, zinapoya ustiga chiqib keldi-da, 
samovarni ichkariga ko'tarib ketdi. Oshpaz Ali xonimning yoniga 
kelib:

— Xonim, bugun nima pishiray? — deb so'radi.
Xonim xizmatkorni chaqirib:
— Ourbonalibek kecha nima pishirish kerakligini aytmadi- 

mi? — deb so'radi.
Xizmatkor qo'lida quruq choy idishini tutuganicha xonimning

yoniga kelib:
— Kecha og‘a shunchalik g'azabda ediki, meni o ‘ldirishiga oz 

qoldi, — dedi.
Xonim hayron bo‘lib:
— Bo‘pti, bo'pti! Bunday dema! Jinni bo'ldingmi! — dedi.

— Xudo haqi, xonim, Xon uyga kirgan zahoti xanjarini chiqarib, 
“shu xanjar bilan seni o'ldiraman!” dedi.

Xonim birpas jim qoldi, so‘ng Karbaloyi Oosimdan:
— Kabla Oosim, og‘ang nimadan g'azablandi? — deb so'radi. 
Kabla Oosim:
— Og‘am hech narsadan g'azablangani yo‘q. Faqat qishloqqa 

kirganda la’nati itlar hurib chiqib otlarimizni hurkitdi, — dedi.
Xonim o'rnidan turib:
— Kabla Oosim, og'ang yana mast bo'lganga o'xshaydi, — 

dedi.
— Yo‘q, mast emas edi, — deb javob berdi Karbaloyi Oosim. 
Xonim ichkari kirib oyoq uchida Ourbonalibekka yaqin bordi,

u hamon toshdek qotib yotar edi. Xonim tashqari chiqib, oshpaz 
Aliga o ‘n olti kapik berar ekan:’

— Ali, borib ikki girvonka go‘sht keltir, bo'zbosh pishir! — 
dedi.

— Bosh ustiga, — dedi Ali pullarni olib.
Karbaloyi Oosim va Ali oshxona tomon ketishdi.

Kun chiqdi, peshin ham b o ‘ldi. Karbaloyi Oosim hovlidagi 
tut daraxtining ostida o 'tirar, har zamonda bir tosh olganicha 
tutga otib qushlarni quvar, pishib yerga to ‘kilgan tutlarni terib 
yer edi.

Xizmatkor ayol ham uning yoniga kelib tutlarni saralab yeya 
boshladi. Birozdan so‘ng xonim ham ularning yoniga kelib, pish- 
gan tutlarga boqar ekan, Oosimga daraxtga chiqib tut qoqishni 
buyurdi. Xizmatkor ichkaridan bir choyshab olib chiqdi. Oshpaz 
Ali ham ularning yoniga kelib:

— Siz choyshab tutib turing, men chiqib tut qoqaman, — dedi.
Ali daraxtga chiqdi. Xonim, xizmatkor ayol va Karbaloyi Oosim 

choyshab tutib turdilar, Ali daraxtning bir shoxini silkalagan edi, 
pishgan yirik-yirik, oppoq tutlar choyshabga to'kildi. Ali shoxni 
bir-ikki tepgandan so'ng yuqoriroq ko'tarildi. Daraxt tepasidan 
qishloqning atroflari kaftdek ko‘rinib turar edi. Bir tomonda ti- 
zilib turgan Sapich tog'lari, tog' etagidagi Sapich qishlog'i yaqqol

ko'zga tashlanib turar edi. Oishloq etagida Ahmadxon ko‘li mavj- 
lanib yotardi. Ko‘l yonidagi Hoji Haydarning tegirmoni va o'rmoni 
aniq-tiniq ko'rinib turardi. Tegirmondan Oapazli qishlog‘iga qadar 
pol-pol yashil ekinzorlar, beda dalalari, qop-qora shudgorlar yas- 
tanib yotardi. Goh u yerda, goh bu yerda omoch surib yurgan 
qo'shchilar ko'zga tashlanardi.

Bu manzarani tomosha qilib turgan Alining ko‘zi yana bir 
narsaga tushdi: Hoji Haydar tegirmonining yonidan bir dasta otliq 
qishloq sari kelmoqda edi. Ali aw aliga bunga e ’tibor bermay, 
boshqa bir shoxni tepkilay boshladi. Ammo jiddiyroq e ’tibor berib 
qarasa, ular qishloq odamlariga o'xshamaydi. Ali pastga qarab:

— Kabla Oosim, qishlog'imizga bir to ‘p otliq kelyapti, lekin 
qishloq odamlariga o‘xshamaydi, — dedi.

Karbaloyi Oosim, xonim va xizmatkor ayol bir-biriga tikilib 
qolishdi. Nihoyat, xonim tilga kirib:

— Kabla Oosim, oshxona tomiga chiqib qara-chi, qanaqa 
otliqlar ekan, — dedi.

Karbaloyi Oosim borib pastak bir devorga, undan oshxona 
tomiga chiqdi-da, o ‘ng qo'lini ko‘zi ustiga soyabon qilib yo'lga 
diqqat bilan tikila boshladi.

Karbaloyi Oosimning aw al qishloqqa yaqinlashib qolgan 
ikki otliqqa ko‘zi tushdi. Ular qattiq ot choptirib kelmoqda edilar. 
Yo‘lda ulardan boshqa hech zot ko'rinmasdi. Ammo biroz o'tgach, 
Marazaning yonidagi qator tollar ortidan bir to‘p otliq chiqib kel
di. Ular ichida nachalnik va pristavlarning pogonlari, xonimlarning 
shlapalari yaqqol ko'rinib turardi.

Karbaloyi Oosim shosha-pisha pastga tushib, xonimning yo
niga kelib hansiraganicha:

— Xonim, bu kelayotganlar kechagi mehmonlarga o ‘xshay- 
di, — dedi.

Xonim choyshab uchini yerga tashlaganicha Karbaloyi Oosim- 
ga yaqin kelib:

— Kechagi mehmonlarning bu yerda nima ishlari bor? — deb 
so'radi.

Karbaloyi Oosim qo‘l qovushtirgancha:
— Men qaydan bilay, xonim, — deb javob berdi.

Shu payt ko'chada qiyomat-qoyim qo‘pdi. Itlarning hurishi, 
odamlarning yugur-yuguri, otlarning dupur-dupuri. Biroz o'tgach 
darvoza taqillab qoldi.

Xonim yugurganicha uyga kirib, derazadan ko‘chaga nazar 
tashladi; ko'cha otlarga to ‘lib ketgan edi — hammasi rus xiz- 
matchilari, rus xonimlari.

Karbaloyi Oosim darvozaga chiqib qarasa, kechagi pristav uyi- 
dagi mehmonlarning hammasi darvoza oldida to'planib turishibdi.

Xonim tashqariga yugurib chiqib, Alini chaqirganicha dedi:
— Yugur, ayt, og‘a uyda yo‘q de.
Ali darvozaga, xonim ichkariga qarab yugurishdi. Xonim Our- 

bonalibekni uyg'otdi. Bek “o...oh” deb narigi yonboshiga ag‘da- 
rildi.

Xotini:
— Hoy, tur, biznikiga kechagi mehmonlar kelishibdi, — dedi.
Ourbonalibek yana “o...oh” deb ko'zlarini ochdi va xotiniga:
— D afbo‘l! — dedi.
Xotini tag‘in gapini takror qildi. Ourbonalibek ko‘zlarini ochib 

qomatini ko'tardi va:
— Nima deyapsan? — deb so'radi.
Xotini gapini yana takrorladi. Bek sapchib o'rnidan turdi, 

nimadir yodiga tushib, xonaning u boshidan bu boshiga yugurib 
qoldi, so'ng xotiniga:

— Og‘a uyda yo‘q deb aytsinlar, — dedi.
Xotini yana tashqari qarab yugurdi. Bek choyshabni boshiga 

paranji qilib solganicha hovliga chiqdi, yugurib tablaga kirdi-da, 
otning oxuriga yotib oldi.

Navkarlar mehmonlarga:
— Og‘a uyda yo‘q, — deyishdi.
Nachalnik bu javobni eshitib taajjubga tushdi; boshqa mehmon

lar ham mot bo'lib qolishdi. Qishloqliklar mehmonlarning otlari 
atrofidan aylanib tomosha qila boshladilar. Nachalnik bir papiros 
chiqarib tutatganicha so'radi:

— Bek uyda bo'lmasa, qayoqqa ketgan?
Navkarlar:
— Bilmaymiz, — deb javob berishdi.

Xonimlardan biri bir stakan suv so‘radi. Karbaloyi Oosim yu- 
gurib uyga kirib ketganicha bir kosa suv ko'tarib chiqdi. Mehmon
lar biroz bir-birlariga tikilib turishgach:

— Nega bundoq turibmiz, qayta qolaylik, — deyishdi.
Nachalnik ham bunga rozi bo'ldi, lekin qo‘qqisdan Karbaloyi

Oosimdan:
— Bekning otlari tabladami? — deb so'radi.
— Ha, — dedi Karbaloyi Oosim.
Shu payt tabladagi otlardan biri kishnay boshladi. Nachalnik 

hamrohlariga shunday taklif qildi:
— Juda yaxshi. Lekin shuncha yo‘lga ovora bo'lib keldik, hech 

bo'lmasa bekning otlarini ko‘raylik-da, keyin ketaylik.
Hamrohlari rozi bo'lishdi. Nachalnik Karbaloyi Oosimdan 

tablaga kirish uchun izn so‘radi. Karbaloyi Oosim:
— Marhamat! — dedi.
Nachalnik, ikki pristav, mol do‘xtiri, ikki xonim va kazak zobiti 

hovliga kirib, tabla tomon yurishdi. Ourbonalibekning xotini hov- 
lidagi mehmonlarni ko‘rib, o‘zini ichkari urdi. Mehmonlar tablaga 
kirishdi. Nachalnik oldindagi otni ко‘rib:

— Bu o ‘sha kechagi ot, — dedi.
So‘ng mehmonlar ichkariroq kirib, bir to 'riq ot yonida 

to'xtadilar. Nachalnik otning oldiga borib, Karbaloyi Oosimdan:
— Bek ta’rif qilgan ot mana shumi? — deb so'radi.
— Shu, — dedi Karbaloyi Oosim.
Mehmonlar otning u yoq-bu yog'idan o ‘tib ko‘ra boshladilar. 

Nachalnik otning jag‘ini ochib ko‘rish uchun oxur tomon o ‘tdi. 
Oxur yoniga borganda qo'qqisdan ortiga sakraganicha baqirib 
yubordi:

— Ax, chyort vozmi!
Nachalnik oxurda go'yo kafanga o ‘ralgandek bir narsani 

ko‘rib qolgan edi. U yonidagi pristavning qo‘liga yopishganicha 
cho‘chinqirab oxurga yaqin bordi. Mundoq sinchiklab qarasa, bu 
Ourbonalibek ekan.

Buni ko‘rgan nachalnik chapak chalganicha qah-qah otib kulib 
yubordi:

— E...e...e... o'rtoq, sen bu yerda ekansan-ku!!.

Mehmonlar ham birma-bir kelib bekka diqqat bilan tikildilar va 
bir chetga borib turdilar.

Ourbonalibek miq etmay yotardi.
Mehmonlar ko'chaga chiqib otlariga mindilar-da, ortga qayt- 

dilar.

USTA ZAYNAL

Mug‘dusi Akop degan armaniga to 'ng 'ich o ‘g ‘lidan Tiflisdan 
chiqqanligi haqida telegraf keldi. Bu yigit Maskva dorilfununida 
to 'rt yarim yil saboq olib, tahsilini tugatib, yurtiga qaytayotgan edi; 
shu to 'rt yil mobaynida u faqat.bundan uch yil oldin atigi bir marta 
ota-onalarini ko'rgani kelib ketgan edi.

Bu xabar Mug'dusi Akopni, uning xotini va kenjatoy o 'g 'lini 
nihoyatda shod qildi: uch yillik ayriliqdan so'ng universitetni tu- 
gatgan farzand bilan ko'rishmoq chindan ham katta baxt edi.

M ug'dusi Akop xotinining qo'lidan tutgancha xonalarni 
ko'zdan kechira boshladilar; er va xotin maslahatlashib, kichik 
xonaga karavot qo'yib, aziz mehmon uchun yotoqxona qilib 
berish; shu xonaga yondosh yana bir kichik xonaga yozuv stoli 
qo'yib, uni aziz mehmonga darsxona qilib berish; katta xonaga 
gilam to 'shab, uni zal va mehmonxona qilish; to 'rtinchi xonani 
nonushta xonasi qilish; beshinchi xonani o 'zlari uchun xobxona 
qilish va oltinchi xonani kenja o 'g 'illariga ajratish qaroriga 
keldilar.

Xonalarning hech bir kamchiligi yo'q, devorlarning gulqog'ozi 
yangi va toza, pollar yangidan bo'yalgan edi. Lekin bundan bir 
necha kun aw al yog'gan sharros yomg'irdan so'ng zal shiftining 
chiroq osiladigan ilgagidan derazagacha bo'lgan ganchi to'kilib 
tushgan edi.

Mug'dusi Akop bilan xotini bir suvoqchi topib, shiftning 
ko'chgan yerini ta ’mirlatishga kelishib oldilar.

Mug'dusi o'g 'lining bu qadar tez kelishini kutmagan edi. Chun
ki o 'g 'li Maskovdan chiqayotganda Tiflisdagi tog'asinikida ikki 
haftacha mehmon bo'lishini yozib yuborgan edi.

Shiftning ganch ko‘chgan joyidagi yomg‘ir rutubati hali bu- 
tunlay qurimagan, shuning uchun Mug'dusi Akop shiftni yaxshi 
qurigandan so'ng ta’mirlamoqchi edi, agar o ‘g‘lining bu qadar tez 
kelishini bilganida, ishni paysalga solmay, allaqachon ta’mirlab 
qo'ygan bo‘lur edi.

Tiflisdan bu yergacha uch kunlik yo‘l edi. Akop bilan xotini 
mumkin qadar tez bir usta chaqirib, ikki kun ichida shiftni ta ’mirdan 
chiqarishga kelishib oldilar.

Mug'dusi o ‘z qo'shnilari orasida Usta Ja’far degan mahorat- 
li suvoqchi va ajoyib ganchkor usta borligini ko‘pdan beri yaxshi 
bilardi. Mug'dusi Usta Ja’farning uyiga borib, eshik qoqqanicha 
ustani chaqirdi. Oyoq yalang bir ayol eshikka chiqib:

— Usta Ja’far Muhammad Og‘aning uyiga ishlagani ketgan, 
kechqurun qaytadi, — deb javob berdi.

Mug'dusining biroz shashti sindi; chunki qo‘li bo‘sh usta 
topishga endi umidi qolmagan, biroq ertagacha kutib turishni ham 
istamas, zero, bir kun ichida ham shiftni ta ’mirlash, ham xonaning 
to‘z-tuprog‘ini tozalashga fursat qolmas edi.

Mug'dusi Akop borib do‘konchi qo'shnisi Hoji Rasulga dardini 
yordi, Hoji Rasul Mug'dusiga yaqindagina Erondan kelgan Usta 
Zaynalni ta ’riflay ketdi.

Odam jo'natib, Usta Zaynalni oldirdilar. Usta Zaynal har bir 
kuni uchun ikki manat evaziga shiftni ta ’mirlab berishga rozi 
bo'ldi. Faqat shu shart bilanki, u bugunoq ishni boshlab, erta 
kechqurunga qadar tugatib, xonani to ‘z-tuproqdan tozalab berishi 
kerak edi. Usta Zaynal agar bu shartni o ‘z muddatida ado etsa, 
Mug'dusi ustaga yana olti yarim arshin movut berishni ham va’da 
qildi.

Bir soat ichida Usta Zaynal shogirdi Ourbon bilan Mug‘dusi 
Akopnikiga yetib keldi, qo'lidagi xurjunni ayvonga qo'yib, xona- 
ga kirdi, shiftni ko'zdan kechirgach, Mug‘dusiga yuzlandi:

— Xo'jayin, erta kechqurungacha tugatolmasam kerak deb 
qo'rqaman.

— Bu yerda o ‘zi qancha ish borki, erta kechqurungacha 
tugamasa, — deb javob berdi Mug'dusi Akop. Usta yana diqqat 
bilan shiftga boqqanicha dedi:

— Bugun kechqurungacha faqat ganch elab tayyorlab qo'yila- 
di, narvon olib kelinadi, havoza ko'tariladi, idish-asboblar keltirila- 
di... Bularning hammasi ancha cho‘ziladigan ish.

Mug‘dusi Akop, bularning hammasi bir soatning ichida 
bitadigan ish deb ta’kidladi va Usta Zaynaldan jinday g'ayrat qilib, 
tezroq tugatishni qattiq iltimos qildi.

Mug'dusi Akop Ourbonga pul berib, bir eshak yaxshi ganchdan 
olib kelish uchun jo'natdi; o ‘zi, xotini va kenjatoy o ‘g‘li ustaning 
farmoyishlarini birma-bir bajarishga kirishdilar. Usta Zaynal 
ayvonga chiqib, chubug'ini oldi-da, cheka boshladi. Mug'du- 
si Akop kenja o 'g 'li bilan hovlidan narvonni xonaga olib kirdi, 
Mug'dusining xotini narigi xonadan bir quti papiros va bitta gugurt 
olib chiqib, usta Zaynalning oldiga qo'ydi. Mug'dusi o ‘g‘li bilan 
xonaga hovlidan bir nechta katta-kichik taxta olib kirishdi. Usta 
Zaynalning talabiga ko‘ra Mug'dusi o 'g 'li bilan borib qo‘shnidan 
yana bir narvon olib keldilar.

Bir soatlardan so 'ng hovliga yuk ortilgan bir eshak kirib 
keldi. Ust-boshi ganch bo ‘lgan eshakchi, ustaning shogirdi va 
usta har biri bir tomondan qoplarni quchoqlagancha eshakning 
ustidan oldilar va eltib yerga bo'shatdilar. Eshakchi qoplarni 
eshak ustiga otib, jonivorning ketidan bir tepganicha hovlidan 
haydab chiqdi.

Usta Zaynal chubug'ini chekib bo'lgach, kulini bo‘shatib 
o'rnidan turdi, movutsimon matodan tikilgan eski peshbandini buk- 
lab bir chetga qo'ydi va Mug'dusining xotinidan elak so'radi. Ayol 
elakni olib kelgach, Ourbon xonaning bir burchagiga o'tirganicha 
ganch elay boshladi. Mug'dusi Akop Usta Zaynalga yordamlashib, 
narvonlardan birini xonaning bir devoriga, ikkinchisini esa uning 
qarshisidagi devorga suyab qo‘ydilar, usta Zaynal bir uzun va ba- 
quw at taxtani narvonlarning eng tepadagi poyasiga ko'ndalang 
qo'ydi, ayvonga chiqib bir dona papiros bilan gugurt olib kirdi, 
papirosini yoqdi-da, Mug'dusi Akopga yuzlandi:

— Xo'jayin, bu imoratni qaysi usta qurgan?
Mug'dusi Akop, qaysi usta qurganini bilmayman, chunki bu 

imoratni otam qurdirgan, u esa qaysi ustaga qurdirganini bilmay
man, deb javob qildi.

Usta Zaynal boshidan bo'rkini olib, uning ichidan qasmoq 
bog‘lagan araqchinini chiqarib kal boshiga qo'ndirdi, bo'rkini 
deraza ichiga qo'yib, yana Mug‘dusi Akopni savolga tutdi:

— Xo‘jayin, Urusatdan1 kelayotgan o‘g‘ling necha yoshda?
Mug‘dusi Akop, Urusatdan kelayotgan o ‘g ‘lim yigirma to 'rt

yoshda, deb javob berdi va Usta Zaynaldan jinday tezroq ishlashni 
iltimos qildi.

— Xo‘jayin, hech bezovta bo'lma, nega yuragingni siqasan? 
Men о ‘lib qolsam ham tushgacha tugataman.

So'ng usta Zaynal biroz o'ylanib turib, Ourbonga yuzlandi:
— Ourbon, bir narsa esimga tushib qoldi, darhol o'rningdan tur. 

Oani bo‘l tez. Biznikida bir sopol tos, mo‘ndi, sopol cho‘mich bor, 
o'shalarni olib kel.

Ourbon “yo Olloh” deya o ‘rnidan turdi, etaklarining ganchini 
qoqib, boshmoqlarini kiydi va eran-qaran keta boshladi. Mug'dusi 
Akop Usta Zaynalga:

— Aytgan narsalaringning hammasi shu yerda bor. Nima kerak 
bekorga ovora bo‘lib, vaqtni yo'qotib? — dedi.

Usta Zaynal aw aliga nima deb javob qilishini bilmay turdi, 
so 'ng qo‘lidagi papirosini deraza kesakisiga bosib o'chirar ekan:

— Hechqisi yo‘q, xo'jayin, nima qipti? Ourbon darhol borib 
hammasini olib keladi. Nima qipti? — dedi.

Shunday deya Usta Zaynal derazaga egilib, hovliga diqqat bilan 
razm solar ekan, Mug'dusidan so'radi:

— Xo'jayin, hovlida oqar suv bormi?
Mug'dusi Akop:
— Anavi ariqning suvi doim oqib yotadi, — dedi.
Usta Zaynal “juda soz” deya peshbandini ocha boshladi. 

Mug'dusi Akop xotinining yoniga chiqib ketdi. Xotini undan:
— Ustalar qalay ishlashyapti? — deb so'radi.
Mug'dusi Akop, ustalardan ko'zim suv ichmay turibdi, juda 

sekin qimirlashyapti, deb javob berdi.
Yarim soatlardan so'ng Ourbon mo'ndi, tos, cho'mich va bir 

oftoba ko'tarib keldi. Usta Zaynal peshbandini ochar ekan, Our-

1 Urusat — Rossiya (tarj.).

bonga serrayib turmasdan darhol suv keltirib, ganch qorishni buyur- 
di. Ourbon ayvonga chiqib, mo'ndini olgancha hovliga yurdi, ariq- 
dan mo'ndini to'ldirib keldi-da, tosga suv quydi, so'ng uning us- 
tidan hovuchlab ganch sola boshladi. Usta Zaynal kamzulini yechib 
buklaganicha derazaga qo‘ydi, ayvonga chiqib, andava olib keldi 
va “yo Ali” deganicha narvon poyalaridan taxtaning ustiga chiq
di. Ourbon ganchni qorib bo‘lib, narvonning to'rtinchi poyasiga 
chiqdi-da, tosni taxtaning ustiga qo'yib pastga tushdi. Usta Zaynal 
“Bismilloh” deya so'l qo'li bilan bir hovuch ganchni andava ustiga 
qo'yib, shiftni suvay boshladi.

Mug'dusi Akop ish boshlanib ketganini ko'rib, ko'ngli sal taskin 
topdi. Hatto xotini sevinib ketganidan Usta Zaynalga choy ham 
taklif qildi. Usta Zaynal choy borasidagi taklifga minnatdorchilik 
bildirar ekan, xizmat bo'lmasa, menga bir dona papiros bilan gu
gurt bersangizlar, dedi, chunki Ourbonning qo'li ganchga belangan 
edi. Mug'dusi Akop Usta Zaynalga papiros va gugurt uzatdi. Usta 
papirosni labiga qistirib, ishini davom ettirar ekan, so'radi:

— Xo'jayin, o 'g 'ling necha yil saboq oldi?
— O 'n to 'rt yil o'qidi, — deb javob berdi Mug'dusi.
— Mosholloh, mosholloh. Unda, xo'jayin, u juda ko'p kitob 

o'qigan bo'Isa kerak?
— Albatta, ko'p kitob o'qigan.
— Mosholloh, mosholloh. Unda, xo'jayin, xatti ham yaxshi 

bo'lsa kerak?
— Oanaqa xatti? — deb so'radi Mug'dusi Akop.
— Ya’ni yozuvi, qalami.
— Albatta, yaxshi.
Usta Zaynal andavasini taxtaning ustiga qo'yib, o'chib qolgan 

papirosini qayta yoqdi-da, havoza ustiga cho'nqayib o'tirganicha 
gapga tushib ketdi:

— Xo'jayin, qanchalik yaxshi bo'lsa ham, ont ichib ayta 
olamanki, bizning o'qiganlarimizning xattiga yeta olmaydi. Har 
ikkimizni yaratganning nomiga qasamki, vatanda1 ukamning bir 
o 'g 'li bor, nari borsa 13-14 yoshlarda. Rosa zo'r saboq olgan deb

1 Vatanda — yurtimizda, ya’ni Eronda demoqchi (tarj.).

-  144 -



o'ylaysanmi? Yo‘q. Hammasi bo‘lib yetti-sakkiz yil masjidga 
qatnagan, “Guliston”ni faqat ikkinchi bobigacha o'qigan, xolos. 
Ammo xattini ko‘r-da tomosha qil! Ollohning o ‘zi kechirsin, Olloh
о z jaloli haqi, sen sho'rlikka farzand dog'ini ko‘rsatmasin.

Usta Zaynal gapini qisqa qilsin va ishini davom ettirsin degan 
ma’noda Mug‘dusi Akop hech narsa demadi.

Ourbon tosdagi ganch qotib qolib, zoye ketganini bildi, 
narvonga chiqib, tosni pastga olib tushdi, uni qirib tozaladi, so‘ng 
uni yerga bo shatib, yangidan ganch qordi-da, yana narvonga 
chiqdi. Usta Zaynal papirosining cho‘g ‘ini jizillatgancha gancha- 
ga bosib o'chirdi va suvoqni davom ettirar ekan, tag‘in so‘rab 
qoldi:

— Xo'jayin, nega sizlarning podshohingiz yo‘q?
Mug'dusi Akop javob bermay xonadan chiqdi. Yarim soat-

lardan keyin xonaga qaytib kirib qarasa, Usta Zaynal pastga tu- 
shib olibdi. Ourbon cho'mich bilan suv quyib turibdi, usta tosning 
ichida qo'llarini yuvmoqda. Mug'dusi Usta Zaynaldan nega ishni 
lo'xtatding, deb so'radi. Usta, peshin namozining vaqti bo‘lib qol
di, namozni o‘qib olib keyin ishni davom ettiramiz, dedi.

Yarim soatlardan so‘ng usta Zaynal havozaga chiqdi, Ourbon 
ganch qorishtira boshladi. Mug£dusi Akop ustalar ishga kirish- 
ganini ko‘rib, Usta Zaynal suhbatga chalg'imasdan, tezroq ish- 
lasin deya ularning yoniga kirmay, narigi xonada o'tirdi. Mug'dusi 
gazeta sahifasini ochib qo'yib, temir yo'lning bu tomonga harakati- 
ni o'rganar, o ‘g‘li qaysi poyezdga chiqishi mumkinligi-yu qachon 
vatanga yetib kelishini hisob-kitob qilardi.

Usta Zaynalning:
— Ourbon, ganch qor, — degan ovozi eshtildi.
Mug'dusi, agar poyezd Tiflisdan ertalab soat beshda chiqqan 

bo‘Isa, kechqurun Olmali bekatiga yetib keladi, deb hisob-kitob 
qilardi.

Usta Zaynalning:
— Ourbon, kimga taqlid qilasan? — degan ovozi eshitildi.
Ourbondan sado chiqmadi. Mug'dusi hamon hisob-kitob qilar

edi: ertaga kechqurun poyezd Kurdlar bekatiga yetib keladi. Shu

hisob to ‘g ‘ri bo'lsa, ertamas indin kuni ertalab soat to'qqizlarda 
poyezd yetib kelsa kerak.

Usta Zaynal bunday suhbatni boshlab yuborgan edi:
— Agar sizning viloyatingizdagi musulmonlar musulmonga bir 

tukchalik o'xshasa ham, mening padarimga la’nat! Anavi oriyat- 
siz og‘a Sodig'ingga bir qara! 0 ‘tgan hafta o'shanikida ishladim. 
M al’unning mol-davlati oshib-toshib yotibdi. Og‘a Sodiq, og‘ayni, 
bu mol-dunyoni nima uchun yig'gansan? Nega bir mundoq Kar- 
balo ziyoratiga bormaysan, deb so'radim. U benomus, imkon topa 
olmayapman, deb o ‘n ikki imom nomiga ont ichib o'tiribdi. Nega 
imkon topa olmas ekansan, la’nati? Bundoq imoratlar qurishga im
kon topasan! Ot saqlashga, movut chakmon kiyishga, uchta xotin 
olishga imkon topasan! X o‘sh, endi sening armanidan nima farqing 
qoldi? Xullas, Ourbon, sizning viloyatingizdagi musulmonlar had- 
dan jafo loqayd. Ganchni uzat!..

Ourbon narvon poyalaridan ko'tarilar ekan, dedi:
— Otangga rahmat, usta. Og‘a Sodiqning hech bir aybi yo'q. 

Og‘a Sodiq nima qilsin? Imomning o ‘zi odamning ko'ngliga soli- 
shi kerak; agar imom ko'ngliga solmasa, qanday qilib ziyoratga 
borib bo'ladi?

Usta g'azablangancha baqirib berdi:
— Bekorlarni aytibsan, hoy nodon, bunaqangi ahmoqona 

gaplarni dubora og'zingga olma! Agar odamning o'zida imomga 
muhabbat bo'lmasa, imom qanday qilib u mal’unning ko'ngliga 
soladi. Og‘a Sodiq kabi ahmoqlar uning ziyoratiga boradimi, 
yo‘qmi, imomga nima lozim!

Ourbon ganch solingan tosni poyama-poya yuqoriga ko'tarar 
ekan, dedi:

— Usta, nima desang deyaver, lekin imom odamning ko‘ngliga 
solmaguncha ziyoratga borib bo'lmaydi.

Usta Zaynal Ourbonga achchiqlanib qaradi, havoza ustiga 
cho'nqayib o'tirganicha papirosini yoqdi-da, qo'lini paxsa qilib 
gapira ketdi:

— Mana, meni olib ko‘r, o ‘zim bir kambag‘al suvoqchiman. 
Bir andava va bir xurjundan bo‘lak hech qanaqa mol-davlatim 
yo'q; chunki awaldan men dunyo moliga mehr qo‘ygan emasman.

Chunki dunyo moli dunyoda qoladi. Olloh taoloning o'zi Our’oni 
majidida: “Jahon, ey barodar, namonad ba kas...”1 deb marhamat 
etgan. Olloh sening ham o'tganlaringni rahmat etsin, rahmatlik 
otam zanganlik Hoji Haydar Zanganda mo'tabar kishilardan biri 
edi, o ‘ziga yarasha yaxshigina mol-davlati ham bor edi. Otam vafot 
ctganida men o‘n ikki yoshda edim. Meni uylantirmoqchi bo'lish- 
di. Ayniqsa, amakim G'ulomali shu fikrda qattiq turib oldi, chunki 
qizini menga mo'ljallagan edi. Oizi esa biroz kichik edi... Kel, tosni 
ol, ganch qor... Oizi nari borsa olti-yetti yoshlarda edi; agar meni 
dorga ossangiz ham, chahordah ma’sumni ziyorat qilmaguncha 
uylanmayman, dedim men; chunki qiz ham hali biroz kichkina edi. 
To‘g‘ri, mening ziyoratga borishimga amakimning hech qarshiligi 
yo‘q edi, lekin men amakim aw al meni uylantirib, so'ng ziyoratga 
yuborish niyatida ekanini bilib turardim. Vallohi, billohi, istasangiz 
meni o'ldiring, istasangiz och qo'ying, lekin baribir ketaman, deb 
turib oldim men.

Mug'dusi ichkari kirib ko'rsa, Usta Zaynal taxtaning ustida 
cho'nqayib olgancha suhbatlashib o'tiribdi. Mug'dusi qovog'ini 
uygancha boshini yuqori ko'tarib, har ikki qo'lini Usta Zaynalga 
cho'zgancha dedi:

— Hoy usta Zaynal, Xudo haqi, ishingni qilsang-chi, 
erta kechurunga qadar tugatishing kerak, axir, ertaga tugata 
olmasang, ish chala qolib ketadi, chunki indin ertalab mehmon
lar yetib keladi.

Usta Zaynal o'rnidan turib andavani oldi, qo'li bilan qotib 
qolgan ganchni bosib ко 'rib Ourbonga:

— Ourbon, ganch qor, — dedi.
So'ngra Mug'dusi Akopga yuzlanib:
— Hoy xo'jayin, axir men boshimni qaysi toshga urayin? Mana 

bunaqangi ahmoqlar kishini dali-devona qiladi. Odamni mundoq 
jimgina ishlagani ham qo'ymaydi, — dedi.

Mug'usi Akop qosh-qovog'idan qor yog'ib Usta Zaynalga:
— Hoy baraka topkurlar, axir siz bu yerga ishlagani kelgan- 

misiz yoki janjallashgani? Axir, siz janjallashsangiz, ishni kim 
qiladi, — dedi.

1 Tarjimasi: ey birodar, dunyo hech bir kimsaga qolmaydi (muallij).

Usta Zaynal Mug'dusi tomon o'girilib, qo'lidagi andavani 
ko'kragiga ikki bora urib:

— Ishni men qilaman, men! — dedi. — Yuragingni nega 
siqasan, xo'jayin? Joning sog‘ bo'lsin. Bu ishni o‘zi nima bo'libdi- 
ki, ertaga tugatmasam? 0 ‘libmanmi ishingni chala qoldirib? Agar 
shu ishni ertaga tugatmasam, sendan sariq chaqa ham olmayman.

— Yaxshi, Usta Zaynal, masalan, sen mendan sariq chaqa ham 
olmading deylik; lekin ish chala qolib ketsa, mehmonlar kelib uyni 
mana bu ahvolda ko‘rsa, bundan menga nima foyda?

— Ko‘nglingni keng qil, xo'jayin. Olloh karimdir. Yer-u ko'kni 
yo‘q yerdan bunyod etgan yolg‘iz Ollohdan umid qil. Agar Olloh 
madadkor bo'lsa, bitta bu ish emas, o'ntasi bo'lsa ham bir daqiqada 
tugatib tashlayman; agar Ollohdan imdod bo'lmasa, unda menda 
nima gunoh?.. Ourbon, ganch ber.

Oqshomga bir soatcha qolganda ustalar qo‘llarini yuvib, ishdan 
chiqdilar. Shiftning olti hissadan faqat bir hissasi bitgan edi, xolos. 
Ustalar ketayotganda Mug'dusi Akop ulardan vaqtliroq kelishni 
qattiq iltimos qildi. Usta Zaynalning Mug‘dusi bergan javobi faqat 
shu bo‘ldi:

— Ko'nglingni keng qil, xo'jayin, Olloh karimdir.
Erta tong payti Usta Zaynal va Ourbon Mug‘dusi Akopning uyi 

tomon yo‘l olishar ekan, usta Zaynal o ‘z shogirdiga bunday der edi:
— Ourbon, men seni atayin vaqtli chaqirdim. Og'ayni, tezroq 

borib u kishining ishini tugata qolaylik; mabodo tugata olmasak, 
xijolat bo‘lib qolamiz. Chunki, aw alo, uning o ‘g‘li kelyapti ekan, 
albatta, mehmon-pehmonlar yig'iladi; ikkinchidan, biz so‘z berib 
qo'ydik, va’dasiga amal qilgan kishi mard kishi hisoblanadi. Yana 
bir jihati, Hoji Rasul ham uyalib qoladi, axir uning viloyatda o'ziga 
yarasha hurmati bor.

Ourbon ancha jim ketgach qo‘qqisdan so‘rab qoldi:
— M a’qul, usta, sen bu ishni pudratga olganing uchun ham 

bugun kechqurungacha tugatmoqchisan. Endi, aytaylikki, tugata 
olmay qolding, unda nima bo‘ladi? Pul masalasida armani bizni 
ranjitmaydimi?

— Hoy inson, hazrat Abbos haqi, behuda gaplarni gapirma! 
Shunaqangi gaplarni aytasanki, qovrilgan tovuqning kulgisi qistay-

di. Nega tugatmas ekanman? O 'zi qancha ish bo'libdiki, chala 
cioldirsam?

— Hoy usta, men tugata olmaysan demayapman, axir, 
shunchaki, mabodo tugatmasang nima bo'ladi, demoqchiman.

— Hoy inson. Imom Husayn haqi, unaqangi bema’ni gapni 
gapirma.

Ustalar Mug'dusi Akopning uyiga yetib borishdi va Usta 
Zaynal havoza ustiga chiqdi. Ourbon ganch qorganicha suhbatni
davom etirdi:

— Usta, bizning xo'jayin yaxshi odamga o'xshaydi.
Usta Zaynal tosdan o'ng qo'li bilan ganch olar ekan:
— Yaxshilikka-ku yaxshi odam, ammo bundan nima foyda, 

ayt-aytki, Olloh dinga solsin.
— Usta, men bir narsaga mot qolaman. Nega armanilar shu 

qadar ochiq-oshkor narsani ko'rmaydilar? Bular nega yoppasiga 
kelib musulmon bo'lmaydilar?

Usta Zaynal shiftga andava surtganicha dedi:
— Ourbon, bu ishlarning hammasi sir hisoblanadi. Bularni 

hech tushunib bo'lmaydi. Bularning hammasi Olloh huzuridagi sir; 
chunki, mana faraz qil, armanilarning hammasi yoprilib musulmon 
bo'ldi, deylik, unda Olloh jahannamni kim uchun yaratgan, u yerga 
kimni jo'natadi? Bu ishlarning hammasida bir sabab bor. Yo'qsa 
armanilarning o'zlari ham bizning mazhabimiz ularnikidan avlo 
ekanligini yaxshi biladilar. Xudoyi azza va jalla...1

— Usta, gapingni bo'laman, mayli, aytaylikki, musulmon 
bo'lmay qo'ya qolsinlar. Lekin bir narsani hech tushuna olmayman- 
ki, bular nega to 'ng 'iz etidan jirkanmaydilar?

Usta Zaynal andavani taxta ustiga qo'ydi; chubug'ini olib 
to'ldira boshlar ekan, baland ovozda dedi:

— Mening javobim shuki, armanilarning o'zlari ham to 'ng 'iz 
etida hech bir lazzat yo'qligini yaxshi biladilar; lekin cheklariga 
shu tushgan, undan hech qo'l torta olmaydilar... Nima ham 
qilsin sho'rliklar? Insonning insoniy xo'ragi bo'ladi, hayvonning 
hayvoniy xo'ragi. Bularning hammasi Ollohdandir... kel, tosni ol, 
ganch qor.

1 Xudoyi azza va jalla — Xudo aziz va jaloldir (muallif).

Ourbon narvonga chiqa turib dedi:
— Ha, hali hamma tomosha qil ko'prikdan o'tayotganda!..
Usta Zaynalga chubug'ini tutganicha dedi:
— Ourbon, bilasanmi gap nimada? Hamma gap haq yo‘lni tanib 

olishlikda; insonlar borki, haq yo'lni topib oladi, insonlar borki, 
Xudoyi taoloning...

Shu payt Mug'dusi Akop kirib kelib, hech narsa demay usta 
Zaynalga tikildi. Usta Zaynal o'girilib unga savol berdi:

— Hoy xo'jayin, Injil haqi ont ichaman, qani ayt-chi, men bir 
ko'ray, o'sha zahrimorning nima lazzati borki, tap tortmay yega- 
ningiz-yegan?

Mug'dusi Akop g'azablanib, ikki qo'lini yuqori cho'zganicha 
dedi:

— Hoy inson, menga ayt-chi, sen bu yerga mullalik qilgani 
kelganmisan?

— Xo'jayin, baraka topkur, nega jahling chiqadi? Gap kelganda 
bir so'rab qo'ydim-da. Ourbon, ganch qor!

Mug'dusi indamadi. Usta Zaynal chubug'ini havoza ustiga 
qo'yib, andavani olganicha ishga tushdi.

Mug'dusi aw al ishni shu yerda to'xtatib, ustalar bilan hisob- 
kitob qilib, ularning javobini berib yubormoqchi ham bo'ldi, lekin 
xotini bunga rozi bo'lmay, dedi:

— Endi hozir qayerdan ham boshqa usta topib, ishni kech- 
qurungacha tugata olamiz? Endi ishni to'xtatib bo'lmaydi. A w alo 
bu ishni boshlamaslik kerak edi, endi boshlanibdimi, oxiriga yet- 
kazish kerak.

Er-xotin maslahatlashib bir to'xtamga keldilarki, Mug'dusi 
Akop hozir borib Hoji Rasulga vaziyatni aytib bersin, usta Zaynal- 
ning yoniga yo Hoji Rasulning o 'zi kelib, yoki birovni jo'natib 
aytsinki, mayli, Usta Zaynal kelishilganidan bir manat ortiq olsin, 
lekin ishni albatta kechqurungacha tugatib bersin.

Mug'dusi Akop Hoji Rasulning yoniga borib, dardi dilini unga 
aytib berdi. Hoji Rasul zohiran Usta Zaynalning bu ishidan ni- 
hovatda norozi bo'lib, o 'g 'liga, darhol borib falon qolgurga ayt- 
ki, “Agar bugun kechqurungacha ishni tugatmasa, u na bir chaqa 
pul oladi, na boshqa birovga tavsiya etiladi”, dedi. Hojining o 'g 'li

yarim soatlardan so'ng ustaning javobini olib keldi. Usta Zaynal 
otasining arvohiga qasam ichib aytibdiki, Hoji og a ко nglini keng 
qilsin; agar Ollohning marhamati bo‘Isa, u bugun kechqurungacha 
shiftni ta ’mirlab tugatar, agar tugata olmasa, sariq chaqa ham olmas 
emish.

Bu so'zlarni eshitgan Mug'dusi akop hech narsa demadi, boshi- 
ni solintirib do'kondan chiqa boshlagan edi hamki, Hoji Rasul
Mug'dusi to ‘xtatib dedi:

— Oayoqqa ketasan, Mug'dusi kirva1. Kel, o'tgan-ketgandan 
biroz suhbatlashaylik. Urush-qirg'in haqida nimalar deyishyapti?

Mug'dusi do'kon eshigida turganicha hech narsa demadi, soa- 
tini chiqarib bir qaradi-da, yana cho'ntagiga solib dedi:

— Hoji, bozorga borishim kerak, jinday ishim bor. Tezroq uyga 
ham borib ko'ray-chi, ustalar nima qilyaptilar ekan?

— Hoy inson, Xudo haqi, hammasini qo'yaver. Mug'dusi kir
va, nima, mening so'zlarimni hazil deb o'ylayapsan, shekilli? Men- 
ki usta Zaynalga buyurtma bergan ekanman, u ham menga va’da 
qilgan ekan, va’dasining ustidan chiqmasligi mumkin emas. Bun- 
dan ko'ngling to 'q  bo'lsin, o'tir, biroz suhbatlashaylik.

— Rostini aytsam, Hoji, mening ustalardan ко zim suv ich- 
mayapti, ishni chala qoldirmasalar deb qo rqaman.

— Hoy Mug'dusi, dining haqi, bekorchi gaplarni aytma, kel,
birpas o'tir.

Hoji Rasulning o 'g 'li Mug dusi Akopni bir kursiga taklif etdi. 
Mug'dusi o'tirdi. Hoji Rasul tag'in Mug'dusini ishontirib aytdi- 
ki, Usta Zaynal so'ziga qattiq amal qiladigan odam. Usta Zaynal- 
ni men ko'pdan beri bilaman, u Ollohning mo'min bir bandasi, 
g'ayrat-shijoatli, sadoqatli, tadbirkor, ziyrak, fahm-farosatli, ni- 
hoyatda vafodor kishi; haligacha namozini bir marta ham qazo 
qilgani yo'q.

Ushbu lahzalarda Usta Zaynal Ourbon bilan shu tariqada suh-
batlashmoqda edi:

— Ourbon, ko'rdingmi bu armani millatini? Istasang yuz ming 
marta imom, payg'ambar nomiga qasam ichaver, lekin u sirayam

1 Kirva — hazil tariqasida qilinadigan murojaat (tarj.).

sening gapingga ishonmaydi. Aytsangki, hoy kofirdan tarqagan ko- 
firvachcha, bu yerda o'zi qancha ish borki, sen mening so'zimga 
ishonmay, Hoji Rasulni o'rtaga dalolat qilasan? Kel, tosni ol, ganch 
qor.

Ourbon narvonga chiqa turib dedi:
— Usta, birovki Ollohdan tonib, mazhabdan chiqdi, hech 

narsaga e tiqodi qolmadi, uni ishontirish juda qiyin.
Qurbon mo'ndini ko'tarib, ganch qorish uchun tosga suv 

solmoqchi bo lgan edi, qarasa, mo'ndida suv yo'q. Mundoq zehn 
solsa, suv yerga oqib ketibdi. Mo'ndini u yoq-bu yog'ini aylantirib 
qarasa, uning bir tomonidan darz ketgan. Qurbon ustaga yuzlanib 
so'radi:

— Usta, mo'ndingizning ilgaridan darzi bor edimi yoki endi 
chatnabdimi?

— Yo'q, bizning mo'ndi yoriq emas, yoki sen yorib qo'yding- 
mi? — dedi Usta Zaynal.

Usta Zaynal pastga tushib, mo'ndini qo'lida tutganicha Our- 
bonga dedi:

— Qurbon, bu bizning mo'ndi emas, bizniki biroz eskiroq va 
bundan kattaroq edi.

Qurbon biroz o'ylanib turdi-da, ayvonga chiqib, qo'lida bir 
mo ndi ко tarib kirdi. Usta Zaynal ushbu mo'ndini Ourbonning 
qo'lidan olib, baqrayganicha unga tikilib qoldi, so'ng chuqur bir 
oh chekib dedi:

— Senga Ollohning la’nati bo'lsin, Qurbon!
Shunday deya usta Zaynal yana Ourbonga baqrayib tikildi. Qur

bon ham Ustaga xuddi shu zaylda tikilib qolgan edi. Usta Zaynal 
yana bir oh chekdi:

Senga Ollohning la’nati bo'lsin, Ourbon! Armanining 
mo ndisida suv keltirib, ganch qorib, jumla jahonni murdor qilding. 
Senga Ollohning la’nati bo'lsin!

Ourbon g'ing demay Usta Zaynalga barqrayganicha tikilib 
qolgan edi. Usta Zaynal basharasini burishtirib, ikki marta yerga, 
bir marta Ourbonning betiga tupurdi-da, hovliga chiqib ketdi. Ariq 
labiga cho nqayib qo'llarini yuvishga tushdi. So'ng xonaga qaytib, 
Ourbonga, narsalarni yig'ishtir, ketamiz, dedi. Deraza tokchasidan

kiyimlarini olib, Ourbonning yuziga yana bir marta tupurdi-da, 
chiqib keta boshladi. Ourbon ham ko‘r-pushaymon bo‘lib, boshi- 
ni quyi solganicha xurjunini ko'tarib ustaning ortidan ergashdi. 
Mug'dusining xotini ustalar tushlik qilgani ketishyapti, shekilli, 
deb o'yladi.

Ushbu lahzalarda Hoji Rasul o ‘z do'konida Mug'dusi bilan suh- 
batlashib o'tirar, u Mug'dusini ishontirib aytardiki, Usta Zaynal- 
ni men ko'pdan beri bilaman, u Ollohning mo'min bir bandasi, 
g'ayrat-shijoatli, sadoqatli, tadbirkor, ziyrak, fahm-farosatli, ni- 
hoyatda vafodor kishi; haligacha namozini bir marta ham qazo 
qilgani yo'q.

Shu kuni oqshomga qadar Mug'dusi Akop, xotini va kenjatoy 
o 'g 'li xonadan narvonlarni, taxtalarni va ganchni tashqariga tashib 
chiqib, xonani tozalash bilan mashg'ul bo'ldilar. Mug'dusi har 
zamon chala qolgan shiftga boqib, Usta Zaynalni eslab qo'yardi.

Shu kuni oqshomga qadar Usta Zaynalning xotini erining en- 
gil-boshlarini yuvib-quritish bilan mashg'ul bo'ldi. Usta Zaynal ki- 
yim-boshlari qurigandan so'ng hammomga borib poklanish uchun 
uyida qip yalang'och o'tirar edi.

Ertalab soat to'qqizda Mug'dusi Akopning o 'g 'li poyezdda 
vataniga yetib keldi.

Iyul, 1905-yil, Tiflis

ERONDA HURRIYAT

Bizning masjid orqasida, eshik oldidagi supachada ellik-ellik 
besh yoshlardagi bir kishi kosiblik qilib o'tiradi; uning kasbi savod- 
siz musulmonlarga va ko'pincha Eron musofirlariga xat yozib 
berishdan iborat. Bu kishining nomi Mashadi Mulla Hasan bo'ladi.

Mashadini bu yerda yozda ham ko'rish mumkin, qishda ham, 
kuzda ham, bahorda ham.

Ba’zan yoz paytlari ko'chadan o'tib borayotganingda Masha
di Mulla Hasan boshini eshik kesakisiga qo'yganicha mudrab

o'tirganini ko'rasan, boshqa bir mahal ko'chadan o'tib borayot- 
ganingda u taraflik1 bir kimsa Mashadining yonboshida cho'kkalab 
o'tirganini, Mashadi esa ko‘zoynagini burni ustiga qo‘ndirib, so‘l 
tizzasi ustiga yarim varoq kirlangan qog‘oz qo'yganicha, boshini 
yuqori ko'tarib, ko‘zoynak ostidan qog'ozga tikilganicha forscha 
o‘qib o ‘tirgan holda ko'rasan: “Va soniyan, agar viloyatimizning 
ahvolini bilmoqchi bo'lsangiz, lillohulhamd, sog‘ va sizning duoyi 
joningizni qilib yuribmiz, sizning ayrilig‘ingizdan boshqa kam- 
chiligimiz yo‘q; Xudovandi olam bir sabab bo‘lib, sizni bir ko'rsam 
edi...”.

Oish faslida masj id oldidan o‘tib qolsang, Mashadi Mulla Hasan 
chakmoniga burkanib olib, oldiga bir manqal yoqib qo'yganini, 
bu manqalning ustiga uni quchoqlagudek bo‘lib egilib olganini 
ko'rasan.

Boshqa bir paytda esa bir musofir Mashadining oldiga cho‘k 
tushganicha qo'llari bilan sekin-asta manqalning olovini kavlab 
o'tirganini, Mashadi Mulla Hasan esa so‘l qo'lida bir bitikli qog‘oz 
tutib, o ‘ng qo'lini qo‘ltig‘iga tiqib olganicha ushbu qog‘ozni o ‘qib 
turgan holda ko'rasan:

“Mendan duo yetkazgaysiz jiyanim Karbaloyi Oosimga, to- 
g‘avachcham Ja’farga, bibimga, Sakina xonimga, Gulsum jiya- 
nimga. Mendan duo yetkazgaysiz Haydarga, Karbaloyi Aliga. 
Mendan duo yetkazgaysiz Mashadi Xalilga, Mashadi Iskandarga 
va Husaynga va G'ulomaliga va Mashadi Zulfiqorga va usta 
Zaynalga. Mendan ko‘pdan ko‘p duo yetkazgaysiz Mashadi 
Rustam amakimga va Najafaliga va Bayramga, 0 ‘rujaliga va Sab- 
zaliga va Karbaloyi Ismoilga va Muhammadga. Muhammadga, 
akang Murtazoquli sog‘-salomat ekan, Iravonda Hoji Hamidning 
bog‘ida bog'bonlik qilib yurgan ekan, bir xotin ham olibdi, farzand 
ham ko‘ribdi, senga ko‘pdan ko‘p duolar aytib yuboribdi, bolasi- 
ning ko‘zi og‘rir ekan, lekin, Xudoga shukurki, o ‘zi sog‘-salomat 
ekan, senga ko'pdan ko‘p duolar aytib yuboribdi, deng...”.

Mashadi Mulla Hasan asli eron ahlidan bo‘lib, bundan o ‘n- 
o ‘n ikki yil aw al Iravonda yetti-sakkizta musulmon bolalarini

1 Utaraflik — Ozarbayjonning Eron tomondagi qismi nazarda tutilmoqda 
(tarj.).

to'plab, mudarrislik qilardi. Biroq bolalar birin-ketin tarqab keta 
boshladilar; chunki bolalardan biri saboqni bilmay qolsa, Masha- 
di Mulla Hasan uning yuziga tupurar edi. Bolalar bir necha bor 
otalariga borib shikoyat qilishdi, bolalarning otalari ham bir necha 
bor kelib Mullaning yuziga tupurib ketishdi. Lekin bolalar tarqab 
ketmaganida, bularning hammasi o'tkinchi gaplar edi.

Xullas, bolalar tarqab ketishdi.
Awallari Mashadi Mulla Hasan bir muddat kitob sotib yurdi. 

Hozir ham uning supachasida bir nechta eski jildli kitoblar bor: 
ikki dona “Guliston”, to 'rt jild “Jomei Abbos”, bir jild Our’on, ikki 
jild juda eskirib ketgan “Nisob”, bir dona jildi yirtilgan “Tarassul” 
va bir dona yap-yangi “Abvob”. Ammo bir yil mobaynida Mashadi 
Mulla Hasan yetti-sakkiz jilddan ortiq kitob sota olmasdi.

Shuning uchun ham Mashadining tirikchiligi maktub yozib 
berish bilan o ‘tadi. Uch-to'rtta musofir yoki qishloqliklarning kelib 
Mashadi Mulla Hasanga xat yozdirmaydigan kuni yo‘q. Har bir 
maktub uchun Mashadi ikki kapik1, uch kapik, omadi kelganda bir 
shohi oladi. Maktub yozdiradigan kishi juda qashshoq bo‘lsa, u bir 
kapikka ham yozib beradi. Faqat shu shart bilanki, qog‘ozni mak
tub yozdiradigan kishining o ‘zi olib keladi.

Olloh barakasini bersin, bu ham durustgina bir hunar. Musul- 
mon olamida hech bir hunar о zgalarga maktub yozish darajasida 
rivoj topmagan. Onado‘li masjidlarining oldidan о tish imkoni 
yo‘q; ko'chaning u boshidan bu boshigacha musulmonlar maktub 
yozdirish uchun bir yoki ikki mullaning boshiga yopirilib kelishadi. 
Hammasi Tehran, Tabriz, Iravon, Tiflis, Boku yoki boshqa joyning 
odamlari. Ganja masjidlaridagi eshikning har bir supasida bittadan 
Mashadi Mulla Hasanga o'xshagan kimsa o ‘tirib olgan. Hamisha 
maktub yozdirish uchun yigirma-o‘ttiztacha kishi ularni qurshab 
olgan bo‘ladi. Masjidga kirib-chiqishning ham imkoni yo‘q.

Olloh barakasini bersin.
Biroq shunisi yaxshi emaski, maktub yozdiradiganlarning ham

masi kambag'al kishilar bo‘ladi. Bir qarasang, faqir bir ishchining 
kelib:

1 Kapik, shohi — mayda pul birliklari (tarj.).

— Mashadi amaki, menga bir xat yozib ber! — deb turganini 
ko'rasan.

Mashadi Mulla Hasan buni eshitgan zahoti o ‘ng qo‘lini ish- 
chiga cho'zib:

— Oani chiqar-chi, cho'ntagingda nimang bor ekan? — deb 
so'raydi.

Ishchi qo'lini cho'ntagiga suqib, ikki kapik chiqaradi.
Mashadi:
— Bu ozlik qiladi, — deydi.
Ishchi:
— Shundan boshqa pulim yo‘q, — deb ont ichadi.
Mashadi esa:
— Yozmayman, — deb ontichadi.
Oxiri ishchi borib yana bir kapik topib kelishga rozi bo'ladi. 

Shundan so‘nggina Mashadi Mulla Hasan aw al ko‘zoynagini 
taqadi, so‘ng qalamdonini ochib, uning ichidagi davotga bir tom- 
chi suv tomizadi, qamish qalamining uchini so‘l qo'lining shahodat 
barmog‘i uchiga bosib ko‘radi, so‘ngra kitob ichidan bir varaq 
kirchil qog'oz olib, uni ikkiga bo'ladi, yarmini viqor bilan qayta 
kitob ichiga solib, yarmini so‘l tizi ustiga qo‘yadi-da, qalamni si- 
yohga botirib olib, o ‘z-o‘zicha maktub bitishga tushadi: “Sohibi 
qiblagohimga! A w alan va soniyan...”. Xullas, xayr-u duoni va 
duodan so'ng “omin yo rabbil- olamin”ni yozib tugatgach, maktub 
yozdirayotgan kimsaga yuzlanib:

— Endi muddaoyingni ayt, yozib berayin, — deydi.
Maktub egasi dardini yozdirib bo'lgandan so‘ng Mashadi

mullaga kapiklarni berib, qog‘ozni qo'ltiq cho'ntagiga soladi-da, 
uni jo'natish uchun vatanga qaytadigan biron-bir kimsani izlab 
ketadi.

Milodiy ming to'qqiz yuz oltinchi yil 13-sentabrda Mashadi 
Mulla Hasan ikki kishiga maktub yozib berdi: ulardan biri Eron- 
ning Arablar qishlog‘idan bo'lmish Karbaloyi Mammadali, ikkin- 
chisi tabrizlik Usta Ja’far edi.

Oh, sho‘rlik maktublar! Siz dunyoni alg‘ov-dalg‘ov qilib yubor- 
dingiz!

Sizni yozib el boshiga bu qadar kulfatlar solgandan ko‘ra, sizni 
bitgan kimsaning barmoqlari akashak bo‘lib qolgani yaxshi edi!

Xullas, maqsadga o'taylik.
Karbaloyi Mammadali ozmi-ko‘pmi non puli topib, ahl-u ayo- 

lini boqish uchun ikki yarim yildan beri musofirchilikda yurar edi. 
Ahl-u ayoli esa yolg‘iz onasi, bir xotini va yetti-sakkiz yoshlardagi 
bir o ‘g‘lidan iborat edi.

Awallari Karbaloyi Mammadali ishchi bo‘lib ishlar, har ik- 
ki-uch oyda bir marta uyiga xarj uchun uch-to‘rt manat pul va 
olti-yetti arshin chit jo'natar edi. 0 ‘tgan yili armani-musulmon 
urushi sodir bo‘lganida Karbaloyi Mammadali o ‘z vataniga qaytib 
ketgan, o ‘zi bilan besh-o‘n manat pul ham olib borgan edi. Ammo, 
mana, uydan chiqib kelganiga sakkiz oy bo'libdiki, Arablarda ya- 
shaydigan onasiga faqatgina bir marta sarf-xarajat uchun atigi ikki 
manat jo'nata oldi, xolos. Onasi va xotini ro‘zg‘or og ir ahvolda 
qolganini bildirib, ikki marta Karbaloyi Mammadalidan biroz pul 
so‘rab maktub jo'natishdi. Bu buyurtma maktublarga javoban 
Karbaloyi Mammadali bir daf’a maktub jo‘natib, bu yerlarda ham 
ahvol tang ekanligi, biron-bir ish topish qiyinligini, biroz sabr qilib 
turishlarini, nizolar biroz tinchigach, inshoolloh, uyga sarf-xa
rajat uchun mablag‘ jo'natajagini bildirdi.

Bu viloyatda ahvol tang ekanligini Karbaloyi Mammadali 
to ‘g‘ri yozgandi, chunki chindan ham bu yerda ahvol ancha tang 
edi. Biroq ish topishning qiyinligi haqidagi gapi yolg'on edi, zero, 
Karbaloyi Mammadalining ishchilik orqasidan to 'rt abbosi, bir 
manat topmaydigan kuni yo‘q edi; Karbaloyi Mammadali ahl-u 
ayolini yoqtirmaydi deb ham bo'lmasdi. U pul jo'natish uchun 
jon-jahdi bilan harakat qilar, lekin jo'nata olmasdi. U pul jo'natish- 
ni juda-juda istasa ham, birdan cho‘ntagiga qo‘l suqib qarasa, sariq 
chaqa ham qolmagan bo'lardi.

Oradan bir necha kun o ‘tgach u o ‘z-o‘ziga: “Inshaalloh, bugun 
vatanga qaytadigan biror kimsani topib, uyga hech bo'lmasa ikki 
manat jo'nataman”, — deb ahd qilardi. Lekin yana baribir jo'nata 
olmasdi. Shuning uchun jo‘nata olmasdiki, uning xarji katta edi, 
xarji shuning uchun ham katta ediki, Karbaloyi Mammadali Olloh-

ning izni, payg'ambarning shariatiga ko‘ra bu yerda bir beva ayolni 
o ‘ziga siyg 'a1 qilib olgan edi.

Bu ayol Karbaloyi Mammadalining bir ishchi do‘stining 
opasi edi.

A w allari bu ayol Karbaloyi Mammadalining ust-boshlarini 
yuvib yurardi.

Bir gal ushbu do'sti Karbaloyi Mammadalini o ‘z uyiga 
mehmonga chaqirdi. Nimadir bo‘lib Karbaloyi Mammadali bu 
ayolning oyoqlarini ко‘rib yoqtirib qoldi va oxirida unga uylan- 
di. Ilgarilari Karbaloyi Mammadali Aslon karvonsaroyining bir 
hujrasida yotib yurar, yangi xotiniga har oyda bir manat xarj puli 
berishga kelishib olgan edi.

Biroq keyinroq xotini uni yoqtirib qolib, o ‘z uyiga ko'chirib 
keldi. Ayolning ismi Pariniso edi.

Kunlarning birida Karbaloyi Mammadali yugurganicha uyga 
kelib, yangi xotiniga:

— Hoy xotin, Pariniso, suyunchi ber! — deb qoldi.
Pariniso taajjubga tushib:
— Nima gap? — deb so'radi.
Karbaloyi Mammadali:
— Suyunchi beri — deya takrorladi.
Pariniso tag‘in:
— Nima gap? — deb so'radi.
Karbaloyi Mammadali:
— Suyunchisini bermasang, aytmayman, — dedi.
Pariniso Karbaloyi Mammadalining yoniga kelib, uning qo‘l- 

lariga yopishgancha so'radi:
— Xudo haqi, ayta qol, axir, nima gap o ‘zi?
Karbaloyi Mammadali tag‘in:
— Xudo haqi, suyunchisini bermasang, aytmayman, — dedi.
— B o‘pti, suyunchisiga men qarzman, ayta qol, nima gap 

o ‘zi?
— Bizning Eronga hurriyat berilibdi.
1 Siyg‘a — muvaqqat nikoh (tarj.).

Pariniso biroz sukutdan so'ng so'radi:
— Nima berilibdi?
— Hoy xotin, hurriyat deyapman!.. Nahotki, hozirgacha shuni 

ham bilmasang?
Pariniso yana biroz o'ylanib turib, hayron bo'lganicha so'radi:
— Hurriyat degani nima?
Karbaloyi Mammadali xotinining qo'larini o'zidan nari itarar 

ekan, boshini so'lga burib, biroz norozi ohangda javob berdi:
— Hoy baraka topkur, endi men senga nima desam, qanday 

tushuntirsam ekan? Eronga hurriyat berilganligini endilikda bu- 
tun dunyo biladi. Eronga hurriyat berilganligini hatto ko'chadagi 
bolalar ham biladi. Bugun hamshaharlarning hammasini konsur1 
masjidga chaqirdi, Eronga hurriyat berganligi uchun podshoh- 
ni duo qilishdi. Men ham masjidga borgan edim. Tumonat odam 
yig'ilganki, igna tashlasang yerga tushmaydi.

Karbaloyi Hasanquli ham o'sha yerda edi. Hamshaharlarning 
sevinishini bir ko'rsang! Chindan ham hozirga qadar biz sho'rlik 
hamshaharlar ne-ne qora kunlarni boshimizdan kechirmadik. 
Ishchilik qilaverib o 'lar holga tushdik. Chindan ham, mundoq 
qarasang, Urusatda2 hech bir mardikor yo'q, mardikorlarning ham- 
masi bizning sho'rlik hamshaharlarimiz. Pariniso, Xudo xohlasa, 
bundan so'ng pulimiz ko'p bo'ladi. Sen nuqul menga, o'ris bax- 
malidan bitta kamzullik olib ber, der eding. Xudo xohlasa, ana endi 
olib beraman! Axir, o'zingga ayonki, qo'lim hech pul ko'rmas- 
di, lekin, Xudo xohlasa, endi pulim ko'p bo'ladi. Kabla Imomali, 
Kabla Navro'z, Oosimali, O'ruj, Mashadi Bayramali sevinchdan 
terilariga sig'masdilar. Konsur, deydi ular, ertaga hamshaharlar
ning hammasi yig'ib, hurriyat puli tarqatar emish. Jon, jon-ey, jon, 
jon-еу!.. omon bo'lsin bizning podshohimiz, jon, jon-ey!..

Ushbu so'zlarni aytish asnosida Karbaloyi Mammadali barmoq 
chertib o'yinga tushmoqda edi. Pariniso sevinganicha yana borib 
erining qo'llariga yopishdi.

1 Konsur — konsul demoqchi (tarj.).
2 Urusat — Rossiya; bu o ‘rinda Rossiya tarkibidagi Shimoliy Ozarbayjon 

nazarda tutilib, u Eron tarkibidagi Janubiy Ozarbayjon bilan qiyoslanmoqda 
(tarj.).

Erta ham bo ldi. Kechqurun Karbaloyi Mammadali uyga qaytib 
kelgan zahoti Parinisoga dedi:

— Pariniso, jonginam, konsur bizga hech narsa bermadi, sizning 
hurriyat pulingizni Eronda, o 'z  vataningizda berishadi dedi.

Buni eshitib Parinisoning qosh-qovog'i solinib ketdi, ancha jim 
qolgach, nihoyat, eriga:

— Yolg'on aytyapsan, — dedi.
— Yolg'on aytsam, Xudo ursin. Konsur bizga hech narsa ber

madi.
— Yolg‘on aytyapsan.
— Chin so'zim, hech narsa bermadi.
— Albatta bermaydi-da. Oachon mening baxtim chopibdi- 

ki, senga bir narsa berishsin. Eronda, vataningizda berish uchun, 
anavi alvasti xotining olishi uchun ham bu yerda berishmagan-da. 
Mening qachon baxtim chopibdiki, bu yerda berishsin.

Pariniso o ‘z baxtidan ancha-muncha shikoyat qilib olgach, 
eriga jahl bilan dedi:

— Menga qara, Kabla Mammadali, men uni-buni bilmayman, 
toki men sening xotining ekanman, joningni berib bo'lsa ham 
menga qarashing kerak. Ikki oydan beri men sendan bir bax- 
mal kamzulcha so'rayman. Kambag'alman, pulim yo 'q  deb olib 
bermaysan. Endi esa konsur mening ulushimni bermadi, vatanda 
berishar ekan degan gapni o'ylab topding. Mening ulushimni ana
vi alvasti xotining olib ketishiga hech chiday olmayman. Yo bu- 
gunoq borib bir maktub yozdir, sening ulushingni o 'sha alvastiga 
bermay, sening o'zingga jo'natsinlar, yo bo'lmasa nima qilishimni 
o'zim  bilaman.

Bu so'zlarga javoban Karbaloyi Mammadali dedi:
— Hoy xotin, sen bunaqangi bo'lm ag'ur gaplarni gapiraverma. 

Vatanda qancha ulush bo'lsa, hammasini onamga berishadi. Onam 
mening ulushimni o'zimga jo'natmay qo'ymaydi. U meni juda 
yaxshi ko'radi, albatta jo'natadi. Hech yuragingni siqma, yaxshisi, 
tur, bir parcha non keltir, yeb olaylik.

Pariniso erining oldiga non keltirib qo'ydi, biroq o'zi bir 
burchakka borib o'tirdi.

-  160 -



Oxiri Karbaloyi Mammadali ertagayoq o ‘z ulushini bu yoqqa, 
uning o ‘ziga jo'natishlarini so'rab vatanga bir maktub yozdirib 
yuborishi haqida ont ichdi. Shundan keyingina Pariniso biroz xo- 
lirjam tortdi.

Ertalab Karbaloyi Mammadali ko‘chaga chiqdi, biroq nima 
qilishini bilmasdi. Bir tomondan, Parinisodan juda qo'rqar, ammo 
nima uchun qo'rqishini o ‘zi ham bilmasdi. Ikkinchi tomondan 
csa vatanidagi xotini Tukazbondan ham qo'rqar edi, undan shu
ning uchun qo'rqar ediki, agar u maktub yozdirib jo'natsa, vatanda 
Tukazbon eri o ‘z ulushini yangi xotini uchun so'rattirayotganini 
sezib qolar edi. Karbaloyi Mammadali bu yerdan uylanganini qattiq 
sir tutib kelmoqda edi. Chunki u vatandan bu yoqqa kelayotganida 
Tukazbonning akalari, agar musofirchilikda uylangudek bo‘1 sang, 
borib boshingning qatig'ini chiqaramiz deb qo'rqitishgan edi. 
Tukazbon ham eriga, agar o'sha yoqlardan uylangudek bo‘lsang, 
bosh ochiq, oyoq yalang borib yangi xotiningning sochini bitta-bit- 
ta yulaman, degan edi.

Karbaloyi Mammadali ana shularni bir-bir xayolidan 
o'tkazganicha masjid eshigidan chiqib qoldi. Bu paytda Mashadi 
Mulla Hasan tabrizlik usta Ja’farning maktubini endigina yozib 
tugatgan edi. Usta Ja’farning maktubi quyidagi mazmunda edi: 
“Aw alan... salom-duo... va soniyan... Omin yo rabbilolamin. 
Mening mehribon onaginam, musofirchilikda qanchadan beri ish- 
layotgan bo'lsam, seni aslo yodimdan chiqarganim yo'q. Lekin, 
onaginam, senga xarj puli jo'nata olmayotganim uchun mendan 
ranjima. Harchandki jo'natmoqchi bo'laman, lekin bu yerlarda 
juda qimmatchilik bo ‘lib ketgan. 0 ‘zingga ayonki, aw allari men 
yolg'iz bosh edim, sarf-xarajatim ham kam edi, har zamonda 
senga bir-ikki manat jo'natib turar edim. Lekin, shubhasiz, Olloh- 
ning o ‘zi musulmon bandalarining yolg'iz qolishi yaxshi emas, 
deb buyurgan va Ollohning bu amriga ko‘ra, masalan, mullalar 
har safar va’z qilishganda bizga musulmonchilikda yolg‘iz qolish 
yaxshi emas, deb aytishadi, shuning uchun ham, masalan, aybga 
buyurmagaysan, Ollohning izni va payg'ambarning shariati bilan 
bu yerdan, aybga buyurmagaysan, bir ayolni siyg'a qilib, oldim. 
Nima bo'lganda ham — ayol, o ‘ziga yarasha sarf-xarajati bo‘la-

di. Ne qilayki, topgan-tutganim ro‘zg‘or xarjiga zo‘rg ‘a yetadi, 
senga jo‘natgani biron narsa orttira olmayman va yana mening 
nomimdan o ‘g ‘ilchamning yuzini o ‘pib qo‘y va yana jamiyki 
qarindosh-urug'larga duo yetkaz”.

# #

Mashadi Mulla Hasan bu maktubni endigina yozib bo‘lgan 
ham ediki, Karbaloyi Mammadali unga yaqin kelib salom berdi va 
mullaga yuzlanib:

— Mulla amaki, menga bir maktub yozib bersang! — dedi.
Mashadi Mulla Hasan Karbaloyi Mammadaliga:
— Bosh ustiga, — dedi va Usta Ja’farga qarab: — Endi qalamni 

olib maktubga qo‘l qo‘y> — dedi.
Usta Ja’far mullaga:
— Hozircha siyohi qurib tursin, men borib paket olib kelay, 

keyin qo‘l qo'yaman, — dedi.
Usta Ja’far turib ketdi. Karbaloyi Mammadali mullaning 

oldiga cho‘kka tushdi; Mashadi Mulla Hasan Usta Ja’farga 
yozgan maktubini oftobga qo‘yit>, kitob orasidan bir kirlangan 
pochta qog‘ozini oldi va o ‘ng qo'lini Karbaloyi Mammadaliga 
cho'zganicha:

— Oani chiqar-chi, nima berar ekansan, — dedi.
Karbaloyi Mammadali o ‘ng qo'lini sekin cho‘ntagiga suqib,

uch dona bir kapiklik chiqarib mullaning oldiga qo'ycli.
Mashadi Mulla Hasan pullarni olib, aw al oftobga tutib ko'rdi- 

da, so‘ng cho'ntagiga tiqdi, so‘l tizzasini baland ko'tarib, qog‘ozni 
so‘l qo‘li bilan tutganicha tizzasi ustiga qo'ycli. Oalamni siyohga 
botirib olib, yoza ketdi: “Awalan... salom va duo... va soniyan... 
Omin yo rabbilolamin...” Bularni yozib bo'lgach, Karbaloyi Mam
madaliga yuzlanib:

— Oani, muddaoyingni ayt, — dedi.
Karbaloyi Mammadali bir yo'talib olib so‘z boshladi:
— Mulla amaki, bu gap oramizda qolsin, masalan... — Mashadi 

Mulla Hasan bu so'zlarni yozmoqchi bo‘lgan edi, Karbaloyi Mam
madali darhol uning qalamiga yopishib:

— Yo‘q, yo‘q, yozma. A w al quloq sol! — dedi.

Mashadi Mulla Hasan qalamni qo'yib, unga quloq tutdi. Kar
baloyi Mammadali:

— Masalan, yozginki, onajon, Eronga hurriyat berilibdi, deb 
eshitdim.

Mashadi Mulla Hasan yozishga tushdi: “Onajon, Eronga hurri
yat berilibdi”.

Karbaloyi Mammadali gapida davom etdi:
— Bunday deb yoz: kecha konsurning bizga xabar berishicha, 

bizning ulushimizni vatanda bermoqchi emishlar. — Mashadi Mul
la Hasan bu so'zlarni ham yozdi. Karbaloyi Mammadali davom 
etdi: — Yozginki, onajon, menga hech narsaning keragi yo‘q. 
Lekin, aybga buyurmagaysan... bu yog‘ini qanday yozsak ekan? 
Mulla amaki, sen ham aybga buyurmagaysan, bizning ayolimiz, 
aybga buyurmagaysan...

Mashadi Mulla Hasan yozmoqchi bo'ldi, biroq Karbaloyi 
Mammadali darhol qalamga yopishib, baqirib yubordi:

— Yo‘q, yo‘q, nima qilyapsan o‘zi?! Bu gaplarni yozma, zin- 
hor yoza ko'rma. Bilmay turib mening hamma gapimni yozmoqchi 
bo‘lasan-a! Yo‘q, yo‘q, qurboning bo‘lay, mulla amaki, bunaqada 
naq mening uyimni kuydirasan-ku...

Mashadi Mulla Hasan qalamni qog'ozdan uzib, tag‘in uni 
eshita boshladi. Karbaloyi Mammadali davom etdi:

— Yozginki, mening ulushimga nimaiki tushsa, hammasini 
o'zimga jo‘nat...

Mashadi Mulla Hasan ham shunday deb yozdi. Karbaloyi Mam
madali davom qildi:

— Menga qancha ulush tushishini bilmayman. Lekin agar 
ozgina tushsa ham o'zimga jo‘nat. Chunki, chindan ham, hoy 
mulla, men bu so'zlarni zinhor og'zimga ham olmas edim, biroq bu 
xotinlarni eplab bo'larkanmi?..

Mashadi Mulla Hasan shunday deb yozmoqchi bo'lgan edi, 
Karbaloyi Mammadali tag*in qalamga yopishagnicha baqirib 
yubordi:

— Yo‘q, yo‘q, Xudo haqi, buni yozma. Xotin degan so‘zni 
yozma. Oo‘qqisdan xotin olganimni yozib q o 'y s a n g  bormi... Faqat 
shuni yozki, ulushimni jo'natsinlar. Vassalom.

Mashadi Mulla Hasan shunday deb yozdi. Karbaloyi Mam- 
madali davom etdi:

— Vassalom. Yana shuni yozginki, mening nomimdan o 'g 'il- 
chamning yuzidan o'pib qo'ysinlar va aybga buyurmasinlar, 
bizning ayolimizning hol-ahvoli qanday va barcha qarindosh- 
urug'larga duo yo'llayman. Vassalom. Mana shularni yozsang 
bo‘lgani, vassalom.

Mashadi Mulla Hasan bu gaplarni ham yozib bo‘ldi.
Oxirida Karbaloyi Mammadali Mulladan yozganlarini yana 

bir bora o'qib berishni o'tinib so'radi. Mulla yozganlarini o'qish- 
ga tushdi: “A w alan salom-duo... va soniyan... Yo rabbilolamin... 
Onajon, Eronga hurriyat berilibdi. Kecha konsurning bizga xabar 
berishicha, bizning ulushimizni vatanda bermoqchi emishlar. Ona
jon, mening ulushimga nimaiki tushsa, o‘zimga jo‘nat va mening 
nomimdan o'g'ilchamning yuzidan o'pib qo'y va aybga buyur- 
magaysan, bizning ayolimizning hol-ahvoli qanday va barcha 
qarindosh-urug'larga duo yo'llayman. Vassalom”.

Mashadi Mulla Hasan maktubni o'qib tugatgach, bu qog'ozni 
ham Usta Ja’farga bitilgan maktub yoniga, oftobga qo'yib qo'ydi. 
Shu payt Usta Ja’far bir kirchil paket ko'tarib kelib qoldi. Mashadi 
Mulla Hasan Usta Ja’farga qog'ozini uzatib, qo'l qo'ygani qalam 
tutqazdi. Usta Ja’farning ko'zi Karbaloyi Mammadaliga yozilgan 
maktubga tushdi, u egilganicha bu maktubga diqqat bilan nazar 
solib:

— Hoy Mashadi Mulla amaki, o 'z oramizdagi gap, lekin bu 
kishining maktubini menikidan yaxshiroq yozibsan. Mana qara, 
mening maktubimning xati uncha chiroyli emas, ammo narigi mak- 
tubning xatiga bir boq, — dedi...

Shunday deya Usta Ja’far Karbaloyi Mammadalining maktu
bini qo 'liga olib, ikkalasini yonma-yon qo'yib solishtira bosh
ladi. Karbaloyi Mammadali ham bo'ynini cho'zib avval o 'z  
maktubiga, so 'ngra Usta Ja’farning maktubiga ko 'z tashladi, 
biroq hech narsa demadi. Mashadi Mulla Hasan bu maktublarni 
qo 'liga olib, har ikkisiga ko'zoynak ostidan diqqat bilan razm 
solar ekan:

— Oh-oh-oh... Ofarin bunaqangi xatga, biri biridan chiroyli, — 
< lecli.

Mashadi Mulla Hasan oh-ohlaganicha xatlarni chalkashtirib 
yuborib, Karbaloyi Mammadaliga yozgan maktubini Usta Ja’farga 
berdi, Usta Ja’farga yozib bergan maktubini tag'in oftobga qo'yib 
(|o‘ydi. Usta Ja’far ham farqiga bermasdan Karbaloyi Mammadali- 
ning xatini mulladan olib, qalam tutganicha qog'ozni so‘l tizining 
ustiga qo'ydi va o ‘n daqiqacha vaqt mobaynida ingranib-singranib, 
yo‘tala-yo‘tala bir ammallab o ‘z nomini yozdi, so'ngra imzo ustiga 
bir chimdim tuproq sepib, paketni qo‘ltig‘iga soldi-da, o'rnidan tu-
i ib xayrlashib ketdi.

Usta Ja’far ketgandan so'ng Mashadi Mulla Hasan Karbaloyi 
Mammadaliga ham bir paket olib kelishni buyurdi. Karbaloyi 
Mammadali maktubni aw al Pariniso eltib ko'rsatib, so'ng paketga 
solish fikrida edi. Mashadi Mulla Hasan Usta Ja’far uchun bitgan 
maktubini to 'rtbuklab Karbaloyi Mammadaliga uzatar ekan:

— Keyin qachon paket olib kelsang, ustiga yozib beraman, — 
dedi. Karbaloyi Mammadali maktubni qo'liga olib, qalam tutgani
cha ingrana-singrana aji-buji bir qora tortdi: “Mammad alad”. Bu 
go'yo uning “Mammadali” deb yozgani edi. So'ng uni to 'rt buklab 
qo'ltiq cho'ntagiga soldi-da, turib jo'nadi.

Karbaloyi Mammadali uyiga yetib kelgach, qo'ltiq cho'ntagidan 
maktubni chiqarib xotiniga uzatar ekan:

— Mana, Pariniso, borib maktub yozdirib keldim, endi buni 
onamga jo'nataman. Mening hurriyat pulimni o'zimga jo'natinglar, 
deb yozdirdim. Ishonsang ishon, ishonmasang eltib xohlagan ki- 
shingga o'qitib ko'r, gapim to 'g 'rim i yoki yo'qligini shunda 
bilasan, — dedi.

Pariniso qog'ozni qo'liga olib, u yog'ini aylantirib ko'rdi, bu 
yog'ini aylantirib ko'rdi, so 'ng buklab tokchaga qo'ydi. Kech- 
qurun u maktubni qo'yniga solib, ukasi Karbaloyi Rizonikiga 
bordi.

Maktubni akasiga chiqarib berar ekan:
— Ukajon, sen bu maktubni biror kishiga o'qitib ko'r-chi, 

nimalar deb yozilgan ekan? — dedi.

Karbaloyi Rizo aw al maktub voqeasini opasidan so'rab bilib 
oldi, so'ng biroz o'ylanib turgach:

— Hoy qiz, Pariniso, sening esing yo'q ekan, — dedi.
— Nega, ukajon? — deb so'radi Pariniso.
Ukasi:
— Hoy tentak, o'zing bir o'ylab ko‘r, Erondan ham bu yerga 

hurriyat kelar ekanmi? — dedi.
Pariniso:
— Voy, ukajon, nega bunaqa deyapsan? Eron shunchalik uzoq 

yo‘l ekanmi, kelmasin? Arablar qishlog‘i haligi... Orazning shun- 
doq bo'yida. Buning nimsi uzoq ekan? Bu yerdan nari borsa uch- 
to ‘rt kunlik yo‘l, — dedi.

— Gaping to ‘g‘ri, Pariniso, Arablar ko'p uzoq joy emas. Lekin, 
axir, Erondan bu yerga hurriyat kelar ekanmi?

Pariniso biroz jahli chiqqan bo'lib:
— Hoy ukajon, nega bunaqa deyapsan? Eron qanchalik 

yo 'l bo'libdiki, kelmasin. Sen mening har bir gapimni tentakka 
chiqarasan. O'qitmaydigan bo'lsang, ber menga maktubni, o'zim 
o'qitib olaman, — dedi.

Karbaloyi Rizo maktubni bermasdan, kula-kula dedi:
— Bo'pti, Pariniso, men ertaga maktubni o'qittirib kelaman. 

Mayli, Karbaloyi uni jo'nata qolsin, lekin baribir oxirida men ayt- 
gan gap bo'ladi; chunki u tomondan bu tomonga hurriyat kelganini 
kim ham eshitibdi, axir. U tomondan bu yoqqa xino keladi, ma- 
yiz keladi, bodom mag'zi keladi, tamaki, choy, qoradori... shunga 
o'xshash narsalar keladi; lekin hali umrim umr bo'lib hurriyat 
kelishini sirayam eshitganim yo'q. Bu tomonlarda ham hurriyat 
ustida savdo-sotiq qilishganini hech eshitmaganman.

Pariniso biroz o'ylanib turgach, yana ukasidan baribir maktub
ni biror kishiga o'qittirib ko'rishni iltimos qiladi. Ukasi ertaga uni 
o'qittirib kelishiga va’da berdi.

Ertasi kuni Karbaloyi Rizo aw al maktubni Mulla O'rujaliga 
olib bordi. Mulla O'rujali ikki yildan beri bu yerda bir maktab 
ochib, besh-o'n bolani o'qitib yurar edi.

Mulla O'rujali maktubni olib, unga diqqat bilan razm solib 
chiqqandan so'ng:

— Bu maktub tarassul1 xatida yozilgan ekan. Judayam chalkash 
bitilibdi. Men bu xat bilan oshno emasman. Bu xat bilan oshno 
bo'lgan biror kishiga eltib o'qit, — dedi.

Karbaloyi Rizo maktubni olib, rus-musulmon maktabining 
muallimi Mirza Hasanga eltib ko‘rsatdi va undan o'qib berishini 
so'radi. Mirza Hasan ushbu maktubda musulmonchilikdan dars 
berar, o ‘zi esa “seminariya” deb ataladigan muallimlar kursida tah- 
sil olgan edi. Mirza Hasan maktubni sinchiklab ko'zdan kechirar 
ekan:

— Bu maktubni yozgan kishining qo‘li sinsin! Shunchalik may- 
da, kichkina yozibdiki, o'qib bo'lmaydi, — dedi.

Karbaloyi Rizo Mirza Hasandan maktubni qaytarib oldi, biroq 
endi kimning huzuriga borib, kimga o‘qitishni bilmas edi. Birdan 
Karbaloyi Rizoning yodiga attor Mashadi Husayn tushib qoldi; u 
juda ko‘p dars ko'rgan bo'lishi kerak, deb o'yladi Karbaloyi Rizo, 
chunki ko‘pgina o'tirishlarda Mashadi Husaynning shariatdan, ha- 
qiqatdan, xilqatdan va hidoyatdan bahslar qilganini Karbaloyi Rizo 
bir necha daf’a guvohi bo'lgan edi.

Hamisha Mashadi Husayn so'zga tushib ketar ekan, Karbaloyi 
Rizo o ‘z ko'nglida, “Mashadi Husayn olim bo‘lsa kerak”, deb 
o‘ylar edi. Karbaloyi Rizo Mashadi Husaynning do'koniga yo‘l 
oldi, qarasa, Mashadi tarozining bir pallasiga bir bo'lak now ot 
qo'yib tortar ekan, xaridorga bunday der edi:

— Olloh o ‘tganlarni rahmat qilsin, rahmatlik bobom meni har 
gal o ‘z og'ushiga olganida otamga, menga qara, o‘g‘lim Karbaloyi 
Ismoil, bu boladan ehtiyot bo‘l, uning ko'zlaridan ilm yog'ib tu- 
ribdi, bu bola ertami-kechmi olim bo'ladi, der ekan. Endi o'ylab 
qarasam, rahmatlik bobom mening oxirda kim bo'lishimni bilgan 
ekan. Ammo shubha yo'qki, ilm degani o ‘z-o‘zidan kelib odamning 
boshiga kiradigan bir narsa emas. Ilmni egallash uchun tahsil olish 
kerak, jon kuydirish kerak; yo'qsa ilm degani o ‘z-o‘zicha kelib 
odamning boshiga kiradigan narsa emas. To ilmni eggallaguncha 
odamning onadan emgan suti burnidan chiqadi. Mening boshimga 
tushgan savdolardan, oyoqlarimga tekkan xivichlardan, yelkamga 
lushgan kaltaklardan sening xabaring yo‘q. Oxiri ko‘z nurimni

1 Tarassul — arabcha xat turi (muallif).

to ‘ka-to‘ka olimlar davrasiga qo‘shildim. Yo'qsa, azizim, bu narsa 
hazil emas, buning uchun insonda qobiliyat bo‘1 ishi kerak, zakovat 
bo'lishi kerak. Har qanday o'qigan kishi olim bo'lavermaydi.

Karbaloyi Rizo Mashadi Husaynning yoniga borib, unga mak- 
tubni ko'rsatar ekan:

— Mashadi amaki, Olloh otangni rahmat qilsin, bir qara-chi, bu 
qog'ozda nima yozilgan ekan, — dedi.

Mashadi Husayn xaridorga nowotni berib bo'lgach, Karbaloyi 
Rizodan maktubni olib sinchiklab boqa boshladi.

Oradan ancha o'tgach:
— Bu maktubni kim yozgan? — deb so'radi.
Karbaloyi Rizo:
— Kim yozganini bilmayman. Masjid oldida maktub bitib 

beradigan mulla yozgan bo'lsa kerak, — dedi.
Mashadi Husayn maktubni o'qishga tushdi: “Awalan: umdeyi 

matlab salomatiyi vujudi zijudi shumost. Va soniyan, agar ahvoloti 
in janibra xosta boshid, alhamdulilloh, sahih va salomat hastim va 
nigoroni nadorim sivai duri az shumo. Xudvandi olam sababi sozad 
va vasileyi xeyr angizod ki, didori sharifi shumoro baxeyru xubi 
didor numoyim. Omin, yo rabbilolamin!.. va ba’d...”1

Mashadi Husayin maktubning shu joyiga kelganda to‘xtab qoldi 
va maktubga rosa tikilib, zo 'rg 'a  “G'urbat viloyat” degan so'zlar- 
ni o ‘qidi. So'ng yana to'xtab qoldi, qog'ozni yorug'likka tutib, u 
tomon-bu tomonini aylantrib ko'rdi va yana maktubga rosa tikilib, 
hijjalay-hijjalay “chunki” degan so'zni o ‘qidi.

Mashadi Husayn bir-ikki marta “chunki”, “chunki” dedi-da, 
yana to'xtalib qoldi; maktubni tarozi pallasiga q o ‘y i t > ,  Karbaloyi 
Rizoga yuzlanganicha dedi:

— Bolam, bu maktubni yozgan kishini men taniyman. Buni 
Mashadi Mulla Hasan yozgan. Bachchag'arning yozgan xatini hech

1 Tarjimasi: aw alan umda matlab sizning qimmatli vujudingizning salo- 
matligidir. So'ngra, agar bu taraflarning ahvolini bilmoqchi bo'lsangiz, 
alhamdulilloh, sog‘ va salomat yuribmiz va sizdan ayri tushganligimizdan 
boshqa tashvishimiz yo‘q. Xudovandi olam shunday bir sabab topsa, shunday 
bir xayrxohlik lco'rsatsaki, sizning yoqimli chehrangizni yaxshilik va go'zallikda 
ko'rsak. Omin, yo rabbilolamin... va keyin... (  m uallif tarjimasi).

kim o'qiy olmaydi; chunki Mashadi Mulla Hasan chindan ham 
katta mulla. Ayta olamanki, Tabrizda ham bunday bilimdon odam 
kam topiladi, Mashadi Mulla Hasan yozgan maktubni kamdan kam 
kishi o'qiy oladi. Bu maktubni yozganga ofarin! Xudo haqi, unga 
ilohiydan tekkan. Bir bu xatga qara, bu xatni bir tomosha qil! Bir 
tomosha qil!

Shunday deya Mashadi Husayn yana qog‘ozni qo'liga olib, 
tomosha qila boshladi.

Karbaloyi Rizo qog'ozni olib cho'ntagiga soldi-da, uyiga qarab 
yo‘l oldi. Masjidning yonidan o'tayotganida masjid eshigi oldida- 
gi supachada o'tirib olib, qishloqlik bir kimsaga maktub yozib 
berayotgan ko'zoynakli mullaga ko‘zi tushdi va Karbaloyi Rizo 
o ‘z maktubini ham ana shu mulla yozib bergan bo‘lsa kerak, deb 
o'yladi.

U Mashadi Mulla Hasanning yoniga kelib:
— Assalamu alaykum, Mulla amaki! Mulla amaki, marhamat 

qilib menga ayt-chi, kecha Karbaloyi Mammadaliga sen maktub 
yozib berganmiding? — deb so‘radi.

Mashadi Mulla Hasan ko'zoynagi ostidan Karbaloyi Rizoga 
sinchiklab razm solar ekan:

— Oaysi Karbaloyi Mammadaliga? — deb so'radi.
Karabaloyi Rizo:
— Hurriyat pulini o'ziga jo‘natishlarini so‘rab maktub yozdir- 

gan kishi, — dedi.
Mashadi Mulla Hasan javob berdi:
— Ha, ha, men yozganman. Kecha yozib bergan edim. Yax- 

shilab yozganman, ko‘ngling to ‘q bo'lsin, jo'natsalar kerak; chunki 
yaxshilab yozganman. Kecha sening о‘zing kelib yozdirgan eding, 
shekilli?

— Yo‘q, men emas, mening yeznam1 yozdirgan.
— Balli, balli, inshoolloh, jo'natadilar. Ko'ngling to ‘q bo'lsin!
— Olloh otangni rahmat qilsin, xayr!
Karbaloyi Rizoning ko'ngli taskin topib, uyiga keldi va mak

tubni Parinisoga qaytarar ekan, bu maktubni yozgan mulladan ham-

1 Yezna — pochcha (tarj.).

masini bilib keldim, Karbaloyi Mammadali qanday aytgan bo‘Isa, 
xuddi shunday yozibdi, deya ont ichdi.

Kechqurun Pariniso Karbaloyi Mammadaliga maktubni vatanga 
jo'natish uchun qaytarib berdi. Karbaloyi Mammadali maktub
ni olib mokulik Hoji Ali degan savdogarning do'koniga bordi va 
agar Mokuga ketadigan birorta kimsa bo‘lsa, bu maktubni o'shanga 
berishni, u kimsa esa maktubni Shohtaxtidagi choyfurush Masha
di Iskandarga eltib berishi kerakligini, Mashadi Iskandar esa uni 
Arablarga, Karbaloyi Mammadalining onasiga jo‘natishi lozimli- 
gini iltimos qildi.

Oradan bir oy o ‘tdi. Har kuni kechqurun Karbaloyi Mammadali 
ishdan uyga qaytganda Pariniso:

— Hoy inson, maktubdan bir xabar bormi? — deb so'rar, Kar
baloyi Mammadali esa:

— Hech qanday xabar yo'q, — deb javob berar edi.
Dastlabki kunlarda Karbaloyi Mammadali shunday deb javob

qaytarganida xotini:
— Yolg'on aytyapsan, — der edi. Karbaloyi Mammadali:
— 0 ‘n ikki imom haqi, rost aytyapman, — deb ont ichardi. 
Xotini tag'in:
— Yolg'on aytyapsan, — der edi.
Karbaloyii Mammadali:
— Agar yolg'on aytsam, mening padarimga ming la’nat! — der

edi.
Xotini:
— Balki xatni jo'natmagandirsan? — der edi.
Karbaloyi Mammadali:
— Unda ukang Karbaloyi Rizo borib mokulik Hoji Alidan 

jо ‘natgan-jо ‘natmaganligimni so'rab ko'rsin, — deb javob berardi.
Keyingi paytlarda Karbaloyi Mammadali “maktubdan hech bir 

xabar yo 'q” deganda Pariniso “maktubdan xabar bo'lishi kerak, 
ammo sen buni mendan yashiryapsan” deya eri bilan mojaro 
chiqaradigan bo'ldi. Bunday paytlarda Karbaloyi Mammadalining 
ont ichishdan boshqa chorasi yo 'q edi.

-  170 -



Bir kuni ertalab Pariniso uyqudan uyg'oniboq erini tepkilab 
uyg‘otishga tushdi. Karbaloyi Mammadali uyg'onib, ko'zlarini 
ishqalay boshladi. Xotin eridan:

— Karbaloyi Mammadali, bugun maktub haqida yaxshi xabar 
kelsa, menga nima berasan? — deb so'radi.

Karbaloyi Mammadali:
— Nima so'rasang, shuni beraman, — deb javob qildi.
— Bugun yaxshi xabar keladiganga o'xshaydi.
Eri:
— Oaydan bilding? — deb so'radi.
Xotini:
— Tush ko'rdim, — dedi.
Karbaloyi Mammadali:
— Oanaqa tush ko'rding? — deb so'radi.
— Oanaqa tush ko'rganligim bilan nima ishing bor? Lekin bu

gun bir yaxshi xabar kelishini ko'nglim sezib turibdi.
Karbaloyi Mammadali:
— Xudo xayringni bersin, ayt, axir, qanday tush ko'rding, — 

deya yolborib so'radi.
— Tushimni aytmayman, aytsam to 'g 'ri chiqmaydi.
Karbaloyi Mammadali kiyinib ishiga ketdi va peshindan ikki

soatlar o'tgach uyiga qaytdi.
Pariniso undan:
— Nima gap? — deb so'radi.
— Hech gap yo'q.
Pariniso erining oldiga pishloq, non olib kelib, o 'zi ham uning 

yoniga o'tirdi. Karbaloyi Mammadali og'ziga bir tishlam non solib:
— Hoy xotin, xo'sh, sening tushing nima bo'ldi? Bugun yaxshi 

xabar keladi degan eding, — deb so'radi.
Pariniso bunday deb javob qildi:
— Karbaloyi Mammadali, men senga yana takror aytamanki, 

yaxshi bir xabar keladi. Chunki men tushimda tarvuz ko'rganda 
hamisha xursand bo'laman. O 'tgan hafta Sora opam ham tushi- 
da tarvuz ko'rgan ekan, uning eri Mashadi Haqberdi mullaning 
huzuriga borib Sora opamning tushini aytib beribdi. Mulla, tar
vuz — xursandchilik debdi. Men ham hamisha tushimda tar-

vuz ko'rganda xursand bo'laman. Oxiri baxayr bo'lsin, tushimda 
rahmatlik Shahribonu xolam eshak minib biznikiga mehmonga 
kelgan emish. Go'rida tinch yotsin. Rahmatlik meni juda yaxshi 
ko‘rardi. Ha... eshakning ustiga katta-katta qanorlar yuklangan 
emish; shunaqangi katta qanorlarki, mana shu uyday kelar emish...

Karbaloyi Mammadali qah-qahlab kulib yubordi:
— Hoy xotin, uyday katta qanor ham bo'larkanmi? Xa-xa-xa...
Pariniso ont ichishga tushdi:

Yolg on aytsam til tortmay о ‘lay! Xudo haqi, rost aytyap- 
man. Har biri mana shu uyday kelardi. Ha... men rahmatliga pesh- 
voz chiqib so radim iloyo o ‘ngimda peshvoz chiqib so‘ramay — 
ha, so radim: hoy xola, hazrat Abbos haqi, sen nega meni bunaqangi 
xijolatga qo'yasan? Rahmatlik kelib meni quchoqlab oldi — iloyo 
о ngimda quchoqlab olmasin. — U yuzimdan bir o ‘pdi, bu yuzim- 
dan bir o ‘pdi-da, kattakon bir tarvuzni menga keltirib berdi. Iloyo, 
Xudo rahmat qilsin, joyi jannatda bo'lsin, meni juda yaxshi ko'rar- 
di, iloyo о ‘ngimda yaxshi ko‘rmasin.

Яс *  $

Pariniso ko'rgan tushini shunaqangi hikoya qilib turar ekan, 
Mammadalining qulog‘iga “xix, jonivor, xix...” degan bir tovush 
eshitildi. Er-xotin hovli tomon o ‘girildilar, qarasalar, hovliga bir 
eshak kirib kelyapti, eshakning ustida bir ayol, yonida bir erkak.

Pariniso va Karbaloyi Mammadali awaliga ularning kimligini 
bilishmadi; hatto Karbaloyi Mammadali xotiniga:

— Hoy xotin, tushing rost chiqdi. Ana, Shahribonu xolang 
senga tarvuz keltiryapti, — deya bir nav hazil ham qildi.

Pariniso hovliga kirib kelganlarga jiddiy razm solib, o'rnidan 
turdi. Karbaloyi Mammadali ham ularga birpas angrayib qarab 
turgach, qo'qqisdan “voy!” deganicha yashirinish uchun uyning 
bir burchiga о zini urdi. Nima qilishni bilmay qolgan Parini
so ham hovliqqanicha eri tomon qochib qoldi. Karbaloyi Mam
madali derazani sindirib, ko'chaga urib ketish uchun o'zini deraza 
tomon otdi. So'ng yana bir hovliga qarab olib, eshik tomon yugur- 
di, ko'zlarini pirpiratganicha hovliga chiqib zir yugura boshladi.

Eshak minib kelgan xotin har qo'liga bir tosh olib qarg'anganicha 
Karbaloyi Mammadalini quvlay ketdi:

— Itvachcha, xotin olganing yetmaganiday, hali menga xat 
yozib suyunchi ham so'raysanmi?!

Ayol bilan kelgan erkak ham Karbaloyi Mammadaliga hujum 
qila ketdi. Ayol qo'lidagi toshlardan birini Karbaloyi Mammadaliga 
qarab otdi. Tosh tovuqlardan biriga borib tegdi. Erkak qo'lida- 
gi kaltakni Karbaloyi Mammadaliga qarab irg'itdi. Kaltak borib 
devorga tegdi. Karbaloyi Mammadali hovlining pastak devoridan 
sakrab o ‘tib, narigi hovli tomon qochdi.

Pariniso uyning ichida “voydod”, “voydod” deya chinqirishga 
tushdi. Hovlidagi ayol va erkak Karbaloyi Mammadalini shunaqan- 
gi so'kar edilarki, ko'chada o ‘n yetti-o‘n sakkiz yoshdagi musul- 
mon bolalari oshiq o'yriagandagina bir-birlarini shunaqa deb so‘ki
shi mumkin.

Karbaloyi Mammadalini quvlagan ayol uning Arablardagi xo
tini, uning yonidagi erkak esa u ayolning akasi edi.

Bu mojaroning qanday tugaganini men ham bilmadim.

23-noyabr, 1906, Tiflis

MUZ

Men o'shanda o ‘n yoshlarda yoki sal kattaroq bo'lsam kerak. 
Xolam og'rib qolgan edi. Uni ko'rib, muolaja qilsin deya hoji 
Mirza Sattor hakimni chaqirgan edilar. Demak, xolamning kasali 
unaqangi og‘ir kasal emas edi, shuning uchun bunday deyapman- 
ki, o'sha paytlar, ya’ni bundan qirq yilcha aw al bizning shaharda 
ikkita musulmon hakimi bo‘lib, biri Mirza Sattor va ikkinchisi 
Mashadi Nurmammad edi.

Ularni musulmon bo‘lgani uchun musulmon hakimi demasdilar. 
Bu ikkisini shuning uchun ham musulmon hakimi der edilarki, 
ular hakimlik tahsillarini musulmon mamlakatlarida olgan edilar. 
Hoji Mirza Sattor Tabrizda o ‘qib kelgan edi; hoji Nurmammad esa 
bizning o ‘z shahrimizda qo'lyozma kitoblarning mutolaasi va taj-

riba orqali hakimlikni o'rgangan edi. Bularning muolajasi biroz 
tomirni tutib turgandan so'ng cho'ntaklaridan bemorga xino yoki 
hab dori chiqarib berishdan iborat edi.

Bu musulmon hakimlaridan tashqari shahrimizda rus hakim- 
lari ham bor edi. Ularni shuning uchun ham rus hakimlari deb 
atashardiki, ular Rusiya yoki Ovrupoda tahsil olishgan edi. Va 
bizning jamoatimiz orasida “rus hakimlari” musulmon hakim
laridan ko'ra ko'proq tahsil ko'rib, katta tajriba to'plagan, degan 
bir e ’tiqod bo‘lib, shuning uchun ham bemor og'irroq bo‘lsa 
hamisha hoziq1 degan fikrda rus hakimlarini chaqirish taomili bor 
edi; kambag'al-qashshoqlardan tashqari, albatta. Kambag‘allar ikki 
abbosi fayton pulidan, bir manat rus hakimining xizmat haqidan 
va yarim manat dori-darmon xarjidan qochish evaziga hoji Mirza 
Sattorga yoki Mashadi Nurmammadga qanoat qilib, besh-olti shohi 
evaziga hakimning xizmat haqini ham, dori-darmon xarajatini ham 
uzib yuborar edilar.

Demak, musulmon hakimini chaqirishsa, bemorning og‘ir 
emasligi ma’lum bo'lardi. Biroq “rus hakim”ini chaqirishsa ma’- 
lum bo'lardiki, bemorning ahvoli ancha qo‘rqqulik.

Hoji Mirza Sattor xolamni ko‘rib ketgandan so‘ng oradan 
bir soatlar o 'tgach, xolamning eri Mashadi Zulfiqor eski bir 
faytonda bir ruscha papoq kiygan kishi bilan kelib tushganini 
ko'rdim . Bu ruscha papoq kiygan kimsa rus hakimi ekan. Shun- 
dan men angladimki, xolamning ahvoli chatoq. Men ham bir 
chekkada bu hakimning xolamni qanday tekshirishini tomosha 
qilib turdim.

Xullas, u tekshirishni tugatib, bilmadim nima dedi, nima dema- 
di, faytonga chiqishi bilanoq xolamning eri darhol menga pul berib:

— Bolam, tez yugur, qani, g'izillab borib bir kapiklik muz kel- 
tir, ichkariga ber... hakim aytdi... — dedi.

Xolamning eri bu gaplarini yana bir bor ta ’kidlab takror etgach, 
onamga yashirincha nimadir dedi. So‘ng uydan bir dona bo‘sh 
dori shishasini olib chiqib, faytonga, hakimning yoniga o ‘tirdi va 
faytonni jadal haydab ketishdi. Fayton uzoqlashib ketgach, otam 
uyimizga qarab qichqirdi:

1 Hoziq — bilimli, mahoratli (tarj.).

— Hoy bola, muzni yoddan chiqarma!
Ular ketib bo‘lgach, onam hakim kelganda boshiga solib olgan 

choyshabni yerga otib urib, xolamning yoniga cho'kdi va u ham 
menga qarab, so'ppayib turmasdan tez bozordan muz olib kel, de
di; chunki ma’lum bo‘lishicha, hakim xolamning yuragi ustiga 
muz bosishni va to yuragi bir maromga tushmaguncha muzni 
olmaslikni topshirib ketibdi.

Men bozor sari yo ‘l oldim. To‘g ‘ri baqqol chorsusiga bo- 
raman-u darhol muzni olib qaytaman degan fikr xayolimdan 
kechdi. Chunki shaharda u yerdan bo 'lak  qayerda muz sotish- 
larini bilmas edim.

Uyimizdan uzoqlashganda ham unchalik shoshmas, lekin 
xolamning yolvorishlari yodimga tushganda sal tezlashar edim; 
chunki sho'rlik xolam ich-ichiga cho'kib ketgan ko'zlarini zo‘rg‘a 
menga tikib yolvorib qolgan edi:

— Xolang senga qurbon bo‘lsin, yuragim yonib ketyapti, tezroq 
muz olib kela qol.

Hoji Bayramning darvozasi oldidan o'tayotganimda hovli 
ichidagi itlari hurib qoldi. Men qo‘limga ehtiyot shart ikkita tosh 
olganimcha darvozadan kechib o'tdim. It tashqari chiqmadi, faqat 
hovlidan uning “vov, vov” degan yo‘g‘on ovozi eshitilardi. Bu it 
ancha qari it bo‘lib, o'tgan-ketganlar bilan deyarli ishi, hafsalasi 
yo‘q edi. Hoji Bayramning o ‘g‘li, mening ko‘cha o ‘rtog‘im Sherali 
har gal ularning darvozasidan o'tganimda ana shu qari itini ko‘- 
chaga chaqirib chiqib menga olkishlar, o ‘zi ham, iti ham meni an
cha joygacha quvib borar, ammo menga hech eta olmasdilar, 
chunki it shu qadar qarib qolgan ediki, meni biroz quvlagandan 
so'ng darhol charchab to ‘xtab qolar, holsiz va ilojsiz turgan 
yerida “vov, vov” degancha qo‘rqitmoqchi bo'lardi. Menga eng 
yoqadigan joyi shu ediki, itining bu fe’lidan Sheralining rosa 
achchig'i chiqar, meni qo'yib sho'rlik qari itni ura ketardi.

Bu menga yanada ko'proq xush yoqardi. Shunday paytlarda 
Sherali itining alamini mendan olmoqchi bo‘lar, bir-birimiz bilan 
so'kisha boshlar, ko'pincha bu dahanaki so'kishlar mushtla- 
shishga ham aylanib ketardiki, bizni yo‘lovchilar zo‘rg ‘a ajratib
qo'yishardi.

Bu gal darvozada Sherali ko'rinmadi, men ham itning hurishiga 
parvo qilmay, xolamni o'ylagancha, ya’ni unga rahmim kelib 
to'xtamasdan o'tib ketdim.

Baqqol chorsusiga yetib borib muz sotuvchiga bir kapikni uzat- 
dim. U bir chuqur yerga qo‘l tiqib, yaproq va somonlar orasidan 
kattakon bir muz bo'lagini chiqardi, bir mening kapigimga, bir 
muzga qarab turdi-da, muzni ikkiga bo‘lib, katta bo'lagini bir 
karam bargiga o'raganicha menga tutqazdi.

Muzning og'irligi besh girvonkalar kelar edi. Muzni qo'limda 
tutib salqingina baqqol rastasidan kunning ko'ziga chiqdim. Havo 
juda issiq edi. Yozning chillasi bo‘lib, ayni tush paytining quyoshi 
biror mo'jiza bilan yerga qulab tushgudek bo‘Isa, aynan mening 
boshim ustiga tushgudek edi.

Men qattiq terga botib ketgandim; bir tomondan peshanamdan 
sharillab ter oqar, ikkinchi tomondan muz suv bo‘lib oqmoqda edi. 
Erdan bir toza tosh topib olib, uni muzning ustiga bosib ezar, bir 
parcha muzni og'zimga solar, bir parchasini manglayimga surtar 
edim.

Shu tariqa hoji Bayramning darvozasiga yetib keldim. Itning 
ovozi chiqmas, Sherali ham ko'rinmas edi. Hoji Bayramning 
darvozasiga shundoq yetishim bilanoq, o ‘zim ham bilmayman, 
nega to'xtab qoldim. Itning ovozi chiqmas, na darvozada, na 
ko'chada biror kimsa ko'rinmas edi; aftidan, issiqning zo'ridan 
hamma o ‘zini bir ko'lkaga urib ketgan edi.

0 ‘rgangan odat yomon ekan; mening odatim shu ediki, bu 
darvoza oldidan o'tganimda yo it, yoki Sherali darvozaga chiq- 
magan biron-bir kun yo'q edi. Va tabiiyki, ular chiqib qolsa, yo 
itga tosh otmasdan, yo Sherali bilan so‘kishmasdan, ba’zida esa 
mushtlashmasdan o ‘tib keta olmasdim.

Endi nima qilsamikin? Topgan bir choram shu bo‘ldiki, yerdan 
ikkita dumaloq tosh olib, biror voqea ro‘y bersa menga hech kim 
yeta olmasin deya uyimiz tomon ancha o'tib olgach, orqaga o‘gi- 
rilib toshlardan birini hoji Bayramning darvozasiga uloqtirdim-da, 
yanada nariroq borib turdim.

Ichkaridan it vovulladi. Oari it istar-istamas tashqari chiqib, 
istar-istamas o ‘z vazifasini ado etardi.

OoMimdagi ikkinchi toshni ham uloqtirdim. Tosh itning ustidan 
uchib o ‘tib, hoji Bayramning darvozasiga chaqillab urildi. Bundan 
itning jahli chiqdi, shekilli, menga tomon hurib kela boshladi. Men 
qo'rqib biroz nari qochdim, so‘ng ortimga o ‘girilib qarasam, itning 
ortidan Sherali ham bostirib kelmoqda.

Siz tag'in meni ulardan cho'chir ekan deb o'ylamang, zarracha 
eho‘chiydigan joyim yo‘q edi. Chunki itning na meni tishlaydigan 
lishi qolgan edi, na menga kuchi yetardi. Sheralining ham har 
holda uddasidan chiqa olardim.

Muzni yerga q o ‘y d i m ,  u o'tdek qizib yotgan tuproqqa tek- 
kach, jizillab bug' bo'lib ketishiga bir baxya qoldi. Suvi erib oqib 
ketayotgan muzni darhol yerdan olib devorning soyasiga otdim va 
atrofda sochilib yotgan toshlar tomon yugurib, ularni olib Shera
li tomon uloqtira boshladim. U ham to'xtab qolib, turgan yeridan 
meni toshbo'ronga tutdi. Men otayotgan toshlar itga ham tegar, u 
o‘zini himoya qilmoqchi bo'lar, shuning uchun ham egasiga hech 
qanday yordam bera olmasdi. Biz nuqul bir-birimizga tosh otar, 
bir-birimizni bo'ralatib so'kar edik. So'kishlarimiz ushbu qabilda 
edi: “He sening onangni... falon-falon”, “He sening singlingni... 
falon-falon”, “He itdan to'ragan itvachcha”, lekin bundoq so'kish- 
larning ta’siri kamroq edi, chunki bizning bu to'qnashuvimiz oddiy 
to'qnashuvlardan emas ediki, oddiy so'kishlarning ta’siri bo‘lsa. 
Hatto men g'azabimdan unga shunaqangi bir so'kish yo'lladimki, 
Sherali alamidan yig'lab yubordi va yig'laganicha shu so'kishni 
mening o'zimga qaytardi. Shu payt Sheralining otasi hoji Bayram, 
bu so'kishni eshitdimi yoki yo‘qmi, har holda qarasam, hovlidan 
to‘g‘ri chiqib kelib o ‘g‘lining qulog'iga yopishdi va sudrab hov- 
lisiga olib kirib ketdi, so‘ng yana tashqariga qaytib chiqib, menga 
o'shqirib berdi:

— Hoy valaduzzino, to ‘g‘ri yo'lingdan keta olmaysanmi?
Men indamay devorning tagiga o'tirib oldim. Yuragim shun- 

chalik yonar ediki, yerdagi muzni og'zimga tiqishimga oz qolardi. 
Muz hamon erib oqmoqda edi. Baribir o'zimni tuta olmay qo‘lim- 
dagi tosh bilan muzning bir tomonidan ushatib og'zimga soldim. 
Atigi olmaday bo'lib qolgan muzni yerga qo'ymoqchi bo'lgan 
edim, xolam yodimga tushib, darhol muzni bemorga yetkazish

lozimligini tushunib qoldim. Shu payt qarasam, Sherali darvozasi- 
ning oldidan menga tikilib turibdi. Men indamasdan uyimiz tomon 
keta boshladim. Shu payt Sheralidan shundoq bir so‘z eshitdimki, 
to'xtab unga javob bermaslikning iloji yo‘q edi.

Sherali uzoqdan menga qichqirar edi:
— Ha, itday qo‘rqib qochib qoldingmi?!
Tamom-vassalom. Axir bu yaxshi so‘z emas edi-da. Shera

li menga boshqa nima desa desin edi, men hammasini qulog'im- 
ning orqasidan o'tkazib yuborib, uyga ketgan bo'lardim; chunki 
xolamning eridan ham, onamdan ham qo'rqardim. Lekin Xudoning 
o ‘zi shohidki, Sherali menga nohaq gapni aytdi; axir, men uning 
nimasidan qo'rqaman!.. Endi uyga ketib bo‘pman.

Men to ‘xtab o'girildim va Sheraliga shunday javob qildim:
— Vey, itvachcha, men sening nimangdan qo'rqaman?
— 0 ‘zing itvachcha, o'zing kuchukvachcha!
Biz bir-birimizga yaqinlasha boshaldik. Ehtiyot shart muz 

bo'lagini yana devor tagiga qo'ydim, biz bir-birimizga yuzma-yuz 
kelib, aw al so'kishdik, so'ng turtishdik, so'ngra mushtlashdik va 
oxirida yoqama-yoqa bo‘lib ketdik.

Anchagina yoqalashib, do'pposlashganimizdan keyin, bir payt 
qarasam, bir katta kishining quchog'ida turibman. Bir choysha- 
bli ayol va bir-ikkita bola Sheralini sudray-sudray hovlisiga olib 
ketishdi. Men bu katta kishining quchog'idan otilib chiqmoqchi va 
unga hujum qilmoqchi bo'ldim, lekin birdan damim ichimga tu
shib ketdi. Oo'qqisdan kuragimga tushgan musht zarbidan boshim 
osilib qoldi.

Bu musht sohibi xolamning eri edi. Bir zarba bilan uning hirsi 
qonmay, meni urish uchun yana qo‘l ko'targan edi, men uy tomon 
qochib qoldim.

Xolamning eri ortimdan quvmadi, menimcha, u bozor tomon 
ketdi. Keyin bilsam, u uyga kelib, mening bozordan qayt- 
maganimni ko‘rgach, muz olib kelish uchun o ‘zi bozorga yo‘l 
olgan ekan.

Uyalganimdan bemorning oldiga bora olmadim; biroq onam 
meni olisdan ко‘rib, faqat shunday dedi:

— Hoy bola, sho‘rlik bemorning jigarini yondirib qo'yding, 
iloyo, sening ham jigaring yonsin!

Xolam meni juda yaxshi ko'rardi: keyinchalik men eshitsam 
onam meni bunday deb qarg'aganda xolam unga:

— Hoy Sora, hazrat Abbos haqi, bolani bunday deb qarg'a- 
ma! — degan ekan.

Bir necha kundan so'ng xolam vafot etdi. Men o'sha kuni na 
yig'ladim, na qayg'urdim, chunki menga o'xshagan barcha bolalar 
ham xolalarining o'limiga na yig'laydilar, na qayg‘uradilar.

Ayni paytda faqat bir narsa sirayam yodimdan chiqmaydi va 
hozirgacha goh-gohida meni bezovta qilib turadi.

Xo'sh, u nima, dersiz? Uning nomi “muz”.
Xususan yoz faslida, boz ustiga bizning issiq iqlimda yozning 

jazirama issig'idan nainki bemorlar, hatto sog'lom kishilarning 
ham ba’zan ichi yonib ketadi.

Va yoz faslida aravalarda tashib yuriladigan oppoq, top-toza, 
tip-tiniq muz bo'laklarini ko'rganimda xolam yodimga tushib keta
di va o ‘z-o‘zimcha deyman: kimningki ichi yonib yotgan bo‘Isa, 
taskin topsin uchun unga mana shu muzdan eltib bersalar, o'sha 
odam — baxtiyor odam.

Va yana ko‘pdan ko‘p baxtiyor kishilar borki, bu muzlar ular- 
ning lazzatli yemaklari va muzqaymoqlariga sarflanadi. Ammo 
mening xolam baland isitma og‘ushida ichi yona-yona ikki kun 
ichida o ‘lib ketdi.

Kimning aybi uchun? Menikimi yo yo‘q? Gunoh kimda? Itlar 
bilan talashib xolamning muzini o ‘tdek tuproqda eritib yuborganim 
uchun gunohkor men emasmanmi? Yo balki toshdek qattiq muzni 
issiqning zo'ridan suv qilib oqizgan tabiat aybdordir? Balki hech 
birimizda gunoh yo'qdir? Chunki mendek tarbiya ko'rmagan o ‘n 
yoshli bir bolakayning ko'rsatgan qiliqlari tabiiy-ku, axir, xuddi 
muzning kun issig‘ida erishi tabiiy bo'lgani kabi.

Maqsad bunaqangi savollarga javob topmoq, qanaqadir ilmiy 
muammolarni yechmoq emas. Bu yerda maqsadning o ‘zi yo‘q.

Biroq har gal yoz fasli ko'chalardagi aravalarda muz bo'laklarini 
ko‘rganda, bir tomondan, bu muzlarni shampanskiy va lazzatli

muzqaymoqlarga ishlatadigan baxtiyor kimsalar ko‘z о ‘ngimda 
namoyon bo'ladi va ayni zamonda xolamning “jigari yonganlari” 
yodimga tushib ketadi.

Har holda, ilgari bola edim, yodimga tushmasdi; ulg'ayib, 
aqlimni tanigandan so'ng bu voqeaning har bir tafsiloti bir 
dardimga o ‘n dard qo‘shadi. Ikkinchi tomondan esa о n yoshlarda 
bo'lgan bir paytimda o ‘lim to ‘shagida yotgan xolamni bir kapik- 
lik muzga hasrat qoldirganim yodimga tushib ketadi.

OO'ZI

Muhammadhusaynning tutingan o ‘g‘li Ourtbosar qish
log 'idan unga bir qo'zi sovg'a qilib jo'natgan edi. Kabla Mu- 
hammadhusayn bu qo'zini so'ym oqchi bo 'ldi, ammo jonivor- 
ning bellarini qo 'li bilan g'ijim lab ko'rib, pichoqni yerga otib 
urdi va xotiniga:

— To'rttasuyak bilan teridan boshqa hech narsasi yo'q, — dedi.
Xotini qo'zi bir necha kun bog'chada o'tlab, jinday et olishini

maslahat berdi. Eri ham bunga rozi bo'lib, qo'zini itara-itara hov- 
liningbir chetidagi bog'chaga eltib soldi. Jonivorning oldida ко m- 
ko'k o'tlar о 'sib yotgan bo'lsa-da, undan chimchib ham ko'rmadi.

Ushbu paytda qo'shnilari Aziz xonning hovlisida erkaklarning 
qo'shiq aytgan ovozi yangrar, ayniqsa Aziz xonning ovozi baralla 
eshitilar edi:

Zap turibsan to g ‘ boshida qor kabi,
Mammalaring bosh beribdi nor kabi, nor kabi...

*  Ф

Kabla Muhammadhusayn qo'zini uyga yetaklab kirdi, boshiga 
jun mato tashlab, chakmonini kiydi, tamakixaltasini cho'ntagiga 
solib, chubug'ini beliga taqdi va xotiniga:

— Qo'zini olib ketyapman, — dedi.
— Oayoqqa eltib sotasan uni, bu qo'zini bir manatga ham 

olmaydilar-ku, — dedi.

— Yo'q, sotishga emas, xonlikka olib boraman. Balki biror 
narsa undirib kelarman.

Shunday deya Kabla Muhammadhusayn hovliga chiqdi, qo'zini 
(|o‘ltig‘iga oldi-da, ko'chaga chiqib, Aziz xonning hovlisi tomon 
yurdi.

Chapak va qo'shiq tobora balandlab borardi.

Zap turibsan to g ‘ boshida...
Mammalaring nor kabi...

Xullas, xonlik darvozasining oldida bir-ikki qishloqliklar turar, 
hovlida ham bir to ‘p qishloqliklar baqirib suhbatlashmoqda edilar. 
Bog£chadagi kattakon tut daraxtlarining tagida besh-oltita qo‘zi 
o‘tlab yurardi. Hovlining bir burchagida, chordoq ostida bir yay- 
doq oq ot bog'langan edi. Oshxonada idish-tovoqlarning taqa-tuq, 
jarang-juring sadolari eshitilardi. Bir necha xonlik xizmatchisi 
oshxonadan uyga har xil taom, uydan oshxonaga bo'shagan idish- 
tovoqlarni tashimoqda edi. Kabla Muhammadhusayn to 'g 'ri kelib 
zinapoyalardan old xonaga ko'tarildi va navkarlardan biriga:

— Sodiq og'ayni, xonga borib, Muhammadhusayn qo'zi kel- 
tirbdi, deb ayt, — dedi.

Birozdan so'ng kayfi baland Aziz xon sochiqqa lablarini 
artganicha chiqib keldi, Muhammadhusaynning qo'ltig 'idagi 
qo'ziga ko‘zi tushib, uning yoniga keldi va qo'zini silab-siypay 
boshladi:

— Oo'zi, qo‘zi, muncha yaxshi qo'zi, muncha chiroyli qo'zi. 
Qo'zi, qo'zi, qo'zi! — deya mehri toshib ketib, jonivorning 
ko'zlaridan o'pishga tushdi.

Kabla Muhammadhusayn ham qo'zini ta ’riflay ketdi:
— Xon, moshoolloh, juda zotli qo'zi. Bir qishloqi sotgani olib 

ketayotgan ekan, uch manat berib zo 'rg 'a  oldim. Mehmoningiz 
borligini bilganim uchun, balki kerak bo'lib qolar, palov ostiga 
bostirarsiz, deb o'yladim. Judayam yeyishli qo'zi.

Ichkari xonada chapak sadolari yangradi. O 'ris mehmonlardan 
biri eshikni ochib, Aziz xonni chaqirib qoldi. Azizxon o'girilib 
mehmonlar tomon shoshildi, lekin yana Muhammadhusaynning 
yoniga qaytdi, qo'lini cho'ntagiga suqib, bitta uch manatlik

chiqardi. Pulni bir qaytib cho'ntagiga tiqmoqchi bo ‘ldi, bir Mu- 
hammadhusaynga bermoqchi bo'ldi, yana bir bor cho'ntagiga 
tiqmoqchi bo‘ldi, oxiri uni Muhammadhusaynga otib, o ‘zi ich- 
kariga qarab chopdi. Kabla Muhammadhusayn pulni cho'ntagiga 
solib, qo'zisini o ‘tlab yurgan qo'zilarga qo'shib qo'yish uchun 
hovliga tushdi.

Oishloqliklar hamon hovlida ariq borasida baqira-baqira bahs- 
lashishar, navkarlar ham u yoqdan bu yoqqa yugurib yurishar, 
Muhammadhusaynga qiyo qarab qo‘yadigan kimsa yo‘q edi. 
U ham qo‘ltig‘idagi qo'zining boshini chakmonga o'rab darvoza 
tomon yurdi va uyiga chiqib ketdi.

Va shu kuni qo'zini so‘yib yedi... Ammo chindan ham qo‘zi 
juda oriq ekan.

Ikkinchi daf’a

Oradan bir hafta o ‘tgan ham ediki, Kabla Mammadhusayn 
aylana-aylana Aziz xonning darvozasidan chiqib qoldi. Xonning 
navkarlaridan biri hovlida palosning changini qoqayotgan ekan, 
u Mammadhusayni ко‘rib palosni yerga qo‘ydi-da, darvozaga 
chiqdi. Ikkalasi undan-bundan suhbatlasha ketishdi. Hovlida ik
kita qo‘zi ko'zga tashlanardi, Mammadhusayn, darvozani ochiq 
qoldirmanglar, yo‘qsa qo'zilar ko'chaga chiqsa, bola-baqralar tutib 
olib ketishi mumkin, deya nasihat qildi. Navkar:

— Ko‘ngling to ‘q bo'lsin, hech bir itvachcha jur’at etib xon
ning qo'zisini olib ketolmaydi! — dedi.

Suhbat boshqa mavzuga ko'chdi. Mammadhusayn xonning 
hol-ahvolini so'rashga tushdi, xayolida esa xonning tag'in qachon 
mehmon chaqirishini bilib olish edi. Navkar suhbat orasida:

— Ertamas, indin kuni xonnikiga mirovoy posrednik1 va o'ris 
hakimining xotini, ulardan tashqari Temirtepa pristavi, G'ulom 
xon, Safo xonlar mehmon bo‘lib kelishadi, — dedi.

1 Mirovoyposrednik — o'tmishda mulkdorlar bilan qishloq ahli orasidagi 
yer nizolarini hal etadigan mahalliy hukumat vakili (muallif).

Ikki kundan so ‘ng Aziz xonning hovlisida yana baqir-cha- 
qir boshlandi. Bu daf’a maxsus xonanda-yu sozandalar ham cha- 
qirilgan edi. Darvozaning oldi ko‘cha bolalari bilan to‘lib ketgan 
edi. Kabla Mammadhusayn bolalar orasidan o ‘tib borib darvozani 
qoqdi, garchi darvoza ochiq bo‘lsa ham, u daf’atan ichkariga kirib 
bormoqchi emas edi.

Xonada kuy-qo‘shiqlar, mehmonlarning chapagi, hovlidagi ki- 
shilarning baqir-chaqiri bir-biriga qorishib ketgan edi.

— Valiquli jiyan, Valiquli jiyan, bu yoqqa bir qarab yubor!
Xonning Valiquli nomli navkari qo'lidagi nonni tezda o ‘z joyi-

ga qo'ydi-da, darvoza tomon yugurdi. Kabla Mammadhusayn unga 
salom berib, hol-ahvolini so'ragandan so ‘ng dedi:

— Valiquli jiyan! Axir, bu insofdan emas-da, men bir kambag'al 
kishi bo‘lsam, xonga bir amallab tushuntir, marhamat qilib qo'zi- 
ning uch manatini bersin. Juda muhtoj bo‘lib qoldim. Ikki haftadan 
oshib qoldi, nuqul kelib-ketaman. Menda ham uyat bor-ku, axir.

Valiquli:
— Bo‘pti, aytib ko'raman. Lekin hozir xonning qulog‘ida bu 

gaplar kirmaydi, ertaga aytaman, — dedi.
Shunday deya Valiquli qaytib ketmoqchi bo'ldi, biroq Mam

madhusayn uni etagidan yopishib olib, yelkasiga qo'l soldi:
— Yo'q, yo'q, Xudo haqi, hozir borib ayt. Hoziroq borib ayt!
— Hoy bandayi besabr, hozir men qanday qilib bu gapni 

xonga aytaman? Ko'rmayapsanmi, mehmonlar boshini gangitib 
qo'ydi-ku uning?

Mammadhusaynning jahli chiqdi:
— Astag'furulloh! Shu bo'ldimi menga aytgan gaping? Men 

o'z pulimni so'rayapman, boshqasi bilan ishim yo'q. Jiyan, hazrat 
Abbos haqi, sen hoziroq borib mening pulimni keltirib ber.

“Valiquli! Valiquli!” — deya uni oshxonaga chaqirib qolish- 
di, Valiquli Mammadhusaynga, mayli, bir amallarman, deya osh
xonaga yugurdi, palov suzilgan laganni ikki qo'llab ko'targanicha 
mehmonxona tomon shoshildi.

Yosh xonlardan biri cholg'uchilar oldiga tushib o'ynamoqda 
edi. Mehmonlar qarsak chalardilar. Bu yosh xon o'ynay-o'ynay

hakimning xotini qarshisiga borib, boshi bilan uni ham turib 
o'ynashga da’vat etdi. Xonim, men о ‘ynay olmayman deb noz-is- 
tig‘no qila boshladi. Mehmonlar uni davraga olib, o ‘ynagani unday 
boshladilar. Oxiri xonim o'rnidan turib, cholg'uchilarga “Tripaga” 
kuyini chalishni aytib, o'yinga tusha ketdi. Mehmonlar chapakka 
zo‘r berdilar. Aziz xon qadahini to'ldirib oldinga chiqdi, “xonim
ning sog'ligi uchun”, deya sharobni ichib yuborgach, cho'ntagidan 
bitta uch manatlik chiqarib torzanning1 papog'iga qistirdi-da, o ‘zi 
ham chapak chala boshladi.

Kabla Mammadhusayn Valiqulining hayallab ketganiga sabri 
chidamay, old xonaga kirib, bu yerdan o ‘ynayotganlarni tomosha 
qila boshladi. Aziz xon yana bitta uch manatlik chiqarib kamon- 
chining papog'iga qistirdi. Valiquli bo'shagan idish-tovoqlarni 
ustma-ust qilib ko'targanicha oshxona tomon shoshildi. Mammad
husayn uning oldini to‘sdi va idish-tovoqlarni o ‘z og'ushiga olib:

— Oani, hoziroq qayt, anavi uchtaliklardan bittasini menga kel
tirib ber! — dedi.

Valiquli nima deyishini bilmay qoldi.
— Bu bezbet Husu degan jonim senga qurbon, so'zimni yerda 

qoldirma!
Valiquli idishlarni tokchaga qo'yib, mehmonxonaga qaytib kir

di va kamoli odob bilan Aziz xonning qulog'iga borib pichirladi:
— Xon, anavi sho'rlik Kabla Mammadhusaynning bolasi 

og'rib qolibdi. Hakim chaqirmoqchi ekan, qo'zining pulini so'rab 
kelibdi.

Aziz xon chapak chalganicha kuylar edi:
— Zap turibsan tog' boshida qor kabi... — va shundoq 

kuylaganicha old xonaga chiqib keldi:
— Ha, nega kelding, Mammadhusayn?
— Xon, qo'zining puliga keldim.
— Ha, yana qo'zi olib keldingmi?
— Yo'q, xon, o'tgan mehmondorchilikda olib kelgan edim, 

berishga mayda pul topmagan edingiz.
Aziz xon cho'ntagiga qo'l tiqdi, bir mehmonlar tomon yurdi, 

bir Mammadhusayn tomon yurib aljiray boshladi:
1 Torzan — tor chaluvchi sozanda (tarj.).

— Haliyam puli berilmadimi? Nega berilmadi? Nega haligacha 
berilmadi? Yaxshi, beraman, bor, boraver! Oanaqa qo‘zi? Oay- 
si qo'zi? Hozircha mayda pulim yo‘q. Valiquliga aytaman, berib 
qo'yadi... Zap turibsan tog‘ boshida... — u shu tariqa kuylay-kulay 
mehmonlar tomon shoshdi, cho'ntagidan bir dasta qog oz pul 
chiqarib, bitta uch manatlikni doira chalayotgan cholg'uchining 
boshiga qistirdi, bitta uch manatlikni Mammadhusaynga bersin 
deya Valiquli tomon otdi.

Kabla Mammadhusayn uch manatni olib hovliga chiqdi. Yarim 
kechaga yaqinlashib qolganda mehmonlar tarqay boshladilar. Aziz 
xonning allaqachon kayfi oshib, uxlab qolgan edi.

Uchinchi daf’a

Bu voqeadan so ‘ng oradan bir necha oy o ‘tib ketgan edi. Bir 
kuni Kabla Mammadhusayn Aziz xonning hovlisi oldidan o ‘tib 
borar ekan, xonlikda yana mehmondorchilik bo'layotganini ко‘rib 
qoldi. Darvoza oldida ikkita fayton turar edi. Yana bir faytonda ikki 
nafar rus chinovnigi kelib tushib, hovliga kirishdi. Kabla Mam
madhusayn darvoza oldida biroz turib qoldi, kelgan-ketganlarni 
tomosha qildi, so ‘ng devor tagiga borib cho‘nqayib o ‘tirdi-da, chu- 
bug'ini olib cheka boshladi.

Yarim soatdan so ‘ng oyoqqa turdi, sekingina kelib darvozadan 
hovlini tomosha qila boshladi. So‘ngra qandaydir bir fikrga keldi, 
shekilli, o'girilib sekin-asta bozor tomon yurib ketdi.

Oradan bir necha kun o'tdi. Kabla Mammadhusayn xiyobonda- 
gi o ‘rindiqda o ‘tirar edi. Peshin mahali edi. Aziz xon va unga 
ergashgan bir necha qishloq ahli notarius idorasining oldidan о tib 
bormoqda edilar. Mammadhusayn o'rnidan turdi. Orqadan xonga 
yetib olib salom berdi.

Aziz xon o ‘girilib unga qarar ekan, u darhol ikki qo'lini 1-co‘ksiga 
qovushtirib, odob bilan arz qildi:

— Xon, aytishga ham uyalaman, qo'zining puli haliyam qolib
kelyapti.

Aziz xon hayron bo‘lib so'radi:

— Qaysi qo‘zi? Axir men sening pulingni bermabmidim?
— Xon, to g ri, menga bermoqchi bo‘lib cho‘ntagingizdan bit- 

ta uchtalik chiqardingiz, lekin uni kamonchiga berib yubordingiz, 
menga berganingiz yo‘q. Kamonchi Azim o'lgani yo‘q-ku. Ista- 
sangiz, chaqiring, о zidan so rang. Yo qsa hadya bo'lsin sizga 
о sha uch manat, shuyam pul bo'ptimi, men sizga yolg'on aytsam? 
Sizga hadya bo ‘ la qolsin.. .

Xon g'azablanib Mammadhusaynning gapini kesdi:
Nega axir puling haligacha qolib kelyapti? Men qayerdan 

bilay, qanaqa pul edi, qaysi do'zaxi itning qo'zisi edi?! Ko'chaning 
о rtasida qo zi undoq edi, kamonchi bundoq edi deb boshlaysan. 
Uyat emasmi? Qaysi qo‘zi, qaysi ahmoqniki, qaysi kamonchi it- 
vachcha, qaysi ahmoqdan to raganni ko'chada turib qator qilasan. 
Nuqul qo'zi deysan, men qo'zini qayerdan bilay? Mingta ishim bor, 
boshim qotib qolgan; sen ko'chaning boshida turib olib allaqanday 
qo'zini pesh qilasan, jonimni halqumga keltirding-ku!

Xon bu gaplarni aytib bo'lgach ketishga shaylandi. Kabla Mam- 
madhusayn jur’at bilan bosh ko'tarib dedi:

— Xon, o ‘sha uch manat bilan men na boy bo‘laman, na 
kambag al. Ourbon bo Isin senga о sha uch manat. Nega yuraging- 
ni siqasan?

Aziz xon besh-olti qadam yurgach, to£xtadi-da, cho'ntagidan 
uch manat chiqarib Kabla Mammadhusaynni chaqirdi:

— Ol qo'zining pulini.
Kabla Mammadhusayn pulni olib chontagiga solar ekan, shun

day dedi:
— Olloh xonning umrini uzoq qilsin.

Iyun, 1914, Tiflis

PIRVERDINING XO RO ZI

Oosim amakining xotini Halima xola non yopmoqchi bo'ldi. 
Halima xola har gal non yopganida ikki-uch qo'shni ayolni 
yordamga chaqirar, goh-gohida esa Tozakanddagi singlisi Zubay- 
daga kelib ko'maklashsin deya xabar jo ‘natardi.

Bu gal o ‘n pud undan non yopiladigan bo'lib, Zubaydaning 
yordamiga kelishi albatta lozim bo'lib qoldi. Halima xola eriga 
yuzlanib:

— Tez bo'ling, eshakka mining-da, darhol Zubaydani olib 
keling, — dedi. M a’lumki, non yopiladigan kunlar bolalar va 
illar uchun bayramga aylanadi. Itlar uchun buning sababi ayon, 
bolalarga kelsak, ulardan maktabga boradiganlari ikki-uch 
kun uyda qolib, go ‘yo chaqaloqqa qaraydilar. Oiz bolalar ham 
yordamga chiqqan qo'shni ayollarning bolalari bilan hakalak, 
beshtosh o'ynaydilar.

Oosim amaki belbog'iga bir necha non o'rab beliga bog‘la- 
di-da, eshakka minmoqchi bo'lgan edi, o ‘n uch yashar o ‘g ‘li Pir- 
verdi eshakning dumiga yopishganicha dedi:

— Ketishingizga qo'ymayman!
Oosim amaki o ‘g ‘liga e’tibor bermay eshakka mindi, qarasa, 

eshak yurmaydi, u o ‘g ‘li tomon o‘girilib so'radi:
— Bolam, nega ketgani qo'ymaysan?
Pirverdi javob qildi:
— Agar Zubayda xolamga aytsangiz, menga bitta xo'roz kel- 

tirsa, keyin qo'yib yuboraman, bo'lmasa qo‘ymaYman-
Oosim amaki “bo'pti” deya har ikki poshnasi bilan eshakning 

qorniga nuqtasa ham jonivor miq etmay turaverdi, chunki Pirverdi 
eshakning dumidan qattiq osilib olgan edi. Oosim amaki yana 
o ‘g ‘li tomon o ‘girilib ont ichdi:

— 0 ‘g ‘lim, Xudo haqi, xolangga borib aytaman, senga yaxshi 
bir charxi xo‘roz olib keladi. Endi qo‘yib yubor, keta qolay.

Pirverdi eshakning dumini qo‘yib yubordi.
Ikki soat yo‘l bosgan Oosimali amaki Tozakandga yetib borib, 

bojasi Karbaloyi Muhammadning uyiga yaqinlashib qolgan ham 
ediki, eski do'sti, Tozakandning prixod mullasi1 Oxund Mulla 
Ja ’farni uchratib qolib, eshakdan tushdi. Mulla bilan ko‘rishib, bu 
yerga nima uchun kelganini aytgach, eshakni yetovga olmoqchi 
bo'lgan edi, Mulla Ja ’far qo‘lidagi cho‘p bilan eshakning boshi
ni о ‘z uyi tomon qaytarib, biznikiga kirib mehmon bo‘1 may ket- 
maysan, deb turib oldi.

1 Prixodmullasi — qishloq mullasi (tarj.).

Darvoqe, Oosim amaki juda xushxulq, birovning gapini ikki 
qilmaydigan kishi edi; do'stining taklifini qabul qilib, Mulla 
Ja ’farnikiga yo‘l oldi. Mulla Ja ’far Oosim amakini uyiga olib ki
rib, quymoq bilan mehmon qildi. Dasturxon yig'ishtirib olingach, 
mulla mehmonga qarab so ‘z boshladi:

— Oosim og'ayni, men sening ishlaringga juda hayron 
qolaman. Hoy inson, shundoq bir jaziramada xotinning gapiga 
kirib to‘rt yig'och yo‘l bosib kelibsan, nima emish — xotinim 
non yopar ekan. Mana bu — mening qishlog'im, u — sening 
qishlog'ing, endi sen bir chekkadan tushib, xotiningning qancha 
qarindosh-urug‘i, onasi, opasi, xolasi, bibisi, nevarasi bo'lsa, 
hammasini Donobosh qishlog'iga yig'ib borasanmi? Nima, sen 
shaytonning malayimisan?

Oosim amaki boshini quyi solib, barmoqlari bilan gilamning 
popuklarini u tomon-bu tomonga silaganicha Mulla Ja ’farga bun
day deb javob qildi:

— Oxund Mulla Ja ’far, aytgan hamma gaplaring ma’qul, lekin, 
Xudo haqi, xotinga bas kela olmayman. Hoy battol, alvasti, o ‘n pud 
undan non yopishning nima qiyin joyi borki, singlingni yordamga 
chaqirsang, deyman. Oancha gapirsam ham, hech unamaydi. Hoy 
joning chiqqur, bir kun ortiqcha ishla, deyman, lekin hech quloq 
solmaydi.

— Evoh, ko'rgan kuningga voy, Oosim og'ayni, — dedi Mulla 
Ja ’far.

Oradan biroz o'tgach, Mulla Ja ’far o'rnidan qo‘zg‘alib, tizzalab 
o ‘tirdi-da, o ‘ng qo'lini Oosim amakiga cho'zib, baland ovozda:

— Oosim og'ayni, qo'lni tashla, — dedi.
Oosim amaki boshini mulla tomon burdi, lekin hech narsani 

tushunmadi.
— Oosim og'ayni, qo‘lni tashla.
Oosim amaki sekingina, go‘yo nimadandir cho'chigandek 

Mulla Ja ’far tomon qo‘l cho'zdi.
— Oosim og'ayni, men seni uylantirib qo'yaman.
Oosim amaki boshini sarak-sarak qilsa-da, hech narsa de- 

madi.

— Oosim og'ayni, Parinisoni senga siyg'a qilaman. Bo‘yin tov- 
lab o ‘tirma. Xotinimga bas kela olmayapman, deyapsan. Xotinga 
mana shundoq qilib bas keladilar. Xudo haqi, Parinisoni senga 
olib beraman. Yoshi biroz kattaroq bo'lsa ham, to'piqlari shamdan 
yo'g'on.

Avvaliga Oosim amaki o'zini u yoq-bu yoqqa tashladi, lekin 
oxiri rozi bo'ldi. Mulla Ja ’far kichkina qizini jo'natib Parinisoni 
oldirdi, siyg'a o ‘qidi va Oosim amakiga bugunoq yangi xotinini 
eshagiga mindirib o 'z uyiga olib ketishni buyurdi. Oosim amaki 
tag'in biroz o'zini u yoq-bu yoqqa tashlab turgach, bunga ham 
rozi bo'ldi. Oosim amaki eshagiga minib, Parinisoni ortiga 
mingashtirib, yo'lga tushdi va oqshom payti qishlog'iga yaqin- 
lashib qoldi.

Uning o 'g'li Pirverdi qishloq chekkasiga o'tirib olib, xolasi 
unga charxi xo'roz olib kelishini kutganicha yo'lga ko'z tikib turar 
edi. Uzoqdan otasini ko'rishi bilanoq sevinganicha o'sha tomon 
yugurdi va otasining ortidagi ayolni xolasi Zubayda xayol qilib, 
dikonglay-dikonglay ayolga yaqin borib, chodirshabidan tort- 
ganicha so'radi:

— Zubayda xola, menga xo'roz olib keldingizmi?
Pariniso hayron bo'lib bolakay tomon yuz o'girdi. Xolasining 

o'rniga boshqa ayolni ko'rib, Pirverdining ko'zlari ola-kula bo'lib 
ketdi, ayolga biroz angrayib qarab turdi-da, so'ngra dod solganicha 
o'zini yerga otdi.

Bu hikoyani tugatib qolayozgan edim, lekin o'rtog'im Mo'zolon 
kelib, tur o'rningdan, borib Oosim amakining xotinlarining yum- 
ma talashlarini tomosha qilamiz, dedi. Shuning uchun hikoyamni 
tugata olmay, shu yerda to'xtab qoldim.

BAOOOL MASHADI RAHIM

Tabrizda yashagan paytlarimda mahallamizdagi “Usta-shogird” 
bozorida bir baqqol bilan oshno tutingan va hatto keyingi vaqtlarda 
do'stlashib ham olgan edik. Men Bokuga ко'chib kelganimdan 
so'ng oradan yarim yillar o'tgach o'sha Mashadi Rahim “Mulla

Nasriddin” idorasiga kirib keldi. Ma’lum bo'lishicha, Mashadi 
Rahim Tabrizdagi baqqollik do'konini yig'ishtirib, Bokuga kelibdi 
va daryo qirg‘og‘idan yangi bir baqqollik do'koni ochibdi.

Oradan ancha o ‘tib, Mashadi Rahim yodimdan chiqib ham 
ketgan edi. Bir kuni xiyobondan o ‘tayotgan edim, bir hashamat- 
li baqqollik do'koni da do‘stim Mashadi Rahimning egilib olib 
savdo-sotiq qilayotganini ко‘rib qoldim. Ichkari kirib bordim. 
Mashadi Rahim oyoqqa turib, kelib meni quchoqlab oldi, ostimga 
kursi qo'yib berdi. U menga mehri balandligidan bola kabi yig'lab 
yuborgudek bir ahvolda edi. Meni o'tqazib qo‘yib, darhol g'izillab 
borib do'kon ne’matlaridan bir hovuch yong'oqli parvarda olib 
kelib oldimga to'kdi. Men “hojati yo'q” desam ham Mashadi Rahim 
aylanib-o'grilib bu parvardalardan uch donasini menga yegizdi. 
So'ng yana chopib borib, hovuchini bir necha olmaga to'ldirib 
kelib qarshimga qo'ydi-da:

— Bir qara, bu olmalar — anton olmalari. Uyingga jinday 
jo'natib yuboraman, bola-chaqalaring yeydi, — dedi.

Shunday deya Mashadi Rahim bu olmalardan kattakon qog'oz 
xaltaga to'ldirib taroziga qo'ydi. Olmadan so'ng Mashadi Rahim 
do konga razm solib, yugurib borganicha kaftida ikki dona xurmo 
olib keldi-da, tumshug'imga tutib:

Oaragin, bu xurmo Bag'dod xurmosi. Palovning zirvagiga 
bosib yesang, xuddi ma’jun yegandek bo'lasan, — dedi va xur- 
moga to'ldirish uchun yana bir qog'oz xalta oldi.

Albatta, shuni hisobga olish kerakki, men bu yerga bozor- 
o'char qilish uchun kelmagan edim, bu narsalarni olishga na may- 
lim bor edi, na cho'ntagimda bunga yetadigan pulim. Mashadi 
Rahim esa shu qadar hafsala bilan ishga tushib ketgan ediki, go'yo 
hozir do'konidagi hamma narsani taroziga qo'yib menga sotgudek 
edi. Men dedim:

— Mashadi Rahim, sen bekorga ovora bo'lma. Bu narsalardan 
hech birining menga keragi yo'q, palovning ostiga xurmo bosib 
yeyishni-ku allaqachon unutib yuborganman. Oolaversa, sen qa- 
torlashtirib qo'ygan bu narsalarni olgani mening cho'ntagimda 
hemiri ham yo'q.

Mashadi Rahim ko'zlarini ko'zimga qadadi; shunday tikildiki, 
mening gaplarim unga yoqdimi, yo achchig'i chiqdimi, bunisini 
bilolmadim. Biroz shu zayilda tikilib turgach, dedi:

— Mulla amaki, sen menga bunday dema, xafa bo'laman. 
Olloh shohidki, sen bilan men necha yildan beri og‘a-inidekmiz. 
Men sendan pul so'rayotganim yo‘q-ku. Men senga bu narsalarni 
berdimmi, sen indamay uyingga olib ketaver. Nima qipti, bugun 
bo'lmasa, ertaga kerak bo'lib qoladi. Uy bo'lgandan keyin uning 
keldi-kettisi ham bo‘ladi-da. Bu ne’matlar doim ham topilavermay- 
di. Oara, bir-ikki girvonka mana bu pistadan soldim, yaqindagina 
Mozandarondan kelgan. Juda arzon. Bu yil pista yili bo'ldi. Uch- 
to'rt girvonka mana bu pishloqdan solaman, Ganjaning pishlog'i, 
juda yemishli-da, naq yog' yegandek bo'lasan. Mana bu shobolut- 
dan o'n girvonka tortdim, nuxalik o'rtog'im Mashadi Sodiqyaqinda 
olib keldi. Mana bu sadri guruchdan xohlasang bir pud, xohlasang 
yarim pud olib ket. Rashtdan tug'ishgan akam Mashadi Karim 
saralab jo'natgan. Lekin uydagilarga aytib qo'yginki, pishirishdan 
bir kun aw al suvga bo'ktirib qo'ysinlar. Ammo guruchga gap yo'q.

Mashadi Rahim gapira-gapira bir qog'oz xaltaga anton olma- 
sidan solib tortdi, bir qog'oz xaltaga xurmo tortdi, pista tortdi, pish- 
loq tortdi, shobolut tortdi, ikki katta qog'oz xaltaga guruch solib 
tortdi va yana qo'lini qog'oz xaltaga cho'zayotgan edi, men uni 
to'xtatdim:

— Mashadi Rahim, sen hazillashyapsanmi yoki mana shu 
narsalarning hammasini menga bermoqchimisan?

Do'stim yana ko'zimga tik boqqancha dedi:
— Menga qara, Mulla amaki, do'stligimiz haqi, agar uyingizda 

qand bo'lsa, yaxshi, agar bo'lmasa, besh-o'n girvonka yarmarka 
qandidan olib ket. Ikki pachka qo'yaman, har biri besh girvonkalik, 
ikkitasi o'n girvonka chiqadi...

Mashadi Rahim bu narsalarning hammasini bir savatga solib, 
qo'chadan bir hammol chaqirdi, cho'ntagidan ikki shohi chiqarib 
berar ekan, unga shunday dedi:

— Alihusayn, bu narsalarni mulla amakingning uyiga eltib ber. 
Narsalarni bo'shatib, savatni do'konga qaytarib olib kel.

Men hayron bo'lganimcha:

— Mashadi Rahim, bu nima qilganing, axir, men hech tushun- 
may qoldim-ku, — dedim.

Men bu narsalarni do'konda qoldirib chiqib ketsam ham 
bo'lardi; ammo bunday qila olmadim. Chunki Mashadi Rahim 
yolvorib turib oldi, shu qadar yolvordiki, sho'rlikka rahmim kelib 
ketdi.

Hammol savatni yelkasiga olib mening yo‘l boshlashimni kutib 
turardi; men uning yolg'iz o'zini jo'natib yubormoqchi bo'ldim, 
lekin u bizning uyni bilmas ekan. Noiloj qoldim.

Uyga yaqinlashganimizda qo'shnilarimizdan bo'lmish tanish 
bir rus ayoli ortimdagi hammolning yelkasidagi bu yuklarni 
ко‘rib, jilmaygancha “zdrasti” deb o ‘tdi. U ikki narsani gumon 
qilgan bo'lishi mumkin: yo bizning uydagilardan birining tug'il- 
gan kuni deb o'ylagan, yoki Ъи kishining topar-tutari zo‘r ekan 
deb o'ylagan bo'lsa kerak. Holbuki, bu gumonlarning har ikkisi 
ham yolg‘on edi.

Uyga yetib qoldik. Hammol tilga kirib dedi:
— Mulla amaki, Xudo haqi, juda zo‘r noz-ne’matlar olibsan. 

Mehmondorchiliging bor, shekilli?
Men shu o'rinda hammoldan juda uyalib ketdim, shuning uchun 

ham uyaldimki, men, ko‘hna bir turk yozuvchisi ushbu vaziyatda, 
ushbu daqiqalarda ro‘zg‘ordor bir kimsaga, qorin qulida yurgan 
avomga o ‘xshab qolgan edim.

Keyinroq Mashadi Rahimga jinday pul topib jo'natdim. Oolgan 
qarzini ham yaqinginada uzdim.

SIBIZG‘A

Yoshlik yillarimda men Iravonda nachalnik devonxonasida 
xizmat qilardim. Xizmatim tilmochlik bo'lib, shikoyatga kelgan 
qishloq odamlarining gapini nachalnikka ruschaga, nachalnikning 
gapini esa qishloqliklarga turkchaga1 tarjima qilib berardim. Shi- 
koyatchilar bo'lmagan vaqtlarda esa nachalnik nomidan pristav, 
yuzboshilarga buyruq va boshqa xatlar bitib, o ‘z qo‘lim bilan

1 Ozarbayjonchaga demoqchi (tarj.).

yozgan bu xatlarni nachalnikka berardim, u imzo chekkach, bu 
qog'ozlarni kerakli joylarga jo'natar edik.

Bir kuni devonxonada xat bitib o ‘tirar edim. Hamkasblarim- 
ning ko‘pchiligi ruslar bo'lib, ular orasida bir-ikkita musulmon 
mirzalari ham bor edi. Hammamiz o ‘z ishimiz bilan mashg'ul 
edik. Tush payti edi. Shunda g'alati bir voqea yuz berdi; o'tirgan 
joyimdan derazaga qarasam, devonxona hovlisida juda ko‘p qish- 
loq ahli yig'ilgan. Uyezd nachalnigi devonxonasiga qishloq ahli- 
ning yopirilib kelishi tabiiy hoi edi. Ammo meni taajjublantirgani 
ikki narsa bo'ldi: birinchidan, qishloq ahli haddan tashqari ko'p 
kelmoqda edi; ikkinchidan esa, ulaming qo'lida g'alati bir narsa 
bor edi. Uzoqdan bu narsa chubuq dastasiga o'xshab ketardi, lekin 
men derazaga yaqin borib, sinchiklab qarasam, ularning qo'lidagi 
bu narsa sibizg'a ekan.

Vo ajabo! Nahotki bu kimsalarning hammasi cho'pon bo'lsa? 
Mabodo cho'pon bo'lganlarida ham, nega sibizg'a ko'tarib yurib- 
dilar, nima munosabat bilan bu yerga yig'ilibdilar, ularni kim 
chaqiribdi ekan?..

Men nachalnik tilmochi sifatida hovliga chiqishni, bu voqeadan 
xabardor bo'lishni o ‘z burchim deb bildim. Hovliga chiqqanim 
zahoti jamoat ustimga yoprilib kelib, shikoyat qila boshladi:

— Hoy og'a, nachalnikning bizga rahim kelsin. Biz Kar- 
machatoq qishlog'idan bo‘lamiz. Sibizg'a so'ratgan ekansiz, besh- 
o ‘n dona topib keldik. Xudo haqi, bu ham anqoning urug‘i bo‘lib 
qoldi. Cho'ponlaming ko'pchiligi tog‘-toshda yuribdi. Hamma
si o ‘z sibizg‘asini olib ketgan. Sarvonlar qishlog'iga ham odam 
jo'natdik; о ‘sha yerda ustasi bor ekan, u yasab bersa, olib kelishadi. 
Iravonni ag‘dar-to‘ntar qilib atigi to‘rt-besh dona topdik.

Men bir narsaga tushunolmay qoldim: chunki harchand о y- 
lasam-da, nachalnik devonxonasining Karmachatoq qishlog'idan 
sibizg'a so'ragani va buni nima uchun so'rattirgani yodimda 
kelmasdi. Men bu fikrimni jamoatga bildirganimda oldinroqda 
turgan kishilar aytishdiki, go‘yo nachalnik devonxonasidan Kar
machatoq qishlog'i yuzboshisiga bugun, ya’ni iyun oyining ik- 
kinchisida aholidan Iravandagi kazak qo'shini uchun ellik to'rtta 
sibizg'a yig'ib keltirish haqida buyruq jo'natilgan emish.

Men battarroq taajjubga tushib, xo‘sh, nachalnikning o ‘sha 
buyrug'i qani, yuzboshining o ‘zi qayerda, deb so'radim.

Shu payt bir kazak boshlig'i, yonida bir necha kazak, uning or- 
tidan Karmachatoq yuzboshisi Abdul Karim, qo‘lida bir qamchi, 
uning ortidan Abdul Karimning yasavuli Haydarali, ularning yo
nida bir necha Karmachatoq oqsoqollari, devonaxonaga yopirilib 
kirishdi. Kazaklarning boshilig'i g ‘azab bilan baqirganicha nachal- 
nikni so'radi, javob bo'lmagach, nachalnikning kabinetiga bostirib 
kirdi, yonidagilar ham unga ergashdi.

Shu o'rinda meni hayron qoldirgan narsa shu bo'ldiki, hozir 
kelgan kazaklardan birining qo'lida to‘rtta “fleyta”, ya’ni sibizg'a 
bor edi. Bular cho'ponlar chaladigan jo ‘n sibizg'a emas edi, 
chunki ’’fleyta” degani tugma.chali, uzun va kahrabodek qora 
bir sibizg'akim, harbiy musiqa dastasida uning o'ziga xos o ‘rni 
bo'ladi.

Juda g'alati! Bir tomondan qishloq ahli, ikkinchi tomondan 
kazaklar bugun bu yerga sibizg'a yig‘ib kelmoqda edilar.

Men hushimni yig‘a olmay, haryon bo‘lib turardim. Shu payt 
nachalnikning jahl bilan qattiq baqirgani eshtildi:

— Mirza Abbos! (Meni chaqirmoqda edi.)
Nachalnikning kabinetiga otilib kirdim, qarasam, kazaklarning

boshlig'i nachalnikning yonida o'tiribdi, qolganlar chekkaroqda 
saf tortib turishibdi. Nachalnik menga yeb qo'ygudek tikildi. 
G'azabdan uning ko'zlari qizarib ketgan edi. Menga birpas o ‘qra- 
yib qarab turgach, qo'lini stolga ishora qilib so'radi:

— Bu nima?
Men sarxush kimsa kabi aw al stol ustida hech narsani ko'rma- 

dim; u yerda boya kazaklarning qo'lidagi to'rtta fleyta (ya’ni 
sibizg‘a)dan bo'lak hech narsa yo‘q edi.

Nachalnik yana qaytib so'radi:
— Bu nima?
Men, bular fleyta, ya’ni sibizg‘a deb javob qildim. Nachalnik 

ta’na-dashnomini boshlab yubordi:
— Sen ichkilikka odatlangan ekansan, unda nega mening 

idoramga xizmatga kirding?

Men:
— Janob nachalnik, bizning shariatimizda ichkilik ichish 

man etilgan, siz janoblarining huzuringizda men bunday gunoh 
qilmayman va qila ham olmayman, — deb javob berdim.

Shu gap og'zimdan chiqishi bilanoq nachalnik o'rnidan sapchib 
lurdi-da, stol ustidagi bir xatni oldi va men tomon egilib, haligi 
xatni og'zimga tiqib yuborgudek bo'lib o'shqirdi:

— 0 ‘qi buni!
Hozir u xatni qanday o'qiganim yodimda yo‘q, chunki ko‘z 

oldimni tuman qoplab olgan edi. Lekin xatning mazmuni qu- 
yidagicha edi:

“Buyruq. Karmachatoq yuzboshisiga, Iravon uyezd nachalni- 
gi tomonidan. Oat’iy qilib buyuramanki, iyun oyining ikkinchisi- 
da Iravon shahariga, Ja ’farobod mahallasidagi kazak qo'shinining 
katta ofitseri polkovnik Afanasevning huzuri shariflariga aholidan 
ellik to‘rt dona sibizg'a (fleyta) yig'ib jo'natilsin; chunki ushbu 
qo'shinlar mazkur sanada ushbu sibizg'alarni minib Kanokir qish- 
log'ining yayloviga chiqishadi; agar bu ish paysalga solingudek 
bo'lsa, mas’uliyat senga yuklanadi. Tamom.

Iravon nachalnigi Petrov” .

Demak, ushbu buyruq bizning devonxona tomonidan yozilgan, 
bu buyruqqa bizning nachalnigimiz Petrov imzo chekkan. Lekin 
bu buyruqni o'z dastxati bilan kim yozgan? Uni men badbaxt, men 
sho'rlik, men balokash — Mirza Abbos Farzaliyev, ya’ni Iravon 
nachalnigining tilmochi yozgan edim.

5J< >I< »I<

Ha, sekin-asta hushimni yig'ib oldim, endi tush bilan haqiqatni 
farqlay olaman. Endilikda kim aybdor, kim aybsiz ekanligini yax
shi bilaman. Va endilikda gap nima haqida ekanligini, bu fitnaning 
sababchisi kim ekanligini anglab yetganman.

Xudo haqi, agar nachalnikning o'rnida men bo'lganimda edi, 
bu la’nati tilmoch Mirza Abbosning (ya’ni o'zimni aytyapman) 
kekirdagiga chang solib, shunaqangi qattiq siqardimki, u bo'g'ilib 
o'lganidan so'ng aqlini tanib olardi.

Har bir kishi bu mojaroning asli sababi nima ekanligini bilgisi 
keladi, shundoq ekan, u kishi quyidagi bir necha satrni erinmay 
o'qib chiqsin. Voqea bundoq bo‘lgan edi.

>:< *  >:<

Bundan ikki oy aw al nachalnikdan ruxsat olib, qishlog'imizga 
onamni ziyorat qilish uchun ketgan edim. U yerda bir hafta qolib 
ketdim. Oolganda ham qandoq! Jiyanim Pirverdining sharofati 
bilan. Oishlog'imiz jannatiy bir go‘sha edi. Pirverdi shunaqangi bir 
mahorat bilan sibizg'a chalardiki, men uni eshitganda yeb-ichishni 
ham unutib qo‘yardim.

Jiyanimning kasbi qo‘ychilik bo‘lib, o ‘z qo'ylarini boqish 
uchun kurd cho‘ponlariga berib qo‘ygan edi. Lekin o ‘zi ham doimo 
qo‘ylari yonida bo‘lib, boshqa cho‘ponlar kabi u ham sibizg‘a 
chalishni odat qilib olgan edi. Lekin Pirverdining sibizg‘a chali- 
shi boshqacha bir chalish edi, ko‘pincha uning sibizg‘a chalishi- 
ni eshitgani qo'shni qishloqlardan ham kelishardi; mening esa bu 
cholg‘uga havasim shu qadar katta ediki, eshitib hech to‘ymasdim. 
Oxiri shu ahvolga tushdimki, o ‘zim bir sibizg'a topib, asta-sekin 
unda mashq qilish va, Xudo xohlasa, Pirverdi kabi mahoratga eri- 
shish fikr-u yodimni qamrab oldi. Mening bu orzuyimni payqagan 
jiyanim o ‘z sibizg'asini menga hadya qildi. Mening bir haftalik 
ta’tilim tugagandan so ‘ng sibizg'ani yo'lda aravaning laq-luqiga 
sinmasin deya ehtiyotkorlik bilan paxtaga o ‘rab, bir qutichaning 
ichiga soldim va Iravonga yetib keldim. Uyga kirishim bilanoq 
ust-boshimning changini qoqmasdan, yo‘l hordig‘ini chiqarmasdan 
darhol qutichadan sibizg‘ani olib chalishga tutindim.

Afsus, ming afsus; qanchalik puflasam ham sibizg‘adan 
sado chiqmasdi. Goh uni labimda undoq tutaman, goh bundoq 
tutaman, goh og ‘zimga ko‘proq tiqib, goh kamroq tiqib puf- 
layman, sibizg'a temirchining dami kabi pishillaydi-yu, lekin 
hech bir sado bermaydi.

Oattiq charchab, ma’yus tortib qoldim. Sibizg'ani stol ustiga 
qo‘yib, devonxonaga ketdim. Xizmatni tugatib uyga qaytdim, 
choy-nondan ilgari tag‘in chalish uchun sibizg'ani qo‘lga oldim. 
Y o‘q, yana hech narsa chiqmadi.

Balki sibizg'a yo‘lda buzilib qolgandir degan o'yda u yon- 
bu yonini aylantirib ko'rdim. Yo'q, bus-butun, lekin chalinmay- 
cli. Tamom-vassalom. Yana charchab qoldim va uni bir chetga 
(|o‘ydim. Choy-nonimni yeb-ichib, aylanib kelgani chiqib ketdim.

Oaytib kelgach, yana bir bor sinab ko'rdim. Yo'q, baribir 
chalinmaydi. Yo Parvardigor, bu ne ko'rgulik?! Nega sen har bir 
cho'ponga ato etgan shundoq ne’matdan meni mahrum etgansan? 
Mening gunohim nima?

Lekin Ollohga bunaqangi munojot ham hech foyda bermadi, 
chunki bu xayr-duodan keyin ham qanchalik urinmay, sibizg'am- 
dan sado chiqmadi.

Pirverdining chilishlarini eslay boshladim: sibizg'ani mana 
bunday ushlardi, o'ng qo'lini mana bu yerga, so'l qo'lini mana 
bu yerga qo'yardi, barmoqlarini mana bu yerga bosardi, lablarini 
mana bundoq qilib yumardi. U qanday qilgan bo'lsa, men ham xud- 
di shundoq qilardim, lekin uning qo'lida chalingan bu shog'arib 
sibizg'a mening qo'limda chalinmasdi...

#  »:« #

Bir kuni ertalab turib, kiyindim, devonxona xizmatiga tezroq 
borish uchun apil-tapil bir stakan choy ichdim va har ehtimol 
uchun yana sibizg'ani olib lablarimga bosdim. Aha!.. Ourboning 
bo'lay sibizg'a chalinib ketdi; ya’ni undan bir sado chiqdi. Bu 
sado qishlog'imizda Pirverdining sibizg'a chalishlarini yodga 
solib yuborardi.

Oh, qaydasan, jiyanim, shu yerda bo'lganingda quchoqlab olar, 
bag'rimga bosar, to'yib-to'yib o'par edim!..

Soatga qaradim: xizmat vaqtimdan yarim soat kechikayot- 
gan edim. Sibizg'ani bir necha marta o'pib, ehtiyotkorlik bilan 
qutichaga soldim-da, ko'chaga qarab yugurdim.

Voy-dod, dunyo naqadar go'zal! Jazirama kun, chang-to'zon- 
li ko'cha, odamlarning yaxshi-yomon harakatlari, tog'-tosh, o't- 
o'lan, dov-daraxt — hamma-hammasi meni muborakbod etsin, 
chunki bugun mening sibizg'amdan sado chiqdi.

Devonxonaga borib, hamkasblarimning barchasi bilan salom- 
lashib chiqdim, bir-ikkitasining qulog'iga bugun sibizg'aning

chalingani haqida pichirlab ham qo'ydim. 0 ‘rnimga o'tirib, qog'oz- 
pog'ozlarni chiqargancha yozishga tutindim. Lekin har qancha 
yozsam-da, nima yozayotganimni, kim bilan gaplashsam-da, nima 
haqida gaplashayotganimni bilmas, chunki fikr-u yodim sibiz- 
g ‘ada edi. Soatni stol ustiga chiqarib qo'yib, qachon uning millari 
3 raqamining ustiga etib keladiki, men uyga qarab yugursam, deya 
kuta boshladim.

Shu payt meni nachalnik chaqirib qolib, bunday dedi:
— Darhol Karmachatoq yuzboshisiga bitta buyruq tayyorla, 

u iyun oyining ikkinchisida gap-so‘zsiz Ja ’farobod mahallasidagi 
kazak qo'shinining katta ofitseri polkovnik Afanasevning huzuri 
shariflariga aholidan ellik to'rtta arava yig‘ib jo'natsin; chunki 
qo'shinlar ushbu sanada ushbu aravalarga minib Kanokir qish- 
log'ining yayloviga chiqadilar, bu ishni paysalga solgudek bo'lsa, 
mas’uliyat yuzboshiga tushadi. Tamom.

Men nachalnikka “bosh ustiga” deya o'rnimga qaytdim. 
Buyruqni yozib, nachalnik oldiga qo'ydim. U ham buyruqning 
boshidan bir-ikki qator, oxiridan bir-ikki qatorni o ‘qdi-da, ruchkani 
olib imzo chekkach, menga qaytarib berdi, faqat “darhol, hozirning 
o'zidayoq jo'nat” deya ta’kidlab qo'ydi.

Buyruqni shu zahotiyoq ro'yxatga olib, paketga solishdi va 
jo'natib yuborishdi.

Ammo arava degani nima, boshqasi nima? O'sha kuni 
mening qulog'imga hech bir gap kirmas, fikr-u xayolim faqat 
sibizg'ada, go'yo men uchun dunyoda sibizg'adan boshqa narsa 
yo'q va bo'lishi ham mumkin emas edi. O'sha kuni sibizg'aga 
bo'lgan ishq vujudimni shu qadar qamrab olgan ekanki, nachal- 
nikning buyrug'idagi “arava” degan so'zni “sibizg'a” deb yozib 
yuboribman.

Buyruq Karmachatoq yuzboshisiga yetib borgach, u buyruqni 
mirzasiga o'qitib ko'rib, nachalnik aholidan ellik to'rt dona 
sibizg'a, ya’ni fleyta so'rayapti deya jamoatga jar solibdi. Hamma 
hayron bo'lib qolibdi, yo tavba, bunchalik sibizg'ani qanday qilib 
yig'ish mumkin, yo tavba, qo'shinga bunchalik sibizg'aning nima 
keragi bor ekan; chunki sibizg'ani minib bo'lmaydi-ku, axir! Bu ot 
bo'lmasa, eshak bo'lmasa. Oxiri yuzboshi va qishloq mirzasi, ya’ni

jamoatning eng bilimdon kishilari aholiga, ehtimol, harbiy musiqiy 
dasta cholg'ularining xarjini hukumat qishloq ahli zimmasiga yuk- 
lagan bo‘lsa kerak, deb tushuntiribdilar.

Anchagina kengash va maslahatdan so‘ng, jamoat orasidan 
uchta vakil tanlab olib, ularni shaharga jo'natish, bozorda qancha 
sibizg'a bo'lsa, hammasini sotib olish, cho‘ponlarda ham qancha 
sibizg'a bo'lsa, barchasini to‘plab kelish qaroriga kelishibdi. Shu- 
ningdek, gubernatga bundan so ‘ng harbiy musiqiy dasta xarajati- 
ni jamoat ustiga yuklamaslik, chunki Karmachatoq qishlog'ining 
aholisi juda qashshoq ekanligi haqida bir xat yozib yuborishga ham 
kelishib olibdilar.

Iravonda Ja ’farobod mahallasidagi kazak qo'shinlari iyun 
oyining ikkinchisida Kanokir tog‘ining yayloviga chiqishi kerak 
bo‘lib, Iravon nachalnigidan shu kunga ellik to'rtta arava so'rash- 
gan edi; nachalnikdan kazaklar boshlig'iga, buyruq jo'natildi, 
aytilgan muddatda ellik to'rtta arava tayyor bo'ladi, degan maz- 
munda javob kelgan edi.

Iyun oyining o'sha ikkinchi kuni aravalar kutilayotgan bir payt- 
da kazaklar boshlig'i Afanasevga Karmachatoq yuzboshisi to'rt 
dona fleyta keltirgani haqida xabar qiladilar. Polkovnik taajjubga 
tushib, fleytalarni qabul qilmay, aravalarni surishtiradi. Yuzboshi- 
ning esa aravadan xabari yo‘q edi. U nachalnikning buyrug'ini 
ko'rsatadi. Buyruqqa esa arava emas, sibizg‘a deb yozilgan bo‘ladi.

Polkovnik bir necha marta yer tepinib, yuzboshining ota-ona- 
sini boplab so'kkandan so ‘ng, yuzboshining o'zini ham, uning 
yasovulini ham, ular keltirgan sibizg'alari ham olib, ortidan bir 
necha kazak askarini ergashtirganicha nachalnik devonxonasiga 
yo‘l oladilar: ko‘rib qo‘y, bu nima qilganing?

T amom-vassalom.
Lekin nachalnik va mening boshimga shuncha mojarolar solgan 

sibizg‘adan ham oxir-oqibat hech narsa chiqmadi; oxirida ayon 
bo'ldiki, jiyanim kabi mahorat bilan sibizg'a chalishni, eshitgan- 
larni mahliyo qilib q o 'y i s h n i  Xudoyi taolo menga nasib etmagan 
ekan.

Oradan ancha o'tgach, mening musiqaga bo'lgan havasim shu 
qadar so ‘nib qoldiki, bu kasofat sibizg‘ani umuman ko'zdan yo‘q 
qildim.

KISHMISH O'YINI

Oish fasli edi. Havo qattiq sovuq edi. Biz — Eron ahlidan 
bo‘lmish ikki nafar said — Oraz daryosidan Rusiya tuprog'iga 
o ‘tib, kechqurun Zurnali qishlog'iga kirib bordik. Vatanda kuni- 
miz mashaqqat va muhtojlikda о ‘tar edi. Rus mamlakatiga safar 
qilishdan maqsadimiz, bu yerning musulmon aholisidan hamisha 
mehribonlik ко‘rib kelganimiz uchun, ahli ayolimizga u-bu narsa 
orttirib, vatanimizga qaytib keti'sh edi. Olloh yarlaqasin bu viloyat- 
ning musulmonlarini, oyda bir marta bu yerga mehmon bo‘lib 
ketardik.

Oishloqqa kirgach xabar topdikki, bu yerning jamoati kechalari 
qishloqning mo‘tabar og‘asi va oqsoqoli Bolo Sultonning tabla- 
siga jam bo‘lib olib, uzun qish kechalarini suhbat bilan kechirar 
ekanlar. Biz ham Bolo Sultonning tablasiga kirib bordik.

Tablaning bir tomoni mol-hol bilan to‘la va ancha qorong‘i, 
ikkinchi tomoni xiyla baland va yorug‘ bo‘lib, ana shu yerga o ‘ti- 
rib olgan kishilar suhbat bilan mashg‘ul edilar. Y ig‘ilganlar bizni 
ко‘rib jim bo‘lib qolishdi va hammalari birvarakayiga oyoqqa 
turib bizga kamoli ehtirom bilan to ‘rdan joy ko‘rsatishdi. Biz 
o ‘tirdik. Ular bizdan hol-ahvol so ‘ray ketishdi. Biz ham ulardan 
juda xursand bo‘ldik. Xullasi kalom, qishloq ahli bizga shu qadar 
mehribonchilik ko‘rsatishdiki, go ‘yo ular yo ‘limizga oylab mun- 
tazir edilar. Oishloqliklarning bunday muomalasi bizni nihoyat- 
da shod qildi.

Chunki, awalo, biz och edik. Havoning bundoq bir sovuq 
paytida uzoq yo‘l bosib, toliqib qolgan bo‘lib, jinday rohatlanish 
uchun issiqqina joy, mehmondo‘st bir go‘sha axtarib kelgandik. 
Ikkinchidan, ahli baytdan ayri tushib, musofir bir viloyatda safar 
qilishdan maqsadimiz uch-to‘rt tanga non puli ishlab, tezda vatanga 
qaytib ketish edi.

-  200 -



Zurnali qishlog'idagi bunday mehribonlikni ko'rib, biz xayol 
qilgan mablag'imizni ushbu kecha mana shu tablaga jam bo'lgan 
Olloh bandalaridan yig'ib, bu sovuqda boshqa joylarda darbadar 
yurmay, darhol uyimizga qaytamiz-da, xotin va bola-chaqamizni 
xursand qilamiz degan fikrga bordik; shuning uchun ham benihoya 
shod edik.

Oishloq ahli bilan shiringina suhbat boshladik. Ular bizdan 
Eronda ro‘y berayotgan voqealarni so'rab-surishtira boshladilar, 
biz ham ularning ahvolini so'rab-surishtirdik. Suhbatdan ma’lum 
bo'ldiki, bu yil ushbu viloyatning paxtasi va arpa-bug‘doyi juda 
yaxshi bo'libdi.

Bizning qarshimizda yana bir iravonli kimsa ham o'tirar edi. 
U teri sotib olish maqsadida bu qishloqqa kelgan ekan. Shu tari- 
qa suhbat ikki soatcha davom etdi, vujudimiz issiqdan ancha 
rohatlangan, endi taom kelishini kutmoqda edik; chunki biz tab
laga kirib o'tirishimiz bilanoq xonadon sohibi Bolo Sulton o ‘z 
navkarini bir xo‘roz so‘yib, biz uchun sadr guruchidan ajoyib bir 
palov pishirib keltirish uchun jo‘natgan edi.

Tabla eshigi ochildi va bizning xayolimizga birinchi kelgan 
narsa palov bo'ldi. Go‘yo uzoq yo‘1 bosib kelgandek hansiraganicha 
baland bo‘yli bir yigit kirib keldi.

U qishloq ahlidan birining yoniga borib o ‘tirdi-da, uning 
qulog'iga nimadir deb pichirlay boshladi. Birozdan so‘ng u tash- 
qari chiqib ketdi.

Bu yigit tashqari chiqishi bilanoq qishloq ahli bir-birlari bilan 
pichir-xisir qilishga tushib ketishdi. Bolo Sulton hamqishloqlari- 
ning bu xatti-harakatini yoqtirmay, so‘z qotdi:

— Bizning shundoq aziz mehmonlarimiz oldida pichir-xisir 
qilish uyat emasmi sizga? Men sizdan bunaqangi odobsizlikni kut- 
magan edim. Nima gapingiz bo‘lsa, ochiq-oydin ayting, biz ham 
eshitaylik. Bizdan bekitadigan qanaqangi yashirin ishingiz borli- 
gini men tushunmay qoldim.

Qishloq ahlidan biri javob qildi:
— Yo‘q, Sulton og‘a, unaqangi bekitadigan ishimiz yo‘q. 

Bo‘lsa ham, senga hech qanday daxli yo‘q.

Uning bu gapi Sultonga xush kelmadi va u ovozini biroz 
balandlatib:

— Hoy, esingni yeb qo'ygansanmi?! Nega menga daxli bo'l- 
mas ekan?! Sizning qanday ishingiz borki, menga daxli bo'lma- 
sin? — dedi.

Haligi kishi:
— Yo q, Sulton og'a, Xudo haqi, aytarli hech gap yo'q, — dedi.
Oishloqliklar yana o'zaro pichirlasha boshladilar. Bolo Sulton

bu gal battarroq g'azablanib o'shqirdi:
Kishiga gapni bir marta aytadilar! Ahmoqdan to'ragan 

ahmoqlar! Axir mundoq ochiqroq qilib ayting-chi, nimalar deb 
pichirlashyapsiz, xo'sh, nima bo'ldi o'zi?

Dastlab javob bergan kishi tag‘in:
— Sulton og'a, bizning oqsoqolimiz bo'lasan, sendan ya- 

shiradigan hech qanday sirimiz ham yo'q, lekin, rostini aytsam, 
ruxsat bermaysan deb qo'rqyapmiz! — dedi.

Bolo Sulton g'azab bilan:
( ~  Nimani yashiryapsiz?! Nimaga ruxsat bermasligimdan 

qo rqyapsiz? Nimaga izn so'rayapsiz? — dedi.
Haligi kishi:
— Yo'q, Sulton og'a, behudaga boshingni og'ritma! Unaqan- 

gi yashirin bir ishimiz yo'q. Bo'lsa ham, aytib o'tirishning hojati 
yo'q. Shundoq ham ruxsat bermasligingni bilamiz, shundoq ekan, 
gapirishdan foyda yo'q! — dedi.

Bolo Sulton shu qadar g'azablandiki, shart qaddini rostlab, hali
gi kishiga jahl bilan o'shqirdi:

— Ollohning la nati yog'ilsin sizga! Yuzingiz qora bo'lsin! 
Sizni tug'ib-o'stirganning padariga la’nat! Gapni ham shuncha 
cho'zadilarmi? Ayting, axir, nima gapingiz bor?! Odamni jinni 
qildingiz-ku!

Boshqa bir qishloqlik Bolo Sultonga yuzlanib:
— Sulton og'a, Ollohdan yashiradigan sirimiz bo'lmagandan 

keyin, sendan nega yashiraylik? Lekin gapning dangali shuki, 
bizning borishimizga ruxsat bermaysan deb qo'rqyapmiz.

Bolo Sulton past ovozda:
— Qayoqqa bormoqchisiz? — deb so'radi.

Oishloq ahlidan g ‘ing degan sado chiqmadi. Sulton savolini 
yana takrorladi. Yana javob yo‘q. Sulton g ‘azabdan baqirib 
yubordi:

— Oayoqqa bormoqchisiz, axir?!
Oishloqliklardan biri bunday deb javob qildi:
— Sulton og‘a, gapning rosti, biz hammamiz cho‘chib turib- 

miz, sen ruxsat bermaysan deb qo'rqyapmiz. Ammo men gapning 
rostini aytaman. Meni o'ldirishingni bilaman, lekin baribir rosti - 
ni aytaman. Gapning dangali shuki, hozir, ayni shu daqiqalarda 
bir tuya karvoni pochta yo‘li bilan Iravonga 18 qop kishmish olib 
ketyapti ekan. 0 ‘ziyam juda yemishli kishmish ekan!.. Hozirgina 
Karbaloyi Haydarali shu xabarni olib keldi. Uning aytishicha, 
qoplardan biri yirtilib, yo'lga ancha-muncha kishmish to'kilib 
qolibdi. Karbaloyi Haydarali yetti pushtiga qasam ichib aytyaptiki, 
haligacha Tabrizdan bu tomonlarga bunaqangi kishmish kelmagan 
ekan. Sulton og‘a, Olloh taolo otang Husayn Sultonning ruhini 
shod qilsin, biz bechoralarga rahm qil.

Bolo Sulton taajjublanib so'radi:
— Unda men qilay? Sizga qanaqa rahm qilishim kerak?
Haligi kishi egilib turganicha dedi:
— Xudo haqi, Sulton og‘a, aytishga ham qo'rqaman; lekin 

baribir aytishim kerak. Agar bizga marhamat qilib ruxsat bersang, 
hozir otlarga minib, qurollanib, karvonning qarshisini kesib chi- 
qamiz, o'sha kishmishdan besh-o'n qopini bu yerga olib kelib, 
uni yeya-yeya suhbatlashib o'tiramiz; masalan, o'n toy kishmish 
olib kelsak, hammamizga butun qish bo'yi kifoya qiladi. Rahm 
qil, Sulton og'a, bunaqangi fursat boshqa qaytib kelmaydi! Sulton 
og'a, bir shoir: “Fursatin boy bermas oqil gar u nodon bo'lmasa!” 
deb behudaga aytganmi? Shafqat qil, Sulton og'a, bizga rahming 
kelsin!

Bolo Sulton qattiq taajjubga tushib dedi:
— Hoy yigit, nima deyapsan o'zi? Nima, jinni bo'lganmisiz? 

Kishmish toylarini cho'lga to'kib qo‘ymagan-ku, axir, siz borib 
yig'ib kelsangiz! Karvonning kuzatuvchilari, tuyakashlari yo'q deb 
o'ylaysizmi? Hammaning ko'z o'ngida birovning molini talatib 
qo'yar ekanmi ular?!

Oishloqliklardan biri Sulton og‘aga bunday javob qildi:
— Nega qo‘ymas ekanlar, Sulton og'a?! Tuyakashning 

qo'lidan nima ham kelardi?! Biz atigi ikki-uch kishi bo'lib quruq 
qo'l bilan piyoda bormaymiz-ku, axir. Karvonda nari borsa ik
ki-uch nafar qurolsiz tuyakash bo'lsa kerak. Biz yigirma-yigirma 
besh kishi bo'lib, qurollanib, otlanib boramiz-da! Ikki-uchta choriq 
sudrab yurgan tuyakash bizga bas kela olarmidi? Ko'z ochirgani 
qo ymaymiz. Sulton og'a, bizni u qadar ahmoq, lattachaynar deb 
o'ylama.

— Hoy nodon, Ollohni desangiz, bu fikrdan qayting! Xudo haqi, 
sizdan qon hidi kelmoqda. Bolam, men shundoq oppoq soqolim 
bilan qanday qilib sizning borib qaroqchilik qilishingizga ruxsat 
bera olaman? Birodarlar, Xudo haqi, bu gaplarning foydasi yo'q, 
uni xayolingizdan chiqarib tashlang! Borib johillik bilan siz bir gap 
aytsangiz, ular bir gap qaytarsa, so'zingiz chap tushadi, ko'zingiz 
qonga to lib turibdi, bir falokat kelib chiqadi. Ana undan keyin 
bor — polisaga1 javob ber!

Oishloqliklardan biri dedi:
— Sulton og'a, to'g'ri aytyapsan, bunday ishda falokat ham 

bo'lishi, qon ham to'kilishi mumkin; chunki chorig' sudrab yurgan 
tuyakashlardan biri bizdek yigitlarga teg'lanib biror narsa deyishga 
jur’at eta olsa, uning ovozini miltiq bilan o'chirishga to'g'ri keladi. 
Lekin sen polisadan behudaga xavotir olyapsan. Biz tagimizga suv 
keladigan joyda yotmaymiz. Agar biror-bir falokat ro'y bersa ham, 
biz shunday qilamizki, hech bir begona kimsa xabar topmay qoladi. 
Sulton og'a, о 'zing ham yaxshi bilasanki, bunaqangi ishlarda pishib 
ketganmiz. Bizni g'o 'r deb hisoblama. Bunday ishlarga birinchi 
marta borishimiz emaski, polisa xabar topib, bizni qiynoq-qistovga 
olsa. Ont ichib aytamanki, Sulton og'a, bu ishimizni hech kimsa 
payqamay ham qoladi.

Bolo Sulton biroz fikrga cho'mgandan so'ng bunday dedi:
— Bu gapingiz to'g'ri, g 'o 'r emasligingizni men ham bilman; 

ammo, to'g'risini aytsam, baribir qo'rqyapman. Devorning ham 
qulog'i bor, dunyo shayton bilan to'lib yotibdi. Yigitlar, faqat eh- 
tiyot bo'ling!

1 Polisa — ruscha politsiya so'zining buzilgan shakli (tarj.).

0 ‘n-o‘n besh chog‘li qishloq yigiti sevinib o ‘rinlaridan turish- 
di va “Olloh umringni uzoq qilsin, Sulton og‘a !” — deya tashqari 
chiqishdi.

Oishloqliklarning bir nechasi tashqari chiqishdi, bir nechasi 
biz o'tirgan tabladagi otlardan anchasini egarlab bir chetga olib 
chiqishdi. Birozdan so'ng tashqariga chiqqan yigitlarga yana bir 
necha yigitlar qo'shilib tablaga kirib kelishdi: hammasi qurolla- 
nib olgan: kimningdir belida xanjar, kimningdir qo'lida miltiq — 
hammasi jangovar libos kiyib olishgan...

Yigirma-yigirma besh nafar yigitning har biri bittadan otni 
tashqariga yetaklab chiqishdi va ularga sapchib minib darhol 
ko‘zdan g ‘oyib bo'lishdi.

Biz ikkimiz juda xafa bo'ldik. Aw alo, ayon bo'ldiki, biz 
xom xayolga borgan ekanmiz; chunki ko'rinib turardiki, bunday 
musulmonlardan hech qanday iona va xayr-ehson kutib bo'lmas- 
di. Ikkinchidan, qishloqliklarning qaroqchilikka ketishlaridan biz 
iztirobga tusha boshladik: kim bilsin, ularning bunaqangi xatti- 
harakatlaridan bizning boshimizga qanday kulfat va baxtsizliklar 
tushishi mumkin.

Ana shunday xayollarga cho'mib o'tirgan edim, Bolo Sulton 
kayfiyatim o'zgarganligini ko'rib, menga yuzlangancha dedi:

— Og'alar, Xudo haqi, zamona xarob bo'ldi! Kattalarning, 
oqsoqollarning gapini sariq chaqaga ham oladigan kishi qolma- 
di. “Bolam, joyingda tinchgina o ‘tir, bu ishlardan qon hidi keladi, 
bunday ishlarga qo‘l urgan kimsa Ollohning huzurida gunohkor 
va bandasining oldida xijolat bo'ladi”, deb harchand aytsang ham, 
foydasi yo'q, о ‘zing aytib, о ‘zing eshitib qolaverasan.

Hamrohim Bolo Sultonga javoban dedi:
— Sulton og‘a, janoblari behudaga zamonadan shikoyat qilyap- 

tilar. Mening fahmimcha, agar sizdan izn bo'lmasa edi, u johillar 
kishmish ketidan tushmasdilar.

Bizning ikkimizdan va Bolo Sultondan tashqari tablada yana 
bir qariya bor edi. Hamrohim o‘z gapini tugatishi bilanoq shu 
qariya bir yo'talib olib, chubug'ini yerga bo‘shatdi-da, hech biri- 
mizga qaramasdan, boshini sarak-sarak qilganicha go'yo o'z- 
o'ziga gapirayotgandek dedi:

— Y o‘q, og'alar, bunaqa emas! Bizning johillar siz aytgan 
johillardan emas. Bularga Ollohning la’nati bo'lsin. Bular kabi 
quturgan va besharm qavm butun yer yuzida topilmaydi. Ular 
otalarining gapini ham bir pulga olishmaydi. Sizlar bekorga, agar 
Sulton og‘a izn bermaganida edi, ular qaroqchilikka ketmas edi, 
deb xayol qilasizlar. Sulton og‘a izn bermaganida ham ular baribir 
ketishar edi. Ollohning la’nati yog'ilsin ularga, gapga kiradiganlar 
xilidan emas ular.

Shu payt olisdan bir miltiq ovozi eshtildi. Biz har ikkimiz sap- 
chib tushdik va qo'rqib ketdik. Bolo Sulton ham zohiran bezovta 
bo‘lib, boshini yuqori ko'targanicha quloq sola boshladi. Biroq 
haligi qariya pinagini buzmay, chubug'ini tamakiga to'ldirib, o ‘t 
tutashtirdi. Men uning qulog'i .eshitmasa kerak, degan xayolga 
bordim. Lekin xato qilgan ekanman. U yerga tikilganicha boshini 
sarak-sarak qilib go'yo o ‘z-o‘ziga der edi:

— Olloh joningizni olsin sizning, naslingizga qiron solsin! Bit- 
ta qo‘rg‘oshin bilan kim bilsin qaysi bechoraning bola-chaqasini 
yetim qilib qo'ydilar?!

Oradan biroz o'tgach, birvarakayiga ikkita miltiq otildi. Men 
qo‘rquvdan dir-dir titray boshladim. Hamrohim men tomon egilib 
qo‘rqa-pisa pichirladi:

— Said Husayn, endi nima qilamiz? Oanday kunga tushib 
qoldik?

Men u sho‘rlikning yuziga qaray olmay, lol-gung bo'lib tura- 
verdim.

Birozdan so ‘ng olisdan otlar dupuri eshtildi. Yana biroz o't
gach, uzoqdan bir miltiq otildi. Shundan so'ng tag'in ketma-ket 
besh-olti marta miltiq ovozi yangradi. Jinday fursat o'tgach, du- 
pur-dupur ot tuyoqlari shiddat bilan yaqinlasha boshladi. Tablaning 
eshigi ochilib, qaroqchilar hansiray-hansiray otlarni tablaga olib 
kirishdi va kishmish qoplarini sudragancha bir burchakka yig'ib 
q o 'y i s h d i .  Bolo Sulton o'rnidan turib yigitlarga:

— Ofarin, ofarin, bolalarim! Olloh biringizga mingni bersin! 
Sizsiz ko'rgan kunim kun bo'lmasin! — dedi.

Yigitlardan hech bir javob bo'lmadi. Bolo Sulton yigitlardan 
biriga yuzlanib so'radi:

— Ja’farali, nega indamaysan? Ancha g'amgin ko'rinasan?! Yo 
bir falokat ro‘y berdimi?

la ’fardan hech sado chiqmadi. Shu payt yana ot dupuri eshi- 
tilib qoldi. Tablaning eshigi ochilib, bir necha yigit ichkariga 
nimanidir sudrab olib kirishdi. Biz awaliga bu ham kishmish qopi 
bo‘Isa kerak, deb o ‘yladik; ammo xato qilgan ekanmiz. Yigitlar 
ichkariga olib kirgan narsa qonga belangan odam jasadi edi.

Bolo Sulton ilgari borib, jasadning kiyim-boshiga va yuziga 
diqqat bilan tikilib turgandan so'ng, parishonhol bo‘lib dedi:

— Iloyo, uyingiz kuysin! Bu faqir tuyakashning gunohi ne 
ediki, o ‘zini o'ldirib, ahli ayolining ko‘zini yo'lga to'rt qilib 
qo'ydingiz?!

Hech kimdan sado chiqmadi. Bolo Sulton jasad tepasida 
turganicha ikki qo'lini tizzasiga urib dedi:

— Voy-voy-voy! Ollohning la’nati yog'ilsin sizga! So‘ppayib 
turmang endi, tez bo‘ling! Bel-ketmonni oling. Darhol tablaning 
bir burchagidan chuqur qazing, jasadni chuqurga tashlab, ustini 
go‘ng, xas-xashak bilan ko‘mib qo'yaylik. Oani, tez! Bo‘la qoling! 
Kutishga vaqt yo‘q! Voy-voy!

Yigitlar Bolo Sultonga hech narsa demay, kimdir jasadga, kim
dir yerga boqqanicha qotib turardi.

Bolo Sulton yana takror qildi:
— Nega qaqqayib turibsiz? Nimani o'ylayapsiz? Endi o'ylash- 

dan foyda yo‘q. Kutib turadigan payt emas. Tezda chuqur qazing!
Yigitlar hech narsa demay qotib turaverdilar. Bolo Sulton 

ularga g ‘azab bilan baqirib berdi:
— Ouloqlaring tom bitib qolganmi? Necha marta aytish kerak? 

Men boshdayoq sizga bunaqangi nojo'ya ishga bormang, bosh- 
ga dardisar bo'ladi, dedim. Gapimni ikki pulga olmay ketdin- 
giz-bordingiz; uch-to‘rt toy kishmish uchun qotillik qildingiz. Endi 
bo‘lganicha bo'ldi, o ‘z axlatingizni o ‘zingiz tozalab qo‘ying!

Yigitlardan biri har ikki qo'lini xanjarining dastagiga qo'yib, 
gavdasini biroz ortga tashladi-da, ko‘z yoshlarini to'kkanicha 
Sultonga qarab dedi:

— Sulton og‘a, jasadni tablaning bir burchagiga gumdon qi- 
lish qiyin emas: ketmonni olib hash-pash deguncha bir chuqur

qazaman-da, jasadni ko'mib tashlayman. Ammo shu bilan jonimiz 
omon qolmaydi-da. Jasadni eng chuqur joyga ko'msak ham, baribir 
topib oladilar va hammamizni katorgaga jo'natadilar.

U o ‘z gapini tugatgan zahoti boshqalar ham bir ovozdan uni 
tasdiqlashdi:

— To‘g ‘ri aytyapti, Karbaloyi Muhammad to'g'ri aytyapti. 
Bizning hammamizni Sibir qilishadi.

Bolo Sulton hayron bo‘lib,
— Y o‘g ‘-e, yoki sizni birov ko'rib qoldimi? — deb so'radi.
Karbaloyi Muhammad javob qildi:
— Ko'ngling to‘q bo‘lsin, Sulton og'a, bizni hech bir kimsa 

ko'rgani yo‘q. Karvonda atigi uchta tuyakash bor ekan. Ikkisini 
о ‘sha yerdayoq gum qildik. Bu sho'rlik esa kishmish toylarini 
bizdan tortib olish uchun qishloqqacha ortimizdan ot qo'yib kel- 
di; buni ham saranjom qilib, qishloqdan tashqarida nishona qoldir- 
maslik uchun jasadni bu yerga olib keldik.

Bolo Sulton:
— Unda nimadan qo'rqasiz? Sizni ко‘rgan, tanigan kimsa 

bo‘lmasa, yana nega cho'chib turibsiz? — deb so'radi.
Karbaloyi Muhammad:
— Sulton og'a, hech qachon umrimizda bu qadar ehtiyotsizlik 

qilmagan edik. Ertaga qo'l-oyog'imizni bog'lab olib ketib, avaxta 
qilsalar kerak, — dedi.

Yigitlar shovqin solib:
— Xuddi shundoq!.. To'g'ri!.. Olib ketsalar kerak! — deyishdi.
Bolo Sulton taajjubga tushib, baland ovozda:
— Og'aynilar, nega olib ketishar ekan, axir? Kim borib sizni 

sotadi? Oramizda begona yo‘q-ku, — dedi.
Karbaloyi Muhammad boshini sarak-sarak qilganicha Bolo 

Sultonga dedi:
— Sulton og'a, kechir, ammo nima deyayotganingni о 'zing 

ham bilmayapsan! Xudo haqi, Sulton og'a, uyimiz kuydi. Endi 
buning hech bir chorasi yo'q!

Endilikda kunday ravshan bo'ldiki, qishloqliklar biz ikkimiz bu 
yerdan chiqib ketganimizdan so'ng biror yerda ularning qaroqchili- 
gi haqida aytib qo'yishimizdan yoki devonga xabar qilishimizdan

gumondor bo'lyaptilar. Hamrohim ularga taskin berish uchun ha- 
qirona bir ohangda dedi:

— Hoy birodarlar, Parvardigorga shukurlar bo‘lsinki, bu yerda 
yig'ilib turgan kishilarning hammasi musulmon, begonasi yo‘q. Siz 
ham musulmonsiz, biz ham musulmonmiz, payg'ambar avlodimiz. 
Bizning endi hech qanday ilojimiz yo‘q, ota-bobomizning arvohi 
haqi, kitobi majidni o ‘pib, sizga chin qalbdan va’da beramizki, 
umrimizning oxirigacha sizning bu ishingiz haqida hech qayerda, 
hech kimga zinhor g'ing deb og‘iz ochmaymiz, agar va’damizda 
turmasak, Olloh taolo yetti pushtimizga la’nat yog'dirsin, har ikki 
dunyoda yuzimiz qora bo'lsin.

Hamrohim o ‘z so ‘zini tugatishi bilanoq Bolo Sulton gap bosh
ladi:

— Y o‘q, yo‘q, og‘alar! Bekorga bizdan badgumon bo'lyap- 
siz. Hech bezovta bo'lmang, bo‘lmag‘ur narsalarni xayolingizga 
ham keltirmang. Siz bizga xiyonat qiladigan kimsalar toifasidan 
emasligingizni yaxshi bilamiz.

Bolo Sulton gapini tugatdi, yigitlar hech narsa deyishmadi. 
Oradan ancha o'tgach qishloq ahlidan biri bizga yuzlanib:

— Og'alar, biz sizni yaxshi taniymiz. Sizning nasl-nasabingizni 
hurmat qilamiz. Said bo'lasizmi, boshqami, odamzodga ishonib 
bo'lmaydi. Bundan uch yil ilgari ikkita said podshohlik yo'lida bir 
armanini o ‘ldirib, cho'ntagidan ikki yarim manatni olib qo'ygan 
ekan. Naxchivonda bu ikki o'rtoqning gapi ters tushib, ulardan biri 
nachalnikka borib armanini o'ldirganlarini aytib qo'yadi. Bizning 
ham jonimiz shirin, siz kabi saidlarga ishonib, o ‘z umrimizga 
zomin bo'lishini istamaymiz. Bizni Sibir qilib yuborsalar, bola- 
chaqamizni siz kelib boqasizmi?

Boshqalar ham uning gapini quwatlab shovqin sola ketdilar:
— Y o‘q, yo‘q! Aslo ishonib bo'lmaydi! Sirayam ishonmaymiz!
Bolo Sulton bizni himoya qilish maqsadida qishloq ahliga uqtira

ketdi:
— Hoy birodarlar, bunaqangi ahmoqona gaplarni gapirmang, 

bular siz aytgan odamlardan emas, nega bekorchi gaplarga yopishib 
oldingiz?

Yigitlar bir-biridan baland kelib qichqira boshladilar:

— Xudo haqi, Sulton og'a, bunaqasi ketmaydi! Dunyoda hech 
kimga ishonib bo'lmaydi. Eronning bu betayin saidlari qayda-yu, 
biz qayda?! Sulton og'a, bunaqasi ketmaydi!

Biz yalinib-yolvorishga tushdik:
— Hoy mo‘min-musulmonlar! Biz bu yerga kelib bir ahmoqlik 

qildik. Xudo haqi, ruxsat bering, tinchgina o'z yo'limizga ketaylik. 
Payg'ambar nasabi haqi, ont ichamiz, hech qayerda, hech kimga 
g'ing deb og'iz ochmaymiz.

Yigitlar yanada qattiqroq qichqira boshladilar:
— Yo'q, bo'lmaydi!.. Bunaqasi ketmaydi! O'rningizdan qimir- 

lamang, yo'qsa otib tashlaymiz!
Shundan so'ng nima bo'ldi, nima kechdi — yodimda yo'q. 

Faqat shunisi esimdaki, yi.gitlardan bir nechtasi bir-birining 
qulog'iga nimalarnidir pichirlashganicha biz tomon yaqinlashib 
kela boshladilar, hamrohim derazaga bir kalla qo'yib, uning ko‘- 
zini chil-chil qildi-da, bir amallab o'zini tashqariga otdi. Uning 
ortidan men ham otildim va uning ustiga o'mbaloq oshib tush- 
dim. Oishloq ahli:

— Oochgani qo'ymang u nomardlarni! — deb qichqirishdi.
Men tashqariga otilib chiqqan zahoti qochishga tushdim, lekin

sho'rlik hamrohim o'rnidan turib bir-ikki qadam yurdi-da, tag'in 
yerga qulab tushdi; so'ng yana o'rnidan zo'rg'a ko'tarilib, oqsay- 
oqsay menga yopishib oldi; biz ming mashaqqat bilan, ko'cha 
itlaridan qo'ringancha qishloq tashqarisiga chiqib oldik.

Oxiri surina-surina bir amallab o'lar holatda bir armani qish- 
log'iga yetib oldik, shu kecha bir tablada yotib, sahari mardonlab 
och-nahor yo'lga tushdik va qosh qorayganda Nurchaman qish- 
log'iga yetib bordik. Biz juda sekin yurardik, chunki hamrohim- 
ning o'ng oyog'i qattiq lat yegan bo'lib, sho'rlikka juda yomon 
azob berardi. Shu qadar qo'rqib ketgan edikki, xayolimizda vatan- 
ga yetib olishdan boshqa o'y yo'q edi...

Oradan ikki kun o'tgach, Oraz daryosidan o'tib, Eronga tupro- 
g'iga qadam qo'ydik va ming pushaymon yegancha qishlog'i- 
mizga bo'm-bo'sh qo'l bilan kirib bordik; qo'rqqanimizdan boshi- 
mizga tushgan mojarolar haqida hech kimga lom-mim demadik.

Shu voqeadan so'ng oradan bir yil o'tgach yana yo‘limiz Rusi- 
ya tuprog'iga tushdi. Maqsadimiz Iravonga borish edi. Zurnali 
qishlog‘ining yonidan o'tib, Uloqli qishlog'ida tunab qoldik. Bu 
qishloq bilan Zurnalining orasi yarim yig'ochlik1 yo‘l edi. 0 ‘tgan 
yili kishmish karvonining talon-toroj qilinishi, tuyakashlarning 
o'ldirilishi borasida biror narsa bilib olish niyatida Zurnali qish- 
log‘idan, Bolo Sultondan va shu kabi boshqa narsalardan gap solib 
ko'rdik. Lekin hech bir kimsaning bu voqealardan xabari yo'qligini 
ko‘rib juda taajjubga tushdik. Shunda qishloq ahlidan biri bizdan 
so ‘rab qoldi:

— Og‘alar, tag‘in zurnaliklar siz bilan kishmish o'yini o'ynagan 
bo'lmasinlar?..

Shundagina biz anglab yetdikki, zurnaliklar na kishmishni 
talon-toroj etganlar, na tuyakashni o'ldirganlar: ular faqat biz 
bilan “kishmish o'yini” o ‘ynashgan ekan, xolos. Va faqat endi tu- 
shunib yetdikki, zurnaliklarning bizning boshimizga “kishmish 
o ‘yini” solishdan maqsadlari bizni qishloqdan chiqarib yuborish 
ekan, xolos; chunki biz derazadan tushib qochayotganimizda ular 
bizni miltiq bilan otib tashlashlari ham, tutib olib o'ldirishlari 
ham mumkin edi...

XONNING TASBEHI

Boku bilan Tiflis oralig'idagi temir yo'lning Evlox bekatidan 
Bardaga, undan Og'domga, u yerdan esa Shusha shahriga qarab 
bir shosse yo‘l ketadi. Og'domdan so ‘l tarafga ketgan shosse 
yo‘l Oorabuloq shahriga, u yerdan Jabroyilga va nihoyat Oraz 
qirg‘og‘iga chiqib boradi.

Mashhur Xudofarin ko'prigi xuddi ana shu yerdadir.
Bundan bir necha yil ilgari men ushbu ko'prikni kechib o ‘tib, 

Eron tog'lariga ko'tarildim. Oorabog' viloyati ana shu yerdan 
boshlanib, Tabrizga borib taqaladi. So‘l tarafda Shohsevan yurti, 
o ‘ng tomonda esa Rusiya tuprog'ining Avar sarhadi joylashgan.

1 Yig'och — o ‘n ikki ming qari (bir qari taxminan bir metrga barobar —
tarj.).

Yozning dastlabki oyi bo'lib, Orazning bu tomoni jazirama 
issiq edi. Ko'prikni kechib o ‘tib, daryoning narigi tomonida
gi bir tog‘ etagida tunab qoldik. Sahar turib Lorjon qishlog‘iga 
yetib bordik va Oulixonning mehmoni bo‘ldik. Bu yerda uch kun 
turgandan so'ng, tag'in yuqorilab, yanada salqin, yanada so'lim 
Eron tog'lariga ko'tarildik.

Ikki kun yo'l bosib, mashhur Kaleybar yurtiga yetib bordik. 
Bu yerda ham ikki kun qolgandan so'ng Ahar shahriga bormoq- 
chi, undan Tabriz sari yo'l olmoqchi bo'ldik; lekin ushbu viloyat- 
ning mashhur xonlaridan bo'lmish Nazarali xon Ikromuddavla 
istiqbolimizga uch nafar otliq jo'natib, o'z qishlog'iga mehmonga 
taklif qilib qoldi. Biz ham bormasak bo'lmasdi va unikiga 
mehmonga ketdik.

Og'oyi Ikromuddavla Karmachatoq qishlog'ida turar, ush
bu qishloq va atrofdagi boshqa qishloqlarning barchasi xonning 
amloki hisoblanar edi. Karmachatoq qishlog'i Kaleybardan ham 
balandroq bo'lgan tog' etagida, Marzanli qoyasining so'l tomonida 
joylashgan xushmanzara, chog'roq bir yaylov edi.

Oishloq aholisi taxminan ikki yuz kishidan iborat edi. Toza 
sarin suvlar, ajoyib o'tloqlar... Ammo ming afsuski, xonlar 
o'rtasida har necha yilda bir ro'y beradigan to'qnashuv natijasida 
qishloq aholisi o'z turmushini mundoq yo'lga qo'yib, shunday 
go'zal joyda rohat-farog'atda hayot kechirish uchun majol topa 
olmasdi. Ikkinchi tomondan, bundan bir necha yil ilgari tarqagan 
terlama kasalligi oqibatida aholining yarmisi va balki undan ham 
ko'prog'i qirilib ketgan edi. Shu sababli juda ko'p yerlar bo'sh 
yotar, egasiz xonadonlar, eshik-darazasiz binolar ko'zga tash- 
lanib turardi.

Gapning indallosiga o'taylik.
Biz Ikromuddavladan juda ko'p mehr-navozishlar ko'rdik. 

Darvoqe, menimcha, boshqa hech bir yerda Eronnikidaqa meh- 
monnavozlikni uchrata olmaysiz.

Xonning amri bilan Karmachatoq qishlog'ida bizga bir maxsus 
xonani bo'shatib berdilar va buning ustiga ushbu uyning tomiga ik- 
kita olachiq ham o'rnatdilar; biz istasak ushbu olachiqlarda, istasak 
bizga ajratib berilgan xonada yotib-turardik.

Nazarali xon Ikromuddavla Ooratog' xonlarining eng inson- 
parvar, eng odobli xonlaridan hisoblanar, xonning raiyati bilan 
suhbatlashganda ham undan ranjib gapiradigan biron-bir kishini 
topib bo'lmasdi.

Ayni paytda xonning o ‘z raiyatiga munosabati biz kabilarga 
juda g'alati tuyulardi. Bir tomondan qaraganda bu muomala bosh- 
dan oxir zulm va sitamdan iborat ekanligi ayon bo'lardi. Ikkinchi 
tomondan qaraganda esa na bir zulm, na sitam ko'zga tashlanar- 
di. Go‘yo bu yerning xalqi osuda, rohat-farog‘atda hayot kechirar 
ekan, degan xayolga ham borish mumkin edi.

Mamlakatda muayyan bir qonun ko'zga tashlanmasdi. Bu yerda 
hukumatga o'xshagan bir idora yo'q edi. Xalq mazkur Ikromuddav- 
ladan boshqa hech bir hukumatni tanimasdi. Tabriz va Tehrondan 
hech bir xabar, hech bir aloqa yo'q, Nazarali xon istagan kishisini 
osib-chopib o'ldirishi ham, istagan kishisini afv etib, u bandaga 
umr baxsh etishi ham mumkin edi.

Mahkama ham, qozi-yu quzzot ham, shariat ham uning o'zi edi.
Har bir qishloqning kadxudosi shu qishloqni idora etar, bar- 

cha kadxudolarni esa Ikromuddavla idora etar edi.
Va ushbu Nazarali xonning vazirlari bir to'p nozirdan iborat 

bo'lib, qo'llarida qamchi tutgancha ko'cha-ko'yni kezib yurib, 
xonning amrini raiyatga yetkazar edilar.

Lekin Nazarali xonning Mirza Sodiq Munshiy janoblari degan 
yakka-yu yagona bosh vaziri bo'lib, qishloq ahli orasida Mulla 
Sodiq nomi bilan mashhur edi.

Nazarali xonning ham, ushbu Mirza Sodiq Munshiyning ham 
yoshlari oltmish, nari borsa oltmish beshlar atrofida edi.

Xonning o'zi juda xushmuomala kishiga o'xshardiki, men 
raiyat bilan uning o'rtasida biron-bir soxtalik, bemazagarchilik 
ko'rmadim. Ammo mulozimlariga kelganda mutlaqo bunday deb 
bo'lmasdi. U yerda ko'rgan narsalarimdan yodimda qolgani shuki, 
Ooratog'da xon mulozimlarining raiyatga muomalasi faqat zulm 
qilish, ranj yetkazishdan iborat edi.

Ertalab uyqudan uyg'ongan zahoti xonadonlarning biridan 
qiy-chuv ovozini eshitib qolardik. Ma’lum bo'lishicha, nozir Ali 
Ja ’far xonning xonadoni uchun Karbaloyi Musodan ikki girvon-

ka yog‘ talab qilayotgan ekan. Xonadon sohibi uyda yo‘q. Ayol, 
uyda yog* yo‘q, deya tavallo qilib ont ichadi. Nozir Ali Ja ’far 
ayolni so kib-haqoratlab qaytib ketadi va birozdan so ‘ng xon
ning tasbehini ko'tarib keladi. Endi boshqa chora yo‘q, Karba
loyi Musoning xotini yer tagidan bo‘Isa ham yog'ni topib berib, 
mulozimni kuzatib qo'yadi.

Chunki xonning tasbehi bo‘sh qaytmasligi kerak.

Tasbeh haqida bir necha so‘z

Biror joyga buyurtma jo'natganda biron-bir nishona ham berib 
yuborish qadimiy odatlardan biridir. Agar buyurtma jo'natgan yoki 
buyurtma oldadigan kimsa savodsiz bo‘Isa, ana shunda nishona 
berib yuborilgan. Kimdir o ‘z uyiga birovni jo'natib, nimanidir istab 
qolsa, pichog'ini, yana birov kalitini nishona qilib berib yuborgan.

Nazarali xon Ikromuddavla ham shunday bir qoida joriy etgan 
edi: aw al mulozim kelib raiyatdan biror narsa talab qilardi. Rai- 
yat uni bersa berdi, bermasa mulozim u kishiga bir-ikki shapaloq 
tushirib, xonning huzuriga qaytib ketar, ikkinchi gal esa xonning 
tasbehini ko'tarib kelar edi. Bu gal agar u kimsa hukmga bo'ysunsa 
bo'ysungani, bo'ysunmasa, endi ixtiyor mulozimda qolardi, ya’ni 
u shu qadarlik ixtiyor sohibi ediki, agar u xanjarini chiqarib “yo‘q” 
degan kimsaning kallasini uzib olsa ham, bilmadim, nima bo'lardi, 
menimcha, hech narsa bo'lmasdi.

Men bir gal ushbu tasbehni ko'rdim. Mulozim tag‘in bir qish- 
loqlikdan xonning xonadoni uchun bir qo‘y talab qilib turar edi. 
Oo‘y esa yo‘q edi. Mulozim borib xonning tasbehini olib keldi. 
Sho'rlik qishloqlik darhol eshagini qo'shnisiga berib, undan bir 
echki va bir qo‘y oldi, qo‘yni Nazarali xonga jo'natib, echkini 
o'tlagani qo‘yib yubordi.

Ushbu tasbeh qora, muhralari mayda, qizil ipak ipga o'tkazilgan 
bir tasbeh bo‘lib, faqat uning Nazarali xonniki ekanligini aytmasa, 
boshqa bir fazilati yo‘q edi.

Biz turgan hovli Karbaloyi Ourbondan yetimlariga qolgan 
hovli edi. Xonadon sohibi Pari nomli ayol ushbu yetimlarning

onasi edi. Biz vaqtimizni goh ayvonda, goh tom ustida o ‘tkazar 
edik. Pari esa uch-to‘rtta yetimi va bir-ikkita mol-holi bilan ichkari 
hovlida turar edi; uning mol-holi bir eshak, bir sigir va bir-ikkita 
q o ‘y - e c h k id a n  iborat edi. Ertalab Pari bolalari uchun sut sog‘ib 
pishirganda ba’zan men uning yoniga borar edim. Pari yuziga 
yashmoq tortib olganicha qishloqning turish-turmushidan hikoya 
qilib berardi. Uning yoshi ellik-ellik beshlar atrofida bo'lib, to‘la- 
dan kelgan, qoramag'iz, sog'lom bir ayol edi. Aytgulik bir husni 
jamoli bo‘lmasa ham, istarasi issiqqina edi.

Men Mirza Sodiq Munshiyning ertalabdan Parining o ‘chog‘i 
boshida o'tirib olib, chubug‘ini chekkancha u bilan suhbat qurib 
o'tirganini bir daf’a ко‘rib qolgan edim. Ikkinchi daf’a ham qarasam 
Mirza Sodiq Munshiy o ‘sha o'choq boshida chubuq chekib o'tirib- 
di; ammo bu gal u meni ко‘rib qolib, imo bilan o ‘z yoniga chaqirdi. 
Men ham uning yoniga bordim, Pari mening ostimga bolalarning 
eski bir ko'rpachasini soldi. Mirza Sodiq meni o'tirgani taklif qildi. 
0 ‘tirdim.

Mirza Sodiq menga yuzlanib:
— Janob Mulla Nasriddin, men seni bir Ollohning mo'min 

bandasi deb bilib bu o'tirishga taklif etdim, sen mening bu haq 
so‘zlarimga guvoh bo‘lasan, — dedi. — Men hozirgina, sen keli- 
shingdan sal aw al qoidaga muvofiq, Olloh taolo ko'rsatgan yo‘l 
bilan Parining menga siyg‘a bo'lishini taklif etdim.

Mirza Sodiqning og'zidan hali bu so‘z chiqib ham ulgurmagan 
ediki, Pari cho‘g ‘ni bosib olgandek o ‘zini ortga tashladi.

— Mulla Sodiq Munshiy, Mulla Sodiq Munshiy, bu gapni ayt- 
ma. Bu gapni aytma, bu gapni aytma!..

Darvoqe, Pari bu so ‘zlarni shunaqangi qo‘l siltay-siltay ayt- 
diki, men sakrab turib qochib qolmoqchi bo'ldim. Lekin qochma- 
dim, o'rnimdan turdim-da, sekingina chiqib ketdim. Mening 
ortimdan Mirza Sodiq ham g ‘ ing demay to‘g ‘ri hovlidan chiqib 
ketdi.

Biroq birozdan so'ng mazkur Mirza Sodiq, uning yonida Ali 
Ja’far, Parining darvozasi oldida paydo bo'lishdi. Mulozim Parini 
chaqirdi. Ayol darvoza og'ziga chiqdi, mulozim xonning tasbehini 
baland tutganicha bor ovozi bilan gapira ketdi:

 ̂ Pan, Pari, Pari! Oxund Sodiq Munshiyning shikoyatiga 
ко га.xon ushbu tasbehni nishona qilib jonatdi. Yaxshiroq qara bu 
tasbehga. Bu ikki yil aw al xonning farmoyishiga boysunmagan 
tegirmonchi Mahdini qoyadan jarga uloqtirgan o ‘sha tasbeh bo'la- 
di; bolalan u sho'rlikning jasadini ham topa olmagan edilar. Bu 
О ru,alining uyini vayron qilgan, bola-chaqasini darbadar etgan 
o sh a tasbeh bo'ladi. Ko'zingni ochib yaxshiroq qara, ко‘rib qo‘y 
о sha tasbehmi yoki yo‘q...

Pan ostonada yashmog'ini lablariga qimtib, jimgina quloq 
sohb turardi... Oo'shnilar ham eshitib turishardi.

Ayol ham hech narsa demadi, Mirza Sodiq ham, mulozim ham 
boshqa gap aytmadi, hamma tarqadi.

Shundan so'ng men bir necha marta Munshiy Oxund Mirza 
Sodiqnmg Parini hovlisiga kirib kelganini, ulamingo'choq boshida 
suhbatlashib o ‘tirganlarini ko'rdim.

Lekin men endi u yerga bormasdim, meni hech kim chaqir- 
masdi ham.

, Shundan 50 ng ham bir yarim oy Karmachatoqda qoldim 
so ngra Ahar shahri tomon yo l oldim.

G'ALCHA

Peshindan uch yarim soatlar o ‘tgan bo'lib, uyga qaytayotgan 
edim. Oattiq charchagan va ochiqqan edim. Uyga yetishimga oz- 
gina qolganda ko'cha o ‘rtsida bir kishi menga yaqinlashib salom 
berdi va о ng qo'hmga yopishib oldi:

— Mulla amaki, meni tanimading, shekilli?
Chmdan ham tanimadim va nima deyishimni bilmay unine 

yuziga tikilib turaverdim.

— Voy, buni qaranglar, nega tanimas ekansan? Men sening 
hamshaharing bo‘laman-ku! Nahotki, hoji Navro'z og‘ani tanima- 
sang? Men hoji Navro‘z og'aning akasining o ‘g ‘li bo'laman-da! 
U z hamshaharingni tanimaysanmi?

Men:

— Kechir, tanimas ekanman, — dedim. U ovozini baland 
qo'yganicha gapira ketdi:

— Nahotki? Oal’a mahallasidagi hoji Navro'z og‘ani tani- 
maysanmi? Axir, sen bolaligimizda necha martalab biznikiga 
kelgan eding, biz bir mahallaning bolalari bo‘lamiz-ku!

Men:
— Xudo haqi, azizim, meni kechir, tanimas ekanman; modo- 

miki, aytganingdek, bir mahallaning bolalari ekanmiz, juda yaxshi, 
xush ko'rdik, yur, marhamat qilib bizning mehmonimiz bo‘l! — 
dedim.

Yangi hamshaharim narigi qo'limni ham tutganicha dedi:
— Yo'q, og'ayni, men siznikiga bormayman, aw al sen 

biznikiga borishing kerak, keyin men siznikiga boraman; yo'qsa 
sirayam bormayman. Yur, uyim shu yaqinda.

Shunday deya qo'llarimga yopishib olib sudray boshladi. Men:
— Rahmat, iltifoting uchun juda minnatdorman, lekin hozir 

bora olmayman, chunki juda charchaganman. Xudo xohlasa, bosh
qa bir vaqt o ‘tarman, — dedim.

Hamshaharim bu so'zlarni eshitib jo‘shib ketdi:
— Xudo haqi, qo'yib yubormayman. Yur, biznikiga boraylik. 

Hozir samovarni damga qo'yib kelganman. Nima bo'lganda ham 
borishing kerak. Oosim og'a ham biznikida. Mirza Abbos ham 
biznikida. Ularni uyga o'tqazib qo'yib, seni olib ketish uchun 
keldim. Ular juda-juda seni ko'rish orzusidalar. Menga, Mullani 
olmay uyga qaytma, dedilar.

Men bilmadimki, Oosim og'a kim, qaysi Mirza Abbos? Agar 
ularning kim ekanligini so'ragudek bo'lsam, do'stim ularning 
ota-bobolaridan, amaki-tog'alaridan kattakon bir tarix ochishi 
ayon edi. Erishganim shu bo'ldiki, bir amallab uning changalidan 
qo'llarimni tortib oldim-da, o'zimni darvozadan ichkariga urdim va 
ortimga o'girilib yana bir bor uzr so'radim. Zinapoyalardan yuqori 
ko'tarilar ekanman, ko'chada do'stimning jarangdor ovozi hamon 
yangrab turardi; lekin nima deyayotganini tushunmas edim...

Uyga kirib, bir parcha non yeyishga tutindim. Kichkina 
qizalog'imiz idishlarni stol ustiga qo'yar ekan, bir kishi sizni

mehmonga chaqirib keldi, dedi. Men indamadim (og'zim to‘la non 
edi). Oizim tuzni stol ustiga qo'yar ekan:

— Kelgan odamning aytishicha, oti Ourbonqulibek ekan. 
Navro'z og'aning akasining o ‘g ‘li ekan. Mulla Nasriddin bizning 
hamshaharimiz bo‘ladi, dedi. Sizni ko'chada kutib turishini ayt
di. Ana qarang, haliyam ko‘chaning u yog'idan bu yog'iga borib 
kelyapti.

Kechqurun choy ichib o'tirganimda kimdir ko'chadan meni 
chaqirib qoldi. Boshimni chiqarib qarasam, Ourbonqulibek qo'l- 
larini beliga tirab, boshini biroz yuqori ko'targanicha bizning 
derazaga tikilib turibdi. Men javob bermadim.

— Mulla amaki, salomalaykum. Yur biznikiga, choy ichamiz.
Men:
— Bek, bizning choy stol ustida tayyor turibdi. A w al o'zing 

biznikiga marhamat qil, — dedim va ko'cha eshigini ochish uchun 
bolamni jo‘natdim.

— Mulla amaki, Xudo haqi, chiqmayman; aw al sen biznikiga 
tashrif qilmasang, men siznikiga kirmayman.

Men haligi taklifimni yana takrorladim. Ammo do'stimning ho- 
latidan uning zinhor biznikiga kirmasligini angladim. Papog'imni 
boshimga qo'yib ko'chaga chiqdim, hamshaharim har qancha qis- 
tasa ham, unikiga bora bilmasligimni aytib, uzr so'radim. Ammo 
shu suhbatimiz mobaynida do'stim meni xiyla toliqtirib qo'ydi; 
chunki besh daqiqa ichida bir yarim mingdan ko'proq so'z tizib 
tashladi-yov. Aw aliga gapni o'sha oldingi muqaddimasidan bosh
ladi; o'zi Navro'z og'aning akasining o 'g'li ekan, amakisini otliq- 
larning sultoni qilibdilar, o'zini gubernat1 o'z huzuriga kotib qilib 
olibdi, katta akasi Xalil og'a telegraf nachalnigi2 bo'libdi, kichik 
akasi Mammadhusayn bek ofitser bo'libdi, Iravondan Mashadi 
Ja ’far kelibdi, u Moskvaga ketayotgan emish, Mashadi Ourbo- 
nali Tiflisga o'ziga tish yasatgani kelibdi, Sarvonlardan juda ko'p 
ziyoratchi kelib, Xurosonga yo'l olishibdi, hoji Hasan og'aning 
o 'g'li Muhsin og'rib qolibdi, uni hakimga olib boribdilar.

1 Gubernat — gubernator (tarj.).
2 Nachalnik — boshliq (tarj.).

Rus bilan Usmonlining Kars borasida muzokaralari bo'lar 
emish, ularning munosabatlari sovuqlashibdi, Pirverdi bosqinchi- 
ni 8 yilga Sibir qilibdilar, Naxchivonda pandirning narxi biroz 
ko'tarilibdi; xullas, u ana shunaqangi xabarlarni barmoq bukib 
sanagancha birma-bir bayon etmoqda edi. Men xayrlashib, un- 
dan uzoqlashmoqchi bo'ldim. Ourbonqulibek meni to xtatmoqchi 
bo'lib qo'limga yopishdi. Oo'limni tortib olib, uning changalidan 
xalos bo'ldim. U ortimdan hamon nimalardir deb vaysar, ammo 
men undan uzoqlashib borardim.

Shu kechasi sahargacha tushimda nuqul shu so'zlar qulog'imga 
chalinib chiqdi: “Amakim Navro'z og'ani otliqlar sultoni qilishdi, 
akam telegraf nachalnigi bo'ldi, Mashadi Ourbonali tish yasatgani 
keldi...” .

Ko'zlarimni ochganimda tong otib kelmoqda edi. Biroz u yon- 
bu yonga qarab turdim, quloq solsam, kimdir ko'chada vaysab 
yotibdi. Shu zahotiyoq do'stim Ourbonqulibekning ovozini ta- 
nib, taajjubga tushdim; ko'ylakchan turib deraza oldiga bordim. 
Oarasam, Ourbonqulibek tag'in qo'llarini beliga tirab, ко chaning 
o'rtasida men kabi shoshib turgan Ollohning bir bandasi bilan yuz- 
ma-yuz turib olganicha shang'illar edi:

— Rus bilan Usmonlining orasiga sovuqchilik tushdi. Pirver
di bosqinchini 8 yilga Sibir qilishdi. Hoji Hasan og'aning o'g'li 
Muhsinni hakimga olib ketishdi...

Bolalarga sekingina, derazaga yaqin bormanglar, meni bitta- 
yarimta so'rab qolgudek bo'Isa, idoraga ketdi deb aytinglar, deya 
tayinlab qo'ydim. Bir stakan choy ichib, bir parcha non yeb, uy- 
dan chiqishga hozirlana boshladim. Ammo qanday chiqaman? Oay 
yo'sinda chiqayki, bu la’nati meni ko'rmay qolsin? Boshqa yo'l 
ham yo'q edi.

Ollohning o'zi ishimni o'ngladi, nimadir bo'lib, ham- 
shaharim g'oyib bo'lgan edi. Ko'chaga chiqib, ehtiyotkorlik
bilan yura ketdim.

Oradan bir kun o'tdi. Hamshaharimni yana ko'chada ko'rma- 
dim; boshqa narsa bilan о worn bo'lib qolganmi, shahardan ко'chib 
ketganmi — bunisi noma’lum edi.

Ikkinchi kuni peshindan 3-4 soatlar o'tganda och va horg‘in 
uYSa qaytayotgan edim. Oandaydir fikr bilan band edim, lekin 
qanday fikr ekanligi hozir yodimda yo'q.

K o‘chamizga yetib borganim zahoti yuragim shuv etib ketdi; 
Our-bonqulibek yana qo'llarini beliga tirab olganicha ko‘chaning 
u tomonidan bu tomoniga borib kelar, yo‘ldan o ‘tib ketayotgan 
bir rus bilan nimanidir uzoqdan uzoq gaplashmoqda edi. Men ya- 
shirincha uyga kirib olmoqchi bo‘ldim; lekin bo'lmadi: padarla’- 
nati ov tozisi kabi sezgir ekan. Uzoqdan meni ko'rishi bilanoq 
qichqirib qoldi:

— Salomalaykum, Mulla amaki! Amaki, ko‘pdan beri ko‘rin- 
maysan? Bizga iltifot ham qilmaysan? Viloyatimizdan kim kelyap
ti, kim ketyapti deb so'ramaysan ham. Amakim Navro‘z og‘ani 
otliqlarning sultoni qilishibdi, o ‘zim ham hozir gubernat huzurida 
bosh kotibman. Xalil og ‘a telegraf nachalnigi bo'ldi. Iravondan 
Mashadi Ja ’far kelgan, Moskvaga ketyapti. Mashadi Ourbonali 
Tiflisdan о ziga tish yasatirish uchun kelgan. Sarvonlardan juda 
ko‘p ziyoratchi kelgan. Hoji Hasanning o ‘g ‘li Muhsin og‘rib qoldi, 
hakimga olib ketishdi. Rus bilan Usmonlining orasi buzildi. Pirver- 
di bosqinchini 8 yilga Sibir qilishdi...

Men chindan ham och qolgan, qattiq charchagan edim va 
inson qanday qiyinchilikka tushsa ham, unga chidamog‘i kerakli- 
gini, inson nima qilsa ham odob va tavozeni qo‘ldan boy bermas- 
ligi lozimligini yaxshi bilardim.

Shularni bila turib, bu gal chiday olmadim va g ‘ing demay 
o'zimni dahlizga urdim, uyimizga chiqib, choy-non keltirishlarini 
buyurdim.

Insof va vijdonimni o ‘rtaga qo‘yib aytamanki, gapimning 
yolg‘oni yo‘q, taxminan yarim soatcha ovqatlandim, tag‘in yarim 
soatcha choy ichib, bola-chaqa bilan suhbatlashib o'tirdim. Ush
bu bir soat mobaynida do‘stim Ourbonqulibek hamon ko'chaning
о rtasida qo‘llarini beliga tirab olganicha, har zamonda shoshib 
turgan yo ‘lovchilarning oldini to‘sib olib, biriga amakim Nav- 
ro zalini otliqlar sultoni qilishdi der, ikkinchisiga Mashadi Our
bonali o ‘ziga tish yasattirish uchun Tiflisga kelibdi der, yana

boshqa biriga akam Muhammadhusayn qo'shin boshlig‘i bo'ldi, 
der edi.

Kecha men idorada boshqa bir hamshaharimni uchratib qoldim 
va haligi voqea lop etib yodimga tushdi.

Unga:
— Ko‘zing oydin, bizning go‘zal viloyatimizdan bu yerga yana 

bir hamshaharimiz kelibdi, — dedim.
— Kimni aytyapsan? — deb so'radi u.
— Navro'z og'aning akasining o ‘g ‘li Ourbonqulibekni.
Mening bu gapimga javoban ushbu hamshaharim Ourbonqu-

libek borasida faqatgina bitta so ‘z aytdi; bu qanday tilsim 
ekanligini bilmayman-u, o ‘ sha so ‘z hech mening yodimdan 
chiqmaydi.

Bu hamshaharim mendan:
— Hoy Mulla amaki, u g'alcha seni qanday topib kelibdi? — 

deb so ‘radi.
— G'alcha deganing nimasi?
— G'alcha deganim shunday odamki, uning ismi Ourbon- 

qulibek, Navro'z og‘aning akasining o ‘g ‘li bo'ladi, bizning go‘zal 
vatanimizda yetilgan mevalardan biri, — dedi u.

— Yana bir takrorla, — dedim men.
— G'alcha!
Bu so ‘z hech yodimdan chiqmaydi.

MULLA FAZLALI

Minbarning ostida bir musofir mulla o ‘tirar edi. Marsiya tugab, 
odamlar tarqay boshlagach, men ham jamoat bilan masjiddan 
ko‘chaga chiqdim, qarasam, haligi mulla ortimdan kelyapti. Men 
unga qayrilib boqqanimda u odob- tavoze bilan:

— Oxund Mulla Nasriddin, men bu kecha sizning mehmo- 
ningizman, — dedi.

— Mehmon — atoyi Xudo, — dedim men va birgalikda biz- 
nikiga yo‘l oldik.

Mullaning ismi Oxund Mulla Fazlali ekan. Yoshi qirq besh-el- 
liklar atrofida edi. Bo‘yi baland va biroz oriq. Yo'ldagi suhbatimiz 
asnosida shuni bilib oldimki, Oxund Fazlalining kasbi marsiyaxon- 
lik bo'lib, bir necha kun oldin Erondan bizning viloyatga kelgan, 
muharramlikda biron-bir masjidda marsiya aytib, jinday mablag' 
ishlagandan so'ng vataniga qaytib ketish niyatida ekan.

U suhbat mobaynida bu borada mening unga yordam beri- 
shimni qistirib o ‘tdi. Men, qo'limdan kelganicha harakat qilaman, 
dedim va bizning shahrimizda necha kun yursa, bemalol mening 
mehmonim bo‘lib turaverishini ta’kidlab qo‘ydim.

>:« $  *

Oqshom payti edi. Xotinim non-choy qildi. Yeb-ichib bo'lgach, 
biroz suhbatlashib o'tirdik. Oxund ancha fayziyob bo‘ldi va hatto 
qo'shiq ham aytdi. Butun umrini marsiyaxonlik bilan o'tkazgani 
uchun uning ovozi baland, jarangdor edi.

Oxundga narigi xonada joy qilib berdik, yotgani ketdi.
Tunning qaysi mahali ekanligini bilmayman, mundoq qara- 

sam, bolalarimizning onasi nimadir deb to‘ng‘illayapti. Tinglab 
turib, hech narsani tushunmadim. Birozdan so‘ng yana xotinim 
ming‘irlab qoldi:

— Bunaqa mulla bo‘1 may yer yutsin seni!
Men hayron bo'ldim. Mundoq quloq solsam, Oxund Mulla 

Fazlali o ‘z-o‘zicha past ovozda “jonam-jonam” deb qo'shiq ayt- 
yapti. Xotinim ham shuning uchun to'ng'illagan ekan. Birozdan 
so‘ng men tag'in uxlab qoldim.

% $ ©

Ertalab vaqtli turdik, nonushta qilib bo'lgach, mehmonimiz 
bilan suhbatlasha-suhbatlasha aw al bozorga, so'ng masjidga 
bordik. Men o ‘sha kuniyoq qozi bilan gaplashdim va Mulla Fazlali 
muharramning o'ninchi kuniga qadar Pirjavon masjidida marsiya 
o'qishini kelishib oldik.

Kechqurun uyga qaytdik. Men xotinimga, mehmonimizning 
ishi hal bo‘lib, tashvishdan qutuldi, endi kechalari bizni bezovta

qilmay, tinchgina yotsa kerak, dedim. Bu kecha ham mullani 
risoladagidek mehmon qilib, o ‘rin solib berdik va o'zimiz ham 
chiroqni o ‘chirib yotdik. Tunning allamahalida qarasam xotin meni 
turtyapti. Uyg'onib ketdim.

— Nima gap, xotin?
Xotinim to‘ng‘illagancha javob berdi:
— 0 ‘lgur mehmoningiz nima qilayotganini qarang!
Oy yorug* edi. Derazadan tut shoxlarining silkinayotganini 

ко‘rib qoldim. Aw aliga shamol esayotgan bo'lsa kerak deb o ‘yla- 
dim; lekin havo sokin edi. Deraza oldiga borib, bosh chiqarib 
qarasam, mehmonimiz o ‘zi yotgan uyning derazasidan qo‘l cho'zib, 
tutning bir shoxini o ‘zi tomon egib olganicha oppoq tutlarni bit- 
ta-bitta terib yer ekan, “jonam-jonam” deb qo'shiq aytar va orada:

— G'urbatda1 mohtob kechalari2 yolg'iz yotgan voy bechora 
jonim! — deb qo‘yar edi.

Buni ко‘rib o'rnimga qaytdim va xotinimga dedim:
— Hoy xotin, hammaning dunyoda bir dardi bor. Mulla Fazlali 

ham ana shunday dardli insonlardan biriga o'xshaydi. Xudo haqi, 
ko‘rpangni boshingga tortib yotaver. Mening ham shirin uyqumni 
harom qilma!..

# # *

Ertalab negadir har kungidan vaqtliroq uyg‘ondim. Hovlida- 
gi o'sha tutning ostiga gilam soldirib, samovar q o ' y c l i r d i m  Va 
mehmon bilan birgalikda choy icha boshladik. Pishgan oq tutlardan 
biri oldimdagi istakon yoniga tushdi va tungi manzara shundoq 
ko‘z oldimga namoyon bo‘ldi.

Mehmonga dedim:
— Oxund Mulla Fazlali, sizdek muhtaram zotga mehmonna- 

vozlik shartlarini ko'ngildagidek ado eta olmayapman, shekilli. 
Bu tutning pishgan-pishganlarini qoqib, bir laganini sizga manzirat 
qilish, bizning viloyatning ne’matlaridan totib ко‘rib, uning Eron 
tutlaridan farqi borasidagi mulohazangizni eshitishni kecha xayo-

1 G 'u rb a t — musofirchilik (tarj.).
2 Mohtobkechalar — oyli kechalar (tarj.).

limdan o'tkazgan edim. Meni ma’zur tutgaysiz va bundan so‘ng 
maylingiz tilagan paytda buyuravering, sizga har kuni tut qoqib 
beradilar; bundan keyin kechalari uyqungizni harom qilib, da- 
raxtdan tut terib yurmang.

Buni eshitib Mulla Fazlali oldidagi choyga qandni aralash- 
tirganicha shunday dedi:

— Oxund Mulla Nasriddin, Ollohga ming bor shukurlar 
bo'lsinkim, bu musofir viloyatda sizdek bir zotga duch keldim, 
mehmoningiz bo'lib turibman; lekin men dunyoning biron-bir 
ne’matiga ko'ngil qo'ygan inson emasman. Tut masalasiga kelsak, 
albatta, garchi bu meva jamiki mevalarning eng shirini, eng ajoyi- 
bi bo'lsa ham, men nainki tutga, balki boshqa mevalarga ham un- 
chalik havasmand emasman. Olloh uyingizga baraka bersin, agar 
maylim bo'lganida edi, kechami, bugunmi, o'zim so'ratar edim. 
Kechalarni bedor o'tkazishimning illati bu tut emas zinhor. Siz, 
Xudoga shukur, jamiki sirlardan ogoh kishisiz, inson o'z ahli bay- 
tidan olis tushsa, albatta uning bir qadar oromi buzilishini yaxshi 
bilasiz.

Xususan, men kabi bir bandayi mo'min umrim bo'yi xoh muso- 
firchilikda bo'lsin, xoh o'z viloyatimizda bo'lsin, ahli xonamdan 
biror marta ham begona qolmaganman, umrimda hech bir kechani 
yakka-yolg'iz o'tkazmaganman. Eh, Xudovandi olam sizning 
martabangizni yanada ortiq qilsin. Na iloj, har kechaning bir kundu- 
zi, har qishning bir bahori bo'ladi. Inshaalloh, bizning ham yorug' 
kunlarimiz kelar hali. Har narsaning insonga taqdir qiladigan o'z 
vaqti-soati bor. Ha, Xudo poshsho, siz omon bo'lsangiz bo'ldi. 
Xudovandi olam sizdek zotdan o'z lutf-u marhamatini darig' tut- 
masin.

Mana, maqsad ham kundek ravshan bo'ldi.
Shu kuni bir bahona topib Oxundni masjidga yolg'iz jo'natdim, 

o'zim uyda qolib, xotinni yonimga chaqirdim-da, sekin tushuntira 
boshladim:

— Xotin, bilamanki, sen ham kechalari tinchgina yotishni 
istaysan, men ham. Yarim kechasi uyg'onib ketib yorni chorlash- 
ning, daraxt shoxini egib olib tut terib yeyishning menga keragi

yo'q, bilamanki, buning senga ham keragi yo'q. Lekin shuni bilib 
qo'yki, mehmonimizning ishi hal bo'lmasa, bizni tinchgina yot- 
gani qo'ymaydi.

Xotinim, xo'sh, mehmon tinchgina yotishi uchun biz nima 
qilishimiz kerak, deb so'radi. Men ochiqchasiga, mehmonimizni 
uylantirib qo'yishimiz kerak, dedim.

So'zning qisqasi yaxshi. Xotinimning tog'asining bir Xayri- 
niso degan qizi bor edi; qirq-qirq besh yoshlardagi beva ayol edi. 
Bir sidra ust-bosh va o'n ikki manat pul bilan Oxund Mulla Fazla- 
li va Xayrinisoning siyg'asini men o'zim o'qidim, o'sha kuniyoq 
bekorchi qo'ni-qo'shni ayollar yordamida, ularning xayri duosi 
bilan Xayrinisoni yangi eri Mulla Fazlalining xonasiga tushirib 
keldik.

Hammasi joyiga tushdi. Garchi Xayrinisoning bir ko'zi jinday 
aybli bo'lsa-da, na iloj, qismat shunday ekan.

Ollohga ming bora shukur! Hammasi tinchigandan so'ng ux- 
lagani yotdik. Men xotinimga:

— Hoy xotin, Ollohga ming bora shukur, ham mehmonimizning 
orzusi ushaldi, ham biz tinchgina yotadigan bo'ldik, — dedim.

A w al mehmonlarimizga choy-non kiritib, keyin joyimizga 
bemalol cho'zildik.

01 Xudo! Shaytonga ming la’nat! Hoy inson, bilmayman 
kechaning qaysi mahali edi, uyquda qulog'imga tiqillagan bir to- 
vush eshtildi. Hech narsaga tushunmay ko'zimni ochdim. Jinday 
quloq solib tursam, kimdir sekin derazani chertmoqda. O'rnimdan 
turib, ko'zlarimni ishqalagancha yaqin borib qarasam, boshiga 
salla o'ragan, yelkasiga chakmon tashlagan bir kimsa hovlida turib 
olganicha derazani chertmoqda. Razm solib qarasam, mehmonimiz 
Mulla Fazlali!

Rosa taajjubga tushib:
— Tinchilikmi, mulla? — deb so'radim.
Mehmonim go'yo bir sirni ochib qo'yishdan cho'chiyotgan 

kabi:
— Hammomga, — dedi pichirlab.
Men:

— Bosh ustiga, — deya kiyinib hovliga chiqdim va oxund bilan 
birgalikda hoji Ja ’far hammomiga yo‘l oldik.

Har holda, qazo-yu qadardan qochib bo'lmas, keyin nima 
bo‘lishini Xudovandi olamdan boshqasi bilmas ekan. Men Mulla 
Fazlalining har qanday xohishini bekam-u ko‘st ado etdim, endi- 
likda qolgan besh-o‘n kun u ham xonadonimda tinchgina yotadi, 
men ham o ‘z ahli ayolim bilan bemalol orom olaman deb o'ylagan 
edim.

Ammo xato qilgan ekanman. Ikkinchi kecha ham Oxund Mulla 
Fazlali meni shirin uyqudan uyg‘otib, qo'yarda-qo'ymay ham- 
momga olib ketdi.

Assabru miftohulfaraj.1 Hechqisi yo‘q. Dunyoda har narsaning 
bir oxiri bo'lgani kabi bu ishlarnmg ham bir oxiri bo‘lar, axir.

Uchinchi kecha ham uyquda ekanman, qulog'imga bir tiq-tiq 
eshitildi. Uyg‘onib ketib qarasam, yana Mulla Fazlali deraza oldida 
turibdi-da!

— Oxund, hammomga!..
Mening bor sabr-u toqatim tugab bo'ldi. Boshimni derazadan 

chiqarib unga shunday dedim:
— Oxund Mulla Fazlali, meni kechir, sendan ming bora uzr 

so‘rayman. Payg'ambar haqi ont ichamanki, mening gunohimdan 
o ‘t. Men qariyb oltmishga kirib qoldim, mening senga hamrohlik 
qiladigan ishtiyoqim qolmagan. Har kecha hammomga borgulik 
toqatim yo‘q. Xudoga shukur, hammomning yo'lini bilib olding, 
bu gal mensiz ketaver.

Shunday deya ortga chekindim. Yotib, ko'rpani boshimga tort- 
dim...

Oxund Mulla Fazlali hammomga yolg'iz ketdi, lekin shu kuni- 
yoq ko‘ch-ko‘ronini yig'ishtirib Xayrinisonikiga ko‘chib ketdi; 
uning mendan ranjigani ma’lum edi, chunki ketayotganida men 
bilan xayr-ma’zur ham qilmadi.

Bir haftadan keyin eshitsam, u Xayrinisoning talog'ini berib, 
vatani Eronga jo‘nab ketibdi.

1 Sabr muvaffaqiyatning kalitidir (muallif).

O‘G ‘R.1 SIGIR

Otni otning yoniga bog'lasang, 
yo qilig'ini oladi, yo fe ’lini.

Maqol

Ooraqilchiq qishlog'ida bizning yaqin qarindoshlarimiz ya- 
shaydi. Shuning uchun ham mening u yerga mehmon bo‘lib 
bormaydigan yilim yo‘q.

Shahar ichida qora-qurani ko'raverib kishining hafsalasi pir 
bo'ladi; shu bois katta shahardan bir necha kunga bo‘lsa-da chiqib 
ketish uchun bahona axtaradi. Oolaversa, qishloq olamida shunaqan- 
gi bir zavq va safo borki, uni ulkan va sershovqin shahardan hech 
qachon topa olmaysan.

Shaharda oylab yozuv-chizuvdan miyang rosa toliqqanidan 
so ‘ng, birdan qarasang, dalaning qoq o'rtasida, toza va yoqimli 
havo og'ushida, qushlar va jonivorlar orasida turibsan-da! Ekin- 
tikinlar, zilol suvlar, dov-daraxtlar, shitir-shitir yaproqlar... Na- 
qadar ajoyib! Oayda qoldi odam dastidan yurib bo'lmaydigan 
katta shaharning diqqinafas ko'chalari, tor-u tang yo'laklari...

Ana shunaqa.

Ooraqilchiq qishlog'ida hamon paxta terimi davom etardi. 
Havo juda yaxshi. Sahari mardonda turib, miltiqlarni olardik-da, 
tovushqon oviga chiqar edik. Tovushqon ovi deyishdan maqsad uni 
otib olib, go‘shtini yeyish emas edi; bizning musulmonlar orasida 
tovushqonni me’yorida pishirib, dasturxonga tortishni eplaydigan 
kimsaning o ‘zi yo‘q. Biroq ovning biror-bir jonivorni jonidan judo 
etib, uyga ko'tarib kelishdan iborat alohida bir lazzati borki, shunda 
bola-chaqang “manavi ovchilarning ahvoliga bir qaranglar!” deb 
sening ustingdan kulmaydi.

*  *  *

Men Ooraqilchiq qishlog'ida o ‘n uch kun turdim va bu o ‘n 
uch kunning bir haftasini tovushqon ovlab kelish, uning etini 
itlarga bo‘lib berish bilan o'tkazdim. Oolgan kunlarda qarindosh-

larimizning “o ‘g ‘ri sigir” deb nom olgan bir sigiri bilan mash- 
g ‘ul bo'ldim.

Voqea mana bunday bo'ldi.
Oishloqda bir necha kun turishim mobaynida shuni kuzatdimki, 

ertalab daryo bo'yiga kattakon idishda qaynagan sut olib kelish- 
ganda, “o ‘g ‘ri sigirning suti” degan gap-so‘z bo'lardi.

Men bu gap-so‘zlarning tagini surishtira boshladim. “0 ‘g ‘ri” 
so'zini insonlarga va ba’zi bir hayvonlarga ham nisbat berilishini 
eshitgan edik; masalan: o ‘g ‘ri it. Oushlardan ham zag‘izg‘on va 
boshqa ba’zilari o'g'irlik qilishi mumkin. Ammo sigir qanday qilib 
o ‘g ‘ri bo'lishi va u nimani o ‘g ‘irlay olishini hech eshitmagan edim.

Bir kun ertalab nonushta qilib bo‘lganimizdan so ‘ng jiyanim 
bilan hovliga chiqdik, u mening xohshimga ko'ra o ‘sha sigirni 
ko‘rsatish va u haqda gapirib berish uchun boshlab ketdi. Hovli- 
ning chekkasida, bog‘ eshigining yonida bir targ'il sigir ko'zga 
tashlanardi. Jiyanim “o ‘g ‘ri sigir” deganimiz ana o ‘sha sigir bo‘- 
ladi, dedi.

Asta-sekin unga yaqin bordik. Sigir juda keksa bo'lib, bir 
shoxi tagidan, ikkinchisi qoq o'rtasidan sinib tushgan edi. Bir 
ko‘zi puchmaloq bo'lib qolgan, aftidan, kimdir uni urib chiqargan 
edi. Jiyanim sigirning narigi tomoniga o ‘tib, jonivorning soni- 
dagi chandiqni ko'rsatdi, qachonlardir qaysidir noinsof unga yo 
bog‘ qaychisi, yo pichoq tiqib olgan ekan.

>1»

Bularning hammasi o ‘z yo'liga. Lekin men nega sigir kunduz 
kuni dalaga o ‘tlagani bormasdan uyda qolganini bilmoqchi edim. 
Bog‘da ham jonivorning qorni to‘ygulik biror narsa yo‘q edi; 
odatda bunday paytlarda jonivorlar dalaga chiqib, o ‘rib olingan 
g ‘allazorlarda, hosili yig‘ib olingan paxtazorlarda u-bu narsa yeb 
qorin to‘ygizguchi edi.

Jiyanim, sigirning qorni to‘q, shuning uchun ham boshqa 
sigirlarga qo‘shilib dalaga chiqmagan, deb javob berdi.

— Nega qorni to ‘q bo'lar ekan, nima yeb qornini to ‘y g ‘az- 
gan? — deb so‘radim.

Jiyanim hikoya qila ketdi:

— Bu o ‘g ‘ri sigir kechalari yashirincha borib kishilarning 
paxtazoriga kiradi, rosa qornini to'ydirib, tong saharda, hali havo 
yorishmay turib qaytib keladi. Kuzning bu qisqa kunlarini mana 
shu hovlida, bog‘da aylanib o'tkazadi, istasa yotib dam oladi.

Men:
— X o‘sh, paxtaning egasi kechalari buni paxtazorga qo'yib 

qo'yaveradimi? U paxtazorini mol-holdan, o ‘g ‘ridan qo'rib yot- 
maydimi? — deb so'radim.

Jiyanim bunday deb javob qildi:
— Awalo, sen biroz sekinroq gapir, chunki u paxtazorlar 

qo‘ni-qo‘shnilarimizning yeri, o'shalarning barakotidan bu ko‘r 
sigirimiz har kuni bir ko‘za sut beradi. Oo'shnilar, garchi sigiri- 
mizning hunaridan xabardor bo'lsalar ham, biroq Ollohga tavak- 
kul qilib, sigirimizni olisroqdagi dalalarga o'g'irlikka boradi, deb 
o ‘ylaydilar; aslida esa sutimizning barakoti ana shu devor-dar- 
miyon qo'shnilarimiz paxtasining barakotiga bog'liq. Shuning 
uchun ham sendan o'tinaman, biroz pastroq gaplashaylik.

>:< $ >:<

Uyga qaytdik. Oorong'i tushib, chiroqlar yoqildi. Kechqurun 
tamaddi qilib bo'lganimizdan so'ng dasturxonga bir kosa qay- 
natilgan sut tortildi, uni ko'rib o'g'ri sigir shundoq ko'z oldimga 
keldi-turdi, hozirda o'g'ri sigir qayerdaligini, nima qilayotganini 
judayam bilgim keldi. Jiyanim, sigir hozircha hovlida, chunki hali 
vaqti bo'lgani yo'q, ya’ni o'g'irlikka ketgani yo'q dedi. Men:

— Oachon ketadi? — deb so'radim.
— Odamlar yotgandan keyin, — deb javob berdi u.
Men unga shunday dedim:
— Jiyan, menga qara, men bir yozuvchi odamman, bir necha 

kundan beri siznikidaman, u yoq-bu yoqlarni kezib, yog'li sut-qa- 
tiqlardan yeb-ichib yurishim o'z yo'liga. Albatta, shaharga qayt- 
gandan so'ng bu ajoyib kunlarni sog'inaman. Ammo shunisi 
borki, biz bir yozuvchi xalqmiz, bizni yog' va pandirdan, sut va 
qaymoqdan ko'ra har bir narsani yaxshilab o'rganish, tajriba 
to'plash ko'proq qiziqtiradi. Biz ko'proq narsani ko'rishimiz lozim. 
Bizga tema, mavzu kerak, ya’ni, qisqacha aytsam, bizning yozuv-

chilik korxonamiz bekor qolmasligi, ishlab turishi uchun hamisha 
xomashyo kerak. Endi bu kecha menda uyqu yo‘q. Bitta choyshab 
olib, sen bilan birga sahargacha o ‘g ‘ri sigirning ortidan pusib 
yuraman, uning “fe’l-atvorini” o'rganib, so'ng yozuvga ko‘chi- 
raman, chunki sigirning ham o ‘g ‘risi bo'lishini bilmagan bilsin, 
eshitmagan eshitsin.

Shundoq ham qildik. A w aliga jiyanim tixirlik qilib, men bilan 
borishni xohlamay turdi. Men qistayverganimdan keyin istar- 
istamas rozi bo‘ldi; birga yo‘lga tushdik.

Garchi oy shu’lasi bo‘lmasa ham, havo unchalik qorong'i emas 
edi. Hovlining etagigacha bordik. Lekin sigiryo‘qedi. Bog‘ga chiqib 
qaradik. U yerdan ham sigirni topmadik. Jiyanim, sigir allaqachon 
biron-bir paxtazorga urib ketgan bo‘Isa kerak, dedi. Ammo qaysi 
paxtazorga kirganini bilmasdik.. Bog‘dan chiqib, paxtazorlar tomon 
yura boshladik. Havo biroz salqin edi. Men sovqota boshladim. 
Biroq sigirning fe’li meni shu qadar qiziqtirib qo‘ygan ediki, endi 
muzlab qolsam ham sigirni topmaguncha uyga qaytmas edim.

Shunda jiyanim qo'qqisdan menga:
— To'xta, — deb qoldi.
Sinchiklab qarasak, oldinda bir jonivorning qorasi ko‘rinyapti.
Jiyanim:
— Shu bizning sigir, — dedi. — Husaynqulining paxtazorini 

mo'ljallab turibdi, shekilli. Lekin paxtazorda odam borga o'xshay- 
di va buni sigir ham sezib turibdi.

Biz shu tariqa suhbatlashib turganimizda paxtazor ichidan 
gugurt shu’lasi ko‘zga tashlandi. Ma’lum bo'ldiki, chindan ham 
paxtazorda odam bor ekan. Demak, o ‘g ‘ri sigir Husaynqulining 
daladan chiqib uyiga ketishini, u ketishi bilanoq paxtazorga kirib 
olib, sahargacha o ‘tlab qornini to'yg'azishni kutib turibdi.

Tabiiyki, qo'shnichilikda bunaqangi ko'zga cho‘p suqish jiya- 
nimning sha’niga yarashmas edi; shuning uchun men unga hech 
narsa demasam-da, uning o ‘zi borib sigirni qaytarib keldi, hovli
ga haydab kirib, boshqa jonivorlar qamalgan molxonaga kirit- 
moqchi bo'ldi, lekin sigir u yerga kirishni istamadi, chunki yowoyi 
hayvonlar kabi tashqarida boshvoqsiz yurishni ko‘pdan odat qilib 
olgan ekan. Aytishlaricha, uni zo'rlab molxonaga kiritishsa ham,

eshik yo devorini buzib qochib chiqar va dalaga o'tlash uchun 
ketib qolar ekan.

Mening o ‘zim ham ancha toliqqan edim. Yotdik. Ertalab ay- 
tishlaricha kechasi o'g'ri sigir qayoqqadir g'oyib bo'libdi va sahar 
chog‘i qornini to‘ydirib qaytib kelibdi.

0 ‘g ‘ri sigir mojarosi shu bilan tugagani yo‘q. Mening kabi 
bir yozuvchiga bir o'g'ri sigirga duch kelishim, bir kecha uning 
o ‘g ‘riligini kuzatib, qaytib kelib yotishim, ertalab turib o ‘g ‘ri si- 
girning o'g'rilikdan hosil bo‘lgan yog‘liqqina sutini choyga 
aralashtirgancha maza qilib ichishim va indamay ketaverishim 
kifoya emas edi.

Ollohning bu jonivori qayerda, qachon va kimdan bu o ‘g ‘rilikni 
o ‘rgangani juda qiziq, juda g ‘alati va albatta bilishim lozim bo‘lgan 
voqeot edi.

Jiyanim bu o ‘g ‘ri sigirni buzog'i bilan bundan ikki yil aw al 
qoraqilchiqlik Mashadi Najafdan sakson bir manatga sotib olgan 
ekan. Borib Mashadi Najafni topdim. U sigirni jiyanim olishidan 
bir yil ilgari qiyomiddinlik mashhur “o'g'ri Muso”dan olgan ekan. 
Biroq Mashadi Najaf sigirning kechalari molxonani buzib o'g'ri- 
likka ketishidan va qo‘ni-qo‘shnilarning shikoyatidan bezor bo'lib, 
uni jiyanimga sotib yuborgan ekan.

Endi men o'g'ri Musoni topishim kerak edi. Oiyomiddinli qish- 
log'i bilan Ooraqilchiq qishlog'ining orasi olti-yetti verst1 kelar- 
di. Uyga qaytib jiyanimga, bitta ot o'zingda bor, yana bir ot-ulov 
qo'shnilardan olib tur, deb iltimos qildim.

Jiyanim Oiyomiddinliga borishimizni eshitib bir kuldi-da, av- 
valiga ko'nmay turdi, men qattiq qistayverganimdan so'ng istar- 
istamas rozi bo'ldi.

Oiyomiddinli kattakon bir qishloq bo'lib, qadimdan o'g'rilik 
bilan shuhrat topgan edi. Esimda qolgani shuki, oldingi paytlarda 
adliya mahkamalari ко'rib chiqqan ishlarning katta qismi qiyomid- 
dinliliklarning o'g'riliklaridan iborat bo'lar edi. Keyinroq, ya’ni 
bundan bir necha yillar ilgari ham qiyomiddinliliklar yana nom 
chiqarmoqchi bo'lishdi, ammo hukumat qattiq tutgandan so'ng 
Oiyomiddinli o'g'rilarining shashti biroz pasaydi.

1 V erst — uzunlik o'lchovi (chaqirim), 1, 06 km ga teng (tarj).

Jiyanim bilan kunning sovug'ida otlarga minib, Oiyomiddin- 
liga yetib keldik. Endi qayerga tushsak ekan? Jiyanim ot boshini 
qishloq sho‘rosining raisi, jiyanimning oshnasi Mammadyornikiga 
burmoqchi bo'ldi. Men unga bunday dedim:

— Yo'q, unikiga borishimiz ikki sababga ko‘ra to'g'ri kelmay- 
di. birichidan, Mammadyorni bu ishga aralashtirmaganimiz yax
shi, chunki u yerda savol-javob, suhbat bo'ladi. Sigirni o'g'ri 
Muso qayerdan olgan, kimga sotgan, qancha pulga va nima uchun 
sotgan? Mammadyor o'z qishlog'ining nainki odamlari o'g'rilik 
donlfunumdan o'g'rilik diplomlari olishini, hatto bu qishloqning 
jonivorlari ham bu borada odamlardan qolishmasligini eshitsa, 
bizning oldimizda xijolat chekishi mumkin. Ikkinchidan esa, biz 
agar sho'ro raisining uyiga tushsak, unda hech bir ishni amalga 
oshira olmay qolamiz: chunki o'g'ri Muso bizning sho'ro raisining 
uyiga tushganimizni eshitsa, qo'rqqanidan na biz bilan ko'rishib 
gaplashgani keladi, na bizga ochiq-oydin bir gap aytadi. U bizni 
shikoyatga kelgan deb o'ylaydi. Agar bizning u yerga kelgani- 
mizni, sho'ro raisining uyiga tushib, o'g'ri sigirdan gap ochgani- 
mizni eshitib qolsa, qo rqqanidan hatto qishloqdan qochib chiqib 
ketishi ham mumkin.

Men jiyanimdan bu borada jo'yali bir maslahat chiqishidan 
umidimni uzib, otlarning boshini qishloq maktabi tomon burishni 
aytdim. Shundoq ham qildik.

Bir sinfli kichkinagina maktabning faqat bittagina muallimi 
bo'lib, u shu maktabning mudiri ham hisoblanar ekan. Ismi Mirza 
Xalil ekan. Otlardan tushdik. Mirza Xalil bizga peshvoz chiqdi. 
Salom-alik. Maktab bolalari hovlida shovqin-suron solgancha о 'yin 
bilan mashg'ul edilar. Ular bizni ko'rib atrofimizni o'rab olishdi. 
Otlarimizning jilovidan tutib, bilmadik, qayoqqadir olib ketdilar. 
Jiyanim otlarning ortidan ketdi, Mirza Xalil meni ichkari boshladi.

Bir kattakon xonaning burchagida temir pech yonib turardi. 
X °na ancha iliq edi. Birozdan so'ng jiyanim kirib keldi, biz choy 
ichdik va oxirida men Mirza Xalilga maqsadimni aytdim.

Mirza Xalil bilan bu borada suhbatlashib o'tirganimzda bizga 
choy tashib turgan o'n to'rt-o'n besh yoshlardagi bir o'spirin 
bizning suhbatimizni tinglab o'tirgan edi. Men “o'g'ri Muso”

nomini tilga olishim bilanoq bu o'spirin darhol chiqib ketdi. Mual- 
lim Mirza Xalil ham uning ortidan chiqib, birpasdan so'ng qaytib 
kirdi va menga:

— Bizga choy tashib turgan bu bola o ‘g ‘ri Musoning qo‘shnisi 
bo'ladi, — dedi.

Men ishni buzib qo‘ydim deb o ‘yladim; chunki biz begona 
kishilar bo'lib, otdan tushgan zahoti o ‘g ‘rilikdan gap ochganimizni 
eshitgan jamoat albatta bizni hukumat odami va bular o ‘g ‘ri Mu- 
soni tutgani kelishgan deb o 'y l a s h i  aniq edi.

*  # *

Mening bu gumonim to‘g ‘ri chiqdi. Maktab o'quvchilarining 
tiliga o ‘g ‘ri Musoning nomi tushgan zahoti qishloqda: “0 ‘g ‘ri 
Musoni tutib olib ketish uchun ortidan odam kelibdi” , — degan 
vahima tushdi.

Mirza Xalil qo‘ng‘ iroq chalib, o'quvchilarni sinfga to'pladi. 
Ularga, biz hukumat odami emasmiz, birovni tutgani ham kelga- 
nimiz yo‘q, biz Ooraqilchiq qishlog'ining muallimlari bo‘lamiz, 
faqat bolalarning qanday o'qiyotganini ko'rgani keldik, deb tu- 
shuntirdik.

Mirza Xalil darsni boshlab yubordi. Biz otlardan xabar olgani 
hovliga chiqib tabla tomon yurdik. Bir qariya otlarimizning oldiga 
somon to'kayotgan ekan. Bizni ко‘rib salom berdi va:

— Siz bezovta bo‘lib sovuqqa chiqib yurmang. Uzoq yo‘l 
bosib kelgansiz, bahuzur xonada o'tiravering, otlardan ham xavo- 
tir olmang, men shu yerdaman, — dedi.

Bu qariya maktab xizmatchisi ekan. Biz qaytib xonaga kirdik, 
haligi qariya ortimizdan kirdi. U chubug'ini olib tamaki to'ldirar 
ekan, shunday dedi:

— Xudobezorining uyi kuysin! 0 ‘g ‘rilik bilan topgan moling 
zahar bo'lsin! Inson bir parcha nonini halol topib yeyishi kerak. 
Hali bu dunyoda o ‘g ‘rilikdan hech kim boyib qolgan emas, unday 
kishining uyida ham xayr-u barakot bo'lmaydi, — dedi.

Men:
— Hoy amaki, sen kimni nazarda tutib bunday deyapsan? — 

deb so'radim.

-  Anavi haromzoda Musoni aytaman-da. Mana, endi uning 
ham boshiga sigirning kuni tushdi.

-  Oanaqasiga?
-  Qanday bo'lardi, yilning ikki oyini ochiqda o ‘tkazadi, o n  

oyini qamoqxonada.
-  Hoy amaki, sen uning qilmishlarini bilsang kerak. Uning 

о zi-ku о g ri ekan, bu o ‘z yo'liga. Lekin aytishlaricha, uning xud- 
di o ‘zi kabi bir o ‘g ‘ri sigiri ham bor emish?

Qariya chubug'ini qattiq so'rib tortganicha dedi:
-  Hay-hay!.. Musoning nimasi bor ekan? U zinhor mol saqlay- 

digan odam emas. O'sha sigirni ham bolaligida chorva molidan 
о g irlab olgan edi. Sigirgako'z-quloqbo'libturishuchunkechalari 
uyda qolmasdi. Shu sababli kechalari sigirni ham o'g'irlikka olib 
ketardi. Sigir ham zotli sigirlardan, Zangazur sigirlarining naslidan 
edi. Bu qarishmol sigirni paxta o'g'irligiga shu qadar ko'p olib 
bordiki, sho rlik sigir ham nima qilsin, hayvon bo'lsa nima qipti? 
“Otni ot yoniga bog'lasang, yo qilig'ini oladi, yo fe ’lini! ”, -  degan 
ekan ota-bobolarimiz. Evoh, og'a, u jonivorning boshiga nimalar 
yog ilganini, necha bor o'g'irlikda qo'lga tushganini, qanchalar 
kaltak yeganini bilsang edi. Bir shoxi ham singan bo'lishi kerak; 
Zulfiqor bir ко zini ham urib chiqargan edi.

Shu payt qo'ng'iroq chalinib qoldi. Bolalarning bolari kabi 
g о ng illashlari boshlandi. Biz otlarga minib, kechqurun Oora- 
qilchiq qishlog iga yetib keldik. Havo esa juda sovuq edi.

TUSH

Hoji Mirzali og a vafot etgan edi. Uning bizning ayolimizga 
bir nav qarindoshligi bo'lgani uchun ham men marhumni dafn 
etish uchun qabr boshigacha borishga majbur bo'ldim, hatto 
kechqurun ко ngil so ‘rash uchun ham bordim, yolg'iz o'zimgina 
emas, ayolimni ham olib bordim.

Erkaklar tashqi hovlida yig‘ilib turardilar, ayolim hovliga 
kirgandan so ‘ng mendan ayrilib, ichkariga yo'l oldi (u qarindosh 
bo lganligi uchun ham bu yerni yaxshi bilardi).

Men erkaklar o'tirgan xonaga kirdim va salom berib, to'rga 
o ‘tib joylashdim. Ikki sallali mulla engyuqorida cho'kkalab o'tirar- 
di. Men o'tirgan zahoti ulardan biri baland ovozda fotiha o ‘qidi, 
so ‘ng o'tirganlardan ham kimdir “Bismilloh” deb, kimdir “Alham
dulilloh” deb o'z-o'ziga pichirlab vird aytishga tushdi. Xonaning 
o ‘rtasida sallasiz bir mullavachcha ham tiz cho'kib o'tirar, oldida 
bir necha jild kitoblar qo'yilgan bo'lib, u ushbu kitobchalardan 
birini burniga tekkuday yaqin olib kelib o'qimoqda edi. Uning 
yonida o'tirgan kishilarning ham ba’zi birlari qo'llariga ushbu 
kitobchalarni tutib, hijjalay-hijjalay o'qishga tutingan edilar. Bu 
kitobchalar o'ttiz hissadan iborat Our’onning juzlari edi.

Marhumning to'ng'ich o 'g 'li Kabla Tog'i eshik oldida tik 
oyoqda boshini solintirganicha g'amgin turar edi. Har bir yangi 
odam kirib salomlashib o'tirganidan so'ng Kabla Tog'i ham cho'k- 
kalab o'tirar, birov turib ketayotganida u ham sapchib oyoqqa qal- 
qirdi. Har bir odam chiqib ketayotganida uyning yangi sohibiga 
o'zicha tasalli berardi. Kimdir qisqagina qilib: — Olloh rahmat 
qilsin, — desa, kimdir uning yonida to'xtab, ko'proq tasalli aytardi:

— Kablayi, hech yuragingni siqma, bu dunyoga hech kim ustun 
bo'lgan emas, bu shunaqa bevafo dunyo. Har kelganning bir keti- 
shi bor, Ollohning amri shunaqa. Bizning qo'limizdan hech narsa 
kelmaydi, hech yuragingni siqma.

Men ham hamd surasini o'qib bo'lganimdan so'ng mayin 
ovozda:

— Olloh rahmat qilsin, — dedim.
Men o'tirgandan so'ng anchagacha hamma jim qoldi, hech kim 

g'ing demadi. Xonaga yani bir kishi kirib keldi va o'tirdi; yana bir 
fotiha o'qilgach, o'tirganlar hamd surasini o'qidilar, so'ng tag'in 
sukunat cho'kdi. Mening so'l tomonimda o'tirgan Mashadi Zul- 
fiqor mullalarga yuzlanib so'rab qoldi:

— Oxund Mulla Ahmad, bu oy kamyak bo'lsa kerak?1
Mulla ham boshini juzdan ko'tarib javob qildi:
— Ha, kamyak bo'lsa kerak.
Men ham Mashadi Zulfiqorga o'girilib:
— Ha, kamyak bo'lsa kerak, — dedim.

1 Y a’ni, bir kun kam bo'ladi (  muallif).

Men ham sallasiz mullavachchadan Our’onning bitta juzini 
so'rab oldim va ochib o ‘qiy boshladim.

Dunyoning qayerida sayr qilib yurganimni bilmayman, bir payt 
qarasam, uy egasi Kabla Tog'i yonimga kelib cho'kkanicha meni 
uyqudan uyg'otayotgan ekan. Keyin bilsam, meni shiringina pinak 
tutib qolibdi. Oarasam, juzning Alif-lom-mim surasidan faqat 
ikki sahifa o'qibman, xolos. Zo‘rg‘a juzni tugatib, ichimda fotiha 
o'qidim. Hamd surasini o'qib, juzni o ‘pdim-da, mullavachchaga 
qaytarib o'rnimdan turdim.

— Kabla Tog'i, Olloh Mashadi amakiga jannatning to'ridan joy 
ato etsin, iloyo, sen uning chirog'ini o'chirmagaysan.

Dolonga chiqdik, Kabla Tqg'i baland ovozda:
— Hoy bola, Bilqays opaga ayt, Mulla amaki ketyapti, de, 

chiqsin, — dedi.
Bilqays bizning bolalaming onasi bo'ladi. Dolonda fonusimni 

yoqib berishdi, uni qo'limda tutganimcha hovliga chiqdim, shu 
payt ayollar o'tirgan uydan bir chodrali ayol chiqib kelib ortimdan 
tushdi, ko'chaga chiqdik, men fonusni ko'targanimcha asta-sekin 
uy tomon yo‘l oldim.

Atrof qop-qorong‘i bo‘lib, qo‘limdagi fonus yo'lni zo‘rg‘a 
yoritib turardi. Hoji Mursal ko'chasini kechib o ‘tib, Alimurod 
ko‘prigiga yetib bordik. Ko'prikdan o ‘tib ortga qarasam, Bilqays 
chodraga qattiq o'ranib olganicha qaqqayib men tomon qarab 
turibdi. Men bundan taajjubga tushdim, hatto biroz jahl bilan:

— Nega qaqqayib turibsan? Kech bo‘lib qoldi. Yur tez, boray- 
lik, — dedim.

Lekin ayol qoqqan qoziqdek o'rnidan jilmas edi. Men ovozimni 
biroz ko‘tarib yana uni chiqardim, og'zimga duch kelgan bir-ikki 
achchiq gap ham qildim, shekilli.

Ayol hamon qilt etmay turardi. Bundan ham hayron bo'ldim, 
ham nihoyatda jahlim chiqdi, unga qarab bir-ikki haqoratli so ‘z 
yo'lladim:

— Hoy mal’unning qizi, agar men bilan hazillashmoqchi 
bo'lsang, hozir hazilning payti emas, yur, ketdik.

-  236 -



Voh!.. Meni hayratga solgani shu bo'ldiki, ayol ortiga burilib, 
lcelgan tomoniga yo‘rg‘alab qoldi.

Yerdan bir tosh olsam-da, ortidan borib boshini majaqlab tash- 
lasam, deb o'yladim; ammo turgan yerimda qotib qoldim va o ‘z- 
o ‘zimga dedim: Subhonolloh! Balki men tush ko'rayotgandirman.

Ammo shu payt qandaydir tovushni eshitib uyqudan uyg‘onib 
ketdim. Olisdan kimdir erkakcha tovushda “Bilqays!” deb qichqirar 
edi. Tovush tobora yaqinlashib qoldi. Oarasam, Mashadi Ja ’far 
amaki bizning ayolimiz Bilqaysni ortidan ergashtirib kelmoqda.

Shundahammasi ayonbo'ldi. Xullas, mening ortimdan ergashib 
kelgan ayol Mashadi Ja ’far amakining xotini Bilqays ekan, Masha
di Ja ’far amaki ayollar orasidan o ‘z Bilqaysini topa olmay, bizniki- 
ni menga topshirish va o ‘zinikini olib ketish uchun ortidan bizning 
Bilqaysni ergashtrib kelgan ekan.

Shundoq ham qildi: xotinini mazammat qilgancha olib ketayot- 
ganini eshitib turdim. Bizning Bilqays ham mening ortimdan tushdi 
va men ham uni goh mazammat qila-qila, goh so ‘ka-so‘ka uyga 
boshlab ketdim.

Bolalar hali uxlashmagan ekan. Oizalog'imiz Hojar bizni 
ko'rgan zahoti sevinganicha:

— Dada, qayoqqa ketgan edingizlar? — deb so'rab qoldi.
Men jahl bilan javob qildim:
— Jahannamga ketgan edik, go‘rga ketgan edik!
Darhol qizaloqning ovozi o'chdi.

OASSOB

Bir gal qo'shnimiz Mashadi Mammadali qizini qassob Shomilga 
berar ekan degan gapni eshitib qoldim. Yana bir gal eshitsam, u 
qizini bermaydigan bo‘libdi. Keyingi kunlarda Mashadi Mam
madali qizini qassob Shomilga berishga rozi bo‘libdi degan gap 
tarqadi. Keyinroq yana Mashadi Mammadali qassob Shomildan 
ranjib qolibdi va qizini unga bermaydigan bo'libdi deyishdi. Bun- 
dan uch-to'rt kun oldin qassob Shomil biznikiga keldi. U bilan 
bizning qandaydir qarindoshchiligimiz bor emish (ya’ni uning

o'zining aytishiga ko‘ra). U qizni nihoyatda yaxshi ko‘rar ekan, 
lekin Mashadi Mammadali nima uchundir qizini unga bermoqchi 
emas emish. Agar siz vositachilik qilsangiz balki Mashadi Mam
madali yumshalar, deb o'tindi Shomil. Men rozi bo'lib:

— Mashadi Mammadali mening so'zimni yerga qoldirmas, 
axir, modomiki qiz rozi ekan, bir amallab to'g'rilasam kerak, — 
dedim.

Bu orada shu narsa ma’lum bo'ldiki, Mashadi Mammadali uch 
daf’a qassob Shomil bilan murosaga kelibdi, lekin har uch daf’a 
nimadandir jahli chiqib, so'zidan qaytibdi.

Bir kuni Mashadi Mammadaliga, juma kuni kechqurun senikiga 
bo'zbosh1 yegani beraman, deb buyurtma berdim. Mashadini 
amallab ko'ndiraman va agar jiddiyroq bir uzrli sababi bo'lmasa, 
uni qassob Shomil bilan doimiy murosaga keltiraman degan fikr- 
ni ko'nglimga tugib qo'ygan edim.

Mashadi Mammadalinikiga yo'l oldim. Dimog'im chog' 
edi; chunki bir tomondan sho'rlik Shomilning ishini bir amallab 
to'g'irlasam kerak degan umidda edim, ikkinchi tomondan, Masha
di Mammadalining xotini eronlik bo'lgani uchun juda mazali 
bo'zbosh pishirishini yaxshi bilardim.

Olddagi uyga dasturxon solingan edi; idish-tovoq, piyoz, turp, 
bozorning eng yaxshi noni...

O'tirishdik. Men aw al bu yerga kelish sababimni qisqacha 
bayon etib, Shomilning qarzidan qutulmoqchi bo'ldim:

— Mashadi birodar, о 'zing bilasanki, men senga bir xayrixoh 
odamman, seni, nauzubilloh, oxiri pushaymonchilik bilan tugay- 
digan yo'lga boshlashni aslo istamayman. Sen Ollohning anavi 
bandasi Shomilni ko'pam ranjitaverma. To'rt muchasi sog' bir 
yigit. U bilan qarindosh tutinsang, har tomonlama yaxshi bo'ladi. 
Agar jiddiy bir e ’tirozing bo'lmasa, ber qizingni, borgan joyidan 
tinchisin.

Mashadi Mammadali juda bosiqlik bilan menga bunday javob 
qildi:

1 B o 'zb osh  — no‘xatsho‘rva (tarj.).

— Mulla birodar, Our’on haqi ont ichamanki, mening hech bir 
qarshiligim yo'q; qizni bersam, o'z-o'zidan tinchib ketadi. Ammo 
u noinsofga ham jinday pand-nasihat qilib qo‘ygin-da, men bilan 
qarindosh bo'lmoqchi ekan, meni izzat-ikrom qilib, hurmatimni 
joyiga qo'ysin, boshqalarning oldida o'z qaynotasiga ayricha bir 
e’tibor qilsin-da! Masalan, qurbon hayitida bizga semiz bir qur- 
bonlik jo'natsin deb buyurtma berdim. Olti yarim manat pul ham 
berib yubordim. Tekinga so'raganim yo'q. Nima qipti, men unga 
bir begona kishi bo'lsam. Xudo haqi, u shunaqangi bir oriq jonivor 
berib yuboribdiki, teri bilan suyakdan boshqa hech narsasi yo'q. 
Axir men tosh emasman-ku! J ahlim chiqib ketdi, biz qarindosh bo la 
olmaymiz deb xabar jo'natdim... Xullas... Mulla birodar, ко ngling 
to'q bo'lsin, gapga berilib ketib, seni ham och qo'ydim. Ко'ngling 
to'q bo'lsin... sen so'rab kelgan ekansan, bir qiz degani nima bo'pti, 
beraman qutulaman-da. Olloh seni ham yor-birodardan, qarindosh- 
urug'dan kam qilmasin. Xabar olay-chi, ovqat tayyormikin...

Mashadi chiqib ketib, bug'lanib turgan bo'zboshni o'zi ko'tarib 
kirdi, unga non to'g'rab, aralashtirdi va “marhamat” deya menga 
manzirat qildi. “Bismilloh” deya qo 1 cho zib bir bo lak go sht- 
ni og'zimga soldim, bo'zboshining mazasi me’yorida, ya’ni juda 
unaqangi zo'r ham emas, lekin juda ta’msiz ham emas, shunchaki 
o'rtacha bir bo'zbosh edi.

Bu mening ta’bim.
Lekin qo'shnimga kelsak, bu borada ta’bimiz o'rtasida xiyla 

tafovut chiqib qoldi. Y a’ni Mashadi Mammadali ikkinchi go sht 
bo'lagini og'ziga solgach, o'z-o'ziga gapirgandek past ohangda:

— Juda yovg'on bo'lipti, — dedi.. Oradan yana biroz o'tgach:
— Nomardning bolasi yog'siz et beribdi, — dedi va yana bir 

bo'lak go'shtni og'ziga solgach, yeyishni bas qilib, hovli tomon 
o'girildi-da, xotinini chaqirib qoldi:

— Tukazbon, hoy Tukazbon! Hoziroq anavi firibgarga mening 
nomimdan xabar jo'nat, men endi unga qizimni bermaydigan 
bo'ldim.

Men bunga hayron qoldim, biroz noqulay ahvolda tushib, 
ishtaham ham bo'g'ildi. Bir Mashadi Mammadaliga pand-nasi
hat qilmoqchi, yolg'ondakamiga bo'zboshni rosa maqtamoqchi

bo'ldim, chunki qo'shnimning yuz-ko‘zidan zahar yog'moqda 
edi, biroq bu ahvolda pand-nasihat kor qilmasligini sezdim. Lekin 
baribir bu ishga aralashishni o ‘z burchim deb hisoblar, balki oxiri 
yaxshilik bilan tugar degan umidda edim.

Shuning uchun:
— Mashadi birodar, bo'zbosh unchalik ham yovg'on emas-ku, 

nega buncha jahling chiqadi? — dedim.
Ammo Mashadi Mammadali shu qadar g'azabda ediki, go'yo 

mening gapimni eshitmadi va hovliga qaragnicha tag in baqira 
ketdi:

— Hoy xotin! Bu mening oxirgi so ‘zim. Hazil qilayotganim 
yo‘q. Bermayman dedimmi, bermayman! Shuni har ikki qulog'ing 
bilan yaxshilab eshitib ol!

Mashadining qo'llari titrar edi. Men lol bo‘lib qoldim va tabiiy- 
ki, kelganimga pushaymon bo'ldim. Oo'limni artib, bir chekkaga 
surilgancha Xudoga shukur qilib o'tirdim.

Lekin shu payt Mashadi go‘y °  uyqudan uyg'onib ketgandek, 
o ‘z xatosi va beodobligini tushunib yetgandek bo'ldi; chunki u 
mening och qolganimni ко‘rib turardi. Biroz jahldan tushdi, shekil- 
li, mayin ovozda:

— Xudo haqi, Mulla birodar, meni kechir. Hoziroq sen uchun 
quymoq pishirtiraman. Sen och qolding, — dedi va yana hovli 
tomon yuzlanib, awaligidan biroz yumshoq tovushda:

— Tukazbon, darhol jinday quymoq pishir. Mulla birodari- 
mizga bo‘zbosh yoqmadi, och qoldi. Yomon odamning padariga 
la’nat. Bizni och qo'ydi, — dedi.

Men uzr so ‘rab, quymoqni rad qildim; chunki ishtaham bu- 
tunlay bo‘g ‘ilib bo'lgan, buning ustiga quymoqni eskitdan yoq- 
tirmas edim. 0 ‘rnimdan turmoqchi bo‘ldim. Mashadi Mammadali 
mendan oldin sapchib turib, yelkamdan bosgancha meni zo'rlab 
yerga o ‘tqazdi. Men unga tobe bo'ldim.

Oradan biroz o'tgach, Mashadi quymoqni ham olib keldi. 
Ustidan choy ichib, jinday suhbatlashgandek bo'ldik, so ‘ng men 
0 ‘rnimdan turib, xayrlashgancha chiqib ketdim. Chiqish oldidan 
bir to'xtab olib, Mashadi Mammadalining yuziga tikildim, ta- 
g ‘in qassob Shomildan so ‘z ochib, unga pand-nasihat qilmoqchi

bo'ldim, lekin darhol shu fikr keldimki, badbaxt qassob Shomil 
shunchaki Mashadining nishiga poynak bo'lib tushgan, yo'qsa 
oriq qo‘y, yog‘siz go'sht deganlarining hammasi bir bahona edi.

Shu lahzada menga ushbu narsa ayon bo‘ldiki, bu xastalik- 
ning dunyoda davosi yo‘q, agar hozir Mashadi Mammadali 
qassob Shomil bilan yarashib, o'pishsa ham, ertasi yoki indiniga 
bir yog‘siz go'sht ustiga tag‘in ranjib, xafa bo'ladi. Tarki odat — 
amri mahol.

Oradan bir oy yoki bir yarim oylar o'tgach, Mashadi Mammali 
qizini to‘y qilib, qassob Shomilga beribdi, deb eshitdim. To yga 
men ham taklif qilingan edim, ammo tobim yo'qligi uchun bora 
olmadim.

SOOOLLI BOLA

Bu hikoyani boshlashdan oldin shuni aytib о tmoqchiman- 
ki, ba’zi bir bolalarda qo'llariga qalam tushgan zahoti uyning 
devorlariga yozib tashlash kabi bema ni bir odat bo ladi. Ко pgina 
bolalar hatto ko'mir, bo‘r bilan ham yozib tashlayverdilar. Hali 
sen ko'mir, bo'rni aytyapsan, men shunaqangi bir yaramas bolani 
ko'rganmanki, qo‘liga mix yoki pichoq olib olib, devorlarni o'yib 
dabdala qiladi.

Negadir devorga yozadigan bolalarni iqim suymaydi; chunki 
sen yaxshi bola bo'lsang, yozishni mashq qilmoqchi ekansan, ol 
qo'lingga qog'oz-qalamni, bir chekkaga joylashib olib, xumordan 
chiqqancha yozaver.

Endi hikoyamizga qaytaylik.
Men bizning bolalarimiz boshqa bolalar kabi unaqangi devorga 

yozadigan bolalardan emas degan fikrda edim; chunki men ularga 
juda ko‘p pand-nasihat qilgan edim va ular ham devorga yoz- 
maslikka so‘z bergan edilar. Ammo keyingi vaqtlarda qarasam, 
ayvonning devoriga, eshikning tashqarisidagi pana bir joyga g 'a
lati rasm chizilgan: hayvonning boshiga o'xshash bir surat, quloq- 
lari ham borga o'xshaydi, bir-ikkita oyog'i ham bor, uning ostiga 
beshta tik chiziq tortilgan bo'lib, bundan tashqari, besh-oltita

dumaloq shakl ham chizib qo'yilgan. Bularning hammasi qalam- 
da chizilgan, lekin shu qadar qo'pol chizilganki, boladan boshqa 
hech kim bunaqangi chizmaydi.

Kayfiyatim buzilib, bolalarni chaqirdim:
— X o ‘sh, nega devorlarga yozyapsiz?
Uchalasi ham devordagi yozuv yoniga kelib turishdi.
— Buni qaysi biringiz yozdingiz?
Uchalasi ham tan olmadi.
— Demak, buni shayton yozgan ekan-da?
— Dada, Xudo haqi, men yozganim yo‘q.
— Men ham yozganim yo‘q.
Kichkintoy Ourbon ham “men yozganim yo‘q” deya ko'zla- 

rini ishqalab yig'lay boshladi. .
Men koyina-koyina bir eski latta topib devorni tozaladim-da, 

takror-takror tanbeh berganimcha nari ketdim. Ortda qolgan bola- 
larning bir-birini ayblayotgani eshitilib turardi. Haydar Temurga:

— Sen yozgansan, — desa, Temur Haydarga:
— О‘zing yozgansan, — der edi.
Shu payt yig'lab turgan o ‘g ‘ilcham Ourbon yugurganicha yo- 

nimga kelib:
— Dada, uni Haydar yozgan, rost dada, Haydar yozgan, — dedi. 

Haydarning jahli chiqqanicha Ourbonning yoniga kelib, qo'llarini 
silkitganicha unga shundoq po‘pisa qila ketdiki, ukasining ko'ziga 
barmoqlarini suqib olishiga oz qoldi. Mening jahlim chiqib ketdi, 
buni ko'rib uchalasi ham jim bo‘lib qolishdi va ketmoqchi bo‘lish- 
di, men ularni to'xtatib, bunday dedim:

— Men sizning devorga yozganingizdan unchalik xafa emas- 
man, faqat sizlarning gaplaringizdan xafa bo'lyapman; qo'rqqanin- 
gizdan yolg'on gapirayotganingiz uchun xafa bo'lyapman. Shub- 
hasiz, devorga uchalangizdan biringiz yozgansiz, ammo uchalangiz 
ham qasam ichib buni tan olmayapsiz, men ana shundan xafaman. 
Axir, bu uyda sizdan boshqa bola yo‘q-ku.

Yana bolalar qasam ichib, aybni bir-biriga to'nkay boshladi.
Oradan besh-o‘n kun o'tdi. Oarasam, o ‘sha devorda, eshikning 

tashqarisida, o'sha men o'chirib tashlagan yerda yana bir yozuv

paydo bo'libdi: hayvonga o ‘xshash bir narsaning surati, ostiga bir 
necha tik chiziq tortilgan, yonida bir necha yong'oqqa o'xshash 
shakllar chizilgan.

Jahlim chiqib ketdi. Darhol bolalarni chaqirdim. Yana o'sha- 
o ‘sha ont ichish, yana aybni bir-biriga to'nkash, yana lco‘z yoshi...

Men bu gal shu qadar xafa bo'ldimki, kun bo'yi kayfiyatim 
bo'lmadi, hatto ovqat ham tomog'imdan o'tmadi. Shuning uchun 
yuragim siqilmoqda ediki, uch farzandimdan biri ko'zimga cho‘p 
tashlamoqda, ham mening tarbiyamga zid o'laroq yozib-chizib 
devorni rasvo qilmoqda, ham qasam ichib menga shu qadar katta 
yolg'on sotmoqda va shu yo'sinda o'zining qo'rqoqligini ochiq-oy- 
din namoyon etmoqda edi.

Hammasi ortda qolib, bir-ikki oy o'tgach, bu gina-guzora esdan 
chiqa boshlagan edi.

Ammo bir kuni kechqurun men juda qattiq xafa bo'lib ketdim. 
Ayvondan o'tayotib, devorda yana yozuv paydo bo'laganini ko'rib 
qoldim: o'sha-o'sha hayvonga o'xshash bir surat, ostida bir necha 
tik chiziq, yonida bir nechta dumaloq narsalarning surati.

Bu gal bolalarga hech narsa demadim; modomiki bolalarimdan 
biri atayin jig'imga tegib, meni ranjitmoqchi ekan, mening indamay 
qo'ya qolganim ma’qul, balki bu ishning yaramasligini uning o'zi 
tushunib yetar, degan xayolga bordim.

Ikkinchi tomondan esa meni tashvishga solayotgan muam- 
mo shu ediki, xo'sh, men bolalarga bergan tarbiyamning qaysi 
o'rnida xatolikka yo'l qo'ydim, xo'sh, men kabi keksa bir murab- 
biy qayerda sahv etdim ekan, bundan keyin bolalar bilan qiladigan 
muomalamning qaysi jihatlariga e ’tiborni kuchaytirishim kerak, 
degan xayollar bilan band edim...

Katta shaharda yashashning ko'pgina qulayliklari bor. Xusu- 
san, bozor-do'konlarga to'kib tashlangan dunyoning turfa xil noz- 
ne’matlari — yeyish-ichish jihatidan olib qaralganda — barchasi 
shahar ahli uchun muhayyodir. Bozor-do'kondan tashqari qo'l- 
larda ko'tarib yurib, to eshigingning tagigacha olib kelib sotish- 
maydigan ne’matning o'zi yo'q: meva-cheva deysanmi, sut-qatiq 
deysanmi, yog'-pishloq deysanmi, nima desang, hammasi bor.

Bizning ham bir mushtariyimiz bor, haftada, oyda bir, o ‘ng 
qo'lida bir chelak yog‘, so‘l qo'lida bir savat tuxum, yelkasida 
tarozi, inqillab-sinqillab zinapoyalardan yuqori ko'tariladi va bizga 
salom bergach, har gal:

— Oani, idish olib chiqing, — deydi.
Xotinim, bolalar, goho-goho esa mening o'zim ham doimo 

uning oldiga chiqib, salomlashamiz, hol-ahvolini so‘raymiz, so'ng 
olib kelgan narsalarini tomosha qilib, narxini surishtiramiz. U esa 
hamisha bir xil javob qiladi:

— Narxini o'zingiz yaxshi bilasiz, idish olib chiqing.
Ana shunaqangi savol-javobdan so'ng mushtariyimiz bizga 

bir necha girvonka yog‘ tortib, bir necha dona tuxum sanab berar, 
pulimiz bo‘lsa olar, bo'lmaganda keyingi gal yo'li tushganda olish 
uchun nasiyaga berib ketardi.

Bu kishining ismi Kabla Azim bo‘lib, qirq-qirq besh yoshlarda, 
baland bo‘yli kambag'al va faqir eron ahlidan edi.

0 ‘tgan kuni Kabla Azim tag'in yog‘ va tuxum olib kelgan edi. 
Yog‘ni naq Darbandning yog‘i, juda kam durda chiqadi, xuddi 
kahraboga o'xshaydi, yeganda hididan to'ymaysan, deya ta’rif- 
ladi; tuxumlarni ham Ournashin qishlog'idan olib kelgan emish, 
u yerning tovuqlari go‘yo chamanzorning gul-u chechagidan 
boshqa narsa emas emish.

Y og'dan besh-olti manat, tuxumdan ham jinday qarzdor 
bo 'lib  qoldik. Chunki o ‘sha kuni mayda pulimiz yo ‘q ekan 
(ya’niki, katta pulimiz ham y o ‘q edi). Kabla Azim mayda-chuy- 
dasini yig 'ishtirib, ketish uchun dahlizga chiqdi, men ham 
xonaga kirib ketdim.

Birdan Kabla Azim Ardabildan yaqinda kelgan bo ‘lsa, undan 
ardabillik fozil insonlardan biri Mirza Alakbar og'aning hol-ah- 
volini so‘rash yodimga tushib qoldi (chunki Kabla Azim ham 
ardabillik edi).

Darhol dahlizga chiqdim, qarasam Kabla Azim yog‘ va tuxum- 
ni yerga qo‘yib, eshikning ortiga o ‘tib bir kichkina qalamning 
uchini tishlaganicha o'yga cho'mib o'tiribdi. Devorga hayvonga 
o'xshash bir surat chizilgan, ostiga bir necha tik chiziq tortilgan,

yonida bir nechta dumaloq narsa. Men juda taajjubga tushdim, 
negadir avzoyim ham o'zgarib ketdi.

Kabla Azim vaziyatni anglab, men so‘rab o'tirmasdan o ‘zi gap 
ochib qoldi:

— Mulla amaki, rostini aytsam, mening savodim yo'q. 
Hisob-kitoblar chalkashib ketmasin deb, xotira uchun devorga 
yozib qo‘ydim.

Men qah-qah otib kulib yubordim. U ham jilmayib qo'ydi. 
Men undan, bu devorga yozganlaringning m a’nosi nima, deb 
so'radim.

Ma’nosi bundoq ekan: Kabla Azim devorga bir sigir rasmini 
chizib, uning ostiga beshta tik chiziq tortgani — bu mening si
gir yog'idan besh manat qarzdor bo‘lib qolganimni bildirar ekan. 
Dumaloq suratlar mening tuxumdan qolgan qarzimni bildirar 
emish.

Men tag‘in kulib yubordim va bolalarimni chaqirib, shunday 
dedim:

— Bolalar, hoy bolalar, bu yoqqa keling!
Bolalar chopib kelishdi, ko‘zlari devorga tushgan zahoti hayron 

bo‘lib qoldilar va mendan so‘ray boshladilar:
— Dada, buni kim yozibdi?
Men:
— Bolalarim, buni ham siz kabi bir bola yozgan, faqat far- 

qingiz shundaki, u bolaning soqoli bor, sizning esa hali soqo- 
lingiz yo‘q, — dedim.

Bolalar rosa yayrab kulishdi, ularning bu qadar yayrab ku- 
lishlarining, xursand bo'lishlarining kattakon bir sababi bor ediki, 
bu har bir o'quvchiga ayon bo‘Isa kerak.

TO‘Y

Mening bir odatim bor: qayerda qamoqxona nomini eshitsam, 
yetti yig‘och nari qochib qolaman. Men qamoqxonadan juda 
qo‘rqaman. Agar bir paytlar mening boshimga tushgan qazo-yu

qadarni hikoya qilsam va siz ham uni hafsala bilan o ‘qib chiqsan- 
giz, mening qamoqxonadan qo'rqishga haqli ekanligimni bilib 
olasiz.

Bundan bir necha yil aw al xolamning qizi Mahbubaning to'yi 
bo'ladigan bo'ldi. Oizni Akbar Og'a nomli qal’alik bir yigitga 
beradigan bo'lishdi. Yigit musofir bo'lib, bizning shaharda hech 
kimi yo 'q  edi, shuning uchun to'yni xolamnikida qilishadigan, 
hatto to'ydan so'ng yigit xolamnikida ichkuyov bo'lib qoladigan 
bo'ldi.

Xullas, unashtirish, nikoh... to 'y  taraddudi ko'rildi, mehmonlar 
chaqirildi, palov qozonlari osildi, qarindosh-urug'lar xolamga ayt- 
masdan cholg'uchilarni ham olib kelishdi. Kechasi yotib, ertalab 
turib qarasam, xolamnikida qiyqmat-qoyim: kim soz chalgan, 
kim baqirib-chaqirgan, kim o'yinga tushgan, kim gapirgan, kim 
kulgan...

Xolamning katta qizi to'yga kelgan ayollarni boshqarardi. 
Erkaklarga qarab turishni menga tayinladilar va men bu ishga zo'r 
hafsala bilan kirishib ketdim, chunki men xolamning qizi Mah- 
bubani juda yaxshi ko'rardim.

Peshin bo'lib qolgan edi. Hovli-haram odamga to'lib ketgan, 
men mehmonlarga peshvoz chiqib, sidqidildan “xush kelibsiz” 
deya ularni kutib olardim.

Shu orada menga xolam chaqirib qolganligini aytishdi, men 
hamma ishimni tashlab, uning oldiga yugurib bordim, qarasam, 
uning kayfiyati yo'q. Ma’lum bo'ldiki, u o 'g 'li Abdulkarim uchun 
qattiq qayg'urayotgan ekan.

Xolamning o 'g 'li Abdulkarim bundan besh-olti oy oldin narigi 
tomondan1 kontrabanda yo'li bilan shevyot olib kelib, Javod degan 
tikuvchi bilan birgalikda yashirincha sotib turganida qo'lga tushib, 
bir yilga kesilgan edi.

Sho'rlik xolam shu qadar ko'z yosh to'kardiki, mening unga 
rahmim kelib ketdi. Oizingni erga bersang, uyingda to 'y  qilsang, 
butun shahar yopirilib kelsa-yu, sening tug'gan o 'g 'ling shunday 
bir shodlik kunida uni ko'ra olmasa, eshita bilmasa, qamoqxonadan

1 Narigitomon — Ozarbayjonning Eron hududidagi janubiy qismi (tarj.).

chiqib kelib singlisining to'yida o'ynamasa, shu ham insofdan 
bo'ldimi? Men:

— Xola, Xudo haqi, yig'lamagin. Men hoziroq borib Ab- 
dulkarimni qamoqxonadan olib kelaman, — dedim.

Xolam gapni eshitib sevinib ketdi va:
— Voy o'zginam sening qurboning bo‘lay, — deya kelib meni 

quchoqlab oldi.
Xolamning katta qizi ham, tog'am ham meni qurshab olishdi va 

agar biror yo'lini bilsang, borib Abdulkarimni hech bo'lmasa bir 
kunga chaqirib olib kel, deya yolvora boshlashdi.

Sho'rlik xolam ham menga tavallo qila ketdi:
— Dard-u baloyingni olay, Jahongir, hech bo'lmasa bir kunga, 

hech bo'lmasa yarim kunga! Na iloj, atigi bir soatga bo'lsa ham 
Abdulkarimni chiqarib kel, singlisini to ‘ у mi bir ko‘rsin-u qaytib 
ketaversin, boshqa na ilojimiz bor.

Xolamning ortidan boshqa xotin-xalaj, katta-kichik yolvora 
ketishdi:

— Nima ham derdik, hech bo'lmasa bir kunga chiqarishsin, 
kelib singlisini to'yini ko‘rsin-u qaytib ketaversin.

Men “Xudo poshsho” deya ko'chaga chiqdim.
Bu fikr qayerdan ham miyamga kelganini о ‘zim-da bilmayman. 

Na qamoqxonaning yo'lini bilaman, na u yerda xizmat qiladigan 
biron-bir kimsani taniyman. Faqat uzoqdan kattakon, ikki qavatli 
bino qamoqxona ekanligini ko‘rib yurardim. O 'sha bino sari yo‘l 
oldim. Olisdan qarasam, devorning burchaklarida, minoralar os- 
tida miltiq tutgan rus soldatlari u yoqdan bu yoqqa borib-kelib 
turibdi.

Darvoza oldida bir-ikkita ozarbayjonlik kishi qamoqxona xiz- 
matchisi bilan nimalarnidir gaplashishmoqda. Bir xayolim ortga 
qaytib ketmoqchi bo'ldim; bundan bir ish chiqishiga hech ko'zim 
yetmasdi. Axir, agar mahbus haqiqatan ham mahbus bo'lsa, qa- 
moqxonada qolishi kerak, mahbus bo‘lmasa, mensiz ham uni 
ozod qilishadi; yo‘qsa men kim bo'libman va qanaqangi izzat-hur- 
matim borki, mening gapim bilan kontrabandachi bir mahbusni 
muddatidan aw al ozod qilsalar.

Shu xayolda turgan edim, qarasam, darvoza tomondan bir xiz- 
matchi men tomon shoshib kelyapti. U yonimga kelib, yuzlarimga 
sinchiklab tikilgach, aw al bunday deb so'radi:

Menga qara, sen Hasanali emasmisan?
Men taajublanib, cho'chinqirabroq:
— Qaysi Hasanali? — dedim.
Mening bu gapimni eshitgach, u ortimga o'tib jahl bilan:

Oani, yur qamoqxonaga, — deb buyurdi.
Men hayron bo'lgancha unga tomon o ‘girilib:
-  Birodar, sen adashyapsan shekilli, men Hasanali emas 

Jahongir bo'laman; Kabla Vali o 'g 'li Jahongir bo'laman, -  dedim.’
Bu noinsofga mening ushbu gapim zig'ircha ham ta’sir qilmadi. 

U zo'rlik bilan qamoqxona hovlisiga olib kirdi. Men darvoza oldida 
° y ° q tirab ol£an edim> u zolim yonidan to'pponchasini olib menga 
shunaqangi о qtaldiki, men to'pponchaning otilib ketmaganiga 
hayron qoldim.

U meni darvozadan ichkariga kiritib o 'zi kabi boshqa bir
xizmatchiga meni yomonlay ketdi; go‘yoki men qorakamarlik
Hasanali bo'lib, bugun qamoqxona hovlisida ariq qazib turgan jo-
yimdan qochib ketgan, shaharni aylana-aylana endi qaytib kelgan 
emishman.

Men qorakamarlik Hasanali emasman, shirvonlik Jahon- 
girman, otamning oti Kabla Vali, falon-piston ish qilaman, deya 
rosa yolvordim, qasam ichdim. Lekin hech foydasi bo'lmadi. 
Hovlida yurgan bir-ikkita qamoqxona xizmatchisi meni qurshab 
olib, qamoqxonaga eltishdi, baland narvonlarni tushirib, qamoq
xonaga tiqishdi.

Oradan ancha о tgach, qorong'i tushdi, chiroqlarni yoqib, mah- 
buslarning har biriga, shu jumladan menga ham bir parcha qora non 
bilan bir stakan shirin choy keltirishdi.

Choydan so ng uxlagani yotdik. Men ham boshqa mahbuslar 
kabi ichiga somon solingan to'shakka cho'zilib, ustimga ko'rpaga 
o'xshash bir uvadani tortdim.

Ertalabki choydan so'ng meni qamoqxona idorasiga chaqirish- 
di. Jiyanim Mashadi Farzali qo'lida bir qog'oz tutganicha qamoq-

xona noziri bilan suhbatlashib o'tirar, nozirning oldida har xil 
qog‘ozlar qalashib yotar edi. Nozir meni ko'rach, ruschalab otimni 
va otamning otini so‘radi. Men javob qildim. Mashadi Farzali ham 
qo‘l silkiganicha:

— Hoy inson, Xudo haqi, bu mening amakivachcham Jahongir 
bo'ladi, hech qanaqangi Hasanali-pasanali emas, — dedi.

Shu orada bir-ikkita qamoqxona xizmatchisi, shu jumladan 
kecha meni ko'chada tutib olib qamoqxonaga olib kelgan xiz- 
matchi ham nozir huzuriga kirib kelib, bir-birlari bilan pichirlasha 
boshladilar.

So'ngra nozir menga yuzlanib:
— Ketaver, — dedi.
Ikkalamiz ham sevingancha tashqari chiqdik. Darvozadan tash- 

qari chiqib sho‘rlik xolamni ko‘rgandan keyingina uning o ‘g‘li 
Abdulkarim esimga tushdi, shunaqangi yomon ahvolga tushib 
qoldimki, xolam mening kecha bu yerda yotib qolishimning saba- 
bini so'rab qolsa, bu sho'rlik ayolga nima javob qilishimni ham 
bilmasdim; chunki men qamoqxonada uning o ‘g‘lini ko'rmagan, 
u hatto esimga ham tushmagan edi. Keyin ma’lum bo'lishicha, 
to'ychilar men Abdulkarimni qamoqxonadan chiqarib kelishimni, 
xolamning bundan nihoyatda xursand bo‘lib ketishini bir-ikki 
soat kutishibdi. Biroq xuftondan ancha o'tgach, kelinni tushirib 
kelishibdi, hamma narsa rasamadida o'tibdi.

Xullas, Abdulkarimni olib chiqish o'rniga o'zim o'sha kechani 
mahbuslikda o ‘tkazdim.

Oizig‘i shunda ediki, mahbus bo‘lishimning sababini hozirga- 
cha o ‘zim ham bilmayman, shuning uchun ham biron-bir yerda qa
moqxona ко‘rib qolgudek bo‘lsam, yetti yig'och nari qochaman.

SARTAROSH

Sodiq amakining o ‘n yashar o ‘g‘li Mammadvalining ko'zlari 
og'rir edi. Bir kuni bolakay onasiga:

— Axir, Karbaloyi Oosimning o ‘g‘li Ahmadning ham ko‘zlari 
og‘rir edi. Kecha Ahmad bilan ariq bo'yida o'ynab o ‘tirgan edik.

U burun qonatadigan o‘t bilan burnini qonatdi. Burnidan biroz 
qon kelgandan so'ng Ahmadning ko'zlari yaxshi bo'ldi, — dedi.

— Bolam, bor, sen ham burningni qonata qol, — dedi Mam- 
madvaliga onasi.

Mammadvali borib o'tlar orasidan o'sha tikanak o'tni topdi, 
so'l qo'li bilan o'tni burnining teshiklariga tiqib turib, o 'ng qo'li 
bilan so'l tirsagining ostidan bir musht urgan edi, Mammadvalining 
ham burnidan oqa boshladi.

Oon yarim soatcha oqdi. Mammadvali qon to'xtasa kerak degan 
o'yda burnining teshiklarini barmoqlari bilan to'sib turdi, ammo 
qon to'xtamadi. Oxiri onasini chaqirdi. Onasi ham qonni to'xtat- 
gani bir chora topa olmadi. Shu payt Sodiq amaki bozordan savatda 
et ko'tarib kelib qoldi. Ayol Sodiq amakiga qarab:

— Voy adasi, buni qarang, nima qilsak ham Mammadvalining 
burnidan qon to'xtamayapti; balki siz bir ilojini toparsiz, — dedi.

Sodiq amaki o 'g 'lining yoniga kelib, o 'ng qo'lining barmoqlari 
bilan Mammadvalining burni uchidan siqib, qon oqqani qo'ymay 
turdi. Ammo qon burnining ichida shishib, yana yo 'l topib oqa 
ketdi.

— Hoy adasi, yuguring bozorga, — deya qichqirdi xotini 
Sodiq amakiga, — Tez Usta Husaynga boring. Uning tabiblikdan 
xabari bor. Darhol borib unga ayting. Yo'qsa bola adoyi tamom 
bo'ladi, uyimiz kuyadi. Hayallamasdan, g'izillab borib, g'izillab 
qayting.

Sodiq amaki qo'lining qonini ariqda yuvib tashlab, uydan chiq
di. Usta Husaynning do'koniga yetib borganida usta bir mijoz- 
ning boshini qirib bo'lib, qonagan joylariga paxta bosmoqda edi.

Sodiq amaki do'kon eshigida turib salom berdi. Usta Husayn uni 
ko'rib, mijozlardan biri deb o'yladi, shekilli, qo'ltiq cho'ntagidan 
bir ko'zgu chiqarib Sodiq amakiga uzatdi. Sodiq amaki ko'zguni 
olgach, ko'zlarini yumganicha bir salavot o'qidi, so'ng oynani av- 
val o 'ng yelkasiga, so'ng chap yelkasiga tekizdi, shundan so'ng 
uni yuziga tutib ko'zlarini ochdi, so 'l qo'li bilan qizg'ish soqolini 
ko'rgach, yana bir bor salavot o'qiganicha ko'zguni Usta Husaynga 
qaytarar ekan:

— Hoy Usta Husayn, bizning Mammadhusaynning burni qo- 
nayapti. Harchand qilsak ham qon to'xtamayapti. Xotin yalinib- 
yolvorib meni sening oldingga jo‘natdi, balki sen biror chorasini 
toparsan,— dedi.

Usta Husayn Sodiq amakidan ko'zguni olib, aw al uni do'ko- 
niga kiritib, supachaga o'tirgani taklif etdi. Sodiq amaki do konga 
kirib o ‘tirgandan so'ng Usta Husayn uning yoniga keldi-da, о ng 
qo'li bilan uning bo'rkini boshidan yuqori ko'tardi. Sodiq amaki 
pastdan yuqoriga, Usta Husaynga qaradi. Usta Husayn boshini 
sarak-sarak qilib:

— Evoh, voy-voy-voy! Rahmim keladi senga, Sodiq amaki! — 
dedi. — Bilmayman sening oxirating nima bo'ladi! Hoy inson, 
yo nomingni armani deb qo'y, xaloyiq sening musulmon emasli- 
gingni bilsin, yo agar musulmonman desang, og'ayni, sening bu 
qilib yurgan ishing musulmonchilikdan emas-da, axir. Soching- 
ni shuncha o'stirib, qirdirmay yurgani uyalmaysanmi? Tag'in 
etmay-netmay Mammadvalining burnidan qon to xtamayapti, 
deysan. Ollohning g'azabi seni tutgani bu. Yo'qsa burunning qoni 
to'xtamaganini qayerda ko'rgansan? Senga o'xshagan musul- 
monlar bundan ham battar balolarga giriftor bo'ladilar!

Shunday deya Usta Husayn kichkina bir mis jomchadagi sovuq 
suvdan quyib turib, sochi yumshalsin deya ikki qo'llab Sodiq 
amakining boshini ishqalar edi. Sodiq amaki ham boshini quyi 
solganicha jimgina o'tirardi. Usta Husayn qo'llarini etagiga artib, 
ustarani oldi-da, uni qayroqqa urib tezladi, so'ng bir necha bor 
qayishga surtib olgach, Sodiq amakining boshini qirar ekan, nasiha- 
tini davom ettirdi:

— Sodiq amaki! Musulmonchilikning shartlari juda og'ir. 
Kamdan kam kishi bu shartlarning barchasini uddalay oladi. 
Masalan, hech bilasanmi sochni o'stirib yurish naqadar katta 
gunohlardan biriga kirishini? A w alo, boshini vaqti-vaqtida qirdi- 
rib yurmagan kishining uyida hech bir xayr-u barakot bo'lmay- 
di. Ikkinchidan, insonga turli-tuman balolar duch kelaveradi. 
Men senga ont ichib aytamanki, o'g'lingning qoni to xtamasligi 
Xudovandi olamning qilgan gunohlaring oldidan senga jo'natgan

bir tanbehidir. Mendan senga nasihat, bir bechora, faqir odamsan, 
zinhor bunday gunohlarni qila ko‘rma. Yo'qsa kattaroq falokatga 
yo'liqasanki, keyingi pushaymoning o'rniga tushmaydi.

Usta Husayn Sodiq amakining boshini qirib bo'ldi. Sodiq amaki 
bo'rkini boshiga qo'yib, Usta Husaynga ikki kapik uzatdi va:

— Usta, otangga rahmat! — dedi.
Usta Husayn pulni olar ekan:
— Sening ham otangga rahmat! — deb javob qildi.
Sodiq amaki uyiga yo 'l oldi.
Hovliga kelib qarasa, o 'g 'lining qoni allaqachon to'xtagan. 

Mammadvali bir uzun cho'pni ot qilib minib olgan, hovlining goh 
u tomoniga, goh bu tomoniga chopar, har zamonda ot kabi bir kish- 
nab ham qo'yardi.

SHARO FAKULTETI

1920-yil sentabr oyining o 'n  ikkinchisida dorilfununning 
Sharq fakultetida imtihonlar tamom bo'ldi va ertasi kuni, ya’ni 
sentabrning o 'n  uchinchisida Abdulhasanzoda Xalil nomli yosh 
bir talaba dorilfununga kelib qarasa, kech qolibdi, chunki imti- 
hondan o'tgan o'tib, o'tmagan qaytib ketibdi. Abdulhasanzoda 
biroz tashvishga tushib, dorilfununning kattakon va uzun yo'lagi- 
dan oqlangan devorlarga ilib qo'yilgan turli-tuman e ’lonlarga ko'z 
yugurtirganicha Sharq fakultetiga kirganlaming ro'yxatini izlay 
boshladi. Lekin hali devorda bunday ro'yxat yo'q, chunki professor- 
lar kengashi bugun kechqurun yig'ilishi kerak, qabul qilingan- 
lar va qilinmaganlar ana shu kengashdan so'ng ma’lum bo'lar edi.

Abdulhasanzoda Xalil hech yerdan o'ziga tasalli topa olmay, 
professorlar xonasi tomon yurdi. Uning oldidan tibbiyot sho'basi- 
ning professori, mashhur do'xtir Ivanov chiqib qoldi. M a’lumki, 
Xalilning unga hech qanday ishi yo'q, unga faqat Sharq fakulteti- 
ning professori, masalan, professor Sulaymonbek yoki shunga 
o'xshash boshqa birov lozim edi. Shuning uchun ham Xalil kirib 
xonadan o'shalarni so'rashga majbur bo'ldi. Shu payt Xalilning

baxtiga Sulaymonbek va Sharq fakultetining yana bir mudarrisi 
Ahmad Zaki (ko‘p yaxshi odam edi) yo'lakka chiqib kelishdi va 
yosh yigitning dardidan xabar topishdi. Professor Sulaymonbek, 
endi hammasi hal bo'ldi, deya qat’iy javob qildi. Xalil qattiq ya- 
linib-yolvora boshladi va mudarris Ahmad Zaki, insof qilmoqchi 
bo'ldimi, professor Sulaymonbekka yaqin borib, unga nimadir deb 
shivirladi. Bu ikkala pedagog bir necha daqiqa o'zaro pichirlashib 
turishgach, Abdulhasanzoda Xalilni chaqirdilar va mudarris Zaki 
afandi unga bunday dedi:

— Mana, o‘zing ham ko‘rib turibsanki, imtihonlar tugab bo‘ldi, 
sen kechikib, vaqtni boy berib qo'yibsan. Lekin, to ‘g‘risi, mening 
ham, professor Sulaymonbekning ham senga rahmimiz kelyapti, 
gapning dangali, agar sen imtihonga tayyor bo‘lsang, biz senga shu 
yerda bir tema beramiz va sen shu yerda, bizning ko‘z oldimizda 
ana shu temada bir insho yozasan. Agar uni yaxshi yozsang, sening 
layoqating bizga ayon bo‘Isa, daftaringni kecha imtihon topshirgan- 
larning dastasiga qo'shib Maorif Komissarligining komissiyasiga 
jo'natamiz. Agar sening yozganlaring ma’qul deb topilsa, unda 
qabul qilinishing mumkin.

Xalilning shodligiga chek-chegara yo‘q edi.
Uchalasi ma’ruza xonasiga yo‘l olishdi. Professor qora tax- 

taning oldiga borib, bo'rni ikki barmog'i orasiga qistirganicha 
turkcha1 “Nima eksang, shuni o ‘rasan” deb yozdi. Yozib bo'lgach, 
Xalil tomon o'girilib:

— Shu temada bir maqola yoz. Ammo unchalik uzun ham 
bo'lmasin, qisqa ham bo'lmasin; masalan, to 'rt sahifacha yozsang, 
shuning o‘zi kifoya, — dedi.

Xalil “bosh ustiga” deya yozishga tushib ketdi. Professor 
Sulaymonbek va mudarris Ahmad Zaki afandi yo'lakka chiqib 
papiros cheka boshadilar.

Bizlarda shogirdga tema berib yozuv yozdirish odati ruslardan 
olingan.

Tema — biron-bir yozuvning, biror maqolaning sarlavhasidir; 
masalan, bir risolaning mavzusi terlama kasalligi deylik. Terlama

1 Turkcha — ozarbayjoncha demoqchi (tarj.).

kasalligi shu risolaning temasi hisoblanadi. Kimdir biror shoir ha- 
qida yoza boshlaydi; u shoirdan bahs yuritadi. O'sha shoir ushbu 
maqolaning ham sarlavhasi, ham temasi hisoblanadi. Kimdir biror 
masalani sarlavha qilib olib, uzundan uzoq bir kitob yozib tashlay- 
di; masalan, “Idorayi mustabidaning husni axloqqata’siri”, “Biron- 
bir mamlakat ob-havosining shu mamlakat aholisining fe’liga 
ko'rsatadigan ta’siri” va boshqa shunga o'xshash masalalar...

Birorta temani sarlavha qilib olib, shu haqda bir maqola insho 
etish, ya’ni berilgan shu temada birorta maqola yozish bir tomon- 
dan juda qiyin, ikkinchi tomondan juda oson ish. Oiyin jihati shun- 
daki, ko'pincha nima deb yozishingni, qaydan boshlab, qayda 
tugatishingni bilmay qolasan. Tema faqatgina ikkita so'zdan ibo- 
rat; ammo sen ikki mingta so'zni tizib tashlashing kerak. Masalan, 
faqat ikkitagina so'zni qarshingga qo'yib, qani yoz, deydilar: 
“Shoir Nabotiy va kitob”. Oani, yoz-chi, nima deb yozar ekansan.

Rus maktablarida ikkinchi darajali1 talabalarga, masalan, shun
day tema beriladi: “Shoir Lermontov va Oofqoz tog'lari”. Esim- 
da bor, bir gal shunday tema berilgan edi: “Shoir Turgenev va rus 
xonimlarining sariq sochi...” Endi o'lsang o'l, lekin bir narsa deb 
yoza ko'r-chi. Turgenevning o 'n  yetti jild romanlarini oldingga 
xirmon qil, axtarib top-chi, u noinsof rus qizlarining sariq sochlarini 
qaysi jildida ta’riflagan ekan.

Keyingi paytlarda o'rta maktablarning bitirish imtihonlarida 
mana bundoq temalar ko'zimga tashlanib qolardi:

1. Zulmning natijasi.
2. Shoh Mammadali va Eronda mutribbozlik.
3. Hozirgi otalar va hozirgi bolalar.
Va hatto o'tgan yili Bokudagi madrasalardan birida (qaysiligini 

aytmayman) shunday bir tema berilgan edi: “Har kasa do'st dedim, 
dushmani jon o'ldi manga” va hokazo...

Ikkinchi tomondan olganda, biror-bir temada insho yozishdan 
oson ish yo'q; faqat biroz jur’atli bo'lishing, ba istilohi rus2, biroz 
fantaziya ishlatishning kerak. Vassalom.

‘ O 'rta maktab (tarj.).
2 Ba istilohi rus — ruslar aytganidek (tarj.).

Biz o ‘z suhbatimizga qaytsak, talaba Abdulhasanzoda Xalil — 
keyinchalik ma’lum bo‘ldiki — unaqangi ojizlardan emas ekan. 
Janobi professorlar papirosni lablariga qistirganlaricha ya
rim soatcha kezib, u yoq-bu yoqqa borib-kelganlaridan so‘ng, 
skameykaga o'tirmoqchi bo'lgan ham edilarki, Xalil ma’ruza 
xonasidan daftar ko'tarib chiqdi va uni odob va ehtiyotkorlik 
bilan Sulaymonbekka qo‘sh qo'llab uzatdi. Mudarris Ahmad Zaki 
afandi:

— Tugadimi? — deb so'radi.
— Ha, — deb javob qildi yosh talaba.
Professor Sulaymonbek ko'zoynagini yangidan dazmollangan 

oq ro'molchasiga arta-arta daftarning birinchi sahifasini ko'ziga 
yaqinlashtirib o'qiy boshladi. Sahifaning oxiri qatorlariga yet- 
ganda keyingi sahifani ochish uchun varaqni asta-sekin ko'tardi 
va navbatdagi sahifani ochib kula boshladi. Xalilning o ‘zi ham 
jilmayib qo‘ydi. Lekin mudarris Zaki afandi professorning kulgi- 
sidan taajjubga tushdi, shekilli, u ham Xalilning yozuviga qiziqsi- 
nib boqa boshladi. Professor janoblari endilikda o ‘zini tuta olmay 
baralla qahqaha urib yubordi va Zaki afandiga:

— Ouloq sol, men boshidan o‘qib beraman, — dedi.
Yosh talabamiz Abdulhasanzoda Xalil berilgan tema bo‘yicha 

ushbu mazmundagi bir maqola yozgan edi:
“Tarix 1920, sentabr 13.
“Nima eksang, shuni o'rasan”. Bizga ma’lumki, rahmatlik 

ota-bobolarimiz, nima eksang, shuni o‘rasan, deb chindan ham juda 
topib aytganlar; masalan, biz rostdan ham ko'ramizki, bir dehqon 
aw al yerga omoch soladi, so'ngra uni yumshatish uchun dandana 
qiladi, shundan so'ng yerga urug‘ sepadi, bir qancha vaqt o'tgach, 
ushbu urug‘ unib chiqadi. Oradan yana ancha vaqt o'tgach, ekin 
boshoq tortadi, boshoq to'kilib ketguday bo'lib sariq tusga kiradi. 
So‘ng dehqon uni o'rib olib, bog'larni xirmonga eltib yanchadi, 
bug'doyini ajratib olib qoplarga soladi, somonini esa qishda mol- 
holga berish uchun somonxonaga tiqadi.

Oish pallasida somon chindan ham tilla bahosiga chiqib ketadi, 
lekin yozda unga birov qayrilib ham boqmaydi. Dehqon bug‘doyni

yuvadi, tozalaydi, quritadi va ulovga ortib tegirmonga olib bora- 
di. Tegirmonda uni yaxshilib tortgach, un qilib uyiga olib keladi. 
Ayollar unni elak bilan elaydi, xamir qorib tandirga yopadi va non 
pishiradi. Bola-chaqa dasturxon boshiga yig'ilib, shu nonni yey- 
dilar va Ollohga shukrona aytadilar. Shuning uchun ham bunday 
zahmatkashlarni Olloh o'ziga do‘st tutadi va shuning uchun ham 
ota-bobolarimiz: “Nima eksang, shuni o'rasan”, deganlar.

Endi sen bu yerda bug'doy ekkaning uchun ham bug'doy o ‘r- 
ding, lekin boshqa bir narsa ekkaningda edi, o'shani o'rarding: 
masalan, olaylik, sen bug'doy ekmay, tarvuz urug‘ini eksang, 
unda...”.

Ushbu so'zlarni o 'qir ekan, Sulaymonbek ham, mudarris 
Ahmad Zaki afandi ham xaxolab kular, hatto bu asarning sohibi 
Abdulhasanzoda Xalilning o ‘zi ham jilmayib o'tirardi. Biroq voqea 
tarvuzga kelib taqalganda Xalil professor tomon egilib qo‘rqa-pisa:

— Hali tugatganim yo‘q, — dedi.
Bu gapni eshitib Zaki afandi shu qadar qattiq kula boshladi- 

ki, atrofdagi bir necha yosh talabalar tomoshaga to'planishdi. 
Professorlar xonasidan ham bir-ikki ko‘zoynakli professorlar chi
qib, kulayotganlarga hayron bo‘lib tikilar edilar.

Zaki afandi dastro'moli bilan ko‘z yoshlarini arta-arta Su- 
laymonbekka der edi:

— Oo‘yib bersak bo'lardi, tarvuz voqeasini ham tugatsin edi.
Yosh talaba Abdulhasanzoda Xalil odamlar orasidan sirg'alib

chiqib shu qadar tez g'oyib bo'ldiki, professor Sulaymonbek va 
mudarris Zaki afandi kulgidan to'xtaganlarida uning qayoqqa ket
ganini bilolmay qoldilar.

G‘ALLA HAKIMI1

Bundan ikki yil aw al Pirsaqqiz qishlog'iga, Hasanboynikiga 
mehmonga borgan edim. Bahor oxirlab qolgan edi. Ob-havo juda 
qulay kelib, tez-tez yomg'ir yog'ar, o ‘t-o‘lanlar tizzadan oshib

1 Hakim — shifokor (tarj.).

qolgan edi. G'alla ham yaxshi bitgan edi. Eng quvonchlisi shuki, 
Pirsaqqiz qishlog'ining atrofida chigirtka ko'zga tashlanmasdi.

Ammo, ma’lumki, dehqonning boshi tashvishdan chiqmaydi, 
uning ekin-tikiniga biron-bir balo, biron-bir ofat dorimagan yil 
kamdan kam uchraydi.

Men Hasanboynikida ikki hafta mehmon bo'ldim  va u yerda 
bu yil g'allaning boshiga qandaydir bir balo yog'ilganini eshitib 
qoldim; ya’ni g'allaning boshog'i turgan yerida o 'z-o 'zidan qir- 
qilib tushar, dehqonlar harchand urinsalar ham bu sirning sababi- 
ni topa olmayaptilar ekan. Dehqonlarning aytishlariga ko'ra, bu
gun yashnab turgan, bir-ikki haftada sarg'ayib yetilgach, o'rimga 
tayyor bo'ladigan sho'rlik boshoqlar, ertalab borib qarashsaki, 
go'yo qaychi bilan qirqilgandek yer bilan bitta bo'lib yotibdi-da! 
Taajjublisi shunda ediki, dalalarda na chigirtka ko'rinardi, na 
qurt-qumursqa. Sichqon borasida esa gap ham bo'lishi mumkin 
emas edi, chunki Pirsaqqiz qishlog'ining yerlari sug'orma yerlar 
bo'lib, bunday ekinzorlarga sichqonlar osonlik bilan yaqinlasha 
olmaydilar (suvda bo 'g 'ilib  o'ladilar).

% £« $

Oishloq ahli ushbu hoi haqida shaharga xabar qilishgan ekan, 
men qishloqqa borgan kunning ertasiga g'alla hakimi kelyapti 
degan ovoza tarqaldi.

Hakimning bemalol joylashishi uchun qishloqda munosib- 
roq joy yo'q edi, shuning uchun g'alla hakimi Hasanboynikiga 
tushadigan bo'ldi.

Hakim sariq soch, sariq soqol bir kishi bo'lib, ikki nafar xiz- 
matchisi bilan kelib avtomobildan tushishdi, uy sohibi va men bilan 
tanishdi, yengilgina choy-nondan so'ng qishloqliklar bilan birga- 
likda ekinlarni ko'rgani ketishdi.

Ular ketgach, Hasanboy mehmonlar uchun dasturxon tuzashga 
kirishib ketdi. A w al bir qo'chqor so'yishdi. Biroq men bu joni- 
vorni qayerdan olib kelishganini, kim keltirganini ko'ra olmadim. 
So'ngra ma’lum bo'lishicha, hatto sharob ham olib kelish uchun 
qo'shni armani qishlog'iga odam jo'natishibdi. Men ham bularni

1 7 -  22-345 -  257 -



bir chekkadan tomosha qilib turar, hakim yo‘lida chekilayotgan 
bu tashvishlarni ich-ichdan tasdiqlar edim va bu ko'nglimga yo- 
qib tushgan edi. Chunki ilm va bilim egalarining yo'lida tashvish 
chekish hamisha vojib va mustahiq hisoblanadi, ayniqsa, bu olim- 
ning ilmi va bilimidan qishloq ahli manfaatdor bo'lsa!

Ikki soatlardan so'ng Hasanboyning ayvonidagi ziyofat stoli 
aziz mehmonlarga muntazir edi.

Olisdan avtomobil tovushini eshitib, mehmonlar qaytib ke- 
lishayotganini bildik. Bir necha daqiqadan so'ng otsiz ajdaho arava 
hovliga kirib keldi. G'alla hakimi avtomobilning ichida tik turib 
olganicha biz tomonga qarab “Urra! Urra!” deya qichirar edi. Ular 
avtomobildan tushib, bizning yonimizga chiqib kelishdi. Oishloq 
ahli ham birma-bir hovliga to'plana boshladi. Hakim qog'ozga 
o'ralgan allanarsani tutganicha nuqul “spirt”, “spirt” der edi. Ya- 
qin borib qarasak, qog'ozning ichidagi narsa Ollohning g'alati bir 
maxluqi bo'lib, biroz chayonga, biroz qirqoyoqqa, biroz qo'n- 
g'izga, biroz buzoqboshiga o'xshab ketadi, lekin ularning hech 
biri ham emas.

Hasanboyning uyidan spirt topilmadi. Oishloqning boshqa 
xonadonida uning bo'lishi ham mumkin emasdi. Va hakim spirt 
o'rniga stakanga armani qishlog'idan bugun ichish uchun kel- 
tirilgan aroqdan biroz quyib, qog'oz ichidagi hasharotni unga 
soldi. Sho'rlik maxluq aroq ichida biroz suzinqiragandan so'ng 
to'ntarilib qoldi, oyoqlari osmondan kelgancha jonsiz, harakatsiz 
у ota verdi.

Hakimning bayonotiga ko'ra g'alla boshoqlarini qirqib yerga 
to'kayotgan maxluq mana shu qurt ekan.

Voy la’nati!!!
Hamma ochiqqan edi; xususan daladan qaytganlar. Taom tor- 

tildi va Hasanboy aw al hakimning sog'ligiga qadah ko'tardi. 
Hasanboydan so'ng xizmatchilardan biri ham nutq irod etib, ilm

va bilim arbobining sog'ligi uchun ichdi, biz ham unga qo'shildik. 
So'ng hakim o'rnidan turib, ichiga qurt solingan stakanni yuqori 
ko'targanicha hayvonot ilmini shaharlashga tushdi. U aw al 
jonivorlarni bo'limlarga, bo'limlarni sinflarga bo'ldi. A w al sut 
emizuvchi jonivorlar, so'ng qushlar haqida, to'rtinchi sinfda ikki 
umrlilar to'g'risida gapirdi, keyin bir faslli jonivorlar haqida biroz 
ma’lumot bergach, qurtlar va g'umaklar bo'limiga o'tib, aroq 
ichidagi qurtga ishora qilganicha, uning tana tuzilishini izohlay 
boshladi:

— Janoblar, bir qarang. Bu jonivorning tanasi o'rgimchak kabi 
ikki qismdan tashkil topgan. Aksar hollarda g'alla ekinlari orasida 
kun kechiradi. Boshi bilan ko'kragi oldida olti juft mo'ylovi, olti 
juft og'iz qismi va besh juft oyog'i bor. Oorin qismi uzun bo'lib, 
unda joylashgan oyoqlar juda ingichka va zaifdir.

Hakim qurtning qobig'i haqida, sezgi a ’zolari, yeydigan nar- 
salari, chiqaruv a ’zolari to 'g 'risida gapirib o'tgandan so'ng, uning 
og'ziga cho'p uzatib, ushbu la’nati jonivorni chigirtkadan so'ng 
g'allaning eng ashaddiy dushmanlari safiga qo'shib qo'ydi. Va u 
m a’ruzasini tugatgach, shishaning og'zini mahkam bekitib, salo- 
bat bilan yonidagi tokchaga qo'ydi-da, o'zining niyati ushbu nodir 
jonivorni markazga eltib, u yerdagi o'simlikshunoslik ilmiy-tek- 
shirish laboratoriyasida o'rganib chiqish hamda unga qarshi ku- 
rashni tashkil qilish ekanligini aytdi.

Shuni ham qayd etishim kerakki, hakim o ‘z ma’ruzasi davo- 
mida qo'lidagi jonivorni goh Hasanboyning tumshug'iga, goh 
mening tumshug'imga, goh xizmatchilarning tumshug'i ostiga 
olib borar edi. Shishada oyoqlari osmondan kelib, to'ntarilib qol
gan jonivorning jasadi esa aroq ichida hamon qalqib turar edi.

>I« >I<

Oishloq ahli to'planib olib bizning bu ziyofatimizni tomosha 
qilib turardi. Ularning ba’zi birlari jimgina eshitib o'tirar, ba’zi 
birlari piq-piq kular edi. Ular xursand bo'lganliklaridan kulayot- 
ganmidilar yoki boshqa bir sabab bormidi, bunisini farqlay olma- 
dim. Mening o'zimga keladigan bo'lsak, rosti, men juda xursand

edim. Yo'qsa nima qilay? Hasanboynikida kabobni chindan ham 
juda qoyil qilib pishirgan edilar; buning ustiga, Oorakand sharo- 
bi ham dasturxonda muhayyo edi. Bu qirilib bitkur qurtmi yo 
hashoratga — endilikda anavi aroq ichida muallaq oshib yotgan, 
dehqonlarning nonini indamay-netmay yarimta qilmoqchi bo'lgan 
jonivorga kelsak, albatta, uni biron-bir vosita bilan qirib yo'qotish 
savob ishlarning eng savobidir.

Biroq hozirgi ziyofatdan bu muqaddas maqsad amalga oshadi- 
mi yoki yo‘q — buni yolg'iz misli va monandi bo'lmagan Haq 
taboraku taolo biladi, xullasi kalom, natija qanday tugasa tugasin, 
hozircha stol ustidagi qo'chqor kabobi va Oorakand sharobi — eng 
naqdi mana shular edi.

Bu — mening ко‘nglimdan kechgani.
Oolgan ziyofatdosh birodarlarim hozir nimani his qilsalar 

qilaversinlar, bu bilan mening ishim yo‘q.

m >:«

Avtomobil na’ra tortganicha ayvon oldiga kelib to'xtadi. G'alla 
hakimi o'rnidan turib, ketishga hozirlana boshladi.

— Xayr, yaxshi qoling.
— Xayr, sog‘ bo'ling.
— Olloh umringizni uzoq qilsin.
— Salomat qoling.
— Xayr.
— Xayr...
Avtomobil na’ra tortganicha ko'chaga chiqib, ко‘zdan g'oyib 

bo‘ldi.
Ammo shu payt Hasanboyning ayvonidan bir qichqiriq 

eshitildi.
— Hoy birodarlar! Birodarlar! Hakimning qurti qolib ketibdi!.. 

G‘alla qurti qolib ketibdi! Hoy og'ayni! Chaqir uni, yuguringlar 
hakimning ortidan! Avtomobilni quvib yetinglar!..

Xullas, avtomobil hovlidan chiqishi bilanoq, mundoq qarasak, 
g'alla qurtining shishasi, qurt ham uning ichida, esdan chiqib ayvon 
tokchasida qolaveribdi.

Ikki yigit sakrab otga mingancha avtomobilni quva ketdilar. 
Biroq avtomobilni kashf etganning padariga ming la’nat, koshki ot 
quvib unga yeta olsa.

Xoh Hasanboy, xoh mening o‘zim, xoh qishloq ahli va bosh
qa xizmatchilar ko‘nglida shunday bir ishonch bo'lishi kerak edi 
va haqiqatan ham shunday bir ishonch bor ediki, g'alla qurtini 
aroq shishasida saqlagan, uning qadrini biladigan g'alla hakimi, 
hayvonot olamining mutaxassisi qancha yo‘l bosib qo'ygan bo‘lsa- 
da, shishani bu yerda unutib qoldirgani yodiga tushib qolsa, darhol 
avtomobilni ortga buradi, hech bo'lmaganda qurt uchun boshqa 
birovni jo'natadi.

ч* Ф

Men Pirsaqqiz qishlog'ida, Hasanboynikida yana uch kun tur- 
dim. Hakimning aziz va nodir jonivori Hasanboyning ayvonidagi 
tokchada, aroq shishasining ichida hamon to'ntarilganicha qalqib 
yotardi.

>I« # ©

0 ‘tgan yili Hasanboy Bokuga, biznikiga mehmon bo‘lib kelgan 
edi, uning aytishiga qarganda, keyingi bir-ikki oy mobaynida 
aroq ichidagi haligi g'alla qurti buzilib, uvadalana boshlabdi. 
Oxiri Hasanboy bu shishani aroq-parog‘i, qurt-purti bilan tash
qariga uloqtirishga majbur bo'lsa kerak va shunday ham qiladi.

HAMMOLLAR

Milodiy tarixning 1921-yilida — Bokuda bolshevik inqilo- 
bining ikkinchi yili bo‘lib, yangi kommunistlar hokimiyati o ‘z 
kuch-qudrati va e’tiborini mamlakatni tiklash ishiga sarflayotgan 
bir davrda — men qarindoshlarimizdan birining uyida yashar edim. 
A w alo o ‘zimga alohida bir joy topish fikriga tushdim.

Do'stlarimning yordami va idoralarning soyayi davlatida joy 
ham topdik; biroq menga berilgan uch xonali uyning na yozuv

yozish uchun stol-kursisi, na boshqa bir qulayligi bor edi. Ularni 
qaydan topsa bo'larkin? Na sotib olgani bir do‘kon-bozor bor, 
na dallolga bu narsalarning ustiga ortiqcha bergani mo'mayroq 
pul bor.

Xullas, stol-kursi tashvishidan meni qutqargan ham tanish 
idoralardan biri bo'ldi; ya’ni Bolshoy Morskoy ko'chasidagi 
13-sonli hukumat omboridan ushbu narsalarni olishim uchun (al
batta, tekinga) bir qog'oz yozib berdi; ro'yxatda ikki javon (kitob 
javoni va oziq-ovqat javoni), ikkita kursi (katta va kichik), ikkita 
karavot (biri temir, biri taxta), bir dona chovgum (samovar o'rniga) 
va bir dona rus qozoni (sho'rva qaynatish uchun) bor edi.

Shuni ham ta’kidlab o'tishim kerakki, ma’mur mening qo'lim- 
ga bu qog'ozni berar ekan, shunday dedi:

— Ombor mudiriga bu qog'ozni ko'rsatayotganingda aytki, 
qalang'i-qasang'i narsa bermasin... yaxshi-yaxshilaridan bersin!

Bu so'zlar meni biroz o'ylantirib qo'ygan bo'lsa ham, “bosh 
ustiga” deya tashqari chiqdim va Bolshoy Morskoy ko'chasidagi 
o'sha omborni izlab topdim. Ombor mudiri sariq soqolli bir ki
shi ekan. Unga qog'ozni ko'rsatdim. Mudir qog'ozni olib, boshi- 
ni sarak-sarak qilgancha o'qib chiqdi va lom-mim demay qo'liga 
bir qalamni olib, qog'oz ustiga nimalarnidir yozdi-da, uni menga 
qaytarib berar ekan:

— Yo'q, — dedi.
Men ko'chaga chiqib qog'ozni o'qib ko'rsam, unda qizil siyoh 

bilan: “Ombordagi bu narsalar tugagan”, — deb yozilgan ekan. 
Qog'ozni uni bergan idora kotibiga qaytarib keltirib berdim, u 
qog'ozni o 'qir ekan, kulib qo'yib:

— Ayyorlik qilyapti, — dedi va ushbu qog'ozga u ham qizil 
siyohda nimalarnidir yozib menga uzatar ekan:

— Bu qog'ozni unga eltib ber va jihozlarni uyingga olib 
ket, — dedi.

Men:
— Axir, mudir bu narsalar yo 'q deb aytdi-ku, — dedim.
Kotib tag'in jilmayib:
— Ayyorlik qilyapti, — dedi.

— Xo'sh, nima qilish kerak, chorasi nima? — deb so'radim.
Kotib biroz o'ylanib turgach, menga qarab:
— Agar mudir bermoqchi bo'lmay, oyoq tirab olsa, sen unga, 

omborni o ‘zim ag‘dar-to‘ntar qilib ko'raman, deb ayt, — dedi.
Ko'chaga chiqdim, juda ochiqqan edim, uyimga kelib, bir 

parcha non-pishloq yeb oldim va o‘g‘limning onasi bilan birga- 
likda Bolshoy Morskoy ko'chasiga yo‘l oldik.

Bu safar ham mudir qog'ozni olib, boshini sarak-sarak qildi, 
biroz o ' y l a n i b  turgach:

— Bo'pti, nimaiki topilsa, beraman, lekin bu narsalarning 
ko'pchiligi bu yerda yo‘q, — dedi.

Mudir ruchka bilan siyohda yozilgan ushbu ro‘yxatdan qozon- 
ning ustiga chizib “yo 'q”, dedi, so‘ng javonlardan birining ustiga 
chiziq tortar ekan, bir menga boqdi, bir qog‘ozga. Nihoyat, ombor 
mudirining bizga rahmi keldi, shekilli, o'rnidan turib:

— Ketdik, — dedi.
Bir xonadan ikkinchisiga o ‘tdik, undan uchinchisiga; mudir 

ham, biz ham o ‘ng-u so'lga razm solib borardik, biroq mening 
ro'yxatimda yozilgan narsalarning hech birini bu yerda uchrat- 
madik. Menga lozim bo'lgan narsalarning hech birini topa 
olmagan ombor mudiri meni to'rtinchi xonaga boshlab borib, 
bunday dedi:

— Ko‘rib turibmanki, sen obro'-e’tiborli, keksa kishi ekansan, 
kelib-ketishdan ham charchading. Bu yerdagi narsalarni xazi- 
nadorning muovini kecha saralab qo‘yib ketgan, menga, hech 
kimga berma, deb tayinlagan edi. Men jur’at qilib bu narsalarni 
sizga beraman; mana bu shkafni, mana bu stolni, mana bu xontax- 
tani ola qoling. Istasangiz, mana bu stolni ham ola qoling, ham stol, 
ham karavot vazifasini o'taydi, ustiga gilamcha solib o ‘tirsa ham 
bo'ladi. Chovgum o'rniga mana bu likopchalardan besh-oltitasini 
berishim mumkin.

Savdomiz pishdi va bu narsalarni ko'tarib ketgani hammol cha- 
qirmoqchi bo'ldik.

Bolalarning onasi bilan ko‘chaga chiqdik va u yerda turgan 
hammollardan birini gaplashib olish uchun chaqirdik.

Biz bir hammol chaqirgan edik, lekin shu zahotiyoq ustimizga 
bir gala hammol yopirilib keldi. Ularning hammasi Iravon 
kurdlaridan edi. Biz avval narsalarni ko'rsatib, uyga eltishni 
savdolashib b o ‘ldik, ammo taxminan o ‘n besh-yigirmatacha 
hammollar bu narsalarni к о ‘rib, bizga quloq ham solmay ular- 
ni bir-birlariga ko'm aklashgancha ko 'chaga tashib chiqara 
boshladilar. Uzoqroqda turgan hammollar ham yopirilib kelib, 
har biri bizning narsalarni o 'zicha ko 'tara boshladi. Lekin bu 
narsalar hamma hammolga ham yetmasdi, shuning uchun, 
masalan, bitta javonning har bir oyog'idan va eshigidan bir 
hammol yopishgan edi. Biz bular nima qilayotganini anglamay 
qarab turardik.

Ular nega bunaqa qilishyapti va bu narsalarni qayoqqa olib 
borishmoqchi? Biz ular bilan hazillashayotganimiz yo ‘q edi va 
agar ular savdolashmasdan bu narsalarni uyimizga olib borsalar, 
bizdan qancha pul talab qilishlarini ham bilmasdik; shuning 
uchun ham ilgari gaplashib olib, keyin narsalarni ko'tarishlari 
lozim edi. Lekin menga e ’tibor beradigan biror kimsa yo ‘q, 
narsalarning bir nechasini hammollar allaqachon yelkasiga or- 
tib olishgan edi; yerda qolgan narsalar ustida ham hammollar 
shunaqangi torta-tort, shunaqangi ur-sur qilishayotgan ediki, 
meni hech kim tinglamay ham qo'ygan edi.

Ombor mudirining yoniga kelib, bu qanday mojaro, nega bu 
yerning hammollari kishiga azob berishadi, deb so‘radim. Lekin 
ombor mudirining o ‘zi ham yelkalarini qisib-qisib qo'yar, bir narsa 
qilishga ojiz edi.

Jihozlarni yelkalariga ortib olgan hammollar bizning oldinga 
tushib yo‘l boshlashimizni kutgancha qator bo‘lib turishdi. Men 
chorasiz qolib, ularga, agar gapimga quloq solmasangiz, xizmatin- 
gizning ham keragi yo‘q deb aytmoqchi bo'ldim. Shu gap og'zim- 
dan chiqishi bilanoq hammollardan bir nechasi xo'rozlanganicha 
ustimga bostirib keldi va baqira ketishdi:

— Hoy xo‘jayinlar! Biz bilan hazillashib bo'lm aydi. Bizni 
majbur qila olmaysiz. Biz sizning xizmatkoringiz emas, hammol 
bo'lam iz. Bizni tekin ishlatishga haqqingiz yo ‘q. Oani, bizni

xafa qilmasdan, oldinga tushing. Y o'qsa o ‘zingizga yomon 
bo'ladi!

Toza baloga qoldik-ku! Biror melisami, ma’murmi chaqiraylik 
deb atrofga jovdiraymiz, lekin hech kimsa yo‘q. Xotin ham, axir 
bu yerda atigi besh dona ashyo bor, shu besh dona ashyoni yigir- 
ma beshta hammol uyimizga ko'tarib eltsa, biz bu yigirma beshta 
hammol talab qiladigan pulni topa olamizmi yoki yo‘q, deya tush- 
untirib ular bilan murosaga bormoqchi bo'ldi.

Y o‘q, Ollohning bu bandalariga ushbu dalil-isbot ham kor 
qilmadi; hatto mening o ‘zim baqirib-chaqirib yolvora boshla- 
dim:

— Birodarlar, Xudo xayringizni bersin, biz bu narsalardan voz 
kechdik. Ularni o ‘z uyingizga olib keta qoling.

Bunga javoban Ollohning ushbu bandalari shunaqangi bir na’ra 
tortib, shunaqangi shovqin-suron ko'tarishdiki, Bolshoy Morskoy 
ko‘chasidan o‘tayotgan yo'lovchilarning hammasi to'xtab qolib, 
bizni tomosha qila boshlashdi.

Yo birodar, boshimizga tushgan bu qanday kulfat bo'ldi? Xo- 
tinimga sekingina:

— Yur, ketdik, — dedim.
Hammollarning oldiga tushdik. Torgovaya ko‘chasining muyu- 

lishida oldimizdan bir necha avtomobil chiqib qoldi; orqadan ham 
avtomobil tovushi kelar edi. Ko'chaning o'rtasidan bir to p askar 
qo‘shiq aytganicha o ‘tib bormoqda edi. Yo'lak o'tib-qaytayotgan 
kishilar bilan shu qadar tirband ediki, hammollarning atigi bitta-ik- 
kitasi ko'zga tashlanar, qolganlari ko'rinmas edi. Krasnovodskaya 
ko'chasining muyulishiga yetib borishimiz bilanoq sekin xotin- 
ning qo‘lidan tutib, yashirincha so‘l tomondagi bir darvoza ichiga 
o'zimizni urdik. Hovlida uch-to‘rt bolakay о ynab о tirar edi. 
Ulardan biri bizdan:

— Kimni izlayapsiz? — deb so‘radi.
Men hovli qorovulini so'radim. Chekkaroqda o ‘tirgan bir rus 

ayoli:
— Sizga nima kerak? — deb so‘radi.
Men:

— Doktor Vasilev shu yerda turadimi? — dedim.
Ayol:
— Bu hovlida hech qanaqa doktor turmaydi, -  deb javob 

berdi.
— Bizga shu yerni aytishdi-ku?
Ayol:
— Nechanchi nomerni aytishdi? — deb so'radi.

О ttiz ikkinchi nomerni, — javob qildim men.
Bu qirq beshinchi uy, siz anavi tomonga borishingiz kerak.

Shubhasiz, bularning hammasi hammollarni ko'zdan yo'qotish 
uchun o'ylab topilgan hiyla edi.

Shunaqangi bahona bilan bu yerda besh-o‘n daqiqa alahsib 
turgach, o 'g 'ri kabi sekin darvozadan chiqdik. Ko'cha hamon 
odam bilan tirband edi. Sekin so'l tomonga o'tib, dengiz bo'ylab 
xiyobonga yetib keldik. Bu yerda yarim soatcha aylanib yurib, 
dengiz manzarasi ta ’sirida ancha o'zimizga kelib oldik va eran- 
qaran uyimizga qaytdik.

O'zimizga kerakli jihozlarni esa undan-mundan topdik, 
ba zilarini Oubo maydonidan sotib oldik; ammo men keyin ham 
anchagacha ко chada hammol ko'rib qolsam, cho'chib o'tadigan 
bo'ldim.

Endilikda bu ehtiyotkorlik unut bo'lib ketgan; darvoqe, dunyo- 
da kimdandir qo'rqish lozim ekan, Ollohning ojiz bandasi bo'lmish 
hammol toifasidan qo'rqishga hech bir qo'rqoq kishining haqqi 
yo q va haqqi bo'lmasligi ham kerak.

XAVOTIR

Tiflisdagi Islomiya mehmonxonasining uchinchi nomeriga 
ikki musofir tushgan edi; ikkalasi ham naxchivonlik bo'lib, biri 
bazzoz Mashadi Haydar, ikkinchisi esa ko'chada savdo-sotiq 
qiladigan Mashadi G'ulomhusayn edi.

Shu kuni mehmonxonaga yana bir kishi kelib tushdi, bu kishi 
shirvonlik Mashadi Mammadbag'ir bo'lib, boshqa nomerlarda joy

yo‘qligi uchun yuqorida nomi zikr etilgan mashadilarning roziligi 
bilan ushbu uchinchi nomerga yana bir karavot qo'ydirib, ularga 
sherik bo'ldi.

Yevropada urush ketayotganligi sababli shahar ur-yiqit bo‘lib, 
odam dastidan mehmonxonalardan joy topib bo'lmasdi. Shuning 
uchun ham keng-mo‘l va tinchgina joy topish mushkul bo‘lib, 
yuqorida aytganimiz kabi tor-u tang joyga ham hamma g'ing 
demay chidar edi. Narx-navo ham shunga yarasha edi.

Uchinchi musofir Mashadi Mammadbag'ir aslan ma’rifatparvar 
bir kishi bo'lib, Tiflisda ancha-muncha tanishlari bor edi. Shu kuni 
kechqurun uni ko‘rgani musulmon ma’rifatparvarlaridan bo'lmish 
ikki yigit keldi; biri tabrizlik gazeta muxbiri Mirza Rizo bo'lib, 
xiyla ma’lumotli va serg'ayrat yigit edi; ikkinchisi shoir va adib 
Hasanbek Ganjali bo‘lib, ruscha tahsil ko'rgan, musulmonchadan 
ham o‘ziga yarasha saboq olgan bir zot edi.

Uchinchi nomerga bir samovar so‘ratdilar va bu besh nafar og‘a 
qisqa muddat ichida bir-birlari bilan mehribonlashib qolib, shirin 
suhbatga tushib ketdilar. Yarim soat o ‘tar-o‘tmas naxchivonliklarni 
ko'rish uchun uchinchi bir kishi kirib keldi, bu kishi muallim Mirza 
Mammadquli edi.

O g‘alar suhbat va choy ichish bilan m ashg'ul bo ‘ldilar. 
Mirza Mammadquli choyiga qand solib, hamshaharlariga yuz- 
langanicha dedi:

— Mashadi G'ulomhusayn, men uydan juda xavotirdaman. 
Naxchivondan ukamdan o‘g‘lim Sodiqning og‘rib qolgani haqida 
xat olganimga bir hafta bo‘ldi. 0 ‘g‘lim sho'rlik bolaligidan zaifroq 
edi, lekin bu xatni olib, rosti, qo'rqib ketdim. A w al men ham xat 
yozib yubordim, so‘ng chidab turolmay bir telegraf ham jo'nat- 
dim. Hozirgacha na xatning javobi bor, na telegrafning. Sizning bu 
yerga kelganingizni eshitib, balki biror narsa bilarsiz degan umid- 
da sizdan so'ragani keldim. Balki bizning Ja’farni bozor-o'charda 
ко‘rib qolgandirsiz yoki uyimizdan biron gap eshitgandirsiz. Ois- 
qasi, juda ham xavotirdaman.

Mashadi G'ulomhusayn va Mashadi Haydar afsus bilan Nax- 
chivonda Sodiqning og'rib qolgani haqida eshitmaganliklarini,

Ja farni ham bozorda ko'rmaganliklarini, umuman, bu gapdan 
xabarlari yo'qligini aytishdi.

O g'alar ana shunday suhbatlashib turgan paytlarida eshik bir 
ochilib, tag‘in yopildi. Nomerda gaplashib o'tirganlardan bir- 
ikki kishi bunga e ’tibor bersa bergandir, ammo boshqalar buni 
sezganlari ham yo q, ко rganlar ham bunga ahamiyat berish- 
madi.

Eshikni sekin ochib-yopgan kimsa politsiya m a’muri bo'lib, 
u kiyimlarini o'zgartirib, odamlar orasiga aralashib yurar, o 'z i
ning nima ish bilan mashg'ul ekanini boshqalarga sezdirmaslikka 
harakat qilardi. Bu kimsa bundan bir soat aw al ko'chani kezib 
yurarkan, “Islomiya” mehmonxonasiga to'plangan musulmon
lar uning diqqatini tortgan, u ushbu yig'ilish bekorga bo'lmasa 
kerak, uchinchi nomerda yig'ilganlar siyosiy yoki milliy masalada 
suhbatlashib, tadbirlar belgilab olishayotgan bo'lsa kerak, ular 
orasida keskinroq masalalar bilan shug'ullanadigan ba’zi yosh- 
lar ham bo'lsa kerak, degan shubhaga borgan edi. Bu huku- 
mat m a’muri eshikni qiya ochib, ichkaridagi og'alarni ko'rgan 
bo lsa-da, ammo, tabiiyki, ular qayerdan kelgani va nima haqida 
gaplashayotganliklarini bila olmadi, dahlizda uzoq turib qola ham 
olmasdi, chunki mehmonxona xo'jayini yoki xizmatchilari uni 
ко 'rib, “sen kim bo'lasan, bu yerda nima qilib yuribsan?” deb 
surishtirib qolishlari mumkin edi. Shu sababli m a’mur asta-sekin 
ko'chaga yo 'l oldi.

Uchinchi nomerdagi og'alar naxchivonlik Mirza Mammad- 
qulining xavotirga tushib qolganidan juda afsuslanishdi; chunki 
ular bu sho'rlik juda qattiq xavotirda ekanligini ko'rib turardilar. 
Shirvonlik Mashadi Mammadbag'ir ikkinchi stakanini oldiga tor- 
tib, Mirza Mammadquliga yuzlanganicha dedi:

— Mirza, men sendan nima o'tayotganini bilib turibman: chun
ki bunday savdo mening ham boshimga tushgan. Chindan ham 
xavotirga tushishdan yomoni yo'q, Xudo hech kimga buni ko'rsat- 
masin. Bultur, ya’ni taxminan yetti-sakkiz oy aw al, yoz fasli edi, 
bolalarni qishloqqa jo'natib yuborib, o'zim shaharda qolgan edim; 
havoning issig'iga chidab bo'lmasdi. Kechqurun choy ichib o'tirar

edik. Adib Hazmiy ham biznikida edi. Eshik ochilib, navkari- 
miz Oosim kirib keldi. Men sapchib turib: “Oosim, nima gap?” 
deb so'radim. U: “Og‘a, xonim sizni tezda qishloqqa yetib kelsin 
deb aytdi”, — dedi. “Nega, nima bo'ldi? Rostini ayt, bolalardan 
birontasi kasal-pasal bo‘lib qoldimi?” “Yo'q, yo'q. Oo'rqmang, 
og'a, hech kim kasal bo'lgani yo'q, faqat kichkina o 'g 'lingiz 
kecha ertalabgacha uxlamay, yig'lab chiqdi. Bilmadim, biror joyi 
sanchganmi yo boshqami. Oayerda bo'lsa ham tezda etib kelsin 
deb, xonim meni sizga jo 'natdi”. Men: “Oosim, biron gap bo'lgan 
bo'lsa, mendan bekitayotgan bo'lmagin tag'in. Yashirmay, 
to 'g 'risini ayt. Balki bolaga jiddiyroq biron narsa bo'lgandir?”-  
dedim. Lekin navkar menga shundan boshqa hech narsa demadi. 
Ammo insonning o 'z  fahmi-farosati bor-ku, axir! Men o 'z-o'zim - 
cha, agar chindan ham biron qo'rqqulik narsa, biron-bir baxtsiz- 
lik sodir bo'lmasa, xotinim meni bu yerdan qishloqqa chaqirib 
yurmasdi, deb o'yladim; axir, qishloqdan qaytganimga hali bir 
hafta ham bo'lgani yo 'q  edi. Xullas, harchand o'ylasam ham, bir 
qarorga kela olmadim. Darhol bitta fayton ushladim. Oosimni 
ham yonimga olib yo'lga tushdim. Yo'lda qorong'i tushib qoldi. 
Kallamga ming xil xayollar keladi: goh, bolaga bir gap bo'lgandir, 
deb o'ylayman, goh, balki onasi og'rib qolgan-u, navkar mendan 
yashiryapti, degan o'ylarga boraman. Xullas, qishloqqa borgun- 
cha bo'larim  bo'ldi; hayot-madorim qurib qoldi. Oxiri borib ko'r- 
sam, nima bo'pti deng, kechasi bolaning qorni biroz sanchibdi, 
bir choy qoshiq yog' ichirgan ekanlar, tuzalib ketibdi. Xullas, 
xavotirdan yomonroq narsa yo'q.

Mashadi Mammadbag'ir gapini tugatgan zahoti o'tirganlarning 
hammasi bir ovozdan:

— To'ppa-to'g'ri, dunyoda xavotirdan ham yomonroq narsa 
yo'q, — deyishdi.

Shoir va adib Hasanbek Ganjali oyoqqa turib, stakaniga ikki 
bo'lak qand soldi-da, unga choy quya turib dedi:

— Sen-ku hali uni aytasan, Mashadi, lekin men chekkan 
xavotirni Xudo hech kimning boshiga solmasin. Uch yoki to 'rt 
yilcha ilgari, anig'i yodimda yo'q, bizning Baxshalibek Ganjaga

